
ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᔫᓂ 2, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, 

ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ 

ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᔫ ᓴᕕᑲᑖᖅ, ᐊᖓᔪᖅᑳᖅ 

ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:31ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): 

ᐱᒋᐊᕐᓂᐊᓵᖅᑎᑉᓗᑕ ᐊᐱᕆᕼᐅᐊᖅᖢᒍ 

ᖃᒪᓂ’ᑐᐊᕐᒥᐅᑕᖅ ᒪᓕᒐᓕᐅᖅᑎ ᒥᔅᑐ ᓯᒪᐃᓚᒃ, 

ᑐᒃᓯᐊᕐᓂᒃᑯᑦ ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᑦᓴᖏᑦ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᐅᖃᖅᑎᑦᓯᔩ, ᓇᒻᒥᓂᖅ ᐅᖃᕈᒪᓪᓗᖓ ᒥᓂᔅᑕᐃᑦ 

ᐅᖃᐅᓯᑦᓴᖏᓐᓅᓚᐅᙱᓂᑦᑎᓐᓂ 

ᐱᕕᖃᖅᑎᑕᐅᔪᓐᓇᕈᒪ.  

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᓗᑎᑦ ᓯᕗᓕᖅᑏ.  

 

ᐱᔪᓐᓇᐅᑎᑎᒎᖅᑐᖅ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

(ᑐᓵᔨᑎᒍᑦ) ᐅᖃᖅᑎᑦᓯᔩ. ᑕᒪᓐᓇ ᐃᑉᐸᑦᓴᖅ 

ᓄᖅᑲᑎᑦᓯᔪᖃᓚᐅᕐᒪᑦ ᒪᓕᒐᓕᐅᖅᑎ ᕼᐃᒃᔅ 

ᑕᒻᒪᖅᑎᑦᓯᓂᕋᐃᓚᐅᕐᒪᑦ ᐅᕙᓐᓂᒃ ᓱᓕᖏᑦᑐᒥᒃ 

ᓯᕗᓕᐅᖅᑎᑦᑎᓂᕋᐃᓪᓗᓂ ᐃᒡᓗᒥ. ᑖᒃᑯᐊ 

ᕿᒥᕐᕈᑦᓯᐊᓚᕋᒃᑭᑦ ᑲᑎᒪᔾᔪᑎᕕᓂᕗᑦ ᑐᖑᔪᖅᑕᐃᑦ 

ᒪᓕᒐᓕᐅᕐᕕᒻᒥ. 

ᑭᐅᔾᔪᑎᓐᓄᑦ ᓴᕕᑲᑖᒧᑦ 

ᐅᖃᐅᓯᖃᓪᓚᕆᓚᐅᖅᓯᒪᕗᖓ ᒥᔅᑕ ᓚᐃᑦᓯᑑᓐ 

ᓄᓕᐊᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᐊᖓᔪᖅᑳᖑᑲᐃᓐᓇᕐᓂᖓᓂᒃ ᒥᓂᔅᑕᐅᑉ ᑐᖏᓂᐊᑕ 

ᑐᖏᓂᒃᑲᓐᓂᐊᓄᑦ. ᑖᒃᑯᐊ ᐱᑦᓯᐊᕆᐊᖃᕐᓂᕐᒧᑦ 

ᑲᒥᓯᓴᐅᑉ ᑖᓐᓇ ᐃᖅᑲᓇᐃᔭᖅᑐᓕᕆᔨᐅᓂᖓ 

ᑎᓕᔭᐅᓯᒪᓚᐅᑲᓐᓂᖓᓄᑦ ᑐᓴᖅᑎᑕᐅᓚᐅᖅᑐᖓ 

ᑎᑎᖅᑲᑎᒍᑦ ᑏᓯᐱᕆ 20, 2021. ᐊᐱᕆᔪᒐᒪ 

ᐃᖅᑲᓇᐃᔭᖅᑎᐅᖃᑎᒃᑲ ᑲᒪᒋᒋᐊᑦᓴᐅᑎᒋᖁᓪᓗᒋᑦ 

ᐊᒻᒪᓗ ᐅᖃᐅᔾᔪᖅᑕᐅᓂᕋ ᒥᓂᔅᑕᐅᑉ ᑐᖏᓕᖓᓄᑦ 

ᒧᕐᓐᔅ ᑏᓯᐱᕆ 21, 2021−ᒥ ᐅᖃᖅᖢᓂ 

ᖃᓄᖅᑑᕈᑕᐅᒋᐊᑲᐅᑎᒋᓚᐅᕐᒪᑦ ᐊᒻᒪᓗ 

ᐃᖅᑲᓇᐃᔭᖅᑎᐅᔪᖅ ᐊᓯᐊ 

ᑐᖏᓕᐅᑲᐃᓐᓇᕋᔭᕐᓂᖓᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑐᖏᓕᐅᓗᓂ. 

 

ᑖᓐᓇ ᒪᓕᒐᓕᐅᖅᑎ ᕼᐃᒃᔅ ᖃᕋᓴᐅᔭᒃᑯᑦ 

ᑎᑎᕋᓚᐅᖅᑕᖓ ᐅᖃᓚᐅᕐᒪᑦ ᐊᔾᔨᒋᙱᑕᖓᓄᑦ 

ᒪᓕᒐᓕᐅᖅᑎᓄᑦ ᓚᐃᑦᓯᑑᓐ ᓄᓕᐊᖓ ᐊᐅᓚᑦᓯᔨᐅ. 

ᑖᓐᓇ ᐃᑭᐊᖅᑭᕕᒃᑯᑦ ᐅᕙᓐᓅᑦᑕᐅᓚᐅᖅᑐᖅ 

ᑏᓯᐱᕆ 12, 2021−ᒥ. ᐅᖃᖅᑎᑦᓯᔩ, ᑕᐃᑉᓱᒪᓂ 

ᐊᑦᑐᐊᓗᐊᖅᑐᖃᔪᙱᒻᒪᑦ. ᐊᐅᓚᑦᓯᔨᐅᓗᓂ 

ᑐᖏᓕᕐᒧᑦ ᑭᐅᒋᐊᖃᕋᔭᕐᒪᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᒥᓂᔅᑕᒨᙱᑦᑐᖅ. 

ᐊᒻᒪᑦᑕᐅᖅ ᐊᐅᓚᑦᓯᔨᐅᕝᓗᓂ ᐃᖅᑲᓇᐃᔮᖓ 

ᐊᑖᓃᒃᑲᔭᙱᒻᒪᑦ ᐅᕙᖓ ᐃᖅᑲᓇᐃᔮᖓᓂᒃ 

ᓯᕗᓕᖅᑎᐅᓪᓗᑕ ᓇᓪᓕᐊᓐᓂᓘᓐᓃᑦ 

ᓯᕗᓕᖅᑎᐅᔫᖃᑎᓐᓂᒃ. ᑕᒪᒃᑯᐊ ᑲᒪᒋᔭᐅᕙᒻᒪᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  

 

ᐊᒻᒪᑦᑕᐅᖅ, ᐅᖃᕈᒪᒋᕗᖓ ᑏᓯᐱᕆ 12, 

ᑕᐃᑦᓱᒪᓂ ᐅᓪᓘᑉ ᓯᕗᓂᐊᓂ 

ᑲᑎᒪᖃᑎᖃᕆᐊᓯᓚᐅᕐᓇᖓ ᓱᓕ ᐋᑐᕚᒥ ᓄᑖᒥᒃ 

ᐱᓕᕆᐊᒃᓴᑎᓐᓄᑦ ᐃᓱᒪᒐ, ᑕᐅᑐᓪᓗᐊᑦᑕᓚᐅᕋᒪ 

ᑲᑎᒪᔾᔪᑎᒋᓂᐊᖅᑕᓐᓄᑦ. ᐊᐃᑉᐱᕐᒥ, ᑏᓯᐱᕆ 14, 

2021−ᒥ ᐊᕐᕕᓂᓕᓐᓂᒃ ᑲᑎᒪᐅᑎᖃᓚᐅᖅᑐᖓ 

ᒥᓂᔅᑕ ᕚᓐᑎᐅᓪ, ᐊᒻᒪ ᐅᖃᖃᑎᖃᖅᖢᖓ 

ᓄᓇᑦᓯᐊᕐᒥ ᓯᕗᓕᖅᑎᖓᓂᒃ ᑳᒃᕆᓐ. 

ᓯᕗᓕᖅᑎᑎᓐᓄᑦ ᑲᓇᑕᒥ ᑐᕉᑐ ᐊᒻᒪᓗ 

ᑲᑎᒪᕕᔾᔪᐊᕐᒥ ᑕᑯᔭᖅᑐᖅᑕᐅᓪᓗᖓ ᐊᒻᒪ 

ᓚᕙᓛᓐ ᐊᒻᒪ ᓯᕗᓕᖅᑏᑦ ᒥᓂᔅᑕ ᓯᕗᓕᖅᑎᐅᔪᑦ 

ᑲᑎᒪᖃᑎᒋᓪᓗᒋᑦ. ᐊᐃᑉᐱᕐᒥ, ᑏᓯᐱᕆ 15 ᒐᕙᓄ 

ᔨᐊᓄᕈ ᑲᓇᑕᒥ ᑲᑎᖃᑎᒋᓚᐅᖅᑕᕋ ᐃᓚᐅᓪᓗᖓᓗ 

ᐅᑭᐅᖅᑕᖅᑐᒥ ᐊᑐᐊᒐᓕᕆᓂᕐᒧᑦ 

ᐃᓂᓪᓚᖓᐅᑎᑦᓴᓄᑦ ᑲᑎᒪᔨᐊᓛᖓᓐᓄᑦ. ᓯᑕᒻᒥᕐᒥᒃ 

ᑏᓯᐱᕆ 15, ᒫᒃ ᒪᓕᓐ ᒥᓂᔅᑕ ᑲᑎᖃᑎᒋᓚᐅᖅᑕᕋ 

ᐅᓐᓄᒃᑯᑦ ᓯᑕᒻᒥᕐᒥ ᑎᑭᓚᐅᖅᑐᖓ 

ᖃᖓᑕᓇᓵᓚᐅᕐᓂᓐᓄᑦ.  

 

ᑖᓐᓇ ᐃᑭᐊᖅᑭᕕᑦᑎᒍᑦ ᑎᑎᖅᑲᖅ ᖃᐃᑦᓯᓚᐅᖅᑐᖅ 

ᑏᓯᐱᕆᒥ ᖃᐃᓚᐅᖅᑕᖓ. ᐊᐱᕆᔪᒪᕙᕋ ᑭᓱᒥᒃ 

ᐊᒃᑐᐊᓗᐊᖅᑐᒥᒃ ᑕᑯᓚᐅᕐᓂᕈᓂ ᓱᒻᒪᑦ 

ᑐᓴᖅᑎᑦᓯᑦᓯᐊᕈᑎᒋᓚᐅᙱᓚᐅᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑲᒥᓯᓇᒥᓘᓐᓃᑦ. ᑖᓐᓇ 

ᒪᓕᒐᓕᐅᖅᑎ ᓂᕈᐊᖅᑕᐅᖃᑦᑕᖅᓯᒪᓪᓗᓂ 

ᒐᕙᒪᒃᑯᓐᓂᒃ. ᖃᐅᔨᒪᑦᓯᐊᖅᑐᑦᓴᐅᕗᖅ 

ᐊᑐᐊᒐᐅᔪᓂᒃ ᐱᐅᓯᐅᒋᐊᓕᓐᓂᓪᓗ ᒪᓕᒐᓕᐅᕐᕕᒻᒥ 

ᐊᒻᒪᓗ ᒐᕙᒪᒃᑯᑦ ᐃᖏᕐᕋᔾᔪᓯᖏᓐᓂᒃ.  

 

ᑖᓐᓇ ᑲᒥᓯᓇ ᖃᐅᔨᓵᓂᓚᐅᖅᑐᖅ ᑕᒪᓐᓇ 

ᐅᖃᐅᓯᐅᔪᖅ ᐃᓪᓗᒥ ᓴᖅᑭᑕᐅᓚᐅᖅᑐᖅ 

ᓈᒻᒪᒋᔭᐅᓪᓗᓂᓗ ᒪᓕᒐᓕᐅᖅᑎᓗᒃᑖᓄᑦ. 

ᓱᒻᒪᒃᑭᐊᖅ ᐊᐱᖅᓱᖅᑕᐅᓕᖅᐳᖓ ᑕᒪᑐᒧᖓ 

ᓱᓕᒃᑲᓐᓂᐅᓕᖅᑐᒥᒃ. ᓄᑖᒥᒃ ᑐᓴᕋᒃᓴᖃᙱᒻᒪᑦ 

ᓄᐃᑦᑐᑦᓴᒥᒃ. ᑕᒪᒃᑯᐊ ᐊᐱᖅᑯᑏᑦ 

ᓄᖑᓗᓴᐃᑐᐃᓐᓇᕐᒪᑕ 

ᐱᓕᕆᐊᒃᓴᕆᓪᓗᐊᕋᓗᐊᖅᑕᑎᓐᓂᒃ ᓄᓇᕗᒻᒥᐅᑦ 

ᐱᔾᔪᑎᒋᓪᓗᒋᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖏᑦ 

ᒪᓕᒐᓕᐅᖅᑏᑦ ᓂᓪᓕᐅᑎᖃᕈᒪᒋᕙᑦ ᐃᓱᒪᖅᓱᕐᓗᑎᒃ 

ᑭᐅᒍᓐᓇᕐᓂᖏᓐᓄᑦ. ᐃᖃᓗᐃᑦ−ᑕᓯᓗᒧᑦ ᒥᔅᑕ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. 

ᐅᖃᖅᑎᑦᓯᔩ ᐊᐃᑦᑖᖑᒐᓗᐊᖅ 

ᐅᐸᓗᖓᐃᓚᐅᙱᓐᓇᒪ ᑕᒪᑐᒧᖓ ᑭᓯᐊᓂ 

ᓂᓪᓕᐅᑎᒋᑲᐅᑎᒋᓗᒍ ᓇᓗᓇᑦᓯᐊᖅᑰᔨᓚᐅᙱᓚᖅ 

ᕿᒥᕐᕈᒍᓐᓇᖅᓯᓚᐅᕐᒥᒐᒃᑭᑦᑕᐅᖅ ᐃᑉᐸᑦᓴᖅ 

ᑲᑎᒪᔾᔪᑎᕕᓂᐅᓚᐅᖅᑐᕕᓃᑦ 

ᓇᓗᓇᐃᕈᑎᒋᒃᑲᓂᑐᐃᓐᓇ ᓴᖅᑭᒍᑎᒋᓚᐅᖅᑕᓐᓄᑦ 

ᓄᖅᑲᑎᑦᓯᓂᖅ.  

 

ᓯᕗᓕᖅᑎ ᐊᐱᕆᔭᐅᔪᒻᒪᑦ ᖃᖓᒃᑯᑦ 

ᖃᐅᔨᒪᓕᓚᐅᕐᒪᖔᖅ ᐊᑦᑐᐊᓗᐊᖅᑐᕕᓂᕐᒥᒃ 

ᒥᓂᔅᑕᐅᔪᒥᒃ ᐊᒻᒪᓗ ᐊᐃᑉᐸᖓ 

ᐊᐅᓚᑦᓯᔨᐅᖃᑕᐅᑎᓪᓗᒍ ᐱᓕᕆᕝᕕᖓᓐᓂ. 

ᓯᕗᓕᖅᑎ ᐅᖃᕋᑖᕐᒪᑦ ᑕᐃᑦᓱᒪᓂᒎᖅ 

ᖃᓄᖅᑑᕈᑎᒋᒋᐊᓕᓚᐅᖅᑖ.  

 

ᑕᒪᓐᓇ ᐱᐊᓂᒃᓯᒪᒻᒪᑦ ᐊᖏᕈᑎᒋᔪᓪᓗᑎᒍᓪᓗ 

ᐅᓂᒃᑳᓕᐊᖑᓚᐅᖅᑐᖅ ᑕᒪᑐᒧᖓ. ᑭᓯᐊᓂᑦᑕᐅᖅ 

ᐃᑉᐱᒋᓚᐅᕋᒃᑯᑦ ᓇᖏᖅᓯᒋᐊᖃᕋᓱᕆᓚᐅᕋᒪ 

ᐃᑉᐸᑦᓴᖅ ᓄᖅᑲᑎᑦᓯᒍᒪᓪᓗᖓ ᓯᕗᓕᖅᑐᖅ 

ᑕᒻᒪᖅᓴᐃᓚᐅᕐᒪᑦ. ᖃᐅᔨᒐᒥ ᖃᖓᒃᑯᑦ 

ᐊᒃᑐᐊᓗᐊᖅᑐᖃᖅᑐᒥᓂᐅᒋᐊᖓᓂᒃ ᒥᓂᔅᑕᒥᒃ 

ᓄᓕᐊᖓᓂᓪᓗ. ᐅᕙᖓᓕ 

ᐃᖅᑲᓇᐃᔮᕆᔾᔭᖏᓐᓇᒃᑯᑦ ᓇᐅᑦᓯᖅᑐᐃᓐᓇᕆᐊᑦᓴᖅ 

ᓯᕗᓕᖅᑎᑯᓐᓄᑦ ᑎᒃᑯᐊᖅᑕᐅᕙᑦᑐᓂᒃ. ᓯᕗᓕᖅᑎᐅᑉ 

ᑲᒪᒋᒻᒪᒍᓕ. ᐃᑉᐱᒋᓚᐅᕋᒃᑯᓗ ᑕᐃᑦᓱᒪᓂ ᓴᖅᑭᒍᒃᑯ 

ᐊᑦᑐᐊᓗᐊᓪᓚᑦᑖᕐᓂᖓ ᐃᓱᒻᒥᖅᑕᐅᓪᓚᕆᖁᓪᓗᒍ 

ᓯᕗᓕᖅᑎ ᑕᒪᒃᑯᓄᖓ ᐱᓕᕆᐊᑦᓴᖃᖅᑎᑕᐅᔪᓄᑦ 

ᓇᓕᐊᓐᓂᒃ ᑎᒥᐅᔪᒥᒃ.  

 

ᑕᐃᑲᓂ ᐱᑦᓯᐊᕆᐊᓕᒻᒧᑦ ᑲᒥᓯᓇᐅᑉ ᐅᓂᒃᑳᖏᓐᓂᒃ 

ᐊᑦᑐᐊᓗᐊᙱᑦᑑᒐᓗᐊᖅ ᐊᐅᓚᑦᓯᔨᒧᑦ 

ᑎᒃᑯᐊᖅᑕᐅᓚᐅᖅᑐᒧᑦ. ᐱᕕᖃᑦᓯᐊᓚᐅᕋᓗᐊᕐᒪᑦ 

ᑖᓐᓇ ᓯᕗᓕᖅᑎ ᑲᒥᓯᓇᒧᑦ ᐅᐸᒍᑎᒍᓐᓇᕐᓗᓂ 

ᑖᓐᓇᑦᑕᐅᖅ ᒥᓂᔅᑕ, ᑖᓐᓇ ᐱᑦᓯᐊᕆᖃᕐᓂᕐᒧᑦ 

ᑲᒥᓯᓇ ᐅᐸᒍᑎᓚᐅᖅᑕᕋ ᖃᐅᔨᒐᒪ 

ᐊᒃᑐᐊᓗᐊᖅᑐᕕᓂᐅᔪᖃᕐᓂᖓᓂᒃ 15−ᖑᑎᓪᓗᒍ. 

ᐅᖃᐅᓯᕆᓪᓗᒍ ᑲᒥᓯᓇᒧᑦ ᑕᐃᑦᓱᒪᓂ ᐅᓐᓂᕐᓘᑎᒥᒃ 

ᖃᐃᑦᓯᒋᐊᕐᓂᐅᔭᓚᐅᙱᒃᑲᓗᐊᖅᑐᖓ. 

ᑭᓯᐊᓂ ᐱᒋᐊᓕᕋᑉᑕ ᒫᑦᓯᒥ ᐊᐱᕆᔪᒐᔭᒃᑯᑦ 

ᓯᕗᓕᖅᑎ ᑭᓇᒥᒃ ᑎᒥᐅᔪᒥᒃ ᐅᖃᙱᖦᖢᖓ. 

ᐅᖃᔪᙱᑦᑐᖓᓘᓐᓃᑦ ᐊᐃᑉᐸᕆᔭᐅᔪᒥᒃ. 

ᐅᖃᖅᖢᖓ ᒥᓂᔅᑕᒥᒃ, ᑎᒥᐅᔪᒥᒃ 

ᑎᒃᑯᐊᖅᓯᓚᐅᖅᑐᒥᒃ ᐃᓪᓗᒥᐅᖃᑎᒥᓂᒃ 

ᐊᐅᓚᑦᓯᔨᐅᓂᕐᒧᑦ. ᑕᐃᑦᓱᒪᓂ ᑐᓴᖅᑎᑕᐅᔪᒪᔪᕗᖓ 

ᓯᕗᓕᖅᑎᑎᓐᓄᑦ ᑕᐃᒪᐃᑦᑐᒥᒃ ᑕᑯᒃᑲᓐᓂᕈᒪᓪᓗᖓ 

ᑕᐃᒪᐃᑦᑐᒥᒃ ᑕᑯᒃᑲᓐᓂᕈᒪᙱᓐᓇᒪ. ᓴᖅᑭᓚᐅᖅᑕᕋ 

ᑭᓯᐊᓂ ᑭᐳᒻᒪᒍ ᐅᖃᐅᓯᕆᓚᐅᖅᑕᖏᑦ ᓯᕗᓕᖅᑎ 

ᐅᖃᓪᓚᑦᑖᔪᒻᒪᑦ. ᐊᓪᓛᑦ ᑎᑎᕋᖅᓯᒪᔪᖅ.  

ᐊᑐᐊᒐᓕᒫᒡᒎᖅ ᒪᓕᒃᑕᐅᓚᐅᖅᑐᑦ. ᑕᕝᕙ ᑲᒥᓯᓇᐅᑉ 

ᐅᓂᒃᑳᖏᓐᓂᒃ ᑐᑭᓯᔭᐅᓚᐅᖅᑐᖅ ᓱᓕᙱᒻᒪᑦ.  

 

ᖃᐅᑐᐊᕐᒪᑦ ᐊᐱᖅᓱᓚᐅᖅᑕᐅᓚᐅᖅᑎᓪᓗᒍ ᓯᕗᓕᖅ 

ᓴᖅᑭᑎᑦᓯᓚᐅᖅᑐᖅ ᑭᐅᔾᔪᑎᒥᓄᑦ ᐊᐱᖅᑯᑎᐅᔪᓂᒃ 

ᐅᖃᓚᐅᖅᑐᓂ ᖃᐅᔨᒪᓚᐅᖅᑐᒎᖅ. ᑕᕝᕙ 

ᖃᐅᑐᐊᕐᒪᑦ ᐊᐅᓚᔨᓕᖅᖢᓂ ᐄ, 

ᖃᓄᖅᑑᕈᑎᖃᓚᐅᖅᑐᕉᖅ ᑏᓯᐱᕆ 20 21-

ᒥᓪᓘᕝᕙ ᖃᓄᖅᑑᕆᐊᓚᐅᕐᓂᖓᓄᑦ.  

 

ᑐᑭᓯᓪᓗᐊᙱᓚᖓ ᓯᕗᓕᖅᑎ ᓇᑭᑦ 

ᑭᐅᔾᔪᑎᖃᓕᕐᒪᖔᖅ ᐃᓱᒪᖅᓱᖅᑐᓂ 

ᑭᐅᒍᒪᓂᖓᓄᑦ. ᑕᒪᒃᑯᐊ 

ᐃᑯᖓᒃᑲᓐᓃᒐᔭᐅᓚᐅᖏᑦᑐᑦ 

ᑭᐅᑦᓯᐊᑐᐃᓐᓇᓚᐅᖅᐸᑦ ᑕᐃᑦᓱᒪᓂ ᓯᕗᓕᖅᑎ. 

ᑖᓐᓇ ᑲᒥᓯᓇᒧᑦ ᐅᓂᒃᑳᖏᑦ ᑕᐃᒫᒃ ᐃᓗᑐᑎᒋᔪᒥᒃ 

ᓴᖅᑮᔪᒻᒪᑕ ᑕᕝᕙ ᑭᐳᑦᓰᑲᓐᓂᓕᕆᕗᖅ ᓯᕗᓕᖅᑎ 

ᖃᖓᒃᑯᑦ ᖃᐅᔨᓚᐅᕐᒪᖔᖅ 

ᐊᒃᑐᐊᓗᐊᖅᑐᖃᓚᐅᕐᓂᖓᓂᒃ.  

 

ᐊᐱᖅᓱᕐᓂᕐᒥᒃ ᐊᐱᕆᓚᐅᕋᑉᑯ ᐊᐱᕆᔭᐅᓚᐅᕐᒪᑦ 

ᖃᖓᒃᑯᑦ ᑐᑭᓯᑎᑕᐅᓐᓂᕐᒪᖔᖅ 

ᐊᒃᑐᐊᓗᐊᖅᑐᖃᖅᑐᒥᓂᐅᓂᖓᓂᒃ ᒥᓂᔅᑕᐅᔪᒥᒃ 

ᐊᒻᒪᓗ ᐊᐅᓚᑦᓯᔨᒻᒪᕆᐅᔪᒥᒃ. ᐅᓪᓗᖏᑦ ᑭᖑᓂᐊᓂ 

ᑖᑦᓱᒪ ᐃᑭᐊᖅᑭᕕᐅᑉ ᑎᑎᖅᑲᐅᑉ 

ᓇᓗᓇᐃᓚᐅᖅᑕᕐᒪ.  

 

ᑐᑭᓯᙱᓚᖓ ᓯᕗᓕᖅᑎ ᑕᒪᑐᒪᙵᑦ 

ᓂᓪᓕᐅᑎᖃᓕᕐᒪᖔᖅ ᓈᒻᒪᑦᑐᕆᒐᒃᑯᓪᓗ 

ᓄᖅᑲᑎᑦᓯᒍᑎᒋᓚᐅᖅᑕᕋ ᑕᕝᕗᖓ 

ᓇᓗᓇᐃᕈᒪᓪᓗᒍ. ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᓯᖓᓂᒃ ᒪᓕᒐᓕᐅᖅᑎᒥᒃ 

ᓂᓪᓕᐅᑎᖃᕈᒪᕚ ᑕᒪᑐᒧᖓ ᐃᓱᒪᖅᓱᕐᓂᕐᒧᑦ 

ᓂᓪᓕᕈᑎᐅᒍᓐᓇᖅᑐᒥᒃ. ᐱᑕᖃᙱᑦᑐᖅ.  

 

ᐅᐊᔭᖃᐅᓗᐊᖅᑐᐊᓘᒻᒪᑦ ᑕ’ᕙᓂ ᐃᓪᓗᒥ. 

ᖁᔭᓐᓇᒦᒃ. ᑖᓐᓇ ᐅᖃᐅᓯᐅᓵᖅᑐᖅ 

ᐊᐱᖅᑯᑎᖃᖏᒻᒪᑦ ᐱᕕᖃᕐᓂᕐᒧᑦ ᒪᓕᑦᑐᒍ ᑐᑭᖓ 

ᒪᓕᒐᑦᓴᖓᓂ 19ᒥ ᖃᓄᖅᑑᕈᑕᐅᒋᐊᑐᙱᑦᑐᖅ 

ᐅᖃᖅᑎᐅᔪᒧᑦ.  

 

ᐃᖅᑲᐃᑎᒍᒪᕙᑦᓯ ᒪᓕᒐᓕᐅᖅᑏᑦ ᐊᓯᖏᓐᓂᒃ 

ᑲᑎᒪᓂᖃᖅᐸᒻᒪᑕ. ᐊᓯᐊᒍᑦ ᐱᓇᓲᑎᖃᕈᓐᓇᕐᒪᑕ 

ᓵᒥᓐᓂ. ᐊᐃᕙᒍᑎᒋᔪᓐᓇᕐᓗᓂᔾᔪᒃ 

ᐃᓱᒪᖃᑎᒌᙱᒃᑯᑎᒃ.  

 

ᑕᕝᕙᓃᑉᐳᒍᑦ ᑭᒡᒐᖅᑐᕋᓱᒃᑕᐃᓐᓇᕆᒐᑉᑎᒍᑦ 

ᓄᓇᕗᒻᒥᐅᓕᒫᑦ. ᑳᒃᑐᓪᓗ ᐱᖕᒪᑕ. 

ᐊᖏᕐᕋᖃᙱᑦᑐᓪᓗ, ᐃᖅᑲᓇᐃᔮᖃᕈᒪᔪᓪᓗ. ᑖᓐᓇ 

ᓯᕗᓂᑦᓴᖓᓄᑦ ᑕᑯᑎᑦᓯᔾᔪᑎᒋᒋᐊᖃᙱᓇᑉᑎᒍ.  

 

ᑕᒪᒃᑯᐊ ᐅᖃᐅᓰᑦ ᐃᓱᒪᒋᔭᐅᔪᓂᒃ ᐃᓪᓘᑉ 

ᓵᖓᓄᐊᕐᒪᑕ, ᐊᔾᔨᒌᙱᓐᓂᖏᑦ.  

 

ᐃᓱᒪᓕᐅᓚᐅᙱᓐᓇᒪ ᐃᑉᐸᑦᓴᖅ 

ᐃᓱᒪᓕᐅᕈᑎᒋᓂᐊᓚᐅᖅᑕᓐᓂᒃ ᖃᐅᑉᐸ 

ᐃᓱᒪᓕᐅᕈᑎᒋᓚᖅᑕᕋ. ᖁᔭᓐᓇᒦᒃ.  

 

ᐅᑎᕐᓗᑕ ᑲᑎᒪᔾᔪᑎᑦᓴᑎᓐᓄᑦ. ᑐᒡᓕᐊᓂᒃ 

ᑲᑎᒪᔾᔪᑎᓂᒃ. ᒥᓂᔅᑕᐃᑦ ᐅᖃᐅᓯᑦᓴᖏᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ ᒥᔅ ᑯᕌᔅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

ᐊᖓᔪᖅᑳᑉ ᐅᖃᐅᓯᖓ 034 - 6(2): ᐃᓄᐃᑦ 

ᐅᖃᐅᓯᖓ ᐃᓕᓐᓂᐊᕐᕕᑦᑎᓐᓂ (ᑯᕌᔅ) 

 

ᐊᖓᔪᖅᑳᖅ ᐸᒪᓚ ᑯᕌᔅ (ᑐᓵᔨᑎᒍᑦ): ᖁᐊᓇ 

ᐅᖃᖅᑎᑦᓯᔩ. ᐅᓪᓗᒃᑯᑦ ᓄᓇᕗᒻᒥᐅᑕᑦ 

ᑲᑎᒪᔨᐅᖃᑎᒃᑲᓗ ᐃᖃᓗᑦᑑᑦᓯᐊᕐᒥᐅᑕᐃᓪᓗ.  

 

ᐅᖃᖅᑎᑦᓯᔩ, ᖁᕕᐊᓱᑉᐳᖓ ᐅᓐᓂᖅᓯᐅᒋᐊᒥᒃ 

ᐱᓕᕆᐊᒋᓪᓚᕆᑦᓯᒪᔭᖏᑦ ᐃᓕᓐᓂᐊᖅᑐᓕᔨᒃᑯᑦ 

ᐃᑲᔪᖅᑐᐃᓗᑎᒃ ᐃᓄᐃᑦ ᐅᖃᐅᓯᖓᓂᒃ 

ᐃᓕᓐᓂᐊᕐᕕᓐᓂ.  

 

ᐅᖃᖅᑎᑦᓯᔩ ᓄᓇᕗᑦ ᒐᕙᒪᒃᑯᑦ ᐅᑉᐱᕈᓱᓪᓚᕆᑉᐳᑦ 

ᓄᑕᖅᑲᑦ ᐱᔪᓐᓇᐅᑎᖃᕐᒪᑕ ᐃᓄᑦᑎᑐᑦ 

ᐃᓕᓐᓂᐊᕈᓐᓇᕐᓗᑎᒃ.  ᐱᓕᕆᕝᕕᕗᑦ 

ᐃᓗᖏᖅᓱᑦᑎᐊᖅᐳᑦ ᐋᖅᑮᒍᒪᓪᓗᑎᒃ 

ᐃᓕᓐᓂᐊᕈᑎᓂᒃ ᐱᓇᓲᑎᓂᓪᓗ ᐊᑕᖏᖅᑐᒥᒃ 

ᐃᓕᓴᐅᑎᖃᑦᓯᐊᖁᓪᓗᒍ ᐅᖃᐅᓯᐅᔪᓂᒃ.  

 

ᐋᖅᑭᒋᐊᖅᑕᐅᓯᒪᔪᑦ ᒪᓕᑦᑐᒋᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐋᖅᑮᓯᒪᕙᕗᑦ 

ᑖᒃᑯᐊ ᐊᑐᓕᖅᑎᑦᓯᕙᓪᓕᐊᓱᑎᒍᓪᓗ ᓄᓇᕗᓕᒫᒧᑦ 

ᐃᓕᓴᐅᑏᑦ ᖁᑦᑎᓐᓂᓕᓕᒫᓄᑦ 

ᐃᓕᓐᓂᐊᖅᑕᐅᕙᑦᑐᓕᒫᓄᓪᓗ.  

 

ᐅᖃᖅᑎᑦᓯᔩ ᑕᒪᓐᓇ ᐊᑐᓕᖅᑎᑦᓯᓂᕐᒧᑦ 

ᐸᕐᓇᐅᑎᕗᑦ ᐋᖅᑭᑦᓯᒪᓂᐊᖅᑐᖅ ᐃᓄᑦᑎᑐᑦ 

ᐱᔭᐅᔪᓐᓇᕐᓗᓂ ᖃᓪᓗᓈᑎᑐᓪᓗ 

ᐃᓕᓐᓂᐊᓕᓵᖅᑐᓂᒃ ᖁᑦᑎᖕᓂᓕᖕᓄᑦ 12−ᒧᑦ. 

ᒫᓐᓇ ᑕᐅᑐᓪᓗᐊᑕᖅᐳᒍᑦ ᐱᕙᓪᓕᐊᕆᔪᒪᓪᓗᑎᒍᑦ 

ᐃᓕᓐᓂᐊᓕᓵᖅᑐᓂᒃ ᖁᑦᑎᖕᓂᓕᖕᓄᑦ 6−ᒧᑦ 

ᐃᓕᓐᓂᐊᖅᑕᐅᕙᑦᑐᓕᒫᓂᒃ.  

 

ᐅᖃᖅᑎᑦᓯᔩ ᖁᕕᐊᓱᑉᐳᖓ ᐅᑭᐅᑦ 7 ᐊᓂᒍᖅᑐᓂᒃ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᓴᖅᑮᓯᒪᒻᒪᑕ 

ᑐᓂᓯᐅᖅᑲᐃᓯᒪᓪᓗᑎᒃ 1000 ᐅᖓᑖᓃᑦᑐᓂᒃ 

ᐃᓕᓴᐅᑎᑦᓴᓂᒃ ᐃᓄᑦᑎᑑᖓᔪᓂᒃ ᐊᒻᒪᓗ 

500−ᓅᖓᓪᓗᑎᒃ ᐃᓄᐃᓐᓇᖅᑐᑦ. ᑖᒃᑯᐊ 

ᐃᓕᓐᓂᐊᕈᑎᑦᓴᐃᑦ ᐱᕙᓪᓕᐊᓂᖏᑦ ᒪᓕᑦᑐᒋᑦ 

ᓄᑕᖅᑲᑦ ᐃᓕᓐᓂᐊᖅᑎᑕᐅᖏᓐᓇᕐᓂᐊᖅᑐᑦ 

ᐃᓄᑦᑎᑐᑦ ᐃᓕᓐᓂᐊᕐᕕᑎᓐᓂ.  

 

ᐋᖅᑮᕙᓪᓕᐊᑎᓪᓗᑕ ᓄᓇᕗᒻᒥ ᐃᓕᓴᐅᑎᒥᒃ, 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ $1.2 ᒥᓕᐊᓐᓂᒃ 

ᐊᕐᕌᒍᑕᒫᑦ ᑐᓂᓯᕙᑉᐳᑦ  

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᖏᓐᓄᑦ ᓄᓇᓕᓐᓂ 

ᓯᕗᓕᐅᖅᑕᐅᓂᐊᖅᑐᓂᒃ 

ᐃᓄᐃᑦ ᖃᐅᔨᒪᓂᑐᖃᖏᑦ ᐱᓪᓗᒋᑦ, ᐅᖃᐅᓯᖓᑦ 

ᐱᒃᑯᒋᔭᖏᓪᓗ ᐊᒻᒪᓗ ᐊᔪᙱᓐᓂᕆᔭᖏᓐᓂᒃ 

ᐃᓕᓐᓂᐊᕐᕕᑦᑎᓐᓄᑦ. ᐆᑦᑑᑎᒋᔪᓐᓇᖅᑕᕗᑦ 

ᓄᓇᓕᐊᖅᑕᕈᑏᑦ ᐊᓐᓄᕌᓕᐅᖅᐸᕈᓰᓪᓗ. ᓄᓇᓕᒻᒥ 

ᐃᓕᓐᓂᐊᕈᑎᐅᑕᐅᕙᑦᑐᑦ ᑲᔪᓯᑦᓯᐊᓪᓚᕆᓲᖑᒻᒪᑕ 

ᐊᖏᖅᑕᐅᓲᖑᕗᑦ ᐊᓯᖏᓐᓂᒃ ᐃᓕᓐᓂᐊᕐᕕᐅᔪᓂ. 

ᐆᑦᑑᑎᑦᓴᑦᓯᐊᕙᐅᔪᖅ ᑎᕆᒐᓂᐊᕐᓂᐊᕐᓂᖅ 

ᒥᑭᒋᐊᕐᓂᐊᕐᓂᕐᓗ ᐊᕐᕕᐊᓂ ᐱᒋᐊᓚᐅᖅᓯᒪᔪᖅ 

ᐃᓕᓐᓂᐊᕐᕕᓕᒫᓂ ᐊᑐᖅᑕᐅᕙᓕᖅᑐᖅ. 

 

ᐅᖃᖅᑎᑦᓯᔨ, ᐊᑲᐅᓈᖅᓯᒪᕗᒍᑦ 320ᓂᒃ 

ᐃᓐᓇᖃᐅᕋᑦᑕ ᐃᓕᓐᓂᐊᕐᕕᑦᑎᓐᓂ 

ᐃᓕᓴᐃᕙᑦᑐᓂᒃ. ᑖᒃᑯᐊ ᖃᐅᔨᒪᓂᕐᒥᓂᒃ 

ᐃᓕᓴᐃᕙᑦᑐᓂᒃ ᐊᔪᙱᓐᓂᕐᒥᓂᓪᓗ, 

ᐱᒃᑯᒋᔭᒥᓂᓪᓗ. ᖁᔭᓐᓇᒦᒃ ᐃᓱᒪᒋᔪᒪᕙᒃᑲ 

ᐃᓐᓇᕆᓚᐅᖅᑕᕗᑦ ᐃᓐᓇᐅᔪᓪᓗ ᐅᓪᓗᒥ ᖁᔭᓐᓇᒦᒃ 

ᐃᓗᖏᖅᓱᖏᔅᓯᓐᓄᑦ. 

 

ᐅᖃᖅᑎᑦᓯᔨ, ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᐃᑲᔪᖅᑐᐃᔪᑦ ᓄᓇᕗᑦ ᓯᓚᑦᑐᓴᕐᕕᒃᑯᑦ 

ᓄᑖᕈᕆᐊᕆᓂᖏᓐᓂᒃ, ᐊᖏᓕᕆᐊᕈᒪᓂᖏᓐᓂᓗ 

ᓄᓇᕗᒻᒥ ᐃᓕᓴᐃᔨᐅᓕᒻᒪᔅᓴᓂᕐᒧᑦ ᐅᑭᐊᒃᓵᖅ 

ᐱᒋᐊᓛᖅᑐᒥᒃ. ᑲᔪᖏᖅᓴᐃᕗᖓ ᑭᒃᑯᓕᒫᑦ 

ᐃᓕᓴᐃᔨᐅᒍᒪᔪᓂᒃ ᐅᓪᓗᒥ ᐆᑦᑐᕆᐊᖁᓪᓗᒋᑦ. 

 

ᐅᖃᖅᑎᑦᓯᔨ, ᖁᔭᓐᓇᒦᖅᐸᒃᑲ ᐃᓚᐅᕙᓚᐅᖅᑐᓕᒫᑦ 

ᐊᑦᑐᐊᖃᑕᐅᔪᓪᓗ ᐃᓄᑦᑎᑐᑦ ᐃᓅᑦᓴᐃᓐᓇᖁᓪᓗᒋᑦ 

ᐃᓕᓐᓂᐊᕐᕕᑦᑎᓐᓂ. ᐃᓕᑕᖅᓯᑦᓯᐊᕋᓗᐊᖅᐳᖓ 

ᓱᓕ ᐃᑲᖓᒃᑲᓐᓃᑦᓴᕆᐊᖃᕋᑦᑕ ᐃᓕᓴᐅᑎᐅᕙᑦᑐᑦ 

ᐅᖃᐅᓯᖅᑕᒃ ᑲᔪᓯᑦᓯᐊᖁᓪᓗᒍ ᐃᓕᓴᕐᕕᓕᒫᑦᑎᓐᓂ 

ᑭᓯᐊᓂᑦᑕᐅᖅ ᐆᒪᒃᑲᓐᓂᕈᑎᖃᖅᐳᒍ 

ᐱᔪᒪᓂᖃᑦᓯᐊᕐᓂᖏᑦ ᐃᓗᓕᖅᓱᑦᓯᐊᕐᓂᖏᓐᓂᓪᓗ 

ᐊᖏᖅᓯᒪᑦᓯᐊᕐᓂᖏᓐᓂᓪᓗ ᐃᓐᓇᖅᐳᑦ, ᐃᓕᓴᐃᔩᑦ, 

ᐊᖏᔪᖅᑳᕆᔭᐅᔪᑦ, ᐃᓕᓐᓂᐊᖅᑎᕗᓪᓗ. ᐃᓘᓐᓇᑕ 

ᐃᓄᒃᑎᑐᑦ ᐱᓪᓗᒍ ᐱᓕᕆᐊᑦᓴᖃᖅᑐᐃᓐᓇᐅᕗᒍᑦ. 

ᐊᑕᐅᑦᓯᒃᑯᑦ ᐊᖏᔪᐊᓗᒻᒥᒃ ᐱᕚᓪᓕᑎᑦᓯᒍᓐᓇᖅᐳᒍᑦ 

ᓄᑕᒃᑲᑦᑎᓐᓂᒃ ᐃᓅᓱᑦᑐᓂᓪᓗ. ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 035 - 6(2): ᑯᐃᓐ 

ᐃᓕᓴᐱ II ᐃᓕᓐᓂᐊᖅᑎᓄᑦ ᑐᓐᓂᖅᑯᑎᑦ 

(ᒪᐃᓐ) 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ.  
 

ᐅᖃᖅᑎᑦᓯᔩ, ᖁᕕᐊᓇᓪᓚᕆᓚᐅᖅᑐᖅ ᐅᕙᒻᓄᑦ 

ᑐᓂᐅᖅᑲᐃᔫᓪᓗᐊᓚᐅᕋᒪ ᐃᓕᑕᖅᓯᔾᔪᑕᐅᔪᓂᒃ, 

ᑯᐃᓐ ᐃᓕᓴᐱᐅᑉ ᑐᒡᓕᐊᓂᒃ ᐊᑎᖃᖅᑎᑕᐅᓯᒪᔪᓂᒃ, 

ᖃᑉᓗᓈᑐᑦ Queen Elizabeth II Scholarship 

Awards. ᑖᒃᑯᐊ ᑐᓂᔫᓪᓗᐊᓚᐅᕋᑉᑭᑦ 

ᐃᓕᑕᕆᔫᓪᓗᐊᓚᐅᕋᑉᑭᑦ ᐃᓛᒃ 

ᓇᔭᙳᐊᙳᖅᓴᕐᓂᕐᒧᑦ ᐃᓕᓐᓂᐊᖅᑐᑦ. ᒫᓐᓇ 

ᓄᓇᕗᑦ ᓯᓚᑦᑐᖅᓴᕐᕕᖓᓂᒃ ᑕᒃᑯᐊ 

ᐃᓕᓐᓂᐊᖅᑐᖁᑎᒋᔭᐅᔪᑦ ᐅᑭᐅᖓᑕ ᑐᒡᓕᐊᓂᒃ 

ᐱᖓᔪᒋᔭᖓᓂᒃ ᐊᒻᒪ ᓯᑕᒪᒋᔭᖓᓂᒃ ᐅᑭᐅᖏᓐᓂᒃ 

ᐃᓕᓐᓂᐊᖅᑐᑦ ᐃᓕᑕᕆᔭᐅᓚᐅᕐᒪᑕ. ᑖᒃᑯᐊ 

ᐅᓕᑕᖅᓯᔾᔪᑏᑦ ᐃᓚᖃᓚᐅᕐᒪᑕ ᑮᓇᐅᔭᕐᒥᒃ ᑕᒪᓐᓇ 

ᖁᕕᐊᓇᓚᐅᖅᐳᖅ ᐃᑲᔪᖅᑐᕈᐊᖅᖢᑎᒍᑦ ᑖᒃᑯᐊ 

ᐃᓕᓐᓂᐊᖅᑐᖁᑎᒋᔭᕗᑦ $3,000−ᓂᒃ. ᑖᑉᑯᐊ 

ᐊᑎᖏᑦ ᐅᖃᕐᓂᐊᕋᑉᑭᑦ ᐃᓕᑕᕆᔭᐅᓚᐅᖅᑑᒃ:  
 

 ᑐᒡᓕᕆᔭᖓᓂ ᐅᑭᐅᖓᓂ ᐃᓕᓐᓂᐊᖅᑐᖅ 

ᕋᐃᔭᓐ ᐳᐊᓇᕙᓐᑑᕋ;  
 

 ᐱᖓᔪᒋᔭᖓᓂᒃ ᐅᑭᐅᖓᓂᒃ ᐃᓕᓐᓂᐊᖅᑐᑦ 

ᐅᑯᐊ ᕖᑕ ᖃᕕᐅᕐᓗ ᑖᓕᐊ ᒍᕌᓐᓗ; ᐊᒻᒪ  
 

 ᐅᑭᐅᖅ ᓯᑕᒪᒋᔭᖓᓂᒃ ᐅᑭᐅᖓᓂᒃ 

ᐃᓕᓐᓂᐊᖅᑐᖅ ᒫᓐᓇ ᐊᕐᓇᓪᓗᐊᖅ ᕗᕇᓴᓐ 

ᐊᒻᒪ ᐳᑰᓚ ᑎᒥᔾᔨ.  
 

ᐅᖃᖅᑎᑦᓯᔩ, (ᑐᓵᔨᑎᒍᑦ) ᑖᓐᓇ 

ᐱᕈᖅᐸᓪᓕᐊᕈᑎᐅᓂᐊᖅᑐᖅ ᓲᖑᓯᕚᓪᓕᕈᑎᐅᓗᓂ 

ᐋᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ. ᐋᓐᓂᐊᖅᑐᓕᕆᔩᑦ 

25−ᓂᒃ ᓄᓇᓂ ᐱᔨᑦᓯᖅᐸᒻᒪᑕ ᓄᓇᕗᓗᒃᑖᒥ 

ᓴᐳᔾᔨᓇᓱᑦᑐᑎᒃ ᐊᔭᐅᖅᑐᐃᓪᓗᑎᓪᓗ ᖃᐅᑕᒫᑦᓯᐊᖅ 

ᖃᓄᐃᙱᑦᓯᐊᖁᓪᓗᒋᓪᓗ ᐋᓐᓂᐊᕕᓕᐊᖅᐸᑦᑐᐃᑦ 

ᐃᓚᖏᑦ ᓄᓇᓕᖏᓐᓄᑦ. ᐋᓐᓂᐊᓯᐅᖅᑏᑦ 

ᐃᓕᓐᓂᐊᖅᓯᒪᔪᑦ ᓄᓇᑦᑎᓐᓂ ᐱᒻᒪᕆᐊᓘᒻᒪᑕ 

ᐋᓐᓂᐊᖅᑐᓕᕆᓂᕐᒧᑦ. ᐃᓕᓐᓂᐊᖅᑎᑕᐅᕙᑦᑐᑎᒃ 

ᐋᓐᓂᐊᓯᐅᖅᑏᑦ ᓄᓇᓕᒻᒥ ᓴᙱᓂᖅᓴᒥᒃ 

ᓴᖅᑮᒍᓐᓇᖅᑐᒍᑦ ᐃᓕᖅᑯᓯᕐᒧᓪᓗ ᐊᑕᓂᖅᓴᒥᒃ 

ᐱᓕᕆᔨᓂᒃ. ᓄᓇᕗᒻᒥᐅᑦ ᑐᑭᓯᐅᒪᓂᖅᓵᖑᒻᒪᑕ 

ᐊᒃᓱᕈᕐᓇᕐᓂᖓᓂᒃ ᐱᒃᑯᓇᕐᓂᖓᓄᑦ 

ᐱᓕᕆᔭᕆᐊᒃᓴᖅ ᓄᓇᓕᓐᓂ ᐅᑭᐅᖅᑕᖅᑐᒥ.  

ᓄᓇᓕᑦᑎᓐᓂ ᐋᓐᓂᐊᓯᐅᖅᑎᙳᖅᓯᒪᔪᑦ ᐊᒻᒪᓗ 

ᐋᓐᓂᐊᓯᐅᖅᑎᕆᓯᒪᔭᕗᑦ ᖁᔭᓐᓇᒦᖅᐸᔅᓯ 

ᐃᓗᖏᖅᓱᒻᒪᕆᓐᓂᔅᓯᓐᓄᑦ 

ᐃᓕᓐᓂᐊᒃᑲᓐᓂᕈᒪᓂᔅᓯᓐᓄᑦ ᓴᐳᔾᔭᐅᓯᒪᖁᓪᓗᒋᑦ 

ᓄᓇᕗᒻᒥᐅᑕᐃᑦ. ᐋᓐᓂᐊᖅᑐᓕᕆᔨᒻᒪᕆᑉᐳᑦ 

ᐅᐱᒍᓱᒻᒪᕆᑉᐳᖅ ᐃᑲᔪᖅᑐᐃᒋᐊᔅᓴᖅ 

ᓯᓚᑦᑐᓴᕐᕕᒃᑯᑎᒍᑦ ᐃᓕᑦᓯᓐᓂᒃ. ᐃᓇᑦᓯᒪᕙᑦᓯ 

ᐃᓅᓱᑦᑐᓯ ᐃᓐᓇᐅᔪᓯ ᐃᓕᓐᓂᐊᒃᑲᓐᓂᕈᒪᔪᓯ 

ᐋᓐᓂᐊᓯᐅᖅᑎᐅᓂᕐᒧᑦ ᑖᒃᑯᓇᙵᑦ ᓄᓇᕗᑦ 

ᓯᓚᑦᑐᓴᕐᕕᒃᑯᓐᓂ ᐅᑐᐃᓐᓇᐅᑎᑕᐅᓯᒪᔪᓂᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 036 - 6(2): ᐃᑯᕐᕋᖅ 

ᐃᓪᓗᕋᓛᑦ ᓄᓇᕗᒥ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑎ, ᓄᓇᕗᒻᒥ ᐃᒡᓗᑭᒃᓴᕐᓂᖅ 

ᐃᓅᓯᓕᒫᑦᑎᓐᓂᒃ ᐊᒃᑐᐃᖕᒪᑦ ᑭᓯᐊᓂ ᐃᓚᖏᑦ 

ᓄᓇᕗᒻᒥᐅᑦ ᐊᒃᓱᕈᕐᓂᖅᓴᐃᑦ ᐊᓯᖏᓐᓂᑦ 

ᐊᕗᖓᐅᔾᔨᕈᑎᓯᒪᔪᓂᒃ ᖃᓄᖅᑑᕈᑎᒃᓴᓂᒃ 

ᐋᖅᑭᒃᓱᐃᕙᓪᓕᐊᑎᓪᓗᑕ 

ᐃᑲᔪᖃᐅᑎᒋᔭᕆᐊᖃᖅᑕᕗᑦ ᑕᐃᒃᑯᐊ 

ᐃᓂᒃᖠᐅᖅᑐᑦ ᐊᒻᒪᓗ ᐊᖏᕐᕋᖃᙱᑦᑐᑦ. ᑕᒪᒃᑯᐊ 

ᐊᑐᖅᑕᖏᑦ ᐊᒥᓱᓄᑦ ᐊᑲᐅᙱᓕᐅᕈᑎᓄᑦ 

ᓵᒍᓐᓇᖅᑐᑦ ᓲᕐᓗ ᐅᖃᒪᐃᒃᓴᓗᐊᓕᖅᑎᓪᓗᒋᑦ 

ᐃᓚᒌᑦ, ᓂᖓᕐᓂᖅ, ᓂᕿᑭᒃᓴᕐᓂᖅ, ᐃᓱᒪᒃᑯᓪᓗ 

ᐊᑲᐅᙱᓕᐅᕈᑏᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᓄᓕᕆᔨᒃᑯᑦ ᐃᑯᕐᕋᖅ 

ᐃᓪᓗᕋᓛᓕᐅᖅᑐᓄᑦ ᑮᓇᐅᔭᓂᒃ 

ᐃᓪᓗᕋᓛᓕᐅᕐᓂᕐᒧᑦ 

ᓄᓇᓕᓐᓂ ᐊᐅᓚᑕᐅᔪᓂᒃ 

ᕿᒪᕉᑎᓯᒪᑲᐃᓐᓇᕆᐊᖃᖅᐸᑦᑐᓄᑦ ᕿᓚᒥᐅᔪᒃᑯᑦ 

ᐱᓕᕆᐊᖅ ᓴᖅᑭᑎᑕᐅᓚᐅᖅᑐᖅ 2018−ᒥ 

ᓄᓇᕗᒻᒥ ᐊᔪᖅᓴᕈᓐᓃᖅᐸᓪᓕᐊᑎᑦᑎᓂᕐᒧᑦ 

ᐱᓕᕆᖃᑎᒌᓐᓂᑦ ᑲᑐᔾᔨᖃᑎᒌᒍᑕᐅᓗᓂ ᓄᓇᕗᑦ 

ᑐᙵᕕᒃᑯᓐᓂᑦ ᐊᒻᒪᓗ ᓄᓇᕗᓕᒫᒥ ᓄᓇᓕᓐᓂ 

ᑭᒡᒐᖅᑐᐃᔨᐅᔪᔪᓄᑦ.  
 

(ᑐᓵᔨᑎᒍᑦ) ᐃᑯᕐᕋᖅ ᐃᒡᓗᕋᓛᑦ 

ᐊᑐᖅᑕᐅᑲᐃᓐᓇᕈᓐᓇᖅᑐᑦ ᓲᕐᓗ 

ᑕᖃᐃᖅᓯᕐᕕᐅᓗᑎᒃ ᐃᓐᓇᕐᓄᑦ 

ᕿᒪᕉᑎᓯᒪᑲᐃᓐᓇᕈᓐᓇᖅᑎᓪᓗᒋᑦ ᒪᒃᑯᒃᑐᓪᓗ 

ᓱᕈᓰᓪᓗ ᐊᑲᐅᙱᓕᐅᕈᑎᖃᕈᑎᒃ ᐊᖏᕐᕋᒥᓂᒃ 

ᑕᕝᕙᓃᑲᐃᓐᓇᕈᓐᓇᕐᓗᑎᒃ. 

ᐃᓅᓯᓕᕆᔭᐅᔪᓐᓇᕐᓗᑎᒃ ᐊᒻᒪᓗ 

ᖃᐅᑕᒫᖅᓯᐅᑎᐅᒋᔭᐅᓗᓂ ᐊᑐᖅᑕᐅᒍᓐᓇᕐᒥᔪᑦ 

ᑖᒃᑯᐊ ᐃᒡᓗᕋᓛᑦ ᓲᕐᓗ ᓂᕿᓕᐅᕐᓂᕐᒥᒃ, 

ᐅᐊᓴᕐᓂᕐᒥᒃ, ᐊᓐᓄᕌᓂᒃ ᐅᐊᓴᐃᓂᖅ.  
 

2021-22−ᒥ ᐃᓄᓕᕆᔨᒃᑯᑦ 16−ᓂᒃ 

ᐃᑲᔪᖃᑦᑕᖅᓯᒪᔪᑦ ᐃᒡᓗᕋᓛᑦ ᐱᔾᔪᑎᒋᓪᓗᒋᑦ. 

$40,000ᑖᖅᓯᒪᔪᑦ ᐊᑐᓂ ᓄᓇᓖᑦ 

ᐃᒡᓗᕋᓛᓕᐅᕈᓐᓇᕐᓂᐊᕐᒪᑕ ᐊᒻᒪ ᓂᕆᐅᒃᐳᖓ 

ᑕᒪᕐᒥᑦᑎᐊᖅ ᐱᖃᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 

ᐃᓗᖏᖅᓱᒻᒪᕆᓐᓂᔅᓯᓐᓄᑦ 

ᐃᓕᓐᓂᐊᒃᑲᓐᓂᕈᒪᓂᔅᓯᓐᓄᑦ ᓴᐳᔾᔭᐅᓯᒪᖁᓪᓗᒋᑦ 

ᓄᓇᕗᒻᒥᐅᑕᐃᑦ. ᐋᓐᓂᐊᖅᑐᓕᕆᔨᒻᒪᕆᑉᐳᑦ 

ᐅᐱᒍᓱᒻᒪᕆᑉᐳᖅ ᐃᑲᔪᖅᑐᐃᒋᐊᔅᓴᖅ 

ᓯᓚᑦᑐᓴᕐᕕᒃᑯᑎᒍᑦ ᐃᓕᑦᓯᓐᓂᒃ. ᐃᓇᑦᓯᒪᕙᑦᓯ 

ᐃᓅᓱᑦᑐᓯ ᐃᓐᓇᐅᔪᓯ ᐃᓕᓐᓂᐊᒃᑲᓐᓂᕈᒪᔪᓯ 

ᐋᓐᓂᐊᓯᐅᖅᑎᐅᓂᕐᒧᑦ ᑖᒃᑯᓇᙵᑦ ᓄᓇᕗᑦ 

ᓯᓚᑦᑐᓴᕐᕕᒃᑯᓐᓂ ᐅᑐᐃᓐᓇᐅᑎᑕᐅᓯᒪᔪᓂᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᓯᒪᐃᓚᒃ. 
 

ᐊᖓᔪᖅᑳᑉ ᐅᖃᐅᓯᖓ 037 - 6(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐱᕙᓪᓕᐊᓂᖏᑦ 

ᐆᒻᒪᖅᑯᑎᑐᓗᐊᓐᖏᓐᓂᕐᒧᑦ 

ᓇᓗᓇᐃᒃᑯᑕᖅᑖᕐᓂᖏᓐᓄᑦ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᐅᓐᓄᓴᒃᑯᑦ ᐃᓘᓐᓇᓯ.  
 

ᐅᖃᖅᑏ, ᑭᖑᓪᓕᖅᐹᕆᓕᕐᓗᒍ ᖃᒪᓂᑦᑐᐊᕐᒥ 

ᑎᑎᕋᕐᕕᓕᐅᕐᓂᐊᕋᑦᑕ ᐊᒻᒪᓗ ᑖᒃᑯᐊ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦ ᐆᒻᒪᖅᑯᑎᑐᙱᓐᓂᖅᓴᐅᔪᒥᒃ 

ᐃᒡᓗᓕᐅᕋᓱᒃᑐᑦ ᓇᓗᓇᐃᒃᑯᑦᑎᖅᑕᐅᓂᐊᖅᖢᓂᓗ. 

ᑕᐃᒪᐃᑦᑑᖕᒪᑦ ᖁᓪᓕᒃᑯᑦ ᑕᐃᓐᓇ ᑎᑎᕋᕐᕕᖓᑦ 

ᓯᕗᓪᓕᖅᐹᑦᑎᐊᖑᓪᓗᓂ ᑲᓇᑕᒥ ᐅᑭᐅᖅᑕᖅᑐᒥ 

ᑕᐃᒪᐃᑦᑐᑖᕐᓂᐊᖅᑐᑦ ᓇᓗᓇᐃᒃᑯᑦᑎᖅᑕᐅᓗᑎᒡᓗ.  

 

ᑕᒪᒃᑯᐊ ᐊᒃᓱᕉᑎᒋᓪᓗᑎᒃᑯᑦ 

ᐃᓱᒪᒋᑦᑎᐊᕋᓱᒃᖢᑎᒃᑯᑦ ᑲᒪᒋᓚᐅᖅᓯᒪᔭᕗᑦ 

ᐊᔾᔨᐅᙱᑦᑐᓂᒃ ᐃᓗᓕᖃᐅᕈᓐᓇᕐᓂᐊᕐᒪᑕ 

ᐆᒻᒪᖅᑯᑎᑐᓗᐊᙱᑦᑐᓂᒃ ᓲᕐᓗ ᑎᑎᕋᕐᕖᑦ 

ᐋᖅᑭᒃᓱᕐᓗᑎᒃᑯᑦ ᐃᖢᕐᕆᔮᕐᕕᒋᔭᐅᔪᓐᓇᕐᓂᐊᕐᒪᑦ 

ᐃᖅᑲᓇᐃᔭᖅᑎᓄᑦ, ᓯᕿᓐᓂᕐᓂᖓᓂᒡᓗ ᐃᓗᐊ 

ᖃᐅᒪᑦᑎᐊᕐᓂᐊᕐᒪᑕ ᐊᒻᒪᓗ ᐃᓄᐃᑦ 

ᑎᑎᕋᐅᔭᖅᓯᒪᔭᖏᑦ ᑕᕝᕙᓃᖃᑕᐅᓗᑎᒃ ᐊᒻᒪᓗ 

ᐃᒥᖅ ᐅᐊᔭᓅᖅᑐᑦ ᐅᖅᓱᐊᓗᐃᓪᓗ ᑖᒃᑯᐊ 

ᐃᓕᐅᖅᑲᑦᑎᐊᖅᓯᒪᓗᑎᒃ ᑲᒪᒋᔭᐅᔭᕆᐊᖃᕈᑎᒃ 

ᐋᖅᑭᑦᑎᐊᖅᓯᒪᓂᐊᕐᒪᑕ. ᒪᑯᐊᓗ ᐆᒻᒪᖅᑯᑎᖏᑦ 

ᖃᕆᓴᐅᔭᒃᑰᖅᑐᓪᓗ ᑕᒪᒃᑯᐊ ᑎᑎᕋᖅᑕᐅᓯᒪᓗᑎᒃ 

ᖃᐅᑕᒫᑦ ᐱᓇᓱᐊᕈᓯᑕᒫᑦ ᑕᖅᑭᑕᒫᕐᓗ. ᑕᒪᒃᑯᐊ 

ᐊᔾᔨᐅᙱᑦᑐᑦ ᐊᕗᖓᐅᔾᔨᓯᒪᔪᒃᑯᑦ ᐊᕙᑎᑦᑎᓐᓄᑦ 

ᐃᑲᔫᑕᐅᒃᑲᓐᓂᕈᓐᓇᖅᑐᑦ 

ᑮᓇᐅᔭᖅᑐᙱᓐᓂᖅᓴᐅᓗᑎᒡᓗ ᐃᓯᐊᖅᑭᕐᓗᐃᑦ 

ᐊᒻᒪᓗ ᐃᒡᓘᑉ ᐊᐅᓚᔾᔪᑎᖏᑦ ᒪᑭᒪᐅᑎᖏᓪᓗ. 

 

ᐅᖃᖅᑎ, ᑕᐃᒪᐃᑦᑐᖃᕐᓂᐊᖅᑎᓪᓗᑕ 

ᐱᔭᕐᓂᙱᑦᑐᓂᒃ ᓄᑖᓂᒃ ᓴᖅᑭᑦᑐᖃᕐᓂᐊᖅᑐᖅ. 

ᒫᓐᓇ ᐊᑐᕈᒫᕐᓂᐊᖅᑐᓂᒃ ᐅᖓᑕᐅᔾᔨᓯᒪᙱᑦᑐᑦ 

ᐊᒻᒪᓗ ᑕᑯᓯᒪᓪᓗᒍ ᓴᓇᔭᐅᑎᓪᓗᒍ ᐊᖏᕐᕋᖓᓂᒃ 

ᐃᑲᔫᑎᖃᕐᓂᐊᕐᓂᖓᓗ ᓂᕆᐅᒋᕙᕋ. 

ᐃᖅᑲᓇᐃᔭᖅᑎᓄᑐᐃᓐᓇᐅᙱᑦᑐᖅ, ᑕᐃᑲᓂ 

ᖃᐅᑕᒫᑦ ᐃᖅᑲᓇᐃᔭᖃᑦᑕᖅᑐᓂᒃ ᖃᒪᓂᑦᑐᐊᕐᒥᐅᑦ 

ᐅᑭᐅᖅᑕᖅᑐᒥᐅᓪᓗ ᑕᕝᕙᓂ 

ᐊᒃᑐᖅᑕᐅᓂᖃᕐᓂᐊᕐᒥᔪᑦ. ᖁᓪᓕᒃᑯᑦ 

ᖃᒪᓂᑦᑐᐊᕐᒥ ᑎᑎᕋᕐᕕᖓᑦ 

ᓯᕗᓪᓕᖅᐹᑦᑎᐊᖑᓪᓗᓂ  

ᐆᒻᒪᖅᑯᑎᑐᙱᓐᓂᖅᓴᐅᓂᕐᒧᑦ 

ᓇᓗᓇᐃᒃᑯᑦᑎᖅᑕᐅᓯᒪᔪᖅ ᐊᓯᕗᓪᓗ 

ᑕᐃᒪᐃᑉᐸᓪᓕᐊᖁᓇᖅᑐᖅ ᓄᓇᕗᒻᒥ ᑕᒪᓐᓇ 

ᓄᑖᖑᓂᖅᐹᖅ ᖁᕝᕙᓯᖕᓂᖅᐹᖑᓗᓂ 

ᐱᐅᓂᖅᐹᖑᓗᓂ ᐊᑐᖅᑕᐅᔪᓐᓇᕐᓂᐊᕐᒪᑦ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 038 - 6(2): 

ᑐᓐᓂᖅᑯᓯᐊᓄᑦ ᐃᑲᔫᑎᓄᓪᓗ ᐱᒋᐊᕈᑕᐅᔪᑦ 

(ᖁᐊᓴ) 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒃᑰᖅᐸᔅᓯ ᑲᑎᒪᔨᐅᖃᑎᒃᑲ, 

ᓄᓇᕗᒻᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᐅᐱᑉᐳᖓ 

ᓇᖏᖅᓯᔪᓐᓇᕋᒪ ᓇᓗᓇᐃᔭᐃᑲᐃᓐᓇᕈᒪᓪᓗᖓ 

ᐱᒋᐊᖅᑎᑕᐅᓯᒪᔪᓂᒃ ᑮᓇᐅᔭᖃᖅᑎᑕᐅᓯᒪᔪᓪᓗ 

ᐅᑎᖅᑎᒋᐊᑐᙱᑦᑐᑦ ᑮᓇᐅᔭᖁᑎᖏᓐᓂᒃ 

ᐊᑐᕐᓗᑎᒃ. ᓄᓇᓕᖕᓂ ᑎᒥᙳᖅᑎᑕᐅᓲᑦ 

ᕼᐋᒪᓚᒃᑯᓪᓗ ᑐᒃᓯᕌᖃᕈᓐᓇᖅᑐᑦ 

ᓴᖅᑭᔮᖅᑎᑦᑎᒃᑲᓐᓂᖁᓪᓗᒋᑦ ᐸᐸᑦᑎᖁᓪᓗᒋᓪᓗ 

ᓄᓇᕗᑦ ᐃᓕᖅᑯᓯᖏᓐᓂᒃ, ᐱᑐᖃᕐᓂᒃ, 

ᐅᖃᐅᓯᖏᓐᓂᒡᓗ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎ, ᓄᓇᓕᖕᓂ 

ᐱᓕᕆᐊᒃᓴᐃᑦ ᓈᒻᒪᑦᑎᐊᖅᑐᑦ ᓄᓇᕗᑦ 

ᔭᒐᔾᔭᐃᖅᓯᓪᓗᑎᒃ, ᐊᑐᓕᖅᑎᑕᐅᒃᑲᓐᓂᖅᖢᑎᒡᓗ 

ᐅᖃᐅᓯᕗᑦ ᐃᓕᖅᑯᓯᕗᓪᓗ. 

ᐅᖃᐅᓯᖃᓪᓗᐊᑕᕈᒪᕗᖓ ᐱᖓᓱᖕᓂᒃ ᓄᓇᓕᖕᓂᒃ 

ᐱᓕᕆᐊᖑᕙᓪᓕᐊᔪᒪᔪᑦ ᐃᑲᔫᑎᔪᑦ 

ᐊᑐᓕᖅᑎᑦᑎᒃᑲᓐᓂᕐᓂᑦ ᐅᖃᐅᓯᑦᑎᓐᓂᒃ 

ᐃᓕᖅᑯᓯᑦᑎᓐᓂᒡᓗ.  

 

ᐅᖃᖅᑎ, ᓄᓇᕗᒻᒥ ᒪᕐᕉᒃ ᐅᖃᐅᓯᓕᖕᓄᑦ 

ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᑦ 

ᐅᖃᓕᒫᒐᓕᐅᓚᐅᕐᒪᑕ 

ᐃᓄᐃᓐᓇᖅᑐᑐᐃᓐᓇᖅᑐᓂᒃ ᑎᑎᕋᐅᔭᒐᖃᖅᖢᑎᒃ 

ᐅᑭᐅᖅᑕᖅᑐᒥ ᐆᒪᔪᖏᓐᓂᒡᓗ. ᐅᓇ ᐅᖃᓕᒫᒐᖅ 

ᐃᓕᓐᓂᐊᖅᑎᑦᑎᔾᔪᑕᐅᓂᐊᖅᑐᖅ ᐃᑲᔪᖅᑐᐃᓪᓗᓂ 

ᐃᓄᐃᓐᓇᖅᑐᑦ ᐅᖃᐅᓯᓕᕆᓂᕐᒧᑦ ᐱᓕᕆᐊᖏᑦ 

ᐃᓕᓐᓂᐊᕆᐅᓕᓵᖅᑐᓄᑦ. ᐸᐃᕈᕕᖕᓄᓪᐊᒻᒪᓗ 

ᓯᕗᓪᓕᖅᐹᒥ ᐃᓕᓐᓂᐊᕆᐊᖅᑐᓄᑦ ᓄᓇᕗᒻᒥ.  

 

ᐅᖃᖅᑏ, ᐃᓕᓴᖅᓯᕕᒃ ᑲᑐᔾᔨᖃᑎᒌᑦ 

ᑲᖏᖅᑐᒑᐱᖕᒥ ᑲᒥᓕᐅᕆᐅᒃᓴᖅᑎᑦᑎᓚᐅᕐᒪᑕ 

ᐃᓄᐃᑦ ᑲᒪᓕᐅᕈᓯᐊᓐᓂᒃ ᐊᑐᖅᖢᑎᒃ. 

ᖃᐅᔨᒪᔭᐅᔪᖅ ᓲᕐᓗ ᐆᒃᑑᓯᐅᕐᓂᖅ ᐊᑐᕐᓂᖏᓪᓗ 

ᑲᒦᒃ ᖃᓄᖅ ᐅᖃᐅᓯᐅᓚᐅᖅᖢᑎᒃ.  

 

ᐅᖃᖅᑎ, ᐅᓇ ᑭᖑᓪᓕᖅᐹᖑᙱᓚᖅ ᐃᓕᑕᖅᓯᓂᖅ 

ᐃᖃᓗᖕᓂ ᐱᓕᕆᐊᖃᓚᐅᕐᒪᑕ ᐋᖅᑭᒃᑕᐅᓯᒪᔪᖅ 

ᓄᑕᖅᑲᓄᑦ, ᐊᖓᔪᖅᑳᖏᓐᓄᑦ, ᐱᔪᒥᓇᖅᑐᓄᓪᓗ 

ᐱᕕᖃᖅᖢᑎᒃ ᐃᓚᐅᓪᓗᑎᒃ ᐃᓄᐃᑦ 

ᐃᓕᖅᑯᓯᖏᓐᓂᒃ ᐃᓕᓐᓂᐊᖅᖢᑎᒃ ᐊᑕᐅᑦᑎᒃᑯᑦ. 

ᐅᑯᐊ ᐃᓕᓐᓂᐊᒐᒃᓴᐅᓚᐅᖅᑐᑦ ᐊᖑᑎᓄᑦ 

ᓄᑲᑉᐱᐊᓄᓪᓗ ᓲᕐᓗ ᐃᓕᓐᓂᐊᖅᖢᑎᒃ 

ᒪᑦᑎᒃᑕᐅᓯᐅᕐᓂᕐᒥᒃ, ᐅᓗᓕᐅᕐᓂᕐᒥᒃ, ᓴᕕᖕᓂᒡᓗ, 

ᐅᒥᐊᖅᑐᕐᓂᕐᒥᒃ, ᓇᑦᑎᕋᓱᖕᓂᕐᒥᒡᓗ. 

ᐱᓕᕆᐊᒃᓴᖃᕐᒥᔪᑦᑕᐅᖅ ᐊᕐᓇᕐᓄᑦ ᓂᕕᐊᖅᓵᓄᓪᓗ 

ᓴᐸᖓᓕᕆᓂᕐᒥᒃ, ᒥᖅᓱᖅᖢᑎᒃ, ᐸᓚᐅᒑᓕᐅᖅᖢᑎᒃ, 

ᖁᓪᓕᕐᒥᒃ ᐃᑯᒻᒪᒃᓴᐃᓂᕐᒥᒃ, ᕿᓯᓕᕆᓂᕐᒥᒡᓗ. 

 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐊᖅᑯᑎᒋᓪᓗᑎᒃᑯᑦ 

ᐱᓕᕆᖃᑎᒌᖕᓂᖅ ᒐᕙᒪᒃᑯᓐᓄᑦ ᓄᓇᕗᒻᒥᐅᓪᓗ 

ᑕᐃᒪᓐᓇ ᔭᒐᐃᙱᓐᓂᖅᓴᐅᓂᐊᖅᑐᒍᑦ 

ᐅᖃᐅᓯᑦᑎᓐᓂᒃ ᐃᓕᖅᑯᓯᑦᑎᓐᓂᒡᓗ. ᐅᐱᑦᑐᖓ 

ᖁᔭᓕᔪᖓᓗ ᑲᑐᔾᔨᖃᑎᒌᖕᓂᒃᑰᕈᑎᒋᔪᓐᓇᕋᑦᑎᒃᑯᑦ 

ᓄᓇᓕᖕᓂ ᐸᐸᑦᑎᖁᓪᓗᒋᑦ ᐆᒻᒪᒃᑲᓐᓂᖁᓪᓗᒋᑦ 

ᐅᖃᐅᓯᖅᐳᑦ ᐊᒻᒪᓗ ᐱᖅᑯᓯᕗᑦ. ᐊᑏ, 

ᖁᕕᐊᓲᑎᒋᓚᕗᑦ ᑕᐃᒃᑯᐊ ᓄᓇᓖᑦ 

ᐊᒃᓱᕉᑎᖃᖅᖢᑎᒃ ᐱᓕᕆᐊᖃᓚᐅᕐᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᒪᓕᒐᓕᐅᖅᑎᐅᑉ ᐅᖃᐅᓯᖓ 055 - 6(2): 

ᐃᓅᓯᖅ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪ 

ᐊᒥᑦᑐᕐᒥᐅᑦ, ᓄᓇᕗᒻᒥᐅᑦ, ᒪᓕᒐᓕᐅᖅᑏᓪᓗ, 

ᒥᓂᔅᑕᐃᓪᓗ.  

 

ᐅᓪᓗᒥᐅᔪᕐᓕ ᐅᖃᖅᑎᑦᑎᔨ ᓂᑯᕕᔾᔪᑎᖃᖅᐳᖓ 

ᐃᓅᓯᕐᒥᒃ, ᐃᓅᓯᕐᒥᒃ ᐅᖃᓪᓚᓚᐅᕐᓚᖓ. ᐃᓅᓯᖅ 

ᐃᓛᓐᓂ ᐊᔪᕐᓇᖅᓯᕙᒃᑑᒐᓗᐊᖅ  

ᓯᐊᓂ ᑕᒪᒃᑯᐊ ᐃᓕᔾᔪᑎᒋᖃᑦᑕᕆᐊᖃᕐᒥᒐᑦᑎᒍ 

ᑕᒻᒪᕈᑎᒋᓯᒪᔭᕗᑦ.  

 

ᑕᒻᒪᕌᖓᑦᑕ ᐅᖃᕌᖓᑦᑕ 

ᑕᐃᒪᓐᓇᐃᒃᑲᓐᓂᕈᒪᔪᓐᓃᖅᑐᖓ ᐃᑲᔪᖅᑕᐅᔪᒪᔪᖓ. 

ᐃᑲᔪᖅᑎᒃᓴᓂᒃ ᐱᑕᖃᓗᐊᖅᑰᔨᖃᑦᑕᖏᑦᑑᒐᓗᐊᖅ. 

ᑭᓯᐊᓂ ᑕᒪᒃᑯᐊ ᐊᑭᕋᖅᑐᖅᑐᐃᑦ ᑲᑕᒃᓴᐃᔪᐃᑦ 

ᓂᐱᖅᑯᖅᑐᓂᖅᓴᐅᖅᑰᔨᖃᑦᑕᖅᑐᐃᑦ. ᑭᓯᐊᓂ ᑕᐃᒪ 

ᐊᑕᐅᓯᑯᓗᒻᒥᒃ ᐱᑕᖃᓲᖑᔪᖅ ᐃᑲᔪᕈᒪᔪᒥᒃ.  

 

ᑭᓯᐊᓂ ᑕᒪᒃᑯᐊ ᐃᑲᔪᕈᒪᔪᐃᑦ 

ᓂᐱᖃᙱᓐᓂᖅᓴᐅᖅᑰᔨᖃᑦᑕᕐᒪᑕ ᑕᒪᒃᑯᐊ 

ᐃᑲᔪᖅᓱᐃᔪᐃᑦ ᐃᑲᔪᕈᒪᔪᐃᑦ ᐱᕚᓪᓕᖁᔨᔪᐃᑦ 

ᓂᐱᖃᙱᓐᓂᖅᓴᐅᖅᑰᔨᖃᑦᑕᕐᒪᑕ ᑕᒪᒃᑯᓂᖓ 

ᑲᑕᒃᓴᐃᔪᓂᒃ ᐃᓅᖃᑎᖏᓐᓂᒃ.  

 

ᑕᐃᒪᓐᓇᐃᓕᑎᓪᓗᖓ ᑕᒪᒃᑯᐊ ᒪᒃᑯᒃᑐᐃᑦ ᑕᐃᒪ 

ᓯᕗᓂᒃᓴᖃᑦᑎᐊᕋᑦᓯ. ᐃᓅᓯᑦᓯᓐᓂ 

ᑕᒻᒪᖃᑦᑕᕐᓂᐊᖅᑐᓯ. ᑭᓯᐊᓂ ᓴᐱᓕᖃᑦᑕᖏᓪᓗᓯ. 

ᑭᓇᓕᒫᖅ ᐅᖃᕋᓗᐊᕈᓂ ᑕᒻᒪᓚᐅᖅᓯᒪᙱᑦᑐᖓᓕ, 

ᐃᓄᑦᑎᐊᕙᐅᔪᖓᓕ. ᐅᕙᖓ ᓇᒻᒥᓂᖅ 

ᐅᖃᕈᓐᓇᖅᑰᐳᖓ ᑕᒪᒃᑯᐊ ᑕᐃᒪᓐᓇ 

ᐅᖃᖃᑦᑕᖅᑐᐃᑦ ᐅᑉᐱᕆᙱᑦᑎᐊᖅᑕᒃᑲ.  

 

ᑕᒪᑦᑕᑦᑎᐊᖅ ᐃᓅᓯᑦᑎᓐᓂ ᑕᒻᒪᖅᓯᒪᔪᒍᑦ. 

ᐊᒡᓛᓪᓘᓐᓃᑦ 

ᐃᒻᒥᓃᕐᓂᕐᒧᑦ ᐃᓱᒪᓇᖅᓯᕙᒃᖢᓂ. ᑕᒃᑯᖅᖠᓂᑯᒧᑦ, 

ᑲᑕᒃᓴᖅᑕᐅᓂᑯᒧᑦ. ᑭᓯᐊᓂ ᑕᒪᒃᑯᐊ 

ᑕᐃᒪᐃᓐᓇᐃᓕᐅᕋᓗᐊᖅᑎᓪᓗᒋᑦ ᐅᕙᑦᑎᓐᓂᑦᑕᐅᖅ 

ᒪᑭᑕᔭᕆᐊᖃᕋᑦᑕ. ᐃᓅᖃᑎᑦᑎᓐᓂᒃ ᑕᒪᒃᑯᐊ 

ᑕᒻᒪᕐᓂᕆᔭᕗᑦ, ᐃᑲᔫᑎᖃᕈᓐᓇᕐᒪᑕ.  

 

ᑕᐃᒪᐃᓐᓇᐃᓕᐅᖅᑐᖃᕐᓂᕐᓗᓂ, ᐃᒪᓐᓇ 

ᐊᑐᓂᕐᓗᓚᐅᕐᓂᕐᓗᓂ ᐅᓇ ᑕᕝᕙ 

ᐆᑦᑑᑎᑦᑎᐊᕙᐅᔪᓐᓇᖅᑰᕐᒥᔪᖅ ᐅᖃᖅᑎᑦᑎᔩ. ᐅᓇ 

ᑕᒻᒪᓚᐅᖅᑐᖅ ᐃᒪᓐᓇᐃᑦᑐᒧᑦ, ᑕᕝᕙ 

ᐅᖃᓪᓚᕝᕕᒃᓴᐅᕗᖅ. ᐃᒪᓐᓇᓕ 

ᐃᒪᓐᓇᐃᓕᐅᓚᐅᕋᒪ ᑕᒻᒪᕐᓂᕆᓚᐅᖅᑕᕋ 

ᑲᙳᓇᕐᓂᕐᒧᑦ ᑎᑭᓚᐅᖅᑐᖓ, ᑕᒃᑯᖅᖠᓂᕐᒧᑦ 

ᑎᑭᓚᐅᖅᑐᖓ.  

 

ᐅᖃᖅᑎᑦᑎᔩ ᐅᖃᓪᓚᒃᑲᓐᓂᕈᒪᒐᓗᐊᖅᐳᖓ 

ᐊᖏᖅᑕᐅᔪᒪᓪᓗᖓ ᒪᓕᒐᓕᐅᖅᑎᐅᖃᑎᓐᓄᑦ 

ᑖᔅᓱᒧᖓ ᐃᓅᓯᕐᒥᒃ ᐅᖃᐅᓯᖃᖅᑎᓪᓗᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖅ ᐅᖃᐅᓯᒃᓴᒥᓂᒃ 

ᐃᓱᓕᑦᑎᔪᒪᓪᓗᓂ. ᐋᒃᑳᖅᑐᖃᖅᐸ? 

ᐋᒃᑳᖅᑐᖃᙱᒻᒪᑦ. ᐊᑏ ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ 

ᐱᕕᖃᖅᑎᒃᑲᓐᓂᕈᓐᓇᕋᔅᓯᖓ.  

 

ᐅᖄᓵᖅᐳᖓ ᑕᐃᒪᓐᓇ ᑕᒪᒃᑯᐊ 

ᓴᐱᕐᓇᖅᓯᒐᓗᐊᖅᑎᓪᓗᓂ ᑭᓯᐊᓂ, ᒪᓐᓇ ᐃᓅᓯᖅ 

ᐃᓐᓇᖅᐳᓪᓗ ᓱᓕᔪᒥᒃ ᐅᖃᓪᓚᖃᑦᑕᕐᒪᑕ 

ᐊᑐᖅᓯᒪᓚᐅᖅᓯᒪᔭᖏᓐᓂᒃ 

ᓴᐱᓕᕈᑎᒋᓚᐅᖅᓯᒪᔭᖏᓐᓂᒃ, 

ᑳᒍᑎᒋᓚᐅᖅᓯᒪᔭᖏᓐᓂᒃ ᖃᓄᕐᓗ 

ᒪᑭᒋᐊᕈᑎᒋᓚᐅᖅᓯᒪᔭᖏᓐᓂᒃ ᐅᖃᓪᓚᓲᖑᒻᒪᑕ.  

 

ᑕᐃᒪᓐᓇ ᐅᖃᓪᓚᒃᑎᓪᓗᖓ ᐅᖃᖅᑎᑦᑎᔩ, ᑕᐃᒪ 

ᐊᑕᐅᓯᑯᓘᒐᓗᐊᕐᒥᒃ ᑐᓴᖅᑕᐅᔪᓐᓇᕈᒪ ᑕᐃᒪ 

ᐅᕙᖓ ᐅᖃᓪᓚᒃᑕᓐᓂᒃ ᐃᑉᐱᒍᓱᑦᑐᖃᕐᓂᕈᓂ ᐊᑏ 

ᓴᐱᓕᙱᓪᓗᓯ, ᖃᓄᑐᐃᓐᓇᖅ 

ᑲᙳᓵᖅᑕᐅᖃᑦᑕᕐᓂᐊᖅᑐᒍᑦ ᖃᓄᑐᐃᓐᓇᖅ 

ᑲᑕᒃᓴᖅᑕᐅᖃᑦᑕᕐᓂᐊᖅᑐᒍᑦ 

ᐊᑭᕋᖅᑐᖅᑕᐅᖃᑦᑕᕐᓂᐊᖅᑐᒍᑦ.  

 

ᑭᓯᐊᓂ ᐅᖃᖅᓯᒪᓕᕌᖓᑦᑕ ᐅᕙᑦᑎᓐᓂᖔᖅᑐᒥᒃ 

ᐆᒻᒪᑎᑦᑎᓐᓃᖔᖅᑐᒥᒃ ᐅᖃᕌᖓᑦᑕ, 

ᑕᐃᒪᐃᓐᓇᐃᓕᐅᕈᒪᔪᓐᓃᖅᑐᖓᓕᐅᒐᓗᐊᖅ. 

ᑖᓐᓇᑕᒡᒐ ᐱᒋᐊᕈᑎᑦᑎᐊᕙᐅᔪᓐᓇᖅᑐᖅ 

ᐅᖃᓪᓚᓐᓂᖅ.  

 

ᐅᖃᓪᓚᑦᑐᓂ ᑭᓯᐊᓂ ᕿᐊᕙᒃᖢᓂᑦᑕᐅᖅ ᑕᒪᒃᑯᐊ 

ᐆᒻᒪᑎᑦᑎᓐᓃᑦᑐᐃᑦ ᐊᔪᕈᑎᒋᔭᕗᑦ, 

ᐃᓱᒪᑦᑎᐊᕈᑎᒋᔪᓐᓃᕌᖓᑦᑎᒍᑦ ᓈᒻᒪᖏᑦᑐᒥᒃ 

ᐊᑐᖃᑦᑕᕋᑦᑕ. ᐊᑭᕋᖅᑑᑎᓂᕐᒧᑦ 

ᓴᖅᑭᑦᕙᓪᓕᐊᑐᐃᓐᓇᖅᖢᓂ ᐊᖏᓪᓕᕙᓪᓕᐊᓪᓗᓂ.  

ᐅᓇ ᐆᒃᑑᑎᒋᔭᒃᓴᑦᑎᐊᕙᐅᖅᑰᕐᒥᔪᖅ.  

 

ᐊᑮᑦᑐᒧᑦ ᐴᖅᓯᒪᓕᕌᖓᑕ ᓴᐱᕐᓇᖅᑑᓕᕌᖓᑦ 

ᖃᓄᖅᑑᓕᕌᖓᑦᑕ ᑭᓱᑐᐃᓐᓇᖅ 

ᐊᔪᕐᓇᖅᓯᖅᑰᔨᓲᖑᒻᒪᑦ. ᐃᓅᓯᑦᑎᐊᑦᑕᐅᖅ ᐃᓅᓯᖅ 

ᑕᐃᒪᓐᓇᐅᒋᕗᖅ. ᑲᑕᒃᓴᖅᑕᐅᖏᓐᓇᕐᖢᓂ 

ᑲᑕᒃᓴᒃᑕᐅᖏᓐᓇᖅᖢᓂ ᓴᐱᕐᓇᖅᑐᒧᑦ 

ᑎᑭᒃᑲᓗᐊᖅᖢᓂ ᑭᓯᐊᓂ ᓯᕗᒧᑦ ᑕᐃᒪ ᐃᖏᕐᕋᓗᑕ 

ᑭᓯᐊᓂ.  

 

ᐊᒥᓱᑎᒍᑦ ᐊᖓᔪᖅᑳᖃᙱᑦᑐᒍᑦ, 

ᐊᓂᒍᖅᓯᒪᓕᖅᑐᖅ. ᑭᓯᐊᓂ ᓯᕗᒧᑦ ᐃᖏᕐᕋᓗᑕ. 

ᑭᖑᒧᑦ ᐃᖏᕐᕋᒋᐊᒃᓴᖅ ᐊᔪᕋᑦᑕ. ᑕᐃᒃᑯᐊᓗ 

ᑕᒻᒪᐅᑎᒋᓚᐅᖅᓯᒪᔭᕗᑦ ᐲᔮᓐᓄᓪᓗᑎᒍ ᐊᔪᕋᑦᑕ. 

ᑭᓯᐊᓂ ᐅᖃᓪᓚᓐᓂᒃᑯᑦ ᑕᐃᒪ 

ᐊᓂᒍᐃᕙᓪᓕᐊᔪᓐᓇᖃᖅᑕᖅᐳᒍᑦ. ᑕᕝᕙᓂ 

ᒪᓕᒐᓕᐅᕐᕕᒻᒥ ᑕᐃᒪᓐᓇ ᓯᕗᓕᐅᖅᑎᐅᑎᓪᓗᑕ 

ᑕᒻᒪᓲᖑᒻᒥᔪᒍᑦ. ᑭᓯᐊᓂ ᑕᒪᒃᑯᐊ ᑕᒻᒪᐅᑎᒋᔭᕗᑦ 

ᑕᒪᒃᑯᓄᖓ ᓄᓇᕗᒻᒥᐅᓄᑦ 

ᐃᑲᔫᑎᒋᖔᕆᐊᖃᖅᑕᕗᑦ.  

 

ᑕᒪᓐᓇ ᐃᓪᓗᓕᕆᓂᖅ ᐊᒻᒪ ᒪᒃᑯᒃᑐᐃᑦ 

ᓯᕗᓂᑦᓴᖃᑦᑎᐊᕐᓂᖅ ᐊᒻᒪ ᐃᓐᓇᖅᐳᑦ 

ᑲᐱᐊᓇᖅᑐᒦᙱᓪᓗᑎᒃ ᐃᓱᒫᓗᙱᓪᓗᑎᒃ 

ᐃᓅᑎᑦᑕᕆᐊᖃᕋᓗᐊᑦᑎᒍ ᐃᓪᓗᖃᑦᑎᐊᕐᓗᑎᒃ.  

 

ᑖᓐᓇᑕᕝᕙ ᒐᕙᒪᒃᑯᓐᓂᒃ ᓯᕗᓪᓕᖅᐸᐅᔾᔭᐅᔪᒪᔪᖅ. 

ᑕᐃᒪᓕ ᑕᒪᑦᑕ ᑭᓯᐊᓂ ᓄᓇᕗᒻᒥᐅᑎᒍᑦ 

ᑲᑐᔾᔨᖃᑎᒌᒃᑲᓐᓂᕐᓗᑕ ᑕᒪᒃᑯᐊ ᐱᔪᒪᖃᑦᑕᖅᑕᕗᑦ 

ᓴᙱᓂᖅᓴᐅᔪᓐᓇᕐᒪᑕ. 

ᐊᑭᕋᖅᑑᑎᑐᐃᓐᓇᕋᓱᓕᕌᖓᑦᑕ 

ᓇᒧᙵᐅᕙᓪᓕᐊᖃᑦᑕᖏᓐᓇᑦᑕ. 

ᑐᓗᑐᐃᓐᓇᓲᖑᒐᑦᑕ.ᐊᔪᕐᓇᖅᑐᐃᑦ ᑕᒪᒃᑯᐊᓗ 

ᑐᓗᕈᑎᒃᐃᑦ ᐊᒥᓲᓕᖅᖢᑎᒃ.  

 

ᑭᓯᐊᓂᓕ ᑕᐃᒪ ᐃᒪᓐᓇ ᐅᖃᕈᓐᓇᖅᑰᕐᒥᔪᖓ, 

ᑕᐃᒪ ᑕᐃᓐᓇ ᐃᑲᒪᑯᓗᒃ ᐊᑕᐅᓯᖅ, ᐅᐸᒐᓱᒡᓗᒍ 

ᓴᐱᕐᓇᖅᑑᒐᓗᐊᖅ ᐊᖅᑯᓴᕐᓂᐊᖅᑐᒍᑦ 

ᓴᐱᕐᓇᖅᑐᒃᑯᑦ ᐊᔪᕐᓇᖅᑐᒃᑯᑦ, ᑕᐃᓐᓇ 

ᐅᖃᐅᔾᔪᓯᕆᓚᐅᖅᓯᒪᔭᕗᑦ ᓴᐱᓕᙱᓪᓗᓯ.  

 

ᑕᐃᒪᓐᓇ ᐅᖃᓪᓚᒃᑎᓪᓗᖓ, ᐃᓄᓕᒫᓄᑦ 

ᐅᖃᓪᓚᒃᑐᖓ. ᑕᐃᒪᓕ ᐅᖃᖅᑎᑦᑎᔩ, 

ᐊᖑᔪᒃᓯᐅᔪᓯᒍᑦᑕᐅᖅ ᑕᐃᒪᓐᓇ ᖃᐅᔨᒪᓕᕌᖓᑦᓯ 

ᐊᑏ ᐃᑲᔪᕋᓱᖔᓚᐅᖅᓯᐅᒃ ᓄᑲᖅᓯᓯ 

ᓄᑲᖅᓯᐅᓂᖅᓴᐅᔪᑎᒍᑦ. ᐃᖅᑲᖅᑐᑐᐃᓐᓇᖏᓪᓗᒋᑦ 

ᐄ.  

 

ᐃᑲᔪᖅᑎᒌᓐᓂᖅ ᑲᑐᔾᔨᖃᑎᒌᓐᓂᒃ 

ᐱᕚᓪᓕᖅᑎᑦᑎᓲᖅ ᓄᓇᓕᓐᓂ, 

ᑕᐃᒪᐃᓐᓇᐃᓕᑎᓪᓗᖓ ᐅᖃᖅᑎᑦᑎᔩ ᖃᓄᒃᑲᓐᓂᖅ 

ᖃᓄᖅᑑᕐᓂᖅᑕᖃᓕᓲᖑᒻᒪᑦ ᐃᓅᓯᐅᑉ ᐃᓗᐊᓂ. 

ᓴᐱᓕᓚᐅᖅᖢᓂ ᑭᓯᐊᓂᒎᖅ ᐃᓅᓯᐅᑉ ᐃᓗᐊᓂ 

ᐃᓕᔾᔪᑎᒋᒑᖓᑦᑎᒍᑦ ᑖᓐᓇ ᑕᕝᕙ 

ᒪᑭᑕᔾᔪᑎᒋᔪᓐᓇᖃᑦᑕᕋᑦᑎᒍ.  

 

ᐊᒻᒧᐃᓐᓇᖅ ᓵᙵᖏᓪᓗᑕ, ᒪᑭᔾᔪᑎᒋᒋᐊᕈᑦᑎᒍᑦ 

ᐊᒥᓱᓂᒃ ᐃᑲᔪᕈᓐᓇᖅᑐᒍᑦ.  

ᐃᒻᒥᓃᕐᓂᕐᒧᑦ ᐃᓱᒪᙱᑉᐹᓪᓕᕈᓐᓇᖅᑐᐃᑦ, 

ᐃᓅᖃᑎᖏᓐᓂᒃ ᐃᑲᔪᕈᒪᓯᕚᓪᓕᕈᓐᓇᖅᑐᐃᑦ, 

ᓄᓇᓕᓐᓄᑦ ᖃᓄᕐᓗ ᐃᑲᔫᑎᒃᓴᓂᒃ 

ᓴᖅᑭᑦᑎᑲᓐᓂᕈᓐᓇᕐᒪᖔᑦ 

ᐊᔪᕐᓇᖏᓐᓂᖅᓴᐅᔪᓐᓇᖃᑦᑕᖅᑑᒐᓗᐊᖅ.  

 

ᑕᒪᓐᓇ ᑲᑕᒃᓴᐃᓂᖅ, ᑕᒃᑯᖅᓯᓯᒪᓂᖅ, ᑕᐃᓐᓇ 

ᐅᓪᓗᖅ ᐊᑕᐅᓯᖅ ᑕᒻᒪᐅᑎᒋᓚᐅᖅᑕᐃᑦ 

ᐃᓱᒪᒌᓐᓇᖏᓪᓗᒍ. ᐊᑐᐊᓂᖕᒪᑦ. ᑕᐃᒪ. ᖃᐅᒃᐸᑦ 

ᑕᐃᒪ ᐅᓪᓗᖅ ᓄᑖᙳᕐᓂᐊᕐᒥᔪᖅ.  

 

ᐃᖅᑯᒻᒪᕌᖓᑦᑕ ᑐᒃᓯᐊᖃᑦᑕᖅᑐᑦᓴᐅᔪᒍᑦ 

ᖁᔭᓐᓇᒦᖔᓯ ᐃᖅᑯᒻᒪᖅᑎᒻᒥᒐᕕᙵ. 

ᐊᔪᖅᑐᐊᓘᑎᓪᓗᖓ ᑕᒻᒪᐃᓐᓇᐅᔭᖅᖢᖓ. 

ᖁᔭᓐᓇᒦᖃᑦᑕᕈᑦᑕ ᑕᐃᒪ ᑕᕝᕙ ᐅᓪᓗᐃᑦ 

ᐱᒋᐊᖅᐳᖅ.  

 

ᒪᒥᐊᒃᑳᖓᑦᑕᓗ ᐃᓅᖃᑎᑦᑎᓐᓄᑦ, ᑕᕝᕙ ᓱᓕ 

ᓴᙱᓂᕐᒥᒃ ᑎᒍᓯᒃᑲᓐᓂᖅᐳᑎᑦ 

ᓴᖅᑭᔮᙱᑦᑐᒃᑰᒐᓗᐊᖅ. ᑕᐃᒪᓕ ᐃᒪᓐᓇᖃᐃ 

ᐅᖃᒃᑲᓐᓂᕐᓗᖓ ᐅᖃᖅᑎᑦᑎᔩ, (ᑐᓵᔨᑎᒍᑦ) 

ᐊᔪᕐᓇᖅᑐᒃᑰᕌᖓᑉᓯ ᐃᓅᓯᒃᑯᑦ, ᐃᓱᓕᙱᑦᑐᖅ 

ᓯᓚᕐᔪᐊᖅ. ᑭᓇᑐᐃᓐᓇᖅ ᑕᒻᒪᖅᓯᒪᔪᖅ 

ᑭᓇᑐᐃᓐᓇᖅ ᓈᒻᒪᓗᒃᑖᖅᖢᓂ ᐱᙱᒻᒪᑦ. ᑕᐃᒃᑯᐊ 

ᑕᒻᒪᕌᖓᑉᑕ ᐱᑕᖃᖅᑐᖅ ᒪᒥᓴᕆᐊᖃᕐᓂᕐᒥᒃ, ᐊᒻᒪ 

ᒪᒥᓴᓂᖃᐃᔭᕌᖓᑦ ᑖᒃᑯᐊ ᐱᐅᓂᖅᓴᒧᑦ ᐃᓅᓯᕐᓂᑦ 

ᓴᙳᓐᓇᖅᑐᖅ.  

 

ᐅᖃᖅᑎᓪᓗᖓ ᑕᐃᒪᓐᓇ ᐅᖃᖅᑏ, ᒪᒃᑯᒃᑐᐃᑦ 

ᒪᒃᑯᓐᓂᖅᓴᐅᔪᐃᑦ ᑐᑭᓯᖁᓪᓗᒋᑦ ᓴᐱᓕᖅᑕᐃᓕᒋᑦᓯ 

ᐃᓅᓯᖅ ᐊᔪᕐᓇᖅᓯᖃᑦᑕᖅᑑᒐᓗᐊᖅ ᑭᓯᐊᓂ 

ᖁᕕᐊᓇᖅᓯᔪᓐᓇᕐᒥᔪᖅ ᐊᔪᕐᓇᕈᓐᓃᕐᓂᖅᓴᐅᓗᓂ.  

 

ᑭᓯᐊᓂ ᐅᒡᒍᐊᕈᑎᒋᔭᑉᑎᓐᓂᒃ ᑕᒻᒪᖃᑦᑕᖅᑐᒍᑦ 

ᓲᕐᓗ ᑕᐃᒪᐃᓐᓇᐃᓕᐅᙱᓚᐅᕐᓂᕋᔭᕐᓂᕋᒪ ᑭᓯᐊᓂ 

ᑕᒪᓐᓇ ᐃᓕᒡᔪᑎᒋᓗᒍ ᐃᑲᔪᖅᑕᐅᒋᐊᕐᓗᑎᑦ 

ᓄᓇᓕᐅᓪᓘᓐᓃᑦ ᐃᓗᐊᓂ ᐱᔨᑦᓯᕋᕐᓂᕐᒧᑦ ᐃᓄᐃᑦ 

ᐃᑲᔪᕐᓗᒋᑦ ᐃᓅᓯᖃᑦᑎᐊᕋᓱᓐᓂᕐᒧᑦ ᑕᒻᒪᕌᖓᑉᑕ 

ᐅᔾᔨᕈᓱᖃᑦᑕᖅᑐᒍᑦ ᐃᑲᔪᕈᓐᓇᖅᑐᒍᑦ ᐊᓯᑉᑎᓐᓂᒃ. 

ᑕᒪᓐᓇ ᑭᓇᑐᐃᓐᓇᖅ ᐅᖃᐅᓯᒃᑯᑦ ᑕᒻᒪᓚᐅᖅᑐᖓ 

ᐃᓅᓯᕋᓂ ᑕᐃᒪᐃᓐᓇᐃᓕᔭᕌᖓᒪ ᐅᖃᖅᑏ, ᑖᒃᑯᐊ 

ᐊᒃᑐᖅᓯᖃᑦᑕᕐᒥᔪᑎᑦ ᐊᓯᖕᓂᒃ ᐃᒃᐱᒋᔭᐅᖃᑦᑕᕐᒪᑦ 

ᐊᔪᕐᓇᕈᓐᓃᖁᓪᓗᒍ ᒪᒃᑯᒃᑐᓄᑦ.  

 

ᐃᓐᓇᕐᓄᑦ ᐃᓐᓇᐅᓂᖅᓴᓄᑦ ᐅᓂᒃᑳᕐᓗᓯ 

ᐊᑐᖅᓯᒪᔭᓯ ᑕᒪᓐᓇ ᑎᒃᑯᐊᖅᑑᑎᓂᕐᒥᒃ 

ᐊᑐᙱᓪᓗᑕ ᓄᓇᕗᑦ 

ᐱᐅᓯᕚᓪᓕᖅᑎᓐᓇᓱᓚᐅᕐᓚᕗᑦ ᐃᓄᖕᓄᑦ 

ᑭᒡᒐᖅᑐᖅᑕᑉᑎᓐᓄᑦ. ᓂᕈᐊᖅᓯᒪᔪᐃᑦ ᐅᕙᑉᑎᓐᓂᒃ 

ᐱᔭᕆᐊᖃᖅᑐᖃᖅᐸᑦ.  

 

ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ, ᑕᒪᓐᓇ 

ᐃᓂᖃᖅᑎᑕᐅᔪᓐᓇᕋᒪ ᐃᓅᓯᑉᑕ ᒥᒃᓵᓄᑦ. ᐊᒻᒪ 

ᓴᐱᓕᖅᑕᐃᓕᒋᑦᓯ (ᑐᓵᔨᑎᒎᕈᓐᓃᖅᑐᖅ) 

ᐱᑕᖃᐃᓐᓇᐅᔭᕐᓂᐊᖅᑐᖅ ᐅᓇ ᐅᖃᐅᓯᖅ 

ᐃᖅᑲᐅᒪᐃᓐᓇᐅᔭᖅᑕᕋ ᐊᓈᓇᒋᓚᐅᖅᑕᒪ 

ᐅᖃᐅᓯᕆᓚᐅᖅᑕᖓ, ᓄᓇᒦᓐᓂᑎᓐᓂᒎᖅ 

ᑕᒻᒪᖃᑦᑕᕐᓂᐊᕋᑦᑕ. 

ᐃᖅᑲᖅᑐᐃᔾᔪᑕᐅᖃᑦᑕᕐᓂᐊᖅᑐᕉᖅ ᓄᓇᒦᓐᓂᑦᑎᓐᓂ 

ᑕᒪᒃᑯᐊ ᑕᒻᒪᐅᑎᒋᓯᒪᔭᕗᑦ. ᑭᓯᐊᓂᒎᖅ 

ᓴᐱᓕᙱᓪᓗᑕ. ᑕᐃᓐᓇᒎᖅ ᐅᓪᓘᓚᐅᕐᒪᑦ ᑕᐃᒪ 

ᐊᑐᐊᓂᒻᒪᑦ ᑕᐃᒪ ᓯᕗᒧᑦ ᐃᖏᕐᕋᓕᕐᓗᑕ. 

ᐊᑭᕋᖅᑐᕐᓂᖅ ᑎᒃᑯᐊᕐᓂᖅ 

ᐱᑕᖃᙱᓐᓂᖅᓴᐅᖃᑦᑕᕐᓂᐊᖅᑐᖅ. ᑐᑭᓯᓇᕈᒪ, 

ᑐᑭᓯᙱᒃᑯᓯᖓ ᐅᐸᒍᓐᓇᖅᐸᓯᖓ. 

ᖁᔭᓐᓇᒦᕌᓐᓅᔪᓯ ᐱᕕᖃᖅᑎᑦᓯᐊᓵᕋᑦᓯᖓ 

ᐅᖃᓪᓚᑦᑎᓪᓗᖓ ᐃᓅᓯᑦᑕ ᒥᒃᓵᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᐅᖃᐅᓯᖏᑦ, 

ᓇᑦᓯᓕᒃ, ᒥᔅᑕ ᖂᑭᐊᖅ. 



ᕿᑎᖅᑰ, ᔫᓂ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

375 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 056 - 6(2): 

ᐃᓱᒪᓕᕆᓂᖅ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕝᓗᒥ 

ᐱᒻᒪᕆᐅᓂᖓᓂᒃ ᐃᓱᒪᓕᕆᓂᐅᑉ. ᐃᓱᒪᓕᕆᓂᖅ 

ᑕᒪᒃᑯᐊ ᐃᑲᔪᖅᑕᐅᔭᕆᐊᓖᑦ ᐱᑕᖃᐅᕐᒪᑦ.  

 

ᑭᓇᒃᑐᐃᓐᓇᐅᓂᖏᓐᓂᒃ ᐅᐱᒋᕙᒃᑲ ᑭᓇᒃᑐᐃᓐᓇᐃᑦ 

ᐃᑲᔪᖅᑕᐅᔭᕆᐊᖃᖅᑐᐃᑦ. ᐅᖃᖅᑏ, ᑖᒃᑯᐊ 

ᐃᓱᒪᓕᐅᕈᑕᐅᒧᑦ ᐃᓱᒪᓕᕆᓂᕐᒧᑦ 

ᐱᒻᒪᕆᐅᓂᖏᓐᓂᒃ.  

 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ 

ᐊᐱᖅᓱᕐᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᐅᖃᐅᓯᖏᑦ. 

ᑐᓄᓂᖅ. ᒥᔅ ᓄᑕᕋᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 057 - 6(2): 

ᐃᓕᑕᕆᔭᐅᓂᖏᑦ ᐃᓱᓕᒃᓯᔪᐃᑦ 

ᒥᑦᑎᒪᑕᓕᖕᒥ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 

ᒥᑦᑎᒪᑕᓕᖕᒥᐅᑦ ᐊᒻᒪ ᓄᓇᕗᒻᒥᐅᑦ.  

 

(ᑐᓵᔨᑎᒍᑦ): ᒫᓐᓇ ᐃᓕᑕᖅᓯᔪᒪᕗᖓ 

ᒥᑦᓯᒪᑕᓕᒻᒥᐅᑕᐃᑦ ᑖᒃᑯᐊ ᐃᓕᓐᓂᐊᕐᓂᕐᒥᓂ 

ᐱᕚᓪᓕᕈᑎᖃᓚᐅᖅᑐᐃᑦ.  

 

ᐃᓕᓐᓂᐊᕌᓂᒃᑎᓪᓗᒍ High School−ᒥ 

ᐱᒻᒪᕆᐅᔪᖅ ᐃᖅᑲᓇᐃᔭᕐᓂᕐᒧᑦ ᓂᕈᐊᖅᖠᕐᓂᕐᒥᒃ. 

ᑖᒃᑯᐊ ᓖᓐ ᐅᓈᓕᒃ and ᐄᕕ ᓇᑐᒃ ᑖᒃᑯᐊ. ᑖᒃᑯᐊ 

ᐱᐊᓂᓚᐅᖅᑐᐃᑦ Grade 12 ᓇᓯᕕᒃ High 

School−ᒥ ᑖᒃᑯᐊ ᐱᐊᓂᒍᑎᖓᑦ ᒪᐃ 30 

ᑲᑎᔾᔪᑕᐅᓚᐅᖅᑐᑦ ᖁᕕᐊᓱᖃᑎᒋᕙᒃᑲ ᑖᓐᓇ 

ᐱᐊᓂᒍᑎᖃᖅᑎᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ ᒪᐃ 

19−ᖑᑎᓪᓗᒍᑦᑕᐅᖅ ᐱᔭᕇᖅᓯᔪᖃᓚᐅᕐᒥᒻᒪᑦ 

ᐃᓐᓇᕐᓄᑦ ᐃᓕᓐᓂᐊᕐᕕᒻᒥ ᓄᓇᕗᑦ 

ᓯᓚᒃᑐᓴᖅᕕᒃᑯᑦ.  

 

ᑖᒃᑯᐊ ᒧᕇᓇ ᐊᕐᓇᑦᑎᐊᖅ ᐊᒻᒪᓗ ᐊᐃᑕ ᒪᒃᐸ 

ᐱᔭᕇᖅᓯᓚᐅᕐᒪᑕ Adult Basic Essential Skills 

Program−ᒥ.  

 

ᐊᒻᒪ ᐃᓕᓴᕈᔪᒪᒻᒥᔭᒃᑲ ᕉᔅᐋᓐ ᐆᑦᑐᕙᒃ ᐊᒻᒪ ᕗᕐᓇ 

ᓯᑐᕆᒃᓚᓐ ᒥᑦᑎᒪᑕᓕᒻᒥᐅᑕᒃᓴᔭ, ᑖᒃᑯᐊ 

ᐱᔭᕇᖅᓯᕋᑖᕐᒪᑕ ᐃᓄᓕᕆᔨᐅᓂᕐᒧᑦ 

ᐃᓕᓐᓂᐊᖅᖢᑎᒃ.  

 

(ᑐᓵᔨᑎᒍᑦ): ᐅᖃᖅᑎᑦᓯᔩ, ᓄᓇᕗᑦ ᓯᕗᓂᒃᓴᕗᑦ 

ᐋᑐᕚᒥ ᑕᒪᓐᓇ ᐱᒻᒪᕆᐅᔪᖅ  

ᓄᓇᕗᒻᒥᐅᑕᓂᒃ ᐃᖅᑲᓇᔭᕐᓂᕐᒧᑦ ᐅᕝᕙᓘᓐᓃᑦ 

ᐃᓕᓐᓂᐊᒃᑲᓐᓂᕐᓂᕐᒧᑦ.  

 

ᑖᒃᑯᐊ ᖁᕕᐊᓱᖃᑎᒋᕙᒃᑲ ᔩᓂ ᕿᔪᐊᐱᒃ ᑖᓐᓇ 

ᐱᐊᓂᒃᑐᖅ ᑐᒡᓕᕆᔭᖓᓂᒃ ᓄᓇᕗᑦ ᓯᕗᓂᒃᓴᕗᑦ 

ᐊᕐᕌᒍᖓᓂᒃ. ᖃᕆᑕᐅᔭᒃᑯᑦ ᐃᓕᓐᓂᐊᖅᓯᒪᔪᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑖᒃᑯᐊ ᐃᓕᓐᓂᐊᕌᓂᒃᑐᐃᑦ 

ᐅᐱᒋᔭᒃᓴᐅᔪᐃᑦ ᒪᒃᑯᒃᑐᓄᑦ ᐊᒻᒪ ᒪᒃᑯᒃᑑᖃᑎᖕᒥᓄᑦ 

ᑕᒪᒃᑯᐊ ᒪᓕᒃᑕᐅᖃᑦᑕᕐᒪᑕ.  

 

ᐅᖃᖅᑏ, ᑕᒪᒃᑯᐊ ᐃᓄᐃᑦ ᖁᕕᐊᓱᖃᑎᒋᑦᓯᐊᖅᐸᕋ 

ᐱᐊᓂᒃᑎᓪᓗᒋᑦ ᑖᒃᑯᐊ ᐱᐅᓂᖅᓴᒧᑦ 

ᐊᐅᓪᓛᕐᓂᐊᖅᑐᐃᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᖁᑦᑎᒃᑐᖅ, ᒥᔅᑕ ᑕᐃᕕᑦ ᐊᕿᐊᕈᖅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 058 - 6(2): 

ᐅᐱᒋᔭᐅᓂᖓ ᒫᑎ ᖁᕐᓗᕈᖅᑐᖅ 

(ᐊᕿᐊᕈᖅ, ᑕ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᐅᐱᒍᓱᒍᒪᓪᓗᖑ ᒫᑎ ᖁᕐᓗᕈᖅᑐᒥᒃ ᑖᓐᓇ 

ᕼᐋᒪᓚᒃᑯᓐᓄᑦ ᐊᓪᓚᒃᑎᙳᖅᑎᑕᐅᕋᑖᑦᑎᐊᕐᒪᑦ, 

ᑖᒃᑯᓄᖓ ᕼᐋᒻᓚᒃᑯᑦ ᐊᐅᓱᐃᑦᑐᕐᒥ. ᐊᕐᕌᒍᓂᒃ 

25−ᓂᒃ ᐊᓪᓚᒃᑎᒧᑦ ᑐᖏᓕᕆᔭᐅᔅᓲᔭᖅᑐᖅ ᒫᓐᓇ 

ᑖᓐᓇ ᐲᑕᐅᓐᓇᖅᐸᐅᒃ ᑐᖏᓕᐅᓂᕕᓂᖓ 

ᑕᒪᒃᑯᓂᖓ ᐱᓕᕆᔪᒪᓕᖅᓱᓂᐅᒃ ᐊᒻᒪᓗ ᑖᒃᑯᓂᖓ 

6ᓂᒃ ᐊᓪᓚᒃᑎᓂᒃ ᐃᓕᓴᐃᓯᓐᓈᖅᓱᓂ ᐊᒻᒪᓗ 

ᐱᓕᕆᖃᑎᖃᓚᐅᖅᐳᖅ. ᑖᒃᑯᐊᓪᓗ ᒪᐃᔭᐃᑦ 

ᑲᑎᒪᔩᓪᓗ ᑖᔅᓱᒥᖓ ᓂᕈᐊᖅᓯᑦᑎᐊᕐᒪᑕ 

ᖁᔭᓐᓇᒦᖅᐸᒃᑲ ᓄᓇᓕᓐᓄᑦ 

ᐱᕚᓪᓕᕈᑎᕐᔪᐊᖑᓂᐊᕐᒪᑦ ᑖᓐᓇ ᐃᓅᓪᓗᓂ 

ᐊᔪᙱᑦᑎᐊᖅᓱᓂ ᐱᓕᕆᔪᓐᓇᕐᓂᖓᓂᒃ. 

ᑕᐃᒪᓐᓇᐃᑎᓪᓗᒍ ᐅᐱᒋᔪᒪᕙᕋ.  

 

ᐊᒻᒪᓗ ᑖᒃᑯᐊ ᒪᒃᑯᑦᑐᐃᑦ ᐃᖅᑲᓇᐃᔭᓕᕋᑖᖅᑐᐃᑦ 

ᑕᒪᒃᑯᓄᖓ ᑲᑕᔅᓴᖅᑕᐅᓇᓱᓕᕈᔅᓯ 

ᐃᓱᒫᓗᓗᐊᖃᑦᑕᖅᑕᐃᓕᒋᔅᓯ ᑕᒪᓐᓇ ᐃᓛᓐᓂᒃᑯᑦ 

ᐊᑯᓂᐊᓗᒃ ᐱᓕᕆᓪᓗᓂ ᒪᑭᑉᐹᓪᓕᕈᑎᐅᖃᑦᑕᕐᒪᑦ 

ᑕᒪᒃᑯᐊ ᐃᓕᓐᓂᐊᕐᓂᒃᑯᓪᓗ ᐊᒻᒪ ᐃᖅᑲᓇᐃᔮᒃᑯᑦ 

ᐃᓕᑉᐸᓪᓕᐊᓂᕐᒧᑦ ᐊᑐᖅᓱᒋᑦ, 

ᑕᐃᒪᓐᓇᐃᒐᓱᓐᓂᐊᕆᕗᓯ. 

 

ᐅᖃᖅᑎᑦᑎᔩ, ᐊᐅᓱᐃᑦᑐᕐᒥ ᕼᐋᒻᓚᒃᑯᑦ ᐊᒃᓱᐊᓗᒃ 

ᐱᓕᕆᑦᑎᖅᓯᒪᒻᒪᑕ ᐊᖓᔪᖅᑳᖃᑦᑎᐊᖅᓱᑎᒡᓗ 

ᑖᔅᓱᒥᖓ ᒪᐃᔭ ᒦᑲ ᑭᒍᑦᑕᕐᒥᒃ ᐊᒻᒪᓗ ᑲᑎᒪᔨᖏᑦ, 

ᒫᓐᓇ ᒪᐅᑎ ᐃᓚᒋᔭᐅᓕᖅᓱᓂ ᑖᒃᑯᐊ ᓯᕗᓂᔅᓴᖏᑦ 

ᐱᐅᔪᒻᒪᕆᐊᓘᒻᒪᑕ. ᑲᑎᒪᔨᐅᖃᑎᒃᑲ, 

ᐅᐱᒋᖃᑎᒋᔪᒪᕙᔅᓯ ᑖᓐᓇ 

ᑎᒃᑯᐊᖅᑕᐅᕋᑖᕐᓂᖓᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᑲᖏᖅᖠᓂᖅ ᓂᒋᐊᓄᑦ, ᒥᔅᑕ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 059 - 6(2): 

ᑲᑎᑎᑕᐅᓚᐅᖅᓯᒪᓂᖓᓄᑦ 

ᖁᕕᐊᓲᑎᖃᕐᓂᖅ ᐊᖓᔪᒥᓂᒃ ᐊᒻᒪᓗ 

ᓇᓪᓕᐅᓐᓂᖅᓯᐅᑦᑎᐊᖁᔨᓂᖅ ᓇᔭᒥᓂᒃ 

(ᑯᓱᒐᖅ)  

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᓇᖏᖅᓯᒪᔪᓐᓇᙱᑦᑐᑐᖃᕈᓘᓕᕋᒪ 

ᓂᑯᕕᑉᐳᖓ ᐅᑉᓗᒥ.  
 

ᐅᖃᖅᑎᑦᓯᔨ, ᑕᐃᑉᓱᒪᓂ ᑖᓐᓇ ᐅᑉᓗᖅ 

ᐊᑐᖅᑎᓪᓗᒍ 49 ᐊᕐᕌᒎᑦ ᐊᓂᒍᖅᓯᒪᓕᖅᑐᑦ 

ᑲᖏᖅᖠᓂᖅ ᓯᕗᓪᓕᖅᐹᑦᑎᐊᒥᒃ ᕼᐋᒻᓚᐅᑉ 

ᐅᓪᓗᖓᓄᑦ ᖁᕕᐊᓲᑎᖃᓚᐅᖅᓯᒪᖕᒪᑦ 

ᖃᖓᑲᓪᓚᐅᓕᖅᑐᖅ, ᒫᓐᓇᓕ 

ᐊᑲᓪᓚᒃᑕᐃᒻᖃᑦᑕᓕᕐᒪᑕ ᐊᑯᓂᐅᓂᖅᓴᐅᕙᓕᖅᖢᓂ 

ᐅᐱᕐᖔᒃᑯᒃᑲᓐᓂᐅᒐᓗᐊᖅ. ᐃᖅᑲᐅᒪᔾᔪᑎᒋᕙᕋ 

ᑖᒻᓇ ᐅᑉᓗᖅ ᓯᕗᓪᓕᖅᐹᒥ ᕼᐋᒻᓚᐅᑉ ᐅᓪᓗᖓᓄᑦ 

ᖁᕕᐊᓲᑎᖃᕐᓂᕆᕙᓚᐅᖅᓯᒪᓂᑉᑎᓐᓄᑦ ᐊᖓᔪᒃᓯᕋ, 

ᐊᖓᔪᒐ ᖁᓐᓈᑕᖅ ᐊᒻᒪ ᓄᓕᐊᑯᓗᐊ ᐃᓕᓴᐱ 

ᑲᑎᑎᑕᐅᓚᐅᖅᓯᒪᖕᒪᑕ ᑕᐃᑲᓂ ᐅᑉᓗᕐᒥ, ᐅᑉᓗᒥ 

ᖁᕕᐊᓲᑎᒋᔪᒪᑉᓗᒋᑦ 49ᓄᑦ ᐅᑭᐅᓄᑦ ᑲᑎᒪᓕᕐᒪᑕ. 

ᓴᕆᒪᒋᕙᒃᑲ, ᑐᓱᒋᕙᒃᑲᓗ ᑕᐃᒪᓐᓇ ᐊᑯᓂᐅᑎᒋᔪᖅ 

ᑲᑎᒪᓂᕆᔭᖏᑦ. ᐊᖑᓇᓱᖕᓂᐊᖅᑖᓗᒐᓗᐊᒃᑲ. 

ᐅᑉᓗᖃᑦᓯᐊᕆᑦᓯ.  
 

ᐊᒻᒪ ᓇᔭᑯᓗᒐ ᔩᓐ ᐅᑉᓗᒥ ᓇᓪᓕᐅᑎᖕᒥᖕᒪᑦᑕᐅᖅ, 

ᓇᓪᓕᐅᕐᓂᖅᓯᐅᑦᓯᐊᖅᖢᒍ ᐅᖃᖅᑎᑦᓯᔨ. ᖁᔭᓐᓇᒦᒃ 

ᓂᑉᓕᖅᑎᑕᐅᔪᓐᓇᕋᒪ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 060 - 6(2): 

ᐃᓕᓐᓂᐊᕐᕕᐊᓗᒻᒥ ᐃᓱᓕᒃᓯᔪᐃᑦ ᑭᒻᒥᕈᒻᒥ 

(ᔪᐊᓇᓯ)  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ 

ᐊᒻᒪᓗ ᐅᓪᓗᒃᑯᑦ ᕿᑭᖅᑖᓘᑉ ᓂᒋᐊᓂᒥᐅᑦ. 

ᐅᖃᖅᑎ, ᐅᓪᓗᒥᐅᔪᖅ ᓇᖏᖅᓯᒍᑎᖃᕆᕗᖓ 

ᖁᕝᕙᓯᓐᓂᓕᒃ 12ᒥᒃ ᐃᓕᓐᓂᐊᕐᓂᕐᒥᓂᒃ 

ᐃᓱᓕᑦᓯᕙᓪᓕᐊᔪᑦ ᑭᒻᒥᕈᒻᒥ ᐱᔾᔪᑎᒋᓗᒋᑦ. 

ᐅᖃᖅᑎ, ᑖᒃᑯᐊ ᐱᖓᓱᑦ ᐅᐱᒋᔪᒪᓪᓗᒋᑦ ᓯᐴᓚ 

ᑯᓗᓛ, ᐳᕌᓐᑕᓐ ᕿᓕᖅᑎ ᐊᒻᒪᓗ ᓕᕙᐃ 

ᐃᑭᓪᓗᐊᖅ.  
 

ᐅᖃᖅᑎ, ᑖᒃᑯᐊ ᓇᓗᓇᙱᑦᑐᖅ ᐃᓚᒋᔭᖏᑦ 

ᐊᒻᒪᓗ ᐃᓕᓐᓂᐊᖃᑎᖏᑦᑕᐅᖅ ᑕᐃᑲᓂ 

ᖃᖅᑲᓕᐅᑉ ᐃᓕᓐᓂᐊᕐᕕᒻᒥ ᑭᒻᒥᕈᒻᒥ 

ᐅᐱᒋᔭᐅᓪᓚᕆᒻᒪᑕ ᑕᒪᓐᓇ ᐃᓅᓯᕐᒥ 

ᐃᖅᑲᐅᒪᓇᓪᓚᕆᓐᓂᖅᐹᖑᖃᑕᐅᖃᑦᑕᕐᒪᑦ 

ᐃᓱᓕᑦᓯᕙᓪᓕᖃᓂᖅ ᖁᕝᕙᓯᓐᓂᓕᒃ 12−ᒥᒃ. 

ᐅᖃᖅᑏ, ᑭᓯᐊᓂ ᑕᒪᓐᓇ ᐃᓕᓐᓂᐊᕐᓂᖅ ᓲᕐᓗ 

ᐃᓅᓯᓕᒫᒥ ᐊᑐᕐᓇᕐᒪᑦ ᑖᒃᑯᐊ ᑲᔪᖏᖅᓴᕆᕙᒃᑲ 

ᐃᓱᓕᑦᓯᔫᒐᓗᐊᖅ ᑭᓯᐊᓂ ᑕᑉᐸᐅᖓ 

ᖁᑦᑎᓐᓂᖅᓴᒧᑦ ᐃᓕᓐᓂᐊᒃᑲᓐᓂᕈᓐᓇᖁᓪᓗᒋᑦ 

ᓄᓇᕗᑦ ᓯᓚᑦᑐᓴᕐᕕᖓᓂᓪᓘᓐᓃᑦ ᐅᕝᕙᓘᓐᓃᑦ 

ᑕᐃᒃᑯᖓ ᓄᓇᕗᑦ ᓯᓚᑖᓃᑦᑐᓄᑦ ᑕᐃᓐᓇ 



ᕿᑎᖅᑰ, ᔫᓂ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᕆᔭᐅᑲᐃᓐᓇᕐᒥᔪᖅ ᓄᓇᕗᑦ ᓯᕗᓂᒃᓴᕗᑦ, 

ᐊᓯᖏᐅᒻᒪᑕ ᑕᒪᒃᑯᐊ ᐆᑦᑐᕋᕐᕕᑦᓴᐅᔪᑦ ᐊᒻᒪᓗ 

ᓄᓇᓕᓐᓂᙶᖅᓯᒪᔪᐃᑦ ᑲᔪᓯᕙᓪᓕᐊᑎᓪᓗᒋᑦ, 

ᐱᔭᕇᖅᓯᕙᓪᓕᐊᑎᓪᓗᒋᑦ 

ᖁᕕᐊᓇᓗᐊᖃᑦᑕᖅᑎᓪᓗᒍ ᑕᒪᓐᓇ ᐃᓱᓕᑦᑎᓂᖅ 

ᖁᕕᐊᓲᑎᒋᔭᐅᑎᓪᓗᒍ.  
 

ᐃᖅᑲᐅᒪᓂᐊᖅᐸᒃᑲ ᑖᒃᑯᐊ ᐱᖓᓱᑦ ᑭᒻᒥᕈᒻᒥ 

ᐊᒻᒪᓗ ᐃᓚᖏᑦ. ᑕᕝᕙᓂ ᑕᖅᑲᒥ ᐊᑐᖅᑕᐅᓂᐊᕐᒪᑦ 

ᖁᕕᐊᓲᑎᖃᕐᓂᖅ ᑭᓯᐊᓂ ᓯᕗᓂᐊᒍᑦ 

ᒪᒥᐊᑉᐸᒌᖅᐳᖓ ᑕᐃᑯᙵᕈᓐᓇᔾᔮᙱᓐᓇᒪ 

ᐊᓯᐊᓄᑦ ᐊᖏᖅᓯᒪᒌᖅᓯᒪᓚᐅᕋᒪ ᑭᓯᐊᓂ ᐃᒻᒪᖄ 

ᖃᕆᑕᐅᔭᒃᑯᑦ ᑕᕝᕙᓴᐃᓐᓇᖅ 

ᐃᓚᐅᖃᑕᐅᒍᓐᓇᓛᕈᒪᕗᖓ ᐊᔪᕐᓇᙱᓐᓂᖅᐸᑦ. 

ᐅᖃᖅᑏ, ᑖᒃᑯᐊ ᐅᐱᒋᔪᒪᓪᓗᒋᑦ ᐊᒻᒪᓗ 

ᖁᕕᐊᓱᖃᑎᒋᔪᒪᓪᓗᒋᑦ. ᑖᒃᑯᐊᓗ ᑲᔪᓯᑦᑎᐊᖁᕙᒃᑲ 

ᐃᓅᓯᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖃᕈᓐᓃᕋᒪ. ᓯᑕᒪᑦ, ᑭᐅᔾᔪᑏᑦ ᐊᐱᖅᑯᑎᓄᑦ. 

ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅ ᖁᐊᓴ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 
 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 029 - 

6(2): ᐊᑐᖅᑕᐅᓂᖏᑦ ᐃᓄᒃᑎᑐᑦ ᐅᖃᐅᓰᑦ 

(ᖁᐊᓴ) 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑏ 

ᑭᐅᔪᓐᓇᖅᑎᒃᑲᕕᖓ ᐅᖃᐅᓯᒃᑯᑦ ᐊᐱᖅᑯᑕᐅᔪᒧᑦ 

029-6 (2) ᐊᐱᖅᑯᑕᐅᔪᖅ ᐊᒥᑦᑐᕐᒧᑦ 

ᒪᓕᒐᓕᐅᖅᑎᒧᑦ ᐱᔾᔪᑎᖃᖅᖢᓂ ᐃᓄᒃᑐᑦ 

ᐅᖃᓪᓚᖃᑦᑕᕐᓂᕐᒧᑦ ᐱᓕᒻᒪᒃᓴᖅᑎᑕᐅᒋᐊᓕᖏᑦ. 

ᒪᓕᒐᓕᐅᖅᑎ ᖃᐃᕐᓂᖅ ᖃᔅᓯᑲᓪᓚᖕᓂᒃ 

ᐊᐱᕆᓚᐅᕐᒪᖓ ᐱᔾᔪᑎᓕᖕᓂᒃ ᐃᓄᒃᑐᑦ 

ᐅᖃᓪᓚᖃᑦᑕᕐᓂᕐᒥᒃ. ᑭᐅᔾᔪᑎᓐᓄᑦ ᐃᓚᒋᔭᐅᓪᓗᓂ 

ᓇᓗᓇᐃᖅᓯᓚᐅᕋᒪ 14ᓂᒃ ᐃᓕᓐᓂᐊᖅᑎᓂᒃ 

ᐃᓄᒃᑐᑦ ᐅᖃᓪᓚᖕᓂᕐᒥᒃ ᐃᓕᓐᓂᐊᖃᑦᑕᓚᐅᖅᑐᓂᒃ 

2020-2021ᒥ. ᑐᑭᓯᓇᖅᓯᑎᑦᑎᔪᒪᒐᒪ 

ᓇᓗᓇᐃᖅᓯᓚᐅᕋᒪ ᑕᒻᒪᖅᓯᒪᔪᒥᒃ 

ᓇᐃᓴᐅᑎᑖᖅᑎᓐᓂᕋᒃᑯ ᑭᐅᔾᔪᒋᔭᕋ. 
 

ᐅᖃᖅᑎ, ᑕᒻᒪᖅᓯᒪᙱᑦᑐᒥᒃ ᓇᐃᓴᐅᑖ ᓄᓇᕗᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐃᓚᐅᓚᐅᖅᑐᑦ 

ᐃᓄᒃᑐᑦ ᐅᖃᐅᓯᕐᒥᒃ ᐃᓕᓐᓂᐊᖅᑕᐅᔪᓂᒃ 2020-

2021ᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ 

ᐱᓕᒻᒪᒃᓴᖅᑎᐅᔪᓂᒃ ᓇᐃᓴᐅᑎᖃᖅᐳᖅ 51ᓂᒃ. 

ᓱᓕᒃᑲᓐᓂᖅ ᓯᑎᐱᕆ 20 ᐊᒻᒪ ᒪᐃ 20-21 

ᐊᑯᓐᓂᖓᓂ ᐱᓕᕆᕝᕕᒐ ᐃᑲᔪᖅᑐᐃᒪᐅᕐᒪᑦ 

ᓄᓇᓕᖕᓂᒃ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᓐᓂᑦ 

ᐅᑐᐃᓐᓇᕈᖅᑎᑕᐅᖁᓪᓗᒍ ᐃᑭᐊᖅᑭᕕᒃᑯᑦ 

ᐃᓄᒃᑎᑐᑦ ᐅᖃᐅᓯᕐᒧᑦ ᐃᓕᓐᓂᐊᖅᑕᐅᔪᒃᓴᖅ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. 29 

ᐃᖅᑲᓇᐃᔭᖅᑏᑦ ᐃᓚᐅᓚᐅᖅᐳᑦ ᐊᒻᒪ 21 

ᐊᓂᒍᐃᓚᐃᖅᖢᑎᒃ ᐃᑭᐊᖅᑭᕕᒃᑯᑦ 

ᐃᓕᓐᓂᐊᖅᑕᖏᓐᓂᒃ.  
 

ᐅᖃᖅᑎ, ᑕᐃᒪᙵᑦ 1999ᖑᓚᐅᖅᑎᓪᓗᒍ 

2,500ᓂᒃ ᐅᓄᖅᑎᒋᔪᓂᒃ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖃᑕᐅᔪᖃᖅᓯᒪᓕᖅᑐᑦ 

ᐃᓄᒃᑐᑦ ᐃᖃᐅᓯᕐᒥᒃ. ᒪᓕᒐᓕᐅᖅᑎᑦ 

ᖃᐅᔨᒫᓂᒃᑕᖓ ᐅᖃᐅᓯᕐᓂᒃ ᐃᓕᓐᓂᐊᕐᓂᕐᒧᑦ 

ᐊᐅᓚᑕᑦ ᓅᑕᐅᓪᓚᕆᑕᐃᓐᓇᓚᐅᕐᒪᑕ 

ᐃᖅᑲᓇᐃᔭᖅᑎᓕᕆᔨᒃᑯᓐᓂᑦ ᐃᓕᖅᑯᓯᓕᕆᔨᒃᑯᓐᓄᑦ 

2021ᖑᑎᓪᓗᒍ ᐃᓚᒋᔭᐅᓪᓗᓂ ᐱᓕᕆᐊᖑᔪᒧᑦ 

ᐱᓕᕆᕝᕕᒐ ᓴᖅᑭᑦᑎᓯᒪᓕᖅᑐᖅ 

ᐱᓕᕆᔾᔪᑕᐅᓪᓗᐊᑕᕐᓂᐊᖅᑐᒥᒃ ᐅᖃᐅᓯᕐᒧᑦ 

ᐃᓕᓐᓂᐊᖅᑎᑦᑎᓂᕐᒧᑦ 

ᐊᐅᓚᑦᑎᔾᔪᑕᐅᖃᑦᑕᕐᓂᐊᖅᑐᒥᒃ 

ᑐᑭᒧᐊᒍᑕᐅᖃᑦᑕᕐᓂᐊᖅᑐᒥᒡᓗ ᐅᖃᐅᓯᕐᒧᑦ 

ᐃᓕᓐᓂᐊᖅᑕᐅᔪᒃᓴᒥᒃ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ 

ᓱᓕ ᓇᓗᓇᐃᖅᑕᐅᓯᒪᔪᖅ ᑲᑐᔾᔨᓗᑕ 

ᐱᓂᕆᐊᒃᓴᖏᑦ ᐱᓕᕆᕝᕕᒐ 

ᐱᕙᓪᓕᐊᑎᑦᑎᓂᐊᖅᐳᖅ ᐊᑐᓕᖅᑎᑦᑎᓂᐊᖅᐳᕐᓗ 

ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᒥᒃ ᐃᓄᒃᑐᑦ 

ᐅᖃᐅᓯᕐᒧᑦ ᐃᓕᓐᓂᐊᖅᑕᐅᔪᒃᓴᓄᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ. ᓂᕆᐅᑦᑎᐊᖅᐳᖓ 

ᑕᑯᖅᑯᔾᔨᓛᕈᒪᓪᓗᖓ ᐸᕐᓇᐅᑎᒥᒃ 

ᒪᓕᒐᓕᐅᖅᑎᐅᖃᑎᓐᓄᑦ ᑭᖑᓪᓕᖅᐹᒥ 

ᐋᖅᑭᒃᑕᐅᓚᐅᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 5. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᑲᑎᒪᕐᔪᐊᕕᒻᒧᑦ. 

ᐃᖃᓗᒃᑑᑦᑎᐊᑉ ᒪᓕᒐᓕᐅᖅᑎᖓ, ᒥᔅ ᑯᕌᔅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᐱᒍᓱᑉᐳᖓ ᐃᓕᓴᖅᓯᒍᓐᓇᕋᒪ 

ᐅᐱᒍᓪᓗᖓᓗ ᑐᙵᓱᑦᑎᓪᓗᒍᓗ 

ᐳᓛᕆᐳᑦᑎᐊᖅᑐᖅ ᐅᕙᓐᓄᑦ 

ᐳᓛᕆᐊᖅᑎᒋᒋᐅᑦᑎᐊᖅᑕᕋ ᕿᑎᕐᒥᐅᓂᙶᖅᑐᖅ 

ᐅᓪᓗᓂᖃᐃ ᒪᕐᕉᓐᓂᒃ ᒪᐅᙵᕋᓱᑦᑐᒥᓂᖅ 

ᑐᓴᖅᑎᑕᐅᒐᒪ ᓇᕙᓕᒃ ᑐᓗᒑᓂᒃ ᖃᐃᓂᐊᕐᖓᒡᒎᖅ 

ᐃᖃᓗᓐᓄᑦ ᓈᒻᒪᓈᓪᓚᕆᓚᐅᖅᑐᖅ 

ᓈᒻᒪᒋᓪᓚᕆᓚᐅᕋᒃᑯᐃᓛᒃ ᐅᕗᙵᖃᑕᐅᒍᓐᓇᖅᑲᑦ 

ᑕᑯᕋᓐᓈᖃᑕᐅᔭᖅᑐᕐᓗᓂ ᒪᓕᒐᓕᐅᕐᕕᒻᒥ 

ᑲᑎᒪᕐᔪᐊᖅᑐᓂ. 

 

ᐅᖃᖅᑏ, ᓇᕙᓕᒃ ᑖᓐᓇ ᐃᓚᒋᒐᒃᑯᑦᑕᐃᖅ ᑕᐃᒪ 

ᐱᒻᒪᕆᒻᒪᕆᐊᓘᕗᖅ ᐅᕙᓃᒻᒪᑦ. 

ᐱᓕᕆᖃᑎᒌᖃᑦᑕᖅᓯᒪᒐᓐᓄᒃ ᐊᔾᔨᒌᙱᑦᑐᓂᒃ 

ᐃᖅᑲᓇᐃᔮᓂ, ᐅᖃᐅᓯᓕᕆᓂᕐᒥᒃ, ᓯᓚᑦᑐᓴᕐᕕᒻᒥ, 

ᑖᓐᓇ ᖁᕕᐊᓇᓪᓚᕆᓚᐅᖅᓯᒪᔪᖅ 

ᐃᓕᓐᓂᐊᖃᑎᒌᑦᑐᓄᑦ. ᐃᓕᓴᓪᓗᑕ ᖃᓄᖅ 

ᐱᕐᕋᐃᒋᐊᔅᓴᖅ ᑭᓱᓂᒡᓗ ᓴᓇᓪᓗᑕ.  

 

ᐊᒻᒪᑦᑕᐅᖅ ᑕᕐᕆᔮᔅᓴᓕᐅᖃᑕᐅᔪᒋᓪᓗᑕ ᑲᓕ ᓵᒃᐴᒡ 

ᐊᒻᒪ ᐊᐃᑐᐃᕋᓐ ᕼᐋᐳ ᐱᖃᑕᐅᓪᓗᑎᒃ ᑕᓐᑐ ᐸᐃ, 

ᐊᓐᑎᐊᕆᐅᒥᙶᖅᑑᒃ, ᓴᓐᓴᑦ 

ᑕᕐᕆᔮᔅᓴᓕᐅᖅᑎᖏᓐᓂᒃ ᐱᓕᕆᔨᐅᓲᑦ. 

ᒥᑦᑎᒪᑕᓕᓕᐊᓛᖅᑐᑦ ᖃᐅᑉᐸᑦ 

ᑎᑎᕋᐅᔭᖅᑕᐅᓯᒪᔪᓂᒃ ᑕᑯᑎᑦᑎᒋᐊᖅᑐᕐᓗᓯ 

1970−ᖏᓐᓂ ᐊᔾᔨᓕᐊᖑᖃᑦᑕᖅᑐᒥᓂᕐᓂᒃ 

ᐊᕐᓈᓐᓄᒃ ᒪᕐᕉᓐᓄᒃ ᓰᓚ ᕗᓐᐳᑦ ᐊᒻᒪ ᓲᓴᓐ 

ᕌᔅᑯᓐᓄᑦ ᓴᓇᔭᒥᓂᕐᓂᒃ. ᑐᙵᓱᒋᔅᓯ 

ᑲᑎᒪᕐᔪᐊᕕᒻᒧᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᑲᑎᒪᕐᔪᐊᕐᕕᒻᒧᑦ. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᑲᑎᒪᕐᔪᐊᕕᒻᒧᑦ, 

ᖁᑦᑎᒃᑑᑉ ᒪᓕᒐᓕᐅᖅᑎᖓ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᖃᑯᑎᒃᑯᐊᓗᒃ 

ᐊᖏᕐᕋᖅᓯᒪᓕᕋᐃᒐᒪ ᐊᔭᐅᖅᑕᐅᕈᓘᔭᓲᖑᒐᒪ 

ᐃᓚᓐᓄᑦ ᐊᒻᒪ ᖁᕕᐊᓇᓪᓚᕆᑦᑐᖅ 

ᐃᓕᓴᖅᓯᒍᓐᓇᕋᒪ ᐸᓂᑦᑎᐊᕚᓗᓐᓂᒃ 

ᐊᔭᐅᕈᓘᔭᕈᓐᓇᓂᐊᖅᑕᓐᓂᒃ ᑕᕝᕙᓂ 

ᐱᓇᓱᐊᕈᓯᑦᑎᓐᓂ, ᒥᓂ ᐊᕿᐊᕈᖅ 

ᑐᙵᓱᑦᑎᒍᒪᔭᕋ.  

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᑲᑎᒪᕐᔪᐊᕕᒻᒧᑦ. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᑕᐃᒪ 

ᐊᑎᖃᕈᓐᓃᖅᐳᑦ. ᓈᓴᐅᑎᓕᒃ 6. 

ᐅᖃᐅᓯᒃᑯᑦ ᐊᐱᖅᑯᑏᑦ.  

 

ᒪᓕᒐᓕᐅᖅᑏᑦ, ᖃᐅᔨᒪᓂᐊᖅᑯᓯ ᒥᓂᔅᑕ ᒪᐃᓐ 

ᐊᓂᑲᐃᓐᓇᖅᓯᒪᒻᒪᑦ ᐅᐸᔅᓯᒋᐊᖃᕐᖓᑦ ᐊᓯᐊᓄᑦ. 

ᐅᑎᕐᓂᖅᑑᒐᓗᐊᕉᖅ ᐃᑲᕐᕋᐅᙱᑦᑐᒥ. ᖁᔭᓐᓇᒦᒃ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᑉ 

ᒪᓕᒐᓕᐅᖅᑎᖓ, ᒥᔅᑕ ᐊᓇᕕᓗᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 083 - 6(2): ᐅᔭᕋᕐᓂᐊᕐᕕᓐᓂ 

ᐊᑦᑕᓇᕐᔭᐃᖅᓯᒪᓂᖅ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕐᓗᖅᑐᕐᒥᐅᑦ ᓄᓇᕗᒻᒥᐅᓪᓗ 

ᐅᓪᓗᖃᑦᑎᐊᕐᓂᐊᖅᐳᓯ, ᒪᓕᒐᓕᐅᖅᑎᐅᖃᑎᒃᑲᓗ.  

 

ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᒥᓂᔅᑕᒧᑦ 

ᑲᒪᔨᐅᔪᒧᑦ ᐃᖅᑲᓇᔭᖅᑎᓂᒃ ᐊᑦᑕᓇᖅᑐᓕᕆᓂᕐᒥᒃ 

ᑮᓇᐅᔭᖅᑖᖅᑐᓕᕆᔨᒃᑯᖏᓐᓄᑦ ᑲᒥᓯᓇᖏᓐᓄᑦ. 

ᐅᕙᖓ ᒪᓕᒐᓕᐅᖅᑎᐅᓪᓗᖓ ᐅᖃᐅᓯᖏᓐᓂᒃ 

ᐱᖓᑦᑎᕐᒥ ᐅᖃᐅᓯᖃᓚᐅᕋᒪ ᐱᕐᕈᓗᐊᕿᓂᐅᔪᔪᒥᒃ 

ᐅᒡᒍᓇᖅᑐᐊᓘᔪᔫᒐᓗᐊᒥᒃ ᑕᐅᓇᓂ ᓴᓐᓂᖓᔫᑉ 

ᑰᖓᑕ ᓴᓂᐊᓂ ᐅᔭᕋᓐᓂᐊᕕᒻᒥ.  

 

ᑐᑭᓯᓯᒪᒐᒪ ᑖᒃᑯᐊ ᐃᖅᑲᓇᐃᔭᖅᑏᑦ 

ᐊᑦᑕᓇᖅᑐᓕᕆᔨᖏᑦ ᑮᓇᐅᔭᖅᑖᖅᑎᑦᑎᔨᖏᓪᓗ 

ᖃᐅᔨᓴᖅᓯᒪᒻᒪᑕ ᐱᕐᕈᓗᐊᕿᓂᐅᓚᐅᖅᑐᒥᒃ.  

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᐃᓕᖓᓕᕐᒪᖔᑦ 

ᑖᓐᓇ ᖃᐅᔨᓴᕐᓂᐅᔪᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᑲᒪᔨᐅᔪᖅ 

ᐃᖅᑲᓇᐃᔭᖅᑎᓂᒃ ᐊᑦᑕᓇᖅᑐᓕᕆᓂᕐᒥᒃ 

ᑮᓇᐅᔭᖅᑖᕐᕕᒋᓲᖏᓐᓂᓗ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᖅᑯᑎᖃᕋᕕᑦ. ᑖᓐᓇ ᐃᓗᓕᖏᑦ 

ᐅᖃᐅᓯᕆᒌᕈᓐᓇᙱᑕᒃᑲ ᖃᐅᔨᓴᖅᑕᐅᓯᒪᓂᖓ 

ᒫᓐᓇᒧᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑏ, ᐱᒻᒪᕆᐊᓘᒻᒪᑦ ᐅᔭᕋᓐᓂᐊᖅᑏᑦ 

ᐃᑉᐱᒍᓱᑦᓯᐊᖃᑦᑕᖅᑲᑕ ᖃᐅᔨᒪᖃᑦᑕᖅᑲᑕᓗ 

ᐃᓄᐃᑦ ᖃᐅᔨᒪᔭᖏᓐᓂᒃ ᑕᒫᓂ ᐃᓅᓯᓕᒫᖅ 

ᐃᓅᓯᒪᔪᓂ. ᑕᐃᒪᐃᖃᑦᑕᖅᑲᑕ 

ᐊᑦᑕᓇᖅᑐᒦᙱᓐᓂᖅᓴᐅᒐᔭᖅᑐᐃᑦ ᐅᔭᕋᓐᓂᐊᕕᓐᓂ 

ᐊᒻᒪ ᐅᔭᕋᓐᓂᐊᕋᑦᓴᓂᒃ ᕿᓂᕐᕕᓐᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᑦ ᓄᑖᑦ 

ᐅᔭᕋᓐᓂᐊᕕᒻᒥ ᐊᑦᑕᓇᖅᑐᓕᕆᓂᕐᒧᑦ 

ᐱᓕᒻᒪᔅᓴᐃᓂᕐᒥᒃ ᐱᒋᐊᖅᑎᑕᐅᓂᐊᖅᑲᑦ ᑖᒃᑯᓄᖓ 

ᑲᒥᓴᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ 

ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓕᕆᓂᕐᒥᒃ ᐊᒻᒪ 

ᑮᓇᐅᔭᖅᑖᕐᕕᒋᓲᖏᓐᓂᒃ. ᖁᔭᓐᓇᒦᒃ. ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): 

ᖁᔭᓐᓇᒦᒃ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ ᑕᐃᒫᒃ. 

ᒪᓕᒐᓕᐅᖅᑎᐅᓪᓗᖓ ᐅᖃᐅᓯᓐᓂ ᑕᒪᒃᑯᓂᖓ 

ᐊᑦᑕᓇᖅᑐᓕᕆᓂᕐᒥᒃ ᑲᒪᔾᔪᑕᐅᓲᓂ 

ᐅᖃᐅᓯᖃᓚᐅᕋᒪ ᐃᖅᑲᓇᐃᔭᖅᑎ 

ᐊᑦᑕᓇᖅᑐᒦᑦᑕᐃᓕᒪᑎᑦᑎᔩᑦ ᑐᓴᖅᑎᑕᐅᖃᑦᑕᓲᑦ 

ᐃᖅᑲᓇᐃᔭᖅᑏᑦ ᓇᒻᒥᓂᖃᐅᑎᕋᓛᓖᓪᓗ 

ᐊᑦᑕᓇᖅᑐᓕᕆᓂᐅᑉ ᒥᔅᓵᓄᑦ ᐊᒻᒪᓗ 

ᐃᖅᑲᓇᐃᔭᕐᕕᒃ ᑖᓐᓇ ᖃᓄᐃᓕᖓᓕᕐᒪᖔᖅ. 

ᐃᖅᑲᓇᐃᔭᕐᕕᖓ ᖃᓄᐃᓕᖓᒻᒪᖔᖅ ᖃᓄᐃᑦᑐᓂᒃ 

ᐊᑦᑕᓇᖅᑐᒦᔾᔭᐃᒃᑯᑎᓂᒃ ᒪᓕᒋᐊᓕᖏᓐᓂᒃ 

ᒪᓕᑦᑎᐊᖅᖃᑕᐃᓛᒃ ᑕᐃᒪᐃᓲᖑᒻᒪᑕ.  

 

ᓇᒻᒥᓂᖃᐅᑎᓖᓪᓗ ᐊᑦᑕᓇᔾᔭᐃᒃᑯᑎᖏᓐᓂᒃ 

ᐋᖅᑭᑦᓯᓯᒪᒋᐊᖃᖅᑎᑕᐅᓲᖑᒻᒪᑕ ᑖᒃᑯᓄᖓ 

ᑲᒥᓴᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᑭᖑᓪᓕᖅᐹᖅ 

ᐊᐱᖅᑯᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑯᐊ ᐃᖅᑲᓇᐃᔭᖅᑏᓂ ᐊᑦᑕᓇᖅᑐᓕᕆᔩᑦ 

ᑮᓇᐅᔾᔭᓴᖅ ᑮᓇᐅᔭᖅᑖᕐᕕᐅᓲᓪᓗ ᑲᒪᔨᐅᒻᒪᑕ 

ᐅᔭᕋᓐᓂᐊᕕᒻᒥ ᐊᑦᑕᓇᖅᑐᓕᕆᓂᕐᒥᒃ 

ᐋᓐᓂᐊᑦᑕᐃᓕᒪᓂᕐᒥᓪᓗ ᒪᓕᒐᖏᓐᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᑦ ᓄᑖᑦ 

ᓄᑖᕈᕆᐊᖅᑕᐅᔾᔪᑎᑦᓴᐃᑦ 

ᐃᓱᒪᑦᓴᖅᓯᐅᕈᑎᒋᔭᐅᒻᒪᖔᑕ.  

 

ᐅᖃᖅᑎ (ᑐᓵᔨᑎᒍᑦ): 

ᐃᖅᑲᓇᐃᔭᖅᑐᔭᖅᑐᓕᕆᔨᒃᑯᓐᓄᑦ ᑖᓐᓇ 

ᒥᓂᔅᑕᕆᔭᐅᔪᖅ ᐊᑦᑕᓇᖅᑐᓕᕆᔨᒃᑯᓐᓄᑦ. ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᑖᔅᓱᒥᖓ 

ᐊᐱᖅᓱᕋᕕᑦ. (ᑐᓵᔨᑎᒍᑦ) ᑖᒃᑯᐊ ᖃᑦᑎᐅᓂᖏᑦ 

ᐱᓪᓗᒋᑦ ᐃᖅᑲᓇᐃᔭᕐᕕᒻᒥ ᐃᖅᑲᓇᐃᔭᕈᓐᓇᕈᑕᐅᔪᑦ 

ᓄᓇᓕᖅᐸᐃᓐᓂ ᖃᓂᔅᓴᖏᑦᑐᓂ 

ᐅᔭᕋᓐᓂᐊᕐᕕᓐᓂᓪᓗ ᐱᒻᒪᕆᐊᓘᔪᖅ 

ᐊᑦᑕᓇᖅᑐᒦᔾᔭᐃᒃᑯᑎᓕᒫᑦ ᐋᖅᑭᑦᑕᐅᓯᒪᖃᑦᑕᖅᑲᑕ 

ᐊᖏᖃᑎᒌᒍᑎᖃᕐᓗᑎᓪᓗ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖅᑎᖏᓐᓂ ᐊᑦᑕᓇᖅᑐᓕᕆᓂᖅ 

ᐱᔾᔪᑕᐅᓗᓂ. ᐊᖏᖃᑎᒌᒍᑎᑕᖃᓲᖅ ᐊᒻᒪ 

ᐊᑦᑕᓇᖅᑐᒦᔾᔭᐃᑯᑎᓂᒃ ᒪᓕᑦᑕᐅᔭᕆᐊᓕᓐᓂᒃ 

ᐋᖅᑭᑦᑎᕆᓯᒪᓲᑦ ᐃᖅᑲᓇᐃᔭᖅᑎᑦᑎᔩᑦ 

ᐃᖅᑲᓇᐃᔭᕐᕕᖓᓄᑦ ᑐᕌᖓᔪᒥᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, 

ᑐᓄᓂᐅᑉ ᒪᓕᒐᓕᐅᖅᑎᖓ, ᒥᔅ ᓄᑕᕋᖅ.  

 

ᐊᐱᖅᑯᑦ 084 - 6(2): ᓄᓘᔮᓂ 

ᓴᕕᕋᔭᒃᓴᓕᕆᔨᒃᑯᑦ ᑐᐊᕕᕐᓇᖅᑐᒃᑯᑦ 

ᑐᒃᓯᕋᐅᑎᖓ (ᓄᑕᕋᖅ) 

 

ᓄᑕᕋᖅ: ᐅᖃᖅᑎᑦᑎᔩ (ᑐᓵᔨᑎᒍᑦ) 

ᐅᔭᕋᓐᓂᐊᖅᑐᓕᕆᓂᕐᒧᑦ ᒥᓂᔅᑕᖓᓄᑦ 

ᐊᐱᖅᓱᕐᓂᐊᖅᑐᖓ ᐱᔾᔪᑎᖃᖅᑐᐃᑦ ᒥᓂᔅᑕᐅᑉ 

ᐅᖃᐅᓯᕆᓚᐅᖅᑕᖓᓂᒃ ᐅᓪᓗᑐᐃᓐᓇᐅᓚᐅᖅᑐᒥ 

ᒪᓕᒐᓕᐅᕐᕕᒃ ᑲᑎᒪᑎᓪᓗᒋᑦ ᕿᑭᖅᑕ ᕼᐄ 

ᓄᓘᔮᓕᕆᔨᒃᑯᑦ 



ᕿᑎᖅᑰ, ᔫᓂ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᐊᕕᕐᓇᑐᒃᑯᑦ ᒐᕙᒪᑐᖃᒃᑯᓐᓂᒃ ᑐᔅᓯᕋᐅᑎᖓᓄᑦ.  

 

ᐅᖃᖅᑏ, ᐅᖃᐅᓯᖓᓂᒃ ᒥᓂᔅᑕ 

ᓇᓗᓇᐃᖅᓯᓚᐅᕐᖓᑦ ᐅᖃᓕᒫᕐᓗᒋᑦ. ᒐᕙᒪᒃᑯᓄᑯᐊ 

ᓄᓇᕗᑦ ᒐᕙᒪᖓ ᐊᐱᕆᔭᐅᓯᒪᙱᑦᑑᒐᓗᐊᑦ 

ᓄᓘᔮᓕᕆᔨᒃᑯᑦ ᒫᓐᓇᕐᓂᓴᐅᓛᖁᑎᖓᓂᒃ 

ᑐᔅᓯᕌᖓᓂᒃ, ᑭᓯᐊᓂ ᑖᓐᓇ ᑐᔅᓯᕌᖅ 

ᐱᒻᒪᕆᐊᓘᑎᒃᑲᑎᒍ ᒐᕙᒪᐅᓪᓗᑕ ᐊᒻᒪᓗᑦᑕᐅᖅ 

ᐱᖃᑕᐅᒋᐊᓕᓕᒫᑦᑎᐊᑦ ᐱᖃᑎᒋᓗᒋᑦ 

ᐱᓕᕆᖃᑎᒋᓂᐊᕋᑦᑎᒍ. ᑕᕝᕗᖓ ᐃᓱᖃᕐᓗᒍ 

ᐅᖃᓕᒪᖅᑕᕋ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᓇᓪᓕᐊ ᑎᒥᐅᔪᑦ 

ᓇᓕᐊᓐᓂᒃ ᑎᒥᐅᔪᓂᒃ ᑲᑎᒪᖃᑎᖃᓛᕐᒪᖔᖅ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐅᔭᕋᓐᓂᐊᖅᑐᓕᕆᓂᕐᒧᑦ ᒥᔅᑕ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᖃᖅᑎᑦᑎᔩ, 

ᒫᓐᓇᒧᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, 

BaffinLand, ᑖᒃᑯᐊ ᑲᑎᒪᖃᑎᒋᓯᒪᓪᓗᒋᑦ. 

ᑖᔅᓱᒥᖓᓗ ᒐᕙᒪᑐᖃᒃᑯᓐᓃᙶᖅᑐᖅ ᒥᓂᔅᑕ 

ᕚᓐᑎᐅᓪ ᑕᒪᒃᑯᓂᖓ ᕿᒥᕐᕈᖁᔨᓯᒻᒪᑦ 

ᐃᖅᑲᓇᐃᔭᖅᑎᑎᓐᓂᒃ ᑖᓐᓇ Phase 2 ᐱᑎᓪᓗᒍ 

ᐱᔭᕇᖅᑕᐅᓯᒪᓕᖅᐸᑦ ᑲᑎᒪᖃᑎᒋᒍᒪᓯᒪᓪᓗᒍ. 

ᑕᐃᒪᐃᓐᓇᐃᓕᖓᓪᓗᓂ ᒫᓐᓇ ᑖᒃᑯᐊ ᐊᒻᒪᓗ 

ᓄᓇᕗᑦ ᑐᙵᕕᒃᑯᓐᓂᒃ 

ᑲᑎᒪᖃᑎᖃᕈᒪᓯᒪᓪᓗᖓᑦᑕᐅᖅ ᒫᓐᓇᒧᑦ ᑖᒃᑯᐊ 

ᑲᑎᒪᖃᑎᒋᔪᒪᓯᔭᒃᑲ. ᖁᔭᓐᓇᒦᒃ. ᒪᒥᐊᓇᖅ. 

ᑖᒃᑯᐊᓪᓗ ᑲᑎᒪᔨᐅᖃᑎᒃᑲ ᑲᑎᒪᖃᑎᒌᓐᓇᖅᓱᒋᑦ 

ᑖᔅᓱᒪᐅᑉ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅ ᓄᑕᕋᖅ.  

 

ᓄᑕᕋᖅ (ᑐᓵᔨᑎᒍᑦ): ᐅᖃᖅᑏ, ᐅᖃᐅᓯᖓᓂ 

ᒪᒥᐊᓇᖅ ᐅᖃᐅᓯᖓᓂ ᒥᓂᔅᑕᖓᓂ ᐅᖃᓚᐅᕐᖓᑦ 

ᐅᖃᓕᒫᕐᓗᒋᑦ ᒐᕙᒪᑐᖃᒃᑯᑦ ᒫᓐᓇ 

ᐋᖅᑭᔅᓯᒋᐊᖃᓕᕐᖓᑕ ᑭᖑᓪᓕᒥ 

ᐊᓪᓗᕐᓂᐅᓂᐊᖅᑐᓂᒃ. ᒐᕙᒪᑐᖃᒃᑯᑦ ᒥᓂᔅᑕᖓᑦ 

ᐱᒻᒪᕆᐊ ᐱᒡᒐᓇᖅᑐᐊᓘᒻᒥᒃ ᐃᓱᒪᑖᕆᐊᓕᒃ. 

ᒐᕙᒪᒃᑯᓪᓗ ᒪᓕᒋᐊᖃᕐᓂᐊᕐᒥᒻᒪᑕ 

ᒪᓕᔅᓴᕆᐊᖃᕐᓂᐊᕐᒥᒻᒪᑕ ᐊᒻᒪᓗ 

ᐅᖃᐅᓯᔅᓴᖃᕐᕕᒋᒍᓐᓇᕐᓗᓂᐅᒃ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓄᓇᕗᑦ ᒐᕙᒪᖓᑦ 

ᐃᑲᔪᖅᓰᒻᒪᖔᑦ ᓄᓘᔮᓕᕆᔨᒃᑯᑦ ᑐᔅᓯᕌᕆᔭᖓᓐᓂᒃ 

ᐊᖏᓪᓕᒋᐊᕆᒍᒪᓪᓗᑎᒃ 6. ᐅᒥᐊᕐᔪᐊᒃᑯᑦ 

ᐊᐅᓪᓚᖅᑎᖃᑦᑕᕈᒪᔭᖏᑦ 6.0 ᒥᓕᐊᓐ ton-ᓂᒃ 

ᐅᔭᕋᔅᓴᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ 

ᐅᔭᕋᓐᓂᐊᖅᑐᓕᕆᓂᕐᒧᑦ ᒥᔅᑕ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᑉᐸᔅᓴᖅ ᑕᐃᒪ 

ᐅᓐᓄᓕᖅᑎᓪᓗᒍ ᒥᓂᔅᑕ ᒫᓐᑎᐅᓪ 

ᑎᑎᕋᖅᑐᒥᓂᐅᓐᓂᓚᐅᕐᖓᑦ ᓄᓘᔮᓕᕆᔨᒃᑯᓐᓄᑦ 

ᓇᓗᓇᐃᖅᑐᐃᓪᓗᓂ ᓇᓖᕌᕋᔅᓴᓐᓂᒃ 

ᐅᖃᐅᓯᖃᖅᑐᓂ ᑕᐃᒃᑯᐊᑦᑕᐅᖅ 

ᐅᖃᓕᒫᖅᐸᓪᓕᐊᒻᒥᒐᒃᑭᑦ ᑎᑎᕋᖅᓯᒪᔭᖏᑦ 

ᓇᓖᕌᕋᔅᓴᕈᓘᔭᖏᑦ. ᒪᕐᕉᓐᓂᒃ ᑕᐃᒪ ᑕᑯᔪᒪᒻᒪᒡᒎᖅ 

ᐱᒻᒪᕆᐅᔫᓂᓂᒃ ᐱᒻᒪᕆᐅᑎᑕᖏᓐᓂᒃ 

ᐋᖅᑭᒃᓯᓚᐅᙱᓂᕐᒥᓂ.  

 

ᐊᒻᒪ ᐅᖃᖅᓯᒪᔪᖓ ᒥᓂᔅᑕᐅᓪᓗᖓ ᐅᖃᐅᓯᓐᓂ 

ᑕᐃᒪᓕ ᖃᓄᑐᐃᓐᓇᑦᑎᐊᖅ ᓴᖅᑭᖅᑐᖃᖅᑲᑦ 

ᑐᔅᓯᕋᐅᑎᒥᓪᓘᓐᓃᑦ $6 ᒥᓕᐊᓐᓄᑦ ᐅᑕᖅᑭᓕᖅᑐᒍᑦ 

ᖃᐅᔨᓴᕈᓐᓇᖅᑐᑕ ᐊᑐᐃᓐᓇᐅᓕᖅᑐᒍᑦ. ᒫᓐᓇ 

ᐅᖃᑦᑕᐅᑎᒋᔪᓐᓇᖏᑦᑐᖓ ᐃᑲᔪᖅᓱᕐᒪᖔᒃᑯ 

ᑭᓯᐊᓂ ᐱᕙᓪᓕᐊᔭᐅᒋᐊᖃᕐᓂᖓᑦ ᒪᓕᓪᓗᑕ 

ᐱᕙᓪᓕᐊᓂᕆᒋᐊᓕᖏᓐᓂᒃ. ᐊᒻᒪᓗ 

ᐅᑕᖅᑭᔭᐅᓪᓗᓂ ᑕᒪᓐᓇ ᑭᒃᑯᑐᐃᓐᓇᕐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᕐᓗ 

ᐃᓚᒋᐊᕈᑎ ᐊᐱᖅᑯᑎ, ᒥᔅ ᓄᑕᕋᖅ.  

 

ᓄᑕᕋᖅ (ᑐᓵᔨᑎᒍᑦ): ᐅᖃᖅᑏ, ᐅᖃᖅᑏ ᒥᓂᔅᑕᐅᑉ 

ᐅᖃᐅᓯᖓᓂ ᐅᖃᓚᐅᕐᒪᑦ ᐅᖃᓕᒫᕐᓗᒋᑦ. “ᓄᓇᕗᑦ 

ᒐᕙᒪᖓ ᖃᐅᔨᒪᔭᖃᖅᑐᖅ ᐃᖅᑲᓇᐃᔮᓂᒃ 

ᐊᓯᐅᔨᑐᐃᓐᓇᕆᐊᖃᕐᓂᐅᔪᓂᒃ ᐃᓅᓯᕐᒧᓪᓗ 

ᐊᑦᑐᖅᑕᐅᑲᒻᒪᓐᓂᐅᑐᐃᓐᓇᕆᐊᓕᓐᓂᒃ 

ᐅᔭᕋᓐᓂᐊᕐᕕᒃ ᒪᑐᓐᓂᖅᑲᑦ ᐅᕝᕙᓘᓐᓃᑦ ᐊᓪᓛᑦ 

ᒪᑐᑲᐃᓐᓇᑐᐃᓐᓇᓂᖅᑲᑦ.” 

 

ᐅᖃᖅᑏ, ᓄᓘᔮᓕᕆᔨᒃᑯᑦ ᑐᓴᖅᑕᐅᑎᑦᑎᔾᔪᑎᖓᑦ 

ᐅᖃᖅᓯᒪᓚᐅᕐᖓᑦ 

ᓄᖅᑲᑎᑦᑎᑐᐃᓐᓇᕆᐊᖃᕐᖓᑕᒎᖅ 1,300−ᓂᒃ 

ᐃᖅᑲᓇᐃᔭᖅᑎᓂᒃ ᐊᒻᒪ 400−ᓂᒃ ᑳᓐᑐᕌᒃᑎᒍᑦ 

ᐃᖅᑲᓇᐃᔭᖅᑎᐅᔪᓂᒃ. ᒥᓂᔅᑕ ᑕᐃᒪ 

ᑐᑭᓯᓂᐊᕐᖓᑦ ᑕᒪᓐᓇ ᐃᓱᒫᓗᒋᓪᓚᕆᒃᑲᒃᑯ 

ᐊᑦᑐᖅᑕᐅᑲᒻᒪᑐᐃᓐᓇᕆᐊᖃᕐᓂᕗᑦ 

ᓂᕈᐊᖅᑎᒋᓯᒪᔭᒃᑲ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐱᓕᕆᕕᖓ ᖃᓄᖅ 

ᐱᓕᕆᖃᑎᖃᕐᓂᐊᕐᒪᖔᖅ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓂᒃ ᑮᓇᐅᔭᖅᑎᒍᑦ ᐃᑲᔪᖅᓰᓗᑎᒃ 

ᒥᑦᑎᒪᑕᓕᒻᒥᐅᓂᒃ ᓄᖅᑲᖅᑎᑕᐅᓂᐊᖅᑐᓂᒃ ᑕᒪᓐᓇ 

ᐱᔾᔪᑕᐅᓪᓗᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ 

ᐅᔭᕋᓐᓂᐊᖅᑐᓕᕆᓂᕐᒧᑦ ᒥᔅᑕ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᓄᖅᑲᖅᑎᑕᐅᓂᐊᖅᑲᑕᓘᓐᓃᑦ ᓱᓕ ᑖᓐᓇ 

ᐋᖅᑭᑦᑕᐅᓯᒪᙱᒻᒪᑦ ᓱᓕ. ᑕᐃᒪᐃᑉᐸᑦ 

ᐊᑐᐃᓐᓇᐅᒍᒪᔪᒍᑦ ᐊᒻᒪ ᐱᓕᕆᓂᐊ 

ᖃᓂᑦᓴᕕᐅᑎᓪᓗᑕ ᐱᓕᕆᖃᑎᖃᕐᓂᐊᖅᑐᒍᑦ 

ᐱᔨᑦᑎᕋᖅᑏᑦ ᑲᓇᑕᒥ−ᑯᓐᓂᒃ, ᒐᕙᒪᑐᖃᒃᑯᓐᓂᒃ. 

ᓄᖅᑲᖅᑎᑕᐅᔪᖃᖅᑲᑦ ᓯᕗᓪᓕᖅᐹᑦᑎᐊᒥ ᑕᕝᕙ 

ᐃᑲᔫᓯᐊᖅᑖᕆᓲᖏᑦ ᐃᖅᑲᓇᐃᔭᖅᑎᓄᑦ 

ᐃᖅᑲᓇᐃᔭᙱᑦᑐᖅᓯᐅᑎᑦᓴᐃᑦ ᑕᐃᒃᑯᐊ 

ᓯᕗᓕᖅᐹᖑᓗᒋᑦ ᑲᒪᒋᒋᐊᖃᕋᔭᖅᑕᕗᑦ.  

 

ᐊᒻᒪᑦᑕᐅᖅ ᒥᓂᔅᑕᐅᓪᓗᖓ 

ᐅᔭᕋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓂ 

ᐱᓕᕆᖃᑎᖃᕐᓗᑕ ᐱᓕᕆᖃᑎᖃᓲᖑᒐᑦᑕ 

ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᓂᕐᒥᒃ. ᑕᐃᑰᓇ 

ᑲᒪᒋᔭᐅᒍᓐᓇᑐᐃᓐᓇᕆᐊᓕᒃ ᐊᑐᐃᓐᓇᖃᓲᖑᒻᒪᑕ 

ᑕᒪᒃᑯᓂᖓ. ᑕᐃᒪᓕ 

ᓄᖅᑲᖅᑎᑕᐅᑐᐃᓐᓇᕆᐊᓕᓐᓂᒃ ᑐᓴᕋᑦᑕ 

ᒐᕙᒪᐅᓪᓗᑕ, ᐱᓕᕆᒋᐊᑦᑕᐅᑎᒋᒐᓱᐊᖅᓯᒪᔪᒍᑦ 

ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓪᓘᓐᓃᑦ 

ᐱᖃᑕᐅᒋᐊᖃᖅᑑᔮᕐᖓᑕ ᐱᖃᑕᐅᕗᑦ. ᒫᓐᓇ 

ᐃᓱᒪᒋᔭᑐᐃᓐᓇᐅᒻᒪᑕ ᐅᖃᐅᓯᑐᐃᓐᓇᒃᑰᖓᒻᒪᑕ.  

 

ᓴᖅᑭᓪᓚᕆᑦᓯᒪᔪᖃᙱᒻᒪᑦ ᐅᓪᓗᒥ 

ᐋᖅᑭᓪᓚᕆᑦᓯᓯᒪᔪᖃᙱᒻᒪᑦ 

ᓄᖅᑲᖅᑐᖃᓚᕆᑦᑐᐊᓘᓂᐊᖅᑲᑦ ᐃᖅᑲᓇᐃᔭᖅᑎᓂᒃ 

ᐱᓕᕆᕕᒐ ᐊᑐᐃᓐᓇᐅᑦᑎᐊᑦᑐᖅ ᓱᒋᐊᕆᐊᑦᓴᖅ.  

ᑕᒪᒃᑯᓂᖓᐃᓛᒃ ᐃᖅᑲᓇᐃᔮᓂᒃ 

ᔭᒐᐃᓚᐅᖅᓯᒪᖁᔨᙱᑦᑎᐊᕋᓗᐊᕋᑦᑕ 

ᓄᓇᓕᖁᑎᑦᑎᓐᓂ ᑭᓯᐊᓂ ᐊᓯᐅᔨᔪᖃᖅᑲᑦ 

ᐃᖅᑲᓇᐃᔮᓂᒃ ᐃᑲᔪᖅᓯᒋᐊᖃᕋᑦᑕ 

ᐃᑲᔪᖅᓰᒍᓐᓇᓛᖅᑐᒍᓪᓗ 

ᐊᔾᔨᒌᙱᑦᑐᓂᒃ ᐊᖅᑯᑎᕈᓘᔭᑦᑎᓐᓂᒃ 

ᐊᖅᑯᑎᖃᕐᓗᑕ. ᐱᔨᑦᑎᕋᖅᑏᑦ ᑲᓇᑕᒥ−ᑯᓪᓘᓐᓃᑦ 

ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᐅᕝᕙᓘᓐᓂᑦ ᒐᕙᒪᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ ᐅᖃᐅᓯᒃᑯᑦ, 

ᒪᓕᒐᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ.  

 

ᐊᐱᖅᑯᑦ 085 - 6(2): ᑲᑐᔾᔨᓗᑕ 

ᐃᒡᓗᓕᕆᓂᕐᒧᑦ ᐊᖏᖅᑕᐅᓯᒪᔪᑦ (ᒪᓕᑭ) 

 

ᒪᓕᑭ: ᐊᒻᒪ ᐅᓪᓗᒃᑯᑦ, ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᑭᒡᒐᖅᑐᖅᑕᒃᑲ ᓴᓪᓕᕐᒥ ᐊᒻᒪ ᓇᐅᔮᕐᒥᐅᑦ. ᐊᒻᒪ 

ᐊᐱᖅᓱᕐᓂᐊᖅᑕᕐᒪᑦ ᐊᖓᔪᐊ ᐅᐱᒋᕙᒌᕈᒪᓪᓗᒍ 

40ᓂᒃ ᓇᓪᓕᐅᓐᓂᖅᓯᐅᕐᓂᖃᕐᒪᑦ 

ᑭᒡᒐᖅᑐᖅᑕᒃᑲᓐᓃᒻᒪᑕ.  

 

ᐃᒡᓗᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᓱᕐᓂᐊᖅᑐᖓ.  

 

(ᑐᓵᔨᑎᒍᑦ): ᑲᑐᔾᔨᓗᑕ ᐱᓕᕆᐊᒃᓴᖅ 

ᓇᓗᓇᐃᕆᓯᒪᒻᒪᑦ ᖃᓄᖅᑑᕈᑎᐅᔪᓂᒃ 

ᓴᖅᑭᑕᐅᒍᒪᔪᑦ 1,000−ᓂᒃ ᐃᓪᓗᓂᒃ 

ᓴᖅᑮᒍᒪᓪᓗᑎᒃ ᐃᒡᓗᖃᕐᕕᐅᔪᓐᓇᕋᔭᖅᑐᓂᒃ 

ᓇᓖᕌᕈᑎᒃᓴᐅᔪᑦ ᑕᑯᓪᓗᒋᑦ ᐃᒡᓗᑦᓴᐅᔪᓐᓇᖅᑐᑦ.  

 

ᐅᖃᖅᑏ, ᓇᐅᔮᑦ ᓴᓪᓕᕐᓗ 

ᐃᒡᓗᖃᓪᓚᕆᒋᐊᖃᕋᓗᐊᖅᑎᓪᓗᒋᑦ 

ᐃᓱᒫᓘᑎᖃᖅᐳᖓ ᐊᖑᒪᐅᔮᕈᓐᓇᔾᔮᖅᑰᖏᒻᒪᑕ 

ᑐᕌᒐᕆᔭᐅᔪᑦ ᐱᕕᖃᕐ ᐱᕕᑭᓐᓂᕗᑦ ᐃᓱᒪᒋᓪᓗᒍ. 

ᒥᓂᔅᑕ ᓇᕈᔭᐃᓄᑦ ᓇᓗᓇᐃᕆᔪᓐᓇᖅᐸ 

ᑭᑐᓪᓚᑦᑖᒧᑦ 1,000 ᐃᒡᓗᑦᓴᐅᓇᔭᙳᐊᖅᑐᑦ 

ᓇᓪᓕᐊᓐᓅᕋᔭᕐᓂᖏᓐᓂᒃ? 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᓂᕐᒧᑦ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᑎᔩ, ᑕᒪᓐᓇ 

ᐃᒡᓗᓕᕆᓂᖏᓛᖅ ᐊᑐᕈᑉᑎᒍ ᑖᓐᓇ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᖑᖃᑦᑕᖅᓯᒪᔪᖅ 

ᑕᕝᕙᓂ ᐅᑭᐅᓂ ᐊᑐᖅᓯᒪᔭᑉᑎᓐᓂ, 

ᐊᖏᖃᑎᒌᒐᔭᖅᑰᕋᑦᑕ ᓄᓇᕗᒻᒥᐅᑎᒍᑦ 

ᓇᒧᙵᖅᐸᓪᓕᐊᓯᒪᙱᒻᒪᑦ. ᐊᕐᕌᒍᑕᒫᑦ 

ᐊᒥᓲᔪᓐᓃᖅᐸᓪᓕᐊᖑᔭᕐᒪᑕ ᐃᒡᓗᖅᔪᐊᑦ 

ᓴᓇᔭᐅᕙᓪᓕᐊᔪᑦ. ᑕᐃᒪᓐᓇᐅᙱᑦᑑᒐᓗᐊᖅ 

ᐅᖃᖅᑎᑦᓯᔩ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᔨᖏᑦ 

ᑲᑎᒪᔨᖏᓪᓗ ᐅᕙᖓᓗ ᐊᖏᖃᑎᒌᒃᓯᒪᔪᒍᑦ ᑕᒪᓐᓇ 

ᐊᓯᔾᔨᕆᐊᖃᕋᑉᑎᒍᑦ. ᐊᓪᓛᑦ ᐅᓇ ᒐᕙᒪᑦ ᐅᖃᖅᓯᒪᔪᖅ 

ᐊᓯᔾᔨᕆᐊᖃᑉᑎᒍᑦ. ᐃᓕᑉᓯ ᐅᖃᖅᓯᒪᔪᓯ 

ᐊᓯᔾᔨᕆᐊᖃᕋᑉᑎᒍ ᑕᒪᓐᓇ.  
 

ᐅᖃᖅᑎᑦᓯᔩ, ᒫᓐᓇ ᕿᒥᕐᕈᔪᒍᑦ ᖃᓄᖅ ᑖᒃᑯᐊ 

ᐊᒥᓱᙳᕆᐊᒃᑲᓐᓂᕐᓂᐊᕐᒪᖔᑕ ᐊᔾᔨᒌᙱᑦᑐᓂᒃ 

ᐆᒃᑐᕈᓐᓇᖅᑐᒍᑦ. ᖃᐅᔨᒪᓕᐊᓂᒃᑲᑉᑕ ᒫᓐᓇ ᐊᑐᖅᑕᕗᑦ 

ᑮᓇᐅᔭᑦ ᓴᓂᕐᕙᖅᑕᐅᖃᑦᑕᖅᑐᑦ ᑕᒡᕗᖓ 

ᐃᒡᓗᓕᕆᓂᕐᒧᑦ Contract−ᑐᓄᑦ ᑐᒃᓯᕋᖅᐸᒃᖢᑕ 

ᐃᒪᓐᓇ ᐊᒥᓲᑎᒋᔪᓂᒃ. ᐊᒥᓲᔪᓐᓃᖅᐸᓪᓕᐊᖑᔭᖅᖢᑎᒃ 

ᐊᑭᑦᑐᖅᐸᓪᓕᐊᓂᐊ ᒪᓕᒃᖢᒍ 

ᐃᒡᓗᕐᔪᐊᓕᐅᕈᓐᓇᖅᐱᓰ? ᑕᐃᒪᓐᓇᐃᓕᐅᕐᓂᖅ 

ᓇᒧᖓᖅᐸᓪᓕᐊᔾᔪᑎᒋᙱᓐᓇᑉᑎᒍᑦ 

ᐃᓗᑦᑐᖅᑎᕆᔨᐅᔭᑐᐃᓐᓇᕋᑉᑕ ᐊᔪᕈᑎᒃᓴᓂᒃ. 

ᕿᒥᕐᕈᔪᒍᓪᓕ ᒫᓐᓇ ᑲᑎᒪᖃᑎᖃᖃᑦᑕᖅᑐᒍᑦ 

ᐱᓕᕆᔨᑉᑎᓐᓂᒃ ᐊᒻᒪ ᐃᒡᓗᕐᔪᐊᕐᓕᐅᕐᓂᐅᑉ ᒥᒃᓵᓄᑦ 

ᖃᐅᔨᒪᔪᓂᒃ. ᐃᒪᓐᓇᖔᕐᓕ ᐱᓕᕆᐊᖃᕈᒪᓕᖅᑐᒍᑦ 

ᑮᓇᐅᔭᐃᑦ ᐊᑐᕐᓂᐊᖅᑕᓄᑦ ᖃᓄᖅ ᐊᒥᓲᓂᖅᓴᓂᒃ 

ᐃᒡᓗᕐᔪᐊᓕᐅᕈᓐᓇᖅᐱᑕ.  
 

ᑖᒃᑯᐊ ᑳᓐᑐᕌᒃ−ᖑᓂᐊᖅᑐᑦ ᐃᒡᓗᕐᔪᐊᓕᐅᕐᓂᐊᖅᑐᑦ 

ᐊᕐᕌᒍᑕᒫᑦ ᕿᓂᕆᐊᖃᖅᐱᑎᒍ ᐅᕝᕙᓘᕝᕙ 

ᐊᖏᖃᑎᒌᒍᑎᓕᐅᕈᓐᓇᖅᓯᖏᑉᐱᑕᖃᐃ 

ᐃᒡᓗᕐᔪᐊᓕᐅᖅᑎᐅᔪᓂᒃ ᐅᖃᕐᓗᑕ ᐅᑭᐅᓄᑦ ᓯᑕᒪᓄᑦ 

ᐱᓕᕆᖃᑎᒋᔪᒪᔭᑉᑎᒋ ᐃᒪᓐᓇ ᐊᒥᓲᑎᒋᔪᓂᒃ 

ᐃᒡᓗᕐᔪᐊᓕᐅᕈᓐᓇᕋᔭᖅᐱᑦ ᖃᑉᓯᓂᒃ 

ᐃᒡᓗᕐᔪᐊᓕᐅᕈᓐᓇᕋᔭᖅᐱᑦ? ᑕᐅᑦᑐᖏᓄᑯᐊ 

ᐊᓯᔾᔨᕆᐊᖃᓕᙱᑦᑑᓗᐊᑦ? ᐃᒡᓗᕐᔪᐊᕐᓕᐅᕐᓂᖅ 

ᐊᓯᔾᔨᕆᐊᖃᓕᙱᒃᑲᓗᐊᖅᐸ? ᕿᔪᐃᓐᓇᕐᓂᖅ 

ᓴᓇᖃᑦᑕᕋᑉᑕ ᒫᓐᓇ ᑕᒪᒃᑯᓂᖓ 

ᐅᒥᐊᙳᐊᖅᐅᓯᓂᕋᖅᐸᒃᑕᒃᑎᓐᓂᒃ ᐊᑐᖅᖢᑎᒃ 

ᐃᒡᓗᕐᔪᐊᓕᐅᖃᑦᑕᖦᖤᓕᕐᒻᒪᑕ ᐅᕿᓂᖅᓴᐅᓪᓗᑎᒃ 

ᓇᑉᐸᖅᓯᕆᐊᒃᖢᑎᓪᓗ. ᑕᐃᒪᐃᓐᓇᑦᑐᖔᖃᐃ ᐊᑐᕐᓗᑕ 

ᐃᓱᐊᕐᓂᖅᓴᐅᓕᙱᓚᖅ. 5 plex−ᖑᖏᑦᑐᓂᒃ ᐃᒻᒪᖄ 

6, 10, 12 plex, ᖃᑉᓯᓂᑭᐊᖅ 

ᓴᓇᔪᓐᓇᕐᓂᖅᓴᐅᓕᙱᑉᐱᑕᖄ. ᑕᒪᒃᑯᓂᖓ ᒫᓐᓇ 

ᑕᒡᕙ ᐅᖃᐅᓯᖃᕋᑉᑕ. 
 

ᐅᖃᖅᓯᒪᒐᒪ ᐊᑕᐅᓰᙱᖦᖢᖓ ᑕᕝᕙᓂ ᐊᐅᔭᖅ 

ᐅᑭᐊᒃᓴᓚᐅᖅᑎᓐᓇᒍ ᓴᖅᑭᑦᑎᔪᒪᒐᓗᐊᖅᑐᖓ 

ᓵᑉᓯᓐᓄᑦ ᓵᖏᓐᓄᑦ ᓄᓇᕗᒻᒥᐅᑕᐃᑦ ᐅᖃᖅᓯᒪᔪᒥᒃ 

ᐃᒪᓐᓇᑕᕝᕙ ᐱᓕᕆᔪᒪᔪᒍᑦ. ᑐᕌᒐᖃᑦᓯᐊᕐᓗᑕ. ᑖᒃᑯᐊ 

1000 ᓴᓇᔭᐅᔪᓐᓇᕋᓱᒋᒐᑉᑭᓪᓕ ᒐᕙᒪᒃᑯᓐᓄ 

ᓇᖕᒥᓂᖃᖅᑐᓄᓪᓗ ᐃᓄᖕᓄᑦ Business−ᒋᔭᐅᔪᓄᓪᓗ 

ᐊᑕᐅᓯᐅᖃᑎᒌᓪᓗᑕ ᐱᓕᕆᐊᕆᒍᑉᑎᒍ ᑖᓐᓇ 

ᑎᑭᑕᒃᓴᓪᓗᐊᑯᓘᓇᓱᒋᔭᕋ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖃᐅᔨᒪᒐᕕᑦ ᓇᐃᓈᖅᑐᓂᒃ 

ᐊᐱᖅᑯᑎᒋᖅᑲᐅᔭᓐᓄᑦ ᑲᑐᔾᔨᖃᑏᑦ 

ᐱᓕᕆᐊᒃᓴᖃᕐᖓᑕ ᐃᓚᖓᑦ. ᒐᕙᒪᒃᑯᑦ 

ᓴᖅᑮᒍᒪᓪᓗᑎᒃ ᖃᓄᖅᑑᕈᑎᐅᔪᓂᒃ ᑕᕝᕙᓂ 

ᒪᓕᒐᓕᐅᕐᕕᒻᒧᑦ 1,000−ᓂᒃ 

ᐃᒡᓗᑦᓴᐅᔪᓐᓇᕋᔭᖅᑐᓂᒃ. 

ᓇᓖᕌᕈᑎᒃᓴᐅᒍᓐᓇᖅᑐᓂᒃ.  

 

ᓇᓗᓇᐃᖅᓯᒍᓐᓇᖅᐸ ᒥᓂᔅᑕ ᑖᒃᑯᐊ ᐸᕐᓇᑕᐅᓯᒪᔪᑦ 

ᐃᒡᓘᑦ ᑲᑎᙵᐅᖅᑐᑦ. ᑖᒃᑯᐊ ᖃᑦᓯᑦ 

ᐃᓚᒋᐊᕋᔭᙳᐊᖅᐸᑦ  

ᐃᓚᒋᐊᕈᑎᐅᒐᔭᙳᐊᖅᐸᑦ ᐃᒡᓘᕙᒌᖅᑐᓂᒃ 

ᐊᑐᖅᑐᐊᖅᑕᐅᕙᑦᑐᓄᑦ ᓂᐅᕕᖅᑕᐅᕙᑦᑐᓄᓪᓗ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᓂᕐᒧᑦ, 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᓯᔩ, 

ᐊᑕᐅᓯᐊᙱᖦᖢᖓ ᐅᖃᖃᑦᑕᖅᓯᒪᓕᕋᒪ ᑖᓐᓇ 

ᑐᕌᒐᕆᔭᕗᑦ ᐊᖑᒻᒪᓐᓂᐊᖅᑰᕋᑦᑎᒍᑦ, ᒫᓐᓇ ᐊᒡᓛᑦ 

ᐱᓕᕆᖃᑎᖃᖅᐸᓪᓕᐊᔪᒍᑦ ᑕᓴᒃᑯᓇᙵᑦ 

ᐃᓗᓕᑯᓗᖏᓐᓂᒃ. ᐅᓄᕐᓂᖅᓴᓂᒃ 

ᐃᒡᓗᓕᐅᕈᓐᓇᕐᓂᐊᖅᑰᖅᑐᒍᑦ ᐊᑭᑐᓄᐊᙱᑦᑐᓂᒃ 

ᐊᒻᒪᓗ ᓇᒻᒥᓂᖃᖅᑐᓂᒃ, ᓇᒻᒥᓂᖅᑖᕈᒪᔪᓂᓪᓗ, 

ᓇᒻᒥᓂᖃᖅᑐᓂᒃ ᐃᑲᔫᑎᐅᕙᑦᑐᑎᕈᓘᔭᖅ. 

ᑕᐃᒪᐃᑦᓱᓐᓇᕈᑦᑕ. ᐱᓕᕆᖃᑎᖃᕈᓐᓇᕈᑦᑕᓗ 

ᓇᒻᒥᓂᖁᑎᖃᖅᑐᓂᒃ ᐱᔅᓇᓯᓂᒃ ᑕᒪᒃᑯᐊ ᐱᓪᓗᒋᑦ.  

 

ᒫᓐᓇ ᑭᓯᐊᓂ ᐃᓗᓕᑯᓗᖏᑦ 

ᐅᖃᕈᓐᓇᙱᑐᐃᓐᓇᖅᐳᖓ ᓲᕐᓗ ᐅᓪᓗᑦ 300 

ᐃᒡᓗᓕᐅᕈᓐᓇᕐᓗᑎᒍᑦ 200 ᓇᒻᒥᓂᕆᔭᐅᓗᑎᒃ. 

ᑕᐃᒪᐃᑦᑐᑯᓗᓐᓂᒃ ᐃᓗᓕᖏᓐᓂᒃ 

ᐱᒋᐊᓂᑦᓯᓯᒪᙱᑦᑐᒍᑦ, ᐱᕙᓪᓕᐊᒐᓗᐊᖅᑕᕗᑦ. 



ᕿᑎᖅᑰ, ᔫᓂ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓗᖏᖅᓱᕐᓗᑕᑦᑕᐅᖅ ᐱᔭᕆᐊᖃᓚᖓᔪᒍᑦ ᑕᒪᑦᑕ 

ᑭᒃᑯᓕᒫᓪᓗ ᓇᒻᒥᓂᕈᑎᖃᖅᑐᐃᓪᓗ 

ᐊᖑᒪᓂᐊᕈᑦᑎᒍᑦ. ᐅᖃᑦᓯᐊᖅᐳᖓ 

ᐅᑉᐱᕆᓪᓚᕆᑦᑕᕋ ᐊᖑᒪᒍᓐᓇᕐᓂᐊᕋᑦᑎᒍ 

ᖁᕕᐊᓱᑐᐃᓐᓇᖅᐳᖓ ᑖᒃᑯᐅᐊ ᐃᓗᓕᑯᓗᖏᑦ 

ᐊᑐᐃᓐᓇᐅᓕᖅᐸᑕ ᐊᑐᐃᓐᓇᕈᖅᑎᓛᕋᒃᑭᑦ ᑕᕝᕙᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐃᓚᒋᐊᕈᑎᖕᓄᑦ, 

ᑭᖑᓪᓕᖅᐹᕆᓗᒍ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒥᓱᑦ 

ᑲᑎᒪᔨᐅᖃᑎᒃᑲ ᐊᐱᖅᑯᑎᖃᖃᑦᑕᖅᓯᒪᓕᕐᒪᑕ 

ᐊᑲᐃᓪᓕᐅᕈᑕᐅᔪᓂᒃ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ ᐃᖅᑲᓇᐃᔮᒃᓴᓂᒃ 

ᒪᓂᒪᑎᑕᐅᕙᑦᑐᓂᒃ.  

 

ᒪᐃ 25ᒥ ᐃᑦᓯᕙᓂᖃᖅᑎᓪᓗᑕ ᒥᓂᔅᑕ ᐅᖃᔪᒻᒪᑦ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᖃᖅᐸᓪᓕᐊᕗᒡᒎᖅ 

ᐅᖃᖃᑎᖃᖅᐸᓪᓕᐊᓪᓗᑎᒡᓗ ᓇᒻᒥᓂᖃᖅᑑᔪᓂᒃ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐸ 

ᖃᓄᐃᓕᖓᓕᒋᐊᖓᓂᒃ ᑕᒪᒃᑯᐊ 

ᐅᖃᖃᑎᒌᒍᑎᐅᓯᒪᔪᑦ ᓇᓗᓇᐃᔭᕐᓗᒋᑦ 

ᐃᒡᓗᓕᕆᔨᕐᔪᐊᒃᑯᑦ ᐃᓱᒪᒋᕙᓪᓕᐊᓯᒪᔭᖏᓐᓂᒃ 

ᐊᑕᐅᓯᓪᓗᐊᑕᒥᒃ ᐋᔩᖃᑎᖃᕐᓗᑎᒃ ᑳᓐᑐᕌᒃᑐᑦᓴᒥᒃ 

ᓴᓇᔪᑦᓴᐅᑕᐅᓂᐊᕐᓗᑎᒃ ᐊᑐᖅᑐᐊᑎᑦᓯᓗᑎᓪᓗ 

ᓄᑖᓂᓪᓗ ᓂᐅᕕᕈᓐᓇᓕᕐᓗᑎᒃ ᐃᒡᓗᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᖏᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᒋᕙᕋ ᐊᐱᖅᑯᑎᐅᔪᖅ 

ᐊᐱᖅᑯᑎᐅᔪᖅ ᐱᓇᓱᐊᕈᓯᐅᔪᔪᒥ 

ᕿᓄᐃᓵᒃᑲᓐᓂᖁᑐᐃᓐᓇᖅᑕᕋ 

ᒪᓕᒐᓕᐅᖅᑎᐅᖃᑎᒐ 

ᐅᖃᐅᓯᕆᕙᓪᓕᐊᕈᓐᓇᕋᔭᓕᕈᑦᑎᒍᑦ 

ᐅᖃᖃᑎᒌᑉᐸᓪᓕᐊᓂᕗᑦ ᐱᓪᓗᒍ. 

 

ᐅᖃᖅᑏ, ᒫᓐᓇᐅᔪᕐᓗ ᐊᑲᐅᖅᑰᙱᒻᒪᑦ 

ᐃᓗᓕᑯᓗᖏᑦ ᐅᖃᐅᓯᕆᓕᕈᒃᑭᑦ 

ᐋᔩᖃᑎᒌᑉᐸᓪᓕᐊᓕᕈᑦᑕ ᓇᖑᓗᑦᓱᒪᙱᓐᓇᒃᑭᓪᓗ 

ᑕᒪᒃᑯᐊ ᐋᔩᖃᑎᒌᑉᐸᓪᓕᐊᓂᕆᔭᕗᑦ ᒫᓐᓇᐅᔪᖅ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᒻᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 086 - 6(2): ᐃᑲᔫᑎᑦ ᐸᐃᕆᕕᓐᓄᑦ 

(ᕿᓕᖅᑎ) 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᓪᓗ 

ᑭᒡᒐᖅᑐᖅᑕᒃᑲ, ᐃᖃᓗᒻᒥᐅᓪᓗ, 

ᒪᓕᒐᓕᐅᖅᑎᐅᖃᑎᒃᑲᓗ.  

 

ᓇᖏᖅᓯᔾᔪᑎᖃᖅᐳᖓ ᒫᓐᓇ ᐆᒥᖓ 

ᐱᔾᔪᑎᖃᖅᑐᖓ ᑐᕌᖅᑐᖅ ᒥᓂᔅᑕᒧᑦ 

ᐃᓕᓐᓂᐊᕐᓂᓕᕆᓂᕐᒧᑦ.  

 

ᐅᖃᖅᑏ, ᑕᐃᒪ ᓴᓂᑭᓗᐊᑉ ᒪᓕᒐᓕᐅᖅᑎᖓ 

ᓇᓗᓇᐃᖅᓯᕋᑖᓚᐅᕐᒥᒻᒪᑦ ᐃᓕᖅᑯᓯᐅᓯᒪᔪᒥᒃ 

ᐸᐃᕆᕕᐅᑉ ᒥᔅᓵᓄᑦ ᐊᒻᒪᓗ ᐅᐱᒋᑦᑎᐊᖅᑐᒍ 

ᖁᕕᐊᒋᒋᓪᓗᒍᑦᑕᐅᖅ ᐊᐃᑉᐸᖓ ᐸᐃᕆᕕᒃ 

ᒪᑐᐃᒃᑲᓐᓂᕈᓐᓇᓚᐅᕐᒪᑦ 

ᐊᑐᖅᑕᐅᒃᑲᓐᓂᕈᓐᓇᓕᖅᑐᓂ. ᑕᐃᒪ ᐸᐃᕆᕖᑦ 

ᓇᓂᑐᐃᓐᓇᖅ ᐃᓚᖏᑦ ᒪᑐᓯᒪᐅᕐᒪᑕ 

ᐊᑐᕈᓐᓃᖅᓯᒪᓂᑰᓪᓗᒋᑦ ᐱᔾᔪᑎᖃᖅᑐᑎᒃ ᑮᓇᐅᔭᒧᑦ 

ᐃᖏᕐᕋᔾᔪᑎᔅᓴᓂᒃ ᐊᔪᖅᓴᓕᕐᓂᑯᖏᓐᓄᑦ ᐅᕝᕙᓗ 

ᐊᐅᓚᑦᑎᔾᔪᑏᑦ ᑲᒪᒋᔭᐅᑦᑎᐊᙱᓐᓂᑯᖏᓐᓄᑦ 

ᐸᐃᕆᕕᐅᖃᑦᑕᖅᓯᒪᔪᓂ.  

 

ᑕᐃᒪᐃᓐᓂᑯᖓᓄᑦ ᑕᒪᒃᑯᐊ ᐸᐃᕆᕖᑦ 

ᑭᙴᒪᓇᓪᓚᕆᒻᒪᑕ ᓄᓇᓕᑦᑎᓐᓂ 

ᐱᒻᒪᕆᐅᓪᓗᑎᓪᓗ ᐊᑑᑎᖃᕐᓂᖏᓐᓂᓗ 

ᑐᑭᓯᓯᒪᒐᑦᑕ, ᐊᑑᑎᖃᓪᓚᕆᑦᑐᐊᓘᓯᒪᒻᒪᑕ 

ᐃᓚᒌᓄᑦ ᐊᖏᔪᖅᑳᕆᔭᐅᔪᓄᑦ, ᕿᑐᕐᖓᓕᓐᓄᑦ 

ᐊᒻᒪᓗ ᐃᖅᑲᓇᐃᔭᕈᒪᔪᓄᑦ ᕿᑐᕐᖓᖃᐅᖅᑐᐃᑦ 

ᐃᕐᖑᑕᒥᓂᓪᓗ ᐸᖅᑭᑦᑎᔪᐃᑦ ᑕᒪᒃᑯᐊᖑᖃᑦᑕᕐᒪᑕ 

ᐊᒥᓱᑦ ᐃᖅᑲᓇᐃᔭᕈᒪᒐᓗᐊᖅᑐᑎᒃ ᓇᓗᓇᙱᒻᒪᑦ 

ᓄᓇᕗᒻᒥ ᐃᖅᑲᓇᐃᔭᖃᑦᑕᙱᒻᒪᑕ. 

 

ᑕᐃᒪᐃᓐᓂᑯᖓᓄᑦ ᐅᖃᕈᒪᓪᓗᖓ, ᐅᖃᖅᑏ, 

(ᑐᓵᔨᑎᒍᑦ) ᒥᓂᔅᑕ ᑐᓴᖅᑎᑦᓯᔪᓐᓇᖅᐸ ᖃᓄᖅ 

ᓄᓇᓖᑦ ᓄᓇᕗᒻᒥ ᖃᓄᖅ ᐊᐅᓚᓂᖃᖅᑐᑦ 

ᐸᐃᕆᕕᓐᓂᒃ ᖃᑦᓯᓪᓗ ᓄᓇᓖᑦ 

ᐸᐃᕆᕕᖃᐅᕐᒪᖔᑦᑕ ᐊᐅᓚᙱᑦᑐᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᕗᑦ 

ᐊᐱᕆᒻᒪᑦ. ᑕᒪᒃᑯᐊ ᐃᓗᓕᖏᑦ ᐊᑐᓂ ᓄᓇᓖᑦ 

ᑕᑯᑉᓗᒋᑦ ᓵᓐᓃᙱᒻᒪᑕ ᒫᓐᓇ ᑭᓯᐊᓂ 

ᐊᑐᐃᓐᓇᕈᖅᑎᒍᓐᓇᕋᔭᖅᑕᒃᑲ ᐊᒻᒪᓗ ᖃᑦᓯᓪᓗ 

ᓄᓇᓖᑦ ᐱᑕᖃᕐᒪᖔᑕ ᓄᓇᓕᑦᑎᓐᓂ 

ᓇᐃᓴᓐᑖᖅᑎᐅᓂᐅᓴᒃᑲᓐᓂᖅᑐᓪᓗ. 

 

ᐃᓕᓐᓂᐊᖅᑐᓕᕆᔨᒃᑯᑦ ᑲᒪᔨᐅᖃᑦᑕᕐᒪᑕ 

ᓇᐃᓴᓐᓯᑖᖅᑎᑦᑎᔨᐅᓪᓗᑎᒃ ᖃᐅᔨᓴᓲᖑᓪᓗᑎᒃ 

ᒪᑐᐃᓚᐅᙱᓐᓂᖏᓐᓂᒃ ᐊᕐᕌᒍᑕᒫᑦ 

ᐊᐅᓚᓂᖃᖃᑦᑕᑎᓪᓗᒋᑦ. ᐱᓗᐊᖅᑐᒥᒃ 

ᐊᐅᓚᑕᐅᒑᖓᒥᒃ ᐃᒻᒥᒎᖅᑐᓄᑦ 

ᑮᓇᐅᔭᓕᐅᕋᓱᒃᑎᐅᙱᑦᑐᓄᑦ ᑎᒥᓄᑦ.  

 

ᐊᒻᒪ ᐊᑭᓕᖅᑐᐃᕙᒻᒥᔪᒍᑦ ᓚᐃᓴᓐᓯᖃᖅᑐᓕᒫᓂᒃ 

ᐸᐃᕆᕕᓐᓂᒃ ᐃᓕᓐᓂᐊᕐᓂᖃᖅᑎᑦᓯᕙᑦᓱᑕ 

ᐱᓕᒻᒪᒃᓴᐅᑎᖃᖅᑎᑦᓯᕙᑦᓱᑕ ᐸᐃᕆᔨᓂᒃ 

ᐃᖅᑲᓇᐃᔭᖅᑎᓂᓪᓗ ᒪᑐᐃᕌᖓᑦ ᐸᐃᕆᕕᒃ 

ᐅᕝᕙᓘᓐᓃᑦ ᖃᖓᑐᐃᓐᓇᑦᓯᐊᒃᑯᑦ 

ᐊᐅᓚᓂᖃᖅᑎᓪᓗᒋᑦ. ᖁᕕᐊᓱᑐᐃᓐᓇᖅᐳᖓ 

ᑐᓴᖅᑎᑦᓯᒃᑲᓐᓂᓛᕆᐊᒥᒃ ᒪᓕᒐᓕᐅᖅᑎᐅᖃᑎᓐᓂᒃ 

ᓇᓪᓕᐊᑦ ᓄᓇᓖᑦ ᐸᐃᕆᕕᖃᕐᒪᖔᑕ, ᖃᑦᓰᓪᓗ 

ᓄᓇᓖᑦ ᐊᑐᓂ ᐱᖃᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᖕᓄᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓗ 

ᑖᔅᓱᒥᖓ ᓂᕆᐅᖕᓂᐊᖅᐳᖓ.  

 

(ᑐᓵᔨᑎᒍᑦ) ᐊᒻᒪᓗ, ᐅᖃᖅᑏ, ᑐᑭᓯᐅᒪᕗᖓ 

ᐸᐃᕆᕕᐅᔪᑦ ᓄᓇᕗᒻᒥ ᐃᓚᖏᑦ ᒪᑐᓯᒪᐅᓕᕐᒪᑕ 

ᑮᓇᐅᔭᖃᕈᓐᓃᕐᓂᖏᓐᓄᑦ ᐅᕝᕙᓗ ᑮᓇᐅᔭᐃᑦ 

ᐊᑐᕐᓂᕐᓗᒃᑕᐅᓯᒪᓂᖏᓐᓄᑦ.  

 

ᒥᓂᔅᑕ ᐅᓂᒃᑳᕈᓐᓇᖅᐸ ᖃᓄᖅ 

ᐃᑲᔪᖅᑐᐃᓯᒪᒻᒪᖔᑕ, ᐃᑲᔪᖅᑐᐃᔪᓐᓇᕐᒪᖔᑕ 

ᓄᓇᓕᓐᓄᑦ? ᐃᓱᒪᒋᓪᓗᒋᑦ ᑲᖏᖅᑐᒑᐱᒃ 

ᐸᐃᕆᕕᑦᓴᖃᕆᐊᖃᓪᓚᕆᓐᓂᖓ 

ᑭᙳᖅᑕᓪᓚᕆᐅᒻᒪᑦ ᑲᖏᖅᑐᒑᐱᒻᒥ. ᐃᕝᕕᑦ 

ᓄᓇᖠᒻᒧᑦ ᐸᐃᕆᕕᖓᓂᒃ 

ᒪᑭᑕᑎᑦᓯᒃᑲᓐᓂᕈᓐᓇᖅᐱᑦ 

ᑲᔪᓯᒃᑲᓐᓂᕈᓐᓇᕐᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᖁᔭᓐᓇᒦᓪᓗ ᒪᓕᒐᓕᐅᖅᑎ. ᐸᐃᕆᕖᑦ 

ᐃᑲᔪᖅᑐᐃᔾᔪᑎᐅᒍᒪᔪᓪᓗ ᐱᓗᐊᖅᑐᒥᒃ 

ᑲᖏᖅᑐᒑᐱᒻᒧᑦ.  

 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᖁᕕᐊᓱᐃᓐᓇᖅᑐᒍᑦ 

ᖃᖓᑐᐃᓐᓇᑦᖅᓯᐊᖅ ᐃᑲᔪᖅᑐᐃᒋᐊᒥᒃ. 

ᐃᖅᑲᓇᐃᔭᖅᑎᖃᐅᖅᓱᑕᓗ ᐃᓕᑉᐸᓪᓕᐊᓕᓵᕐᓂᕐᒧᑦ 

ᐱᓕᕆᕙᑦᑐᓂᒃ ᓄᓇᕗᓗᒃᑖᒥ. ᓄᑖᒥᒃ 

ᐸᐃᕆᕕᐅᓂᐊᖅᑐᒧᑦ ᐱᔪᖃᕈᒪᑉᐸᑦ ᐅᕝᕙᓗ 

ᑮᓇᐅᔭᓄᑦ ᐃᑲᔪᖅᑕᐅᔪᖃᕈᒪᑉᐸᑦ ᐊᐅᓚᔾᔪᑎᑦᓴᓄᑦ 

ᐸᐃᕆᕕᒋᔭᑦᑎᓐᓂ ᓄᓇᓕᓕᒫᓂ ᓄᓇᕗᒻᒥ. 

 

ᑲᖏᖅᑐᒑᐱᓪᓕ ᐱᓪᓗᒍ ᖁᕕᐊᓱᑐᐃᓐᓇᖅᑐᒍᑦ 

ᑖᒃᑯᐊ ᑮᓇᐅᔭᓕᐅᕋᓱᒃᑎᐅᙱᑦᑐᓄᑦ 

ᕼᐋᒪᓚᒃᑯᓐᓄᓪᓘᓐᓃᑦ ᓇᓕᐊᑦ ᐸᐃᕆᕕᒻᒥᒃ 

ᐊᐅᓚᑦᓯᒍᒪᓐᓂᖅᐸᑕ ᑲᖏᖅᑐᒑᐱᒻᒥ ᑖᒃᑯᐊ 

ᐱᐅᓯᐅᕆᐊᓖᑦ ᐊᑐᕈᒪᒍᓂᔾᔪᒃ ᐱᔭᕆᐊᖃᖅᑕᖏᓪᓗ 

ᐊᑐᕈᒪᒍᓂᔾᔪᒃ ᒪᑐᐃᖅᓯᒃᑲᓐᓂᕈᒪᒍᑎᒃ ᐸᐃᕆᕕᖕᓂᒃ 

ᐃᑲᔪᖅᓱᐃᒃᑲᓐᓂᕈᓐᓇᑦᓯᐊᕋᑦᑕ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓄᑦ ᐱᓗᐊᖅᑐᒥᒃ 

ᑕᒪᒃᑯᓄᖓ ᐸᐃᕆᕕᒻᒦᑉᐸᑦᑐᓂ 

ᐃᓐᓂᐊᖅᐸᓪᓕᐊᓕᓵᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑎᖕᓄᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᑖᔅᓱᒥᖓ ᑭᐅᔾᔪᑎᒋᔭᓐᓂᒃ. ᐄᓪᓛᒃ, ᑕᒪᓐᓇ ᓄᓇᓖᑦ 

ᐃᑲᔪᕆᐊᖃᖅᑕᕗᑦ ᑕᒪᓐᓇ ᓄᖅᑲᓱᐃᑦᑑᒻᒪᑦ 

ᐊᖏᕈᑎᒋᓯᒪᓪᓗᑎᒍᓪᓗ ᐱᒻᒪᕆᐅᓪᓗᓂ 

ᐃᑉᐱᒍᓱᖃᑎᒋᔪᒪᓪᓚᕆᑦᑐᑎᒃ 

ᑕᑉᐸᐅᖓᖃᑎᒋᔪᒪᓛᓪᓚᕆᑉᐸᒋᑦ ᑲᖏᖅᑐᒑᐱᒻᒧᑦ 

ᑕᑯᓇᖃᑎᒋᓗᑎᓪᓗ ᐃᑲᔪᖅᑕᐅᔭᕆᐊᖃᕐᓂᖏᑦ 

ᖃᓄᑎᒋ ᓂᐱᖏᓐᓂᒃ ᑐᓵᖃᑎᒋᔪᒪᓪᓗᑎᑦ 

ᐃᓇᒋᐊᓪᓚᒃᑲᓐᓂᖅᑲᒋᑦ.  

 

ᐆᒥᖓ ᑭᖑᓪᓕᕐᒥ ᐅᖃᕈᒪᓪᓗᖓ (ᑐᓵᔨᑎᒍᑦ) 

ᐅᖃᖅᑏ, ᑖᓐᓇ ᒥᓂᔅᑕ ᓇᓗᓇᐃᖅᓯᓯᒪᔪᖅ 

ᐱᓕᕆᕕᖓᒎᖅ  

ᒫᓐᓇᕈᓘᓚᐅᖅᑐᖅ ᓇᓗᓇᐃᖅᑕᐅᓚᐅᖅᑐᖅ 

$66,000,000−ᓂᒎᖅ ᑲᓇᑕᐅᑉ 

ᒐᕙᒪᒃᑯᖏᓐᓂᙶᖅᑐᓂᒃ ᐊᑐᕈᒪᓂᐊᖅᑐᑦ 

ᐃᑲᔪᕈᒪᓪᓗᑎᒃ ᓄᓇᓕᖕᓂ ᐸᐃᕆᕕᖕᓂᒡᓗ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᓇᙶᖅᑐᑦ 

ᑮᓇᐅᔭᑦ ᐊᑐᖅᑕᐅᔪᓐᓇᕐᓂᐊᕐᒪᖔᑦ 

ᒪᑐᐃᒃᑲᓐᓂᖁᓪᓗᒋᑦ ᐸᐃᕆᕖᑦ ᒪᑐᔭᐅᓯᒪᔪᑦ 

ᑮᓇᐅᔭᑦ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᑲᓐᓂᖅ ᑖᓐᓇ ᐊᐱᖅᑯᑎᒋᒐᖕᓂ. 

ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦᑕ ᑮᓇᐅᔭᑦ 

ᐊᑐᐃᓐᓇᕈᖅᑎᑕᐅᓚᐅᖅᑐᑦ ᑲᓇᑕᐅᑉ ᓄᓇᕗᓪᓗ 

ᐊᑎᓕᐅᕈᑎᒋᓚᐅᖅᑕᖏᑦ.  

 

ᑎᓴᒪᓄᑦ ᐊᕐᕌᒍᓄᑦ ᐅᓇ ᐋᖅᑭᒃᓯᒪᔪᖅ 2025ᒥ 

ᐃᓱᓕᓛᖅᖢᓂ ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓂᕐᒧᑦ 

ᑐᕌᖓᔪᓂᒃ ᑎᑎᕋᖅᓯᒪᓕᖅᑐᒍᑦ ᖃᓄᖅ ᑖᒃᑯᐊ 

ᑮᓇᐅᔭᑦ ᐊᑐᖅᑕᐅᔪᓐᓇᕐᓂᐊᕐᒪᖔᖏᑦ. ᓄᓇᓖᑦ 

ᐃᑲᔪᕈᒪᐃᓐᓇᖅᑕᕗᑦ ᐸᐃᕆᕖᑦ ᐱᓪᓗᒋᖅ 

ᑭᙴᒪᔭᖏᑦ ᑕᒪᒃᑯᐊ ᑭᙴᒪᔭᓪᓗ 

ᕿᒥᕐᕈᓇᒃᑕᐅᒃᑲᓐᓂᕆᐊᓖᑦ ᑕᒪᒃᑯᐊ 

ᐱᔭᕇᖅᑕᐅᖁᓪᓗᒋᑦ. 

ᓄᑖᕈᕆᐊᖅᑎᑕᐅᔭᕆᐊᖃᖅᐸᑦ ᑖᓐᓇ ᐸᐃᕆᕕᒃ 

ᐅᕝᕙᓘᓐᓃᑦ ᒪᑯᓂᖓ ᒥᑭᔫᑎᓂᒃ ᓴᓇᔭᕆᐊᓕᖕᓂᒃ 

ᐱᑕᖃᐅᖅᐸᑦ. ᒪᑐᕙᓪᓕᐊᑎᓪᓗᒋᑦ ᑕᐃᒃᑯᐊ 

ᐸᐃᕆᕖᑦ.  

 

ᐄ, ᐃᑲᔪᖃᑦᑕᖅᑐᒍᑦ ᐸᐃᕆᕖᑦ 

ᒪᑐᐃᒃᑲᓐᓂᖁᓪᓗᒋᑦ ᓄᓇᑦᑎᓐᓂ ᐊᒻᒪᓗ 

ᐅᖃᖅᑲᐅᒐᒪ ᐱᓕᕆᕕᒃᐳᑦ 

ᐃᖅᑲᓇᐃᔭᖃᑎᖃᕈᒪᓂᐊᖅᑐᑦ ᑲᖏᖅᑐᒑᐱᖕᒥᐅᑦ 

ᑕᐃᓐᓇ ᐸᐃᕆᕕᖓ ᒪᑐᐃᒃᑲᓐᓂᕈᓐᓇᕐᓂᐊᕐᒪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, 

ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 087 - 6(2): ᐃᓄᑐᖃᒃᑯᕕᒃ 

ᐃᒡᓗᓕᖕᒥ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐᓕ 

ᑐᕌᖅᑎᑦᑐᒪᔭᕋ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ. 

ᐃᓐᓇᑯᓘᓕᕋᑖᕐᕋᓵᖅᑐᒧᑦ. ᐄᓪᓛᑯᓗᒃ. 

 

ᐅᖃᖅᑎᑦᑎᔩ, ᐆᒥᖓ ᐊᐱᖅᑯᑎᒋᔪᒪᔭᕋ ᑕᐃᒪ 

ᐃᒡᓗᓕᖕᒥ ᑕᐃᓐᓇ ᐃᓐᓇᒃᑯᕕᒃ ᑐᑭᓯᖅᑳᕐᕕᒋᔪᒪᔭᕋ 

ᑕᐃᓐᓇ ᖁᖅᓱᕐᓂᖅᓴᐅᔪᖅ ᐃᒡᓗᓕᖕᒦᑦᑐᖅ 

ᐃᓐᓇᐅᓯᕝᕕᒃ, ᐃᓛᒃ ᐃᓐᓇᕐᓄᑦ ᐃᒡᓗᒋᔭᐅᔪᖅ. 

ᖃᖓᐃᓐᓇ, ᖃᖓ ᓴᖅᑭᑕᐅᓚᐅᖅᓯᒪᖕᒪᖔᑦ, 

ᐸᐃᑉᐹᓂᒃ ᐱᓯᒪᖕᒪᖔᑦ, ᖃᖓᐃᓐᓇ 

ᓴᓇᔭᐅᓚᐅᖅᓯᒪᖕᒪᑦ ᑕᐃᓐᓇ ᐃᓐᓇᒃᑯᕕᐅᔪᖅ 

ᐃᒡᓗᓕᖕᒥ ᐅᓇ ᐱᔾᔪᑎᒋᔭᕋ ᑕᐃᓐᓇ 

ᐊᕐᕌᓂᐅᓚᐅᖅᓯᒪᔪᖅ ᑖᓐᓇ 

ᐊᐱᖅᑯᑎᒋᓚᐅᖅᓯᒪᒐᓗᐊᕋᒃᑯ ᒪᔪᕋᐅᑎᖏᑦ 

ᓯᕕᖓᓗᐊᕐᒪᑕ ᐳᖅᑐᓪᓗᓂᓗ ᐊᒻᒪ 

ᒥᓂᔅᑕᐅᓚᐅᖅᓯᒪᔪᖅ ᑖᔅᓱᒧᖓ 

ᐃᒡᓗᓕᕆᔨᕐᔪᐊᒃᑯᓐᓄᑦ 

ᐊᖏᖃᑎᒋᓇᓱᓚᐅᖅᓯᒪᒐᓗᐊᕋᒃᑯ ᑖᒃᑯᐊ 

ᐊᔭᐅᕈᑎᖃᕐᓗᓂ ᒪᔪᕋᐅᑎᐅᙱᑦᑐᒥᒃ 

ᓴᖅᑭᖁᔨᔪᖓ. ᖃᖓ ᓴᓇᔭᐅᓚᐅᖅᓯᒪᖕᒪᖔᑦ 

ᐸᐃᑉᐹᓂᒃ ᐱᖃᕐᒪᖔᑦ, ᐅᓪᓗᖓ ᑖᓐᓇ 

ᓇᓗᓇᐃᓚᐅᕐᓕᐅᑐᖅ ᑕᕝᕗᖓ ᐃᒡᓗᕐᔪᐊᕐᒧᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ. 

 



ᕿᑎᖅᑰ, ᔫᓂ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᐃᒪᓐᓇ ᓇᓗᓇᐃᖅᓯᒪᔪᑯᓗᖕᓂᒃ 

ᐱᑕᖃᙱᑦᑐᖓ ᖃᖓ ᐃᒡᓗᕐᔪᐊᖅ, ᓇᓂ ᓄᓇᓕᖕᒥ 

ᐃᓂᖅᑕᐅᓯᒪᓚᐅᖅᓯᒪᖕᒪᖔᑦ. 

ᐊᑐᐃᓐᓇᖅᑕᖃᙱᑦᑐᒍᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ 

ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᓐᓇ 

ᓄᑕᐅᔪᓐᓃᖅᑰᕋᓗᐊᕐᒥᖕᒪᑦ ᑕᐃᑲᓂ 

ᐃᒡᓗᓕᖕᒦᑎᓪᓗᖓ ᑕᒪᐅᖓ ᑲᑎᒪᔭᖅᑐᕐᓂᐊᓕᖅᖢᖓ 

ᑕᐃᑯᖓ ᑕᑯᔭᖅᑐᓚᐅᕐᒥᒐᒃᑭᑦ, ᓴᓇᔭᐅᓯᒪᙱᒻᒪᑦ ᐊᒻᒪ 

ᐃᓐᓇᕐᒥᒃ ᑕᐃᑲᓂ ᐊᓂᓯᒪᔪᖃᓕᖅᖢᓂ ᑖᒃᑯᐊ 

ᒪᔪᕋᐅᑎᖏᓐᓄᑦ ᓴᐱᓕᐅᖅᑲᓯᒪᓪᓗᓂ 

ᒪᔪᕋᕈᓐᓇᐃᓪᓕᖕᒪᑦ ᐱᔾᔪᑎᒋᓪᓗᓂ ᓇᒡᒍᐊᕐᓗᖃᑦᑕᕋᒪ. 

ᑕᐃᑲᓂ ᐸᓂᒃᑯᖓᓃᖔᓕᖅᓯᒪᖕᒪᑦ ᒪᔪᕋᐅᑎᖏᑦ 

ᐱᔾᔪᑎᒋᓪᓗᓂᒋᑦ. ᑕᐃᒪᓕ ᒥᓂᔅᑕᖃᐃ ᑖᔅᓱᒧᖓ 

ᐋᖅᑭᒋᐊᖅᑎᑦᑎᓇᓱᖕᓂᕐᒧᑦ ᑕᐃᑲᓂ ᐃᓐᓇᒃᑯᕕᐊᓂ 

ᐃᒡᓗᓕᖕᒥ ᓴᓇᔭᐅᑎᓐᓇᓱᒍᓐᓇᖅᐱᐅᒃ ᑕᒪᑐᒪᓂ 

ᐅᐱᕐᖔᖑᔪᖅ ᑖᒃᑯᐊ ᐱᔾᔪᑎᒋᓪᓗᒋᑦ ᐃᓐᓇᐅᖕᒪᑕ, 

ᐅᑕᖅᑭᖃᑦᑕᕆᐊᖃᙱᒃᑲᓗᐊᕐᒪᑕ ᕿᓄᙵᓱᒃᑯᑎᒃ 

ᐱᔪᒪᔪᖃᕈᑎᒃ ᓂᓪᓕᔾᔮᙱᒻᒪᑕ. ᑕᐃᒪ 

ᓂᓪᓕᔾᔮᙱᓐᓂᕋᖅᐸᒃᑲ.  
 

ᐅᓇ ᐃᕐᓂᖓᓂᒃ ᖃᐃᔪᖃᓚᐅᕐᒥᖕᒪᑦ ᑎᑎᕋᕐᕕᑦᑎᓐᓄᑦ 

ᑕᐃᓐᓇᒎᖅ ᐃᓐᓇᖅ ᐱᖃᑖ,. ᐅᓇ ᐊᓯᖓ 

ᑎᑎᕋᕐᕕᑦᑎᓐᓄᐊᓚᐅᕐᒪᑦ ᑕᐃᑯᖓ ᐃᒡᓗᓕᖕᒧᑦ 

ᐊᓈᓇᖓᓂᒃ ᐱᔾᔪᑎᖃᖅᖢᓂ. ᓱᓕᒎᖅ 

ᒪᔪᕋᕈᓐᓇᐃᓪᓕᓕᕐᒪᑦ ᐃᓄᑐᖃᐅᓕᕐᒪᑦ 

ᐃᓐᓇᐅᓕᖅᖢᓂᓗ, ᓂᐅᕐᓗᖃᑦᑕᖅᖢᓂᓗ ᑕᒪᓐᓇ 

ᓯᕗᓪᓕᖅᐸᐅᔾᔭᐅᖃᑦᑕᖁᒐᓗᐊᕋᒃᑭᑦ ᑕᐃᒪᙵᑦ 

ᒪᓕᒐᓕᐅᖅᑎᙳᕋᒪ 

ᓯᕗᓪᓕᖅᐸᐅᔾᔭᐅᖃᑦᑕᖁᓚᐅᖅᓯᒪᒐᓗᐊᕋᒃᑭᑦ. ᒥᓂᔅᑕ, 

ᑕᒪᑯᒪᓂ ᐅᐱᕐᖔᖑᔪᖅ, ᐊᐅᔭᐅᔪᖅ. 

ᒪᔪᕋᐅᑎᐅᙱᑦᑐᒥᒃ, ᖃᓄᖅᑐᖅ ᐅᓇ ᐅᖃᓚᐅᕐᓚᒍ, 

ᐄ, ᐊᔭᐅᕈᑎᖃᕐᓗᓂ ᒪᔪᕋᙱᓪᓗᑎᒃ ᑕᒪᑐᒧᐊᓂ 

ᐅᐱᕐᖔᖑᔪᖃᐃ ᐊᐅᔭᐅᔪᒥ ᕿᓂᕈᓐᓇᕐᓂᐊᖅᐳᐃᑦ 

ᑭᒃᑯᑦ ᓴᓇᔪᒪᖕᒪᖔᑕ ᑖᔅᓱᒥᖓ ᒪᔪᕋᐅᑎᐊᑕ ᓴᓂᐊᒍᑦ 

ᑖᒃᑭᒃᓱᐃᓗᑎᒃ ᑐᐊᕕᕐᓇᖅᑐᑎᒍᑦ 

ᑲᒪᒋᔭᐅᑎᑦᑐᓐᓇᖅᐸᖓᖃᐃ ᑕᒪᓐᓇ ᑕᒃᐱᑲᓂ 

ᐃᒡᓗᓕᖕᓂ ᐋᖅᑭᒋᐊᖅᑕᐅᔭᕆᐊᖃᕐᓂᖓ ᑖᓐᓇ 

ᐃᒡᓗᖓ ᐃᓐᓇᒃᑯᕕᖕᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᒪᒃᑯᐊ 

ᐱᓕᕆᐊᖑᖃᑦᑕᕆᐊᓖᑦ ᓴᓇᒋᐊᖅᑕᐅᔭᕆᐊᓖᓪᓗ 

ᐋᖅᑭᒃᓱᖅᑕᐅᔭᕆᐊᓖᑦ ᐃᒡᓗᐃᑦ ᓄᓇᕗᒻᒥ ᐊᒥᓲᖕᒪᑕ. 

ᓈᓴᓚᐅᙱᑕᕋᓗᐊᒃᑲ ᐊᑕᐅᓯᐅᑦᑕᖅᖢᒋᑦ ᑭᓯᐊᓂ 

ᓇᓗᓇᐃᕐᕕᐅᓯᒪᔪᖓ 5,742ᖑᖕᒪᑕ ᐃᒡᓗᐃᑦ. 

 

ᐅᖃᖅᑎᑦᓯᔩ, ᑖᒃᑯᐊ ᐃᓐᓇᐅᓯᕝᕕᒃᑕᖃᐅᖅᖢᑎᒡᓗ, 

ᐃᓛᒃ ᐃᓐᓇᕐᓄᑦ ᓇᔪᖅᑕᐅᔪᓂᒃ ᐊᒥᓱᓂᒃ 

ᐃᒡᓗᑕᖃᐅᖅᖢᑎᒡᓗ ᑕᐃᓐᓇ ᐅᖅᓱᐊᖓᔪᖅ 

ᐅᖃᐅᓯᕆᔭᖓ ᑲᑎᒪᔨᐅᖃᑎᒪ ᑕᐃᒃᑯᐊ ᐹᖏᑦ, 

ᐃᑎᖅᑎᕝᕕᖏᓪᓗ ᐊᔾᔨᒌᒃᑑᖃᑦᑕᙱᒻᒪᑕ ᐃᓚᖏᓪᓗ 

ᓯᕕᖓᓗᐊᖅᐸᒃᖢᑎᒃ ᑭᓯᐊᓂ ᐅᖃᖅᑎᑦᓯᔨ ᑕᒪᒃᑯᐊ 

ᓴᓇᔭᐅᓂᖏᑦ ᐋᖅᑭᒋᐊᖅᑕᐅᓂᖏᑦ 

ᒪᔪᕐᕕᓕᐅᖅᑕᐅᓂᖏᓪᓗ ᑕᒪᒃᑯᓄᖓ ᐱᓲᑎᓄᑦ 

ᐊᒃᓴᓗᐊᓕᖕᓄᓪᓗ ᒪᔪᖅᓯᕆᐊᕐᓂᖅᓴᐅᔪᓐᓇᓕᐅᕈᑏᑦ 

ᑕᒪᒃᑯᐊ ᐱᓕᕆᐊᖑᖁᑦᑕᕐᒪᑕ ᐃᒡᓗᓕᕆᔨᒃᑯᑦ 

ᐱᓕᕆᔨᖏᓐᓄᑦ, ᐃᒡᓗᓕᕆᔨᕋᓛᒃᑯᑦ ᓄᓇᓕᖕᓂ 

ᐃᓱᒪᒃᓴᖅᓯᐅᓲᖑᖕᒪᑕ ᐱᓕᕆᔨᖏᓐᓂᒃ 

ᑲᑎᒪᖃᑎᖃᖅᖢᑎᒃ ᓇᓕᐊᒃ 

ᓯᕗᓪᓕᐅᑎᔭᐅᔭᕆᐊᖃᕐᒪᖔᑦ ᓴᓇᓇᓱᒃᑎᓪᓗᒋᑦ 

ᑖᒃᑯᓂᖓ.  
 

ᐊᒻᒪ ᓄᓇᓖᑦ ᑕᒪᕐᒥᒃ ᕿᔪᖕᓂᒃ 

ᐊᑐᐃᓐᓇᖅᑕᖄᑕᓲᖑᙱᒻᒪᑕ ᐃᓛᓐᓂ, 

ᐱᔾᔪᑎᒃᓴᖅᓯᐅᕈᑎᙱᑕᕋᓗᐊᒃᑲ ᑭᓯᐊᓂ ᐱᔾᔪᑏᑦ 

ᑕᒪᒃᑯᐊ ᐱᓪᓚᑦᑖᖑᖕᒪᑕ. ᑕᐃᒃᑯᐊ ᐱᓕᕆᔨᕗᑦ 

ᓇᓗᓇᐃᖅᑎᑦᓯᓂᐊᖅᐳᖓ ᑕᐃᑯᖓ ᐃᒡᓗᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑕᒪᓐᓇ ᑐᐊᕕᕆᔭᐅᓂᖓᓂᒃ ᑕᐃᑲᓂ 

ᐃᓐᓇᒃᑯᕕᖕᒦᑦᑐᓄᑦ ᐃᓐᓇᒃᑯᕕᐅᓂᕋᕈᓐᓇᕈᒃᑯ ᑕᐃᓐᓇ 

ᐅᖃᐅᓯᕆᔭᖓ ᑲᑎᒪᔨᐅᖃᑎᒪ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ 

ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᔩ. ᐄᓛᒃ ᑕᒪᓐᓇᐃᓛ 

ᑲᒪᒋᔭᐅᔭᕆᐊᖃᓪᓚᑦᑖᖅᑑᑎᒋᓕᕋᒃᑯ 

ᐊᒃᓱᕈᐊᓂᒃᓯᒪᖕᒪᑕᐃᓛᒃ ᐃᓐᓇᖅᐳᑦ 

ᓴᓇᔭᐅᒋᐊᓚᐅᖅᓯᒪᙱᖦᖢᓂ ᒫᓐᓇᒧᑦ ᑎᑭᒻᒪᑦ ᖃᓄᖅ 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑕᐃᑲᓂ ᐃᒡᓗᓕᖕᒥ 

ᐃᒡᓗᓕᕆᔨᕋᓛᖏᑦᑎᒍᑦ 

ᖃᓄᖅᑑᒃᑲᓐᓂᕋᓱᒋᒋᐊᖃᓕᖅᖢᒋᑦ ᑖᒃᑯᐊ 

ᒪᔪᕋᐅᑎᖏᑦ ᐱᔾᔪᑕᐅᓪᓗᑎᒃ 

ᐃᓐᓇᒃᑯᕕᐅᓚᐅᕋᓗᐊᕐᓗᓂ ᐃᒡᓗᖃᙱᑦᑐᓄᑦ 

ᐊᖏᕐᕋᒃᑯᕕᐅᖦᖤᓛᓕᕐᒪᑦ ᐃᓐᓇᒃᑯᕕᐅᖁᒐᓗᐊᕆᓪᓗᒍ 

ᑕᐃᑲᓂ ᐃᒡᓗᓕᖕᒥ, ᑖᓐᓇᓗ ᐅᐸᒍᑎᓚᐅᖅᑐᖅ 

ᑎᑎᕋᕐᕕᑦᑎᓐᓄᑦ ᐅᖃᓚᐅᕐᒪᑦ ᐅᖁᓕᕐᒥᖕᒪᒡᒎᖅ 

ᐃᒡᓗᖓ. ᓄᑖᙳᕆᐊᖅᑕᐅᔫᑎᒋᖃᑦᑎᐊᓕᕋᒃᑯ 

ᑕᕝᖓᑐᖅ ᓇᓗᓇᐃᖅᓯᒃᑲᓐᓂᓚᐅᕐᓕ ᑕᕝᕗᖓ ᒥᓂᔅᑕ 

ᐃᒪᓐᓇ ᐊᖏᖃᑎᒋᓗᓂᖓ ᑕᕝᕗᖓ ᐃᒡᓗᕐᔪᐊᕐᒧᑦ, ᐄ, 

ᐊᖏᕐᓗᓂᖓ ᑐᐊᕕᕐᓇᖅᑐᒃᑯᑦ 

ᑲᒪᒋᔭᐅᑎᓐᓂᐊᓕᖅᐸᕗᑦ ᑖᒃᑯᐊ 

ᐅᖃᕋᑖᕋᓗᐊᖅᑎᓪᓗᓂ ᓇᐃᓴᐅᑎᒥᒃ ᐊᓯᐊᒍᑦᑕᐅᖅ 

ᑕᒪᓐᓇ ᓄᓇᓕᖕᒥ ᐱᑕᖃᕐᒪᑦ ᑭᓯᐊᓂᓕ 

ᑭᒡᒐᖅᑐᖅᑕᒪᑦᑕᐅᖅ ᐱᖃᑖᓂ ᐃᓐᓇᒃᑯᕕᒃᑕᖃᙱᒻᒪᑦ. 

ᐃᒡᓗᖃᙱᒻᒪᑕᓕ ᑕᐃᑲᓂ ᐃᒡᓗᓕᖕᒥ 

ᐱᑕᖃᕋᓗᐊᖅᖢᓂ. 

ᒥᓂᔅᑕ ᑕᕝᕗᖓ ᐊᖏᕈᓐᓇᖅᐸ ᑖᓐᓇ 

ᑐᐊᕕᕐᓇᕐᓗᓂ ᑲᒪᒋᔭᐅᑎᓪᓗᓂᐅᒃ ᑕᒪᑐᒪᓂ 

ᐅᐱᕐᖔᖑᔪᖅ ᐊᐅᔭᐅᔪᕐᓗ ᐅᖅᑰᓂᖓᓂᒃ ᓯᓚ 

ᑕᐃᑯᖓ ᐅᑭᐊᒃᓵᒧᑦ, ᐅᑭᐅᕐᒧᑦ ᐸᕐᓇᒃᑕᐅᓗᓂ, 

ᒥᓂᔅᑕ ᐊᖏᖁᖦᖤᕋᓗᐊᖅᐸᕋ ᑕᕝᕗᖓ ᐃᒡᓗᕐᔪᐊᒧᑦ 

ᑐᐊᕕᕐᓇᕐᓗᓂ ᑖᓐᓇ ᑲᒪᒋᔭᐅᓕᕐᓗᓂ, 

ᐋᖅᑭᒋᐊᖅᑕᐅᓗᓂ ᓄᑖᙳᕆᐊᖅᑕᐅᓗᓂ. ᐄ, 

ᑮᓇᐅᔭᖅ ᐊᒥᒐᖅᑑᒐᓗᐊᖅ ᐊᒻᒪ ᐊᒥᓱᐃᑦ 

ᐃᒡᓗᑖᕆᐊᖃᖅᑑᒐᓗᐊᑦ ᑭᓯᐊᓂ ᑕᒪᒃᑯᐊᑦᑕᐅ 

ᓄᑕᐅᓐᖏᑦᑐᐃᑦ ᐅᖁᖃᓗᐊᖅᑐᐃᑦᑕᐅ 

ᑲᒪᒋᔭᐅᖃᑦᑕᕆᐊᖃᕐᒥᒻᒪᑕ ᐊᒻᒪ ᑕᐃᒪ ᒥᓂᔅᑕ 

ᓇᓗᓇᐃᖅᓯᓚᐅᖅᓯᒪᒻᒪᑦ ᑕᐃᒃᑯᖓ ᐊᒥᑦᑐᕐᒧᑦ 

ᐃᒡᓗᓕᒻᒧᓪᓗ ᓴᓂᕋᔭᒻᒧᓪᓗ ᑖᒃᑯᐊ 

ᐅᖁᖃᓗᐊᕐᓂᕐᒧᑦ ᐃᒡᓗᖏᑦ ᓴᓇᔭᐅᔭᕆᐊᖃᖅᑐᐃᑦ 

ᐱᑕᖃᓕᕐᓂᕋᖅᖢᓂᐅᒃ ᑮᓇᐅᔭᕐᒥᑦ, ᑖᓐᓇᖃᐃ 

ᑕᐃᒪᓐᓇ ᐊᑐᖅᑕᐅᔪᓐᓇᕋᓗᐊᕆᕗᖅ 

ᐋᖅᑭᒋᐊᕈᑕᐅᓗᓂ ᐅᖁᖃᓐᓂᕋᐃᒻᒪᑦ, ᐊᒻᒪ 

ᐋᖅᑭᒋᐊᕆᐊᖃᖅᖢᓂ. ᒥᓂᔅᑕ ᑕᕝᕗᖓ ᐃᒡᓗᕐᔪᐊᒧ 

ᐊᖏᕈᓐᓇᖅᐹ ᑕᒪᓐᓇ ᑲᒪᒋᔭᐅᓂᐊᕐᓗᓂ ᐅᐱᕐᖔᖅ 

ᐊᒻᒪ ᐊᐅᔭᐅᓂᐊᖅᑐᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍ): ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓ, ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᐅᖃᖅᑎᑦᓯᔩᑦ. 

ᑕᓪᓕᒪᓂᕐᓘᕙᑭᐊᖅ ᐊᒡᕕᓂᓕᓐᓂᓪᓘᕙᑭᐊᖅ 

ᐊᐱᖅᑯᑎᓂᒃ ᑐᓴᓵᕋᒪ. ᐃᒪᓐᓇ ᑭᐅᔪᓐᓇᖅᐳᖓ 

ᒥᓂᔅᑑᔪᖓ ᐃᒡᓗᓕᕆᔨᕐᔪᐊᒃᑯᓐᓄᑦ ᑭᓯᐊᓂ 

ᐃᑎᕋᓂᑦ ᑭᐅᓐᖏᓐᓇᒪ ᐃᓪᓗᓕᕆᔨᐊᕋᓛᑦ 

ᑲᑎᒪᔨᖏᓐᓄᑦ ᐱᓕᕆᔨᖏᓐᓄᓪᓗ ᓄᓇᓕᓐᓂᑦ. 

ᑕᐃᒃᑯᐊ ᑲᑎᒪᔨᐅᔪᑦ ᓄᓇᓕᓐᓂᑦ 

ᐃᓱᒪᓕᐅᕆᓲᖑᒻᒪᑕ ᖃᓄᖅ ᐱᓕᕆᐊᖃᕐᓂᐊᕐᒪᖔᑕ 

ᑖᒃᑯᓄᖓ ᐃᒡᓗᓕᕆᔩᑦ ᐱᓕᕆᐊᕆᔭᖓᑦᑕ ᒥᒃᓵᓄᑦ. 

ᑲᑎᒪᔨᐅᒻᒪᑕ 

ᐃᒻᒪᓐᓈᖅᑐᖅᑕᐅᑐᐃᓐᓇᕈᒪᓲᖑᓐᖏᒻᒪᑕᑦᑕᐅᖅ 

ᑭᓯᐊᓂ ᐅᖃᕈᓐᓇᖅᐳᖓ ᑕᐃᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᔨᕗᑦ ᐅᖃᐅᓯᕆᔭᕐᓂᑦ 

ᑕᐃᑯᖓ ᑲᑎᒪᔨᖏᓐᓄᑦ ᓇᓗᓇᐃᕆᓂᐊᖅᐳᑦ ᑖᓐᓇ 

ᐅᖃᐅᓯᕆᓚᐅᕋᓐᓂᑦ ᑕᒡᕙᓂ. ᐊᒻᒪ ᐃᑲᔪᖅᑐᖅᐸᒋᑦ 

ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᑕᐃᑲᓂ 

ᓂᕈᐊᖅᑕᐅᕕᒋᓯᒪᔭᕐᓂᑦ ᐅᖃᖃᑎᒋᔭᖅᑐᕈᒃᑭᑦᑕᐅᖅ 

ᐃᓱᐊᕋᔭᖅᑐᖅᓴᐅᔪᖅ, ᐅᖃᖅᑎᑦᓯᔩ. ᑕᒡᕗᖓᐅᓐᓃᑦ 

ᐅᖃᖅᑎᑦᓯᔩᑦ. ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, 

ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ ᒥᔅ ᐳᕉᔅᑐ. 
 

ᐊᐱᖅᑯᑦ 088 - 6(2): ᓄᓇᓐᖑᐊᒃᑯᑦ ᐊᑦᑏᓂᖅ 

(ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᓐᓅᓇ 

ᐊᐱᖅᑯᑎᒋᔪᒪᔭᕋ. ᐱᓕᕆᕕᐊᑕ 

ᓄᓇᓐᖑᐊᓕᐅᕐᓂᖓᑕ ᒥᒃᓵᓅᖓᔪᖅ.  

 

ᑕᐃᒃᑯᐊ ᓄᓇᓐᖑᐊᓕᐅᖅᑏᑦ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᓄᓇᓕᓐᓂᑦ 

ᓇᓗᓇᐃᔭᐃᖃᑦᑕᖅᖢᑎᒃ, ᑎᑎᕋᖃᑦᑕᖅᖢᑎᒡᓗ 

ᓄᓇᐃᑦ ᐊᑎᖏᑦ, ᐊᑎᑐᖃᖏᑦ 

ᐃᓕᐅᖅᑲᖅᑕᐅᓂᖏᑦ ᐊᑐᖅᖢᒋᑦ ᑕᐃᒃᑯᐊ ᓄᓇᐃᑦ 

ᐊᑐᖅᑕᐅᖃᑦᑕᖅᓯᒪᔪᑐᖃᐅᓂᖏᑦ ᓄᓇᕗᒻᒥ.  

 

ᐅᖃᖅᑏ, ᖃᐅᔨᒪᓪᓗᖓ ᑕᒪᒃᑯᐊ 

ᐱᕐᔪᐊᖑᓐᓂᖏᓐᓂ ᖃᐅᔨᒪᔪᖓ ᐊᒻᒪᓗ 

ᐱᔭᕇᖅᑕᐅᓴᕋᐃᖅᑐᓂ ᐃᓐᓇᕐᓂᑦ ᓲᖃᐃᒻᒪ 

ᐃᖅᑲᓇᐃᔭᖃᑎᖃᕋᒥ.  

 

ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ ᒫᓐᓇᕈᓘᓚᐅᖅᑐᖅ 

ᕿᑭᖅᑕᖅᑕᖃᕐᒪᑦ ᑕᒫᓂ 40−ᑭᓛᒥᑕᔅᓂᒃ 

ᐅᖓᓯᓐᓂᓕᒃ ᐃᖃᓗᓐᓂ. ᑖᓐᓇ ᕿᑭᖅᑕ 

ᐊᑎᕐᓘᑎᒥᑦ ᐊᑦᑎᖅᑕᐅᓯᒪᔪᖅ ᓄᓇᖃᖅᑳᖅᓯᒪᔪᑦ 

ᐊᕐᓇᐅᑉ ᐊᑎᖓᓂ ᐅᓪᓗᒥ 

ᐊᑐᖅᑕᐅᔭᕆᐊᖃᓐᖏᑦᑐᒥᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑖᓐᓇ ᕿᑭᖅᑕᖅ 

ᐊᑦᑎᖅᑕᐅᑲᓐᓂᕈᓐᓇᕐᒪᖔᑦ ᐊᒻᒪᓘᓐᓃᑦ 

ᐱᓕᕆᕕᖓ ᐅᖃᖃᑎᖃᕐᒪᖔᑦ ᐃᖃᓗᓐᓂ 

ᐃᓐᓇᕐᓂᑦ, ᐊᑦᑎᖅᑕᐅᑦᑎᐊᖁᓪᓗᒍ ᑖᓐᓇ 

ᕿᑭᖅᑕᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᖅᑯᓯᓕᕆᓂᕐᒧᑦ ᒥᓂᔅᑕ 

ᒥᔅ, ᖁᐊᓴ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᐅᖃᖅᑎᑦᑎᔩ, 

ᖁᔭᓐᓇᒦᓪᓗ ᑲᑎᒪᔨᐅᖃᑎᒐ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᑕᐃᓐᓇ ᐅᖃᐅᓯᕆᔭᖓ ᕿᑭᖅᑕᖅ 

ᐱᓕᕆᐊᖑᓯᒪᔫᒐᓗᐊᖅ ᑭᓯᐊᓂ 

ᖃᐅᔨᒪᔭᐅᓗᐊᓐᖏᒻᒪᑦ ᐊᑦᑎᖅᑕᐅᓯᒪᓗᐊᖏᒃᖢᓂᓗ 

ᐃᓐᓇᕐᓂᑦ, ᐃᓐᓇᕐᓄᑦ ᐊᐱᖅᓱᖅᓯᒪᔫᒐᓗᐊᑦ ᑕᐃᓐᓇ 

ᕿᑭᖅᑕᖅ ᐊᑦᑎᖅᑕᐅᓯᒪᓂᖓᓂ ᑐᓴᕐᓇᖏᒻᒪᑦ 

ᑭᓯᐊᓂ ᖃᓪᓗᓈᑎᑐᑦ ᐊᑦᑐᖅᑕᐅᓯᒪᓂᖓ 

ᖃᐅᔨᒪᒐᓗᐊᖅᖢᑎᒍ ᑖᓐᓇ ᐊᑎᑐᖃᖃᕐᒪᖔᑦ 

ᖃᐅᔨᔭᐅᔪᓐᓇᓚᐅᓐᖏᑦᑐᑦ ᐊᐱᖅᓱᕋᓗᐊᖅᑎᓪᓗᒋᑦ. 

ᑖᓐᓇ ᕿᑭᖅᑕ, ᕿᑭᖅᑕᐅᑉ ᐊᑎᖓ ᑕᐃᒃᑯᓇᓐᖓᑦ 

IHT ᐃᓄᐃᑦ Heritage trust−ᑯᓐᓂ ᖃᐅᔨᒪᔭᐅᔪᖅ 

ᐊᒻᒪ ᐊᑦᑎᖅᑕᐅᓯᒪᓐᖏᑦᑐᖅ ᓱᓕ. ᑖᒃᑯᓄᖓ 

ᐃᓐᓇᕐᓄᑦ ᐃᖃᓗᒻᒥᐅᓄᑦ, ᑖᒃᑯᐊ 

ᐊᐱᖅᓱᖃᑦᑕᖅᓯᒪᔪᑦ ᑕᒪᒃᑯᐊ ᓄᓇᐅᑉ ᐊᑎᖏᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᓕᐊᕈᑦ ᓯᕗᓪᓕᖅ, ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. 

ᑐᑭᓯᐅᒪᔭᒃᑯᑦ ᑖᒃᑯᐊ ᓄᓇᓐᖑᐊᓕᕆᔨ 

ᐃᒡᓗᓕᒻᒥᐅᑕᖅ ᐃᓂᖃᕈᓐᓃᖅᓯᒪᒻᒪᑦ ᐃᓂᐊ ᑖᓐᓇ 

ᐃᓂᒋᔭᐅᔪᖅ ᐃᖅᑲᓇᐃᔮᖅ ᑖᒃᑯᐊ ᐱᖃᑦᑕᖅᑐᐃᑦ 

ᐱᓕᕆᖃᑎᖃᖅᖢᑎᒃ Inuit Heritage Trust−ᑯᓐᓂ 

ᐊᒻᒪᓗ ᓄᓇᓕᒻᒥᐅᑕᐃᑦ ᐊᑎᔅᓴᐅᔪᓂᒃ ᓄᓇᓄᑦ.  

 

ᒥᓂᔅᑕ ᖃᓄᐃᓘᖅᓯᒪᒻᒪᖔᖅ ᐃᓂᒋᔭᐅᔪᖅ 

ᐃᓐᓄᒐᓱᒃᖢᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᖅᑯᓯᓕᕆᓂᕐᒧᑦ ᒥᓂᔅᑕ 

ᒥᔅ ᖁᐊᓴ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑖᓐᓇ 

ᓄᓇᓐᖑᐊᓕᕆᔨ, ᓄᓇᓐᖑᐊᓕᕆᔨᐅᑉ ᐃᓂᒋᔭᖔ? 

ᑖᓐᓇ ᐃᓐᓄᒐᓱᑦᑑᒐᓗᐊᖅ ᑭᓯᐊᓂ ᓱᒃᑲᐃᑦᑑᓂᕐᒧᑦ, 

ᐃᓛᒃ ᐅᓄᖅᑐᑦ ᐃᖅᑲᓇᐃᔭᕐᓂᕐᒧᑦ ᐃᓄᖃᓐᖏᑦᑐᑦ 

ᐅᓄᖅᑑᓂᖏᓐᓄᑦ ᑖᓐᓇᑦᑕᐅᖅ 

ᐃᓐᓄᑦᑕᐅᓇᓱᑦᑑᒐᓗᐊᖅ ᑕᐃᒪᓐᖓᓂ 

ᐃᓄᖃᕈᓐᓃᓚᐅᕐᒪᑦ. ᑕᐃᒪᐃᓐᓇᐃᑦᑑᓂᖓᓄᑦ 

ᐃᓐᓄᕝᕕᔅᓴᖓᓂ ᓂᕆᐅᓇᓕᖅᐴᕈᓐᓇᖏᑦᑐᖓ 

ᑭᓯᐊᓂ HR−ᑯᑎᒍᑦᑕᐅ 

ᐱᓕᕆᖃᑕᐅᔭᕆᐊᖃᓲᖑᒻᒥᒻᒪᑦ ᑕᐃᒃᑯᑎᒎᓇ 

ᐅᑕᖅᑭᒃᖤᕆᕗᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᐃᓚᒋᐊᕈᑦ. ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

Geographic Board of Canada−ᒥ ᑖᒃᑯᐊ 

ᐊᕕᑦᑐᖅᓯᒪᔪᓂᑦ 

ᐃᓚᐅᕝᕕᖃᖅᑐᐃᑦ. ᑲᑎᒪᔨᖃᖅᖢᑎᒃ 

ᐋᖅᑭᒃᓯᖃᑦᑕᖅᑐᐃᑦ ᒪᓕᒐᐃᑦ, ᓄᓇᐅᑉ 

ᐊᑎᖏᓐᓄᑦ. 

  

ᑖᒃᑯᐊᓗ ᐃᓂᖃᕐᒥᔪᐃᑦ ᓄᓇᖃᖅᑳᖅᑐᐃᑦ, ᑖᒃᑯᐊ 

ᓄᓇᖃᖅᑳᖅᑐᓃᓐᖔᖅᑐᐃᑦ ᐃᓄᐃᑦ ᐊᒻᒪ 

metis−ᒧᑦ ᓱᓕ ᒫᓐᓇ ᐃᓐᓄᔅᓯᒪᓐᖏᒻᒪᑕ.  

 

ᒥᓂᔅᑕ ᑖᒃᑯᐊ ᐱᓕᕆᖃᑎᖃᕐᓂᐊᖅᐸᑦ ᑖᒃᑯᓂᖓ 

ᐃᓄᐃᑦ ᑲᑎᒪᔨᒃᓴᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, 

ᒥᔅ ᖁᐊᓴ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐊᐱᖅᑯᑎᖃᕐᒪᑦ 

ᓇᐃᑦᑐᒥ ᑭᐅᔪᒪᒍᒪ, ᐄ. ᐱᓕᕆᖃᑎᖏᒐᔭᖅᑕᕗᑦ 

ᑖᓐᓇᓗ ᓄᓇᓐᖑᐊᓕᕆᔨ ᐃᓄᖃᓕᕈᓂ ᑖᒃᑯᓂᖓ 

ᓄᓇᓐᖑᐊᓕᕆᔨᐅᖃᑕᐅᔪᓂᒃ ᑲᓇᑕᓕᒫᒥ 

ᐱᓕᕆᖃᑕᐅᓲᖑᒻᒪᑦ, ᐅᖃᖃᑎᖃᓲᖑᓪᓗᓂᓗ 

ᑕᐃᒃᑯᐊ ᐱᓕᕆᖃᑎᒋᒐᔭᕐᒥᔭᖏᑦ ᓇᓗᓇᓐᖏᑦᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ 

ᓇᑦᑎᓕᒃ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 089 - 6(2): ᐃᓱᒪᓕᕆᓂᕐᒧᑦ ᐃᑲᔫᑎᑦ 

(ᖂᑭᐊᖅ) 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ.  

 

ᑕᒪᓐᓇ ᐃᓱᒪᓕᕆᓂᖅ ᓄᓇᓕᓐᓂᑦ 

ᓴᖅᑭᑦᑕᕆᐊᖃᓪᓚᕆᒻᒪᑦ. ᑐᓴᕈᒥᓇᖅᑲᐅᔪᖅ ᒥᓂᔅᑕ 

ᐱᓕᕆᖃᑎᖃᕐᒪᑕ ᐃᓱᒪᓕᕆᔨᒃᓴᑖᒃᑲᓐᓂᕋᓱᒃᖢᑎᒃ. 

ᐃᓱᒪᓕᕆᔨᒃᓴᓂᑦ ᐱᔨᑦᑎᕋᕐᓂᕐᒧᑦ. 



ᕿᑎᖅᑰ, ᔫᓂ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᖓᓕᕐᒪᖔᖅ 

ᑕᒪᓐᓇ ᐃᓱᒪᓕᕆᓂᖅ, ᐃᖅᑲᓇᐃᔭᖅᑏᑦ 

ᓄᓇᓕᓐᓂᑦ ᐃᓂᖃᑦᑎᐊᕈᓐᓇᖁᓪᓗᖏᑦ 

ᑎᑎᕋᕐᕕᒻᒥᓐᓂᒃ ᐳᓛᕐᕕᐅᓂᐊᖅᑐᓂᒃ 

ᐃᓱᒪᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪᓕᒐᓕᐅᖅᑎᒧᑦᑕᐅ ᒪᑦᓈᖅᑯᖓ ᐊᐱᖅᓱᕐᒪᑦ 

ᑕᒪᑦᓱᒪ ᒥᒃᓵᓄᑦ. ᐃᓱᒪᓕᕆᓂᖅ ᑕᒪᓐᓇ 

ᐅᖃᐅᓯᕆᔪᓪᓗᐊᖔᕋᑉᑎᒍ ᒪᓕᒐᓕᐅᕐᕕᐅᑉ 

ᐃᓗᐊᓂ ᖁᕕᐊᓇᕐᒪᑦ. 

ᐅᖃᐅᓯᕆᑦᑕᐃᓕᔭᕆᐊᖃᓐᖏᓇᑉᑎᒍ. 

ᐅᖃᖅᑎᑦᓯᔩᑦ, ᑖᑉᑯᐊ ᐊᐱᖅᑰᑎᒋᔭᖏᑦ ᑎᑎᕋᕐᕖᑦ 

ᒫᓐᓇ ᐊᔾᔨᒌᓐᖏᑦᑐᓂᑦ ᐊᑐᖅᑕᖅᑐᒍᑦ ᓄᓇᓕᓐᓂᑦ 

ᐊᔾᔨᒋᓐᖏᑦᑐᓂᑦ.  

 

ᐋᑦᓂᐊᕐᕖᑦ ᓈᒻᒪᑦᑐᒥᑦ ᐃᓂᖃᕌᖓᑦᑕ health 

centres ᑕᐃᑲᓂ ᐃᓗᐊᓂ ᑎᑎᕋᕐᕕᖃᑦᑕᖅᖢᑎᒃ 

ᐃᓱᒪᓕᕆᓂᕐᒧᑦ ᐱᓕᔨᐅᕈᖅᑐᑦ. ᑭᓯᐊᓂ ᐃᓚᖏᓐᓂ 

ᓄᓇᓕᓐᓂᑦ, ᖃᒪᓂᑦᑎᐊᖅ ᐆᑦᑑᑎᒋᓗᒍ ᑕᐃᓐᓇ 

ᓄᓇᓕᒋᔭᖓᓂᓪᓕ ᐋᑦᓂᐊᕕᒃ ᒥᑭᓗᐊᕐᒪᑦ 

ᐃᓂᑭᓗᐊᕐᓂᖓᓄᑦ, ᐃᓂᖃᓐᖏᓗᐊᕐᓂᖓᓐᓄᑦ 

ᐃᓱᒪᓕᕐᓂᕐᒧᑦ ᐱᓕᕆᔪᖃᑦᑕᖁᖅᑐᖅ ᐋᑦᓂᐊᕕᐅᑉ 

ᓯᓚᑖᓂ. ᐊᔾᔨᒌᓐᖏᑦᑐᓂᑦ 

ᑎᑎᕋᕐᕕᖃᖅᑎᑦᓯᖁᖅᑐᒍᑦ ᐅᖃᖅᑎᑦᓯᔩ, 

ᐱᓕᕆᔨᖁᑎᕗᑦ ᐊᑐᐃᓐᓇᕈᐃᔪᕐᓗᐊᕐᓂᐊᕐᒪᑕ 

ᑲᓐᖑᓇᕐᓂᖅ, ᑲᓐᖑᓇᖅᑑᑐᖅᑎᑐᑦ ᑕᐅᑐᖅᑕᐅᑐᕐᒪᑦ 

ᑕᒪᓐᓇ ᐃᓱᒪᓕᕆᓂᖅ, ᐃᑲᔪᖅᑕᐅᓱᐊᖅᓯᒪᔪᑦ 

ᖃᓄᖅ.  

 

(ᑐᓵᔨᑎᒍᑦ) ᑖᒃᑯᐊ ᐱᔨᑦᑎᕋᕌᑉᑎᒍ ᑖᒃᑯᐊ 

ᐅᐱᒋᑦᓯᐊᕐᓗᒋᑦ ᑲᓐᖑᓇᕐᓗᒋᑦ ᐱᔾᔪᑎᒋᓗᒍ ᑕᒪᓐᓇ 

ᐃᓱᒪᓕᕆᓂᖅ ᓴᖅᑭᓐᓇᓗᒡᓗᓂ 

ᐃᑲᔪᖅᑕᐅᔪᒪᓇᓱᒡᓗᓂ ᐊᑉᓗᕋᒃᓴᐅᓂᖅ 

ᐊᔪᖃᑦᑕᒻᒪᑦ ᑲᓐᖑᓇᕐᓂᖅ ᐱᔾᔪᑎᒋᓗᒍ. ᑖᒪᓐᓇ 

ᓄᓇᕗᒻᒥ ᐃᓱᒪᒋᖃᑦᑕᖅᑕᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᑦ ᐃᓚᒋᐊᕈᑦ, ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓱᒪᓕᕆᓂᕐᒧᑦ ᑰᒑᕐᔪᒻᒥ ᑎᑎᕋᕐᕕᖓᑦ 

ᐋᓐᓂᐊᕐᕕᒻᒦᒻᒪᑦ ᐊᒻᒪ ᐹᒃ ᓵᖓᓃᒃᖢᓂ ᑖᒃᑯᐊ 

ᐃᑎᖅᐸᓪᓕᔪᑦ ᐊᓂᕙᓪᓕᐊᔪᐃᑦ ᐊᒻᒪ 

ᐋᓐᓂᐊᕐᕕᓕᐊᖅᑐᐃᑦ ᑭᓇᒃᑯᑦ ᑕᐃᑯᓐᖓᐅᒻᒪᖔᑕ 

ᑕᑯᖃᑦᑕᖅᑐᐃᑦ.  

 

ᑕᒪᓐᓇ ᒥᓂᔅᑕ ᐃᓱᒪᓕᕆᓂᕐᒧᑦ ᖃᓄᖅ 

ᑲᓐᖑᓇᕐᓂᖅ ᑲᒪᒋᔭᐅᖃᑦᑕᕐᒪᖔᑦ? ᑖᓐᓇ 

ᓇᓃᒻᒪᖔᑦ ᓇᓃᓐᓂᖓᕐᒪᖔᖅ ᐃᓱᒪᓕᕆᓂᕐᒧᑦ 

ᑎᑎᕋᕐᕕᖓᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᐄ, ᒪᑦᓈᖅᐸᕋᓗ 

ᑕᒪᑐᒥᖓ ᐊᐱᖅᓱᕐᒪᑦ. ᐄ, ᐅᔾᔨᖅᑐᖅᑎᐊᕆᐊᖅᑐᑕ 

ᑲᓐᖑᓇᕐᓂᖓᑕ ᒥᔅᓵᓄᑦ ᖃᓄᖅ 

ᑕᑯᔅᓴᐅᔭᕆᐊᖃᓐᖏᑦᑐᑦ, 

ᖃᐅᔨᒪᔭᐅᔭᕆᐊᖃᓐᖏᑦᑐᑦ ᑕᑯᔭᐅᓐᖏᑦᑐᒧᑦ 

ᐅᔾᔨᖅᑐᐃᒋᐊᖅᖢᑕ ᑕᒪᒃᑯᓂᖓ 

ᐱᓕᕆᓱᒐᓗᐊᖅᑐᒍᑦ ᑭᓯᐊᓂ ᐃᓛᓐᓂᒃᑯᑦ 

ᑲᓐᖑᓇᖅᑐᑦ, ᐃᓛᒃ ᖃᐅᔨᔭᐅᔭᕆᐊᖃᓐᖏᑦᑐᑦ 

ᐱᓕᕆᐊᖑᔭᕆᐊᓖᑦ ᐊᒥᓲᒻᒪᑕ, ᑕᒪᓐᓇ 

ᐃᓱᒪᓕᕆᓂᖅ ᐃᔨᒥᐅᓐᖏᑦᑐᑦ, ᐳᕙᓪᓗᑦᑐᓕᕆᓂᖅ, 

ᑐᐊᕕᕐᓇᖅᑐᓪᓗ ᑕᑯᔭᐅᔭᕆᐊᓖᑦ ᑕᒪᒃᑯᐊᑦᑕᐅ 

ᑲᓐᖑᓇᖅᑐᑦᑎᑐᑦ ᐱᓕᕆᐊᕆᔭᐅᒋᐊᖃᓱᕐᒪᑕ. 

 

(ᑐᓵᔨᑎᒍᑦ) ᑕᒪᒃᑯᐊ ᐱᓕᕆᓇᓱᖃᑦᑕᑦᑎᐊᖅᑐᒍᑦ 

ᑖᒃᑯᐊ ᑲᓐᖑᓇᖅᑐᓕᕆᓂᖅ ᑭᓯᐊᓂ 

ᐊᔾᔨᒌᓐᖏᑦᑐᐃᑦ ᐱᔨᑦᑎᕋᐅᑎᒋᒐᑦᑎᒍ 

ᐋᓐᓂᐊᕐᕕᓐᓂᑦ ᑖᒃᑯᐊ ᒥᑭᑦᑐᕈᓘᒻᒪᑕ 

ᐊᖏᑎᒋᑎᓪᓗᒋᑦ.  

 

ᑖᒃᑯᐊ ᐱᔾᔪᑎᖃᕐᒥᔪᑦ ᑖᒃᑯᐊ ᓄᓇᓕᓐᓂᑦ 

ᐅᐱᒍᓱᑦᑎᐊᕆᐊᖃᕐᒥᒻᒪᑕ ᑖᒃᑯᐊ ᑭᓇᑐᐃᓐᓇᖅ 

ᐋᓐᓂᐊᕐᕕᓕᐊᖅᑐᖅ ᐅᑕᖅᑭᔪᖅ ᑕᑯᔭᐅᓂᐊᕐᓗᓂ 

ᖃᓄᖅ ᐋᓐᓂᐊᕕᓕᐊᖃᑎᒋᔮ ᑖᒃᑯᐊ 

ᑲᓐᖑᓇᖅᑑᓂᖏᓐᓂ ᐅᔾᔨᕆᓗᒋᑦ. ᐅᐱᒋᑦᓯᐊᕐᓗᒋᑦ 

ᑲᓐᖑᓇᕐᓂᐅᔪᐃᑦ. ᑕᒪᒃᑯᐊᓗ ᐊᔾᔨᒌᓐᖏᑦᑐᓂᑦ 

ᐱᔭᕆᐊᖃᖃᑦᑕᕋᑦᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥ 

ᐃᓚᒍᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᓐᓇᓵᖅ ᓈᓚᐅᑎᒃᑰᖅᑐᖃᓚᐅᕐᒪᑦ ᐃᓱᒪᓕᕆᓂᕐᒥᑦ 

ᐃᑲᔪᖅᑕᐅᔪᒪᑉᓗᑎᒃ ᑖᒃᑯᐊ ᐅᐱᒋᔭᒃᑲ 

ᒪᑐᐃᖓᑎᓪᓗᒋᑦ ᑕᒪᓐᓇ ᐱᓪᓗᒍ ᑭᓯᐊᓂ 

ᐱᔪᕆᔭᐅᓚᐅᕐᒪᑦ ᑕᒪᓐᓇ.  

 

ᑕᒪᓐᓇ ᐊᒥᓱᐃᑦ ᐃᓱᒪᓕᕆᓂᕐᒧᑦ 

ᐃᑲᔪᖅᑕᐅᔭᕆᐊᖃᖅᑎᒡᓗᒋᑦ ᑕᒪᓐᓇ 

ᐊᔪᕐᓇᖅᑑᑎᓪᓕᒍ ᑲᓐᖑᓇᖅᑑᓂᖓ ᐱᔾᔪᑎᒋᓪᓗᒍ 

ᐃᔪᕆᔭᐅᓂᐊᖅᑎᓪᓗᒋᑦ ᑕᒪᓐᓇ  

ᓱᕈᖅᐹᓪᓕᕈᑕᐅᓂᐊᖅᑐᖅ.  

 

ᐅᖃᖅᑏ, ᒥᓂᔅᑕ ᐃᖅᑲᓇᔭᐃᖅᑎᒥᓂᒃ 

ᓇᓂᓯᔪᓐᓇᖅᐸ ᐃᓱᒪᓕᕆᓂᕐᒧᑦ ᑰᒑᕐᔪᖕᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᐄ, ᑕᑯᒋᐊᕈᓐᓇᖅᑕᕗᑦ ᓄᓇᓕᒃ. ᒫᓐᓇ 

ᐅᖃᖃᑎᒋᔭᕗᑦ ᒫᓐᓇᓵᖅ ᐃᖅᑲᓇᐃᔭᖅᑎᕗᑦ. 

ᓇᓗᓇᐃᖅᓯᓚᐅᖅᑐᐃᑦ ᐱᑕᖃᐅᕐᒪᑦ ᐃᓂᒋᔭᐅᔪᐃᑦ 

ᑎᑎᕋᕐᕕᖃᑦᓯᐊᙱᓐᓂᖏᓐᓄᑦ. ᑕᒪᓐᓇ ᕿᒥᕐᕈᔭᕗᑦ 

ᓄᓇᓖᑦ ᖃᓄᖅ ᐊᑐᐃᓐᓇᐅᔪᖃᕐᒪᖔᑦ, ᓇᓂᓗ 

ᐱᐅᓯᕚᓪᓕᕆᐊᖃᕐᒪᖔᑦ ᑕᒪᒃᑯᐊ ᐱᔨᑦᑎᕋᐅᑏᑦ 

ᐊᔾᔨᒌᙱᑦᑐᐃᑦ ᓄᓇᕗᒻᒥᐅᑕᓄᑦ ᐱᔭᐅᔪᒪᔪᐃᑦ.  

 

ᑕᒪᓐᓇ ᐆᒃᑑᑎᒋᔭᐃᑦ, ᐅᖃᐅᓯᕆᔭᐃᑦ ᑕᐃᒪᓐᓇ 

ᑲᙳᓵᕆᓇᔭᙱᒃᑲᓗᐊᕐᒪᑕ ᐃᑲᔪᖅᑕᐅᔪᒪᔪᓂᒃ. 

ᑖᒃᑯᐊ ᖁᕕᐊᒋᔭᐅᓇᔭᖅᑐᖅ ᐃᑲᔪᖅᑕᐅᓗᓂ. 

ᑕᒪᓐᓇ ᓈᒻᒪᒃᑐᖅ ᓈᒻᒪᙱᓪᓗᓂ. ᓈᒻᒪᒃᑐᖅ 

ᐅᐃᕆᓯᒪᓗᓂ, ᐃᑲᔪᖅᑕᐅᔭᕆᐊᖃᕈᕕᑦ ᓈᒻᒪᒃᑐᖅ, 

ᖃᓄᐃᙱᑦᑐᖅ. ᑖᒃᑯᐊ ᑲᔪᓯᔭᕆᐊᖃᕋᑦᑕ 

ᐃᓱᒪᓕᕆᓂᖅ ᐅᖃᐅᓯᕆᓗᒍ ᑕᒪᓐᓇ 

ᐲᔭᖅᐸᓪᓕᐊᓗᒍ ᐃᑲᔪᖅᑕᐅᔪᒪᔪᐃᑦ 

ᐃᑲᔪᖅᑕᐅᔪᓐᓇᖁᓗᒋᑦ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): 

ᖁᔭᓐᓇᒦᖅᐸᕋ ᑲᑎᒪᔨ ᐊᐱᕆᖕᒪᑦ, ᐅᖃᐅᓯᐅᖕᒪᑦ 

ᑕᒪᓐᓇ. ᐊᔭᐅᖅᐸᒃᑲ ᑲᑎᒪᔨᐅᖃᑎᒃᑲ ᐊᒻᒪ 

ᒪᑐᐃᖓᔪᒍᑦ ᐱᔾᔪᑎᒋᓪᓗᒍ ᑕᒪᓐᓇ 

ᓄᓇᕗᒻᒥᐅᑕᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐃᓚᖓᑦ ᒪᓕᒐᓕᐅᖅᑎ: ᐅᖃᑦᑎᐊᖅᐳᑎᑦ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑕᓯᐅᔭᕐᔪᐊᖅ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 090 - 6(2): ᐱᒋᐊᕈᑕᐅᔪᑦ ᐃᒥᐊᓗᒃ 

ᓂᐅᕐᕈᑕᐅᖁᓇᒍ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᒃᓴᒃᑯᑦ ᑲᑎᒪᔨᐅᖃᑎᒃᑲ. ᒥᓂᔅᑕ 

ᐃᖅᑲᖅᑐᐃᔪᓕᕆᓂᕐᒧᑦ, ᐃᒥᐊᓗᖕᒥᒃ 

ᑎᑭᑎᑦᓯᖃᑦᑕᖅᑐᐃᑦ ᐊᒻᒪ ᓱᕐᕋᖕᓇᖅᑐᓂᒃ 

ᓂᐅᕕᐊᒃᓴᖃᖃᑦᑕᖅᑐᐃᑦ.  

 

ᑕᒪᓐᓇ ᓴᓂᑭᓗᐊᕐᒥ 2019 ᓂᕈᐊᕈᑕᐅᓚᐅᕐᒪᑦ. 

ᑖᒃᑯᐊ ᓂᕈᐊᖅᑐᐃᑦ ᓂᕈᐊᓚᐅᖅᑐᐃᑦ 

ᐃᒥᐊᓗᖃᖅᑕᐃᓕᓪᓗᑎᒃ. 

 

ᐅᖃᖅᑏ, ᐃᒥᐊᓗᒃ ᓱᓕ ᐃᓱᒫᓘᑎᒋᔭᐅᖕᒪᑦ.  

 

ᑕᒪᒃᑯᐊ ᐃᓚᒋᔭᐅᔪᐃᑦ ᒐᕙᒪᒃᑯᓐᓄᑦ 

ᑎᒍᓯᔪᓐᓇᕐᓂᖅ ᖃᓄᖓᓴᖅᑐᓄᑦ ᑎᒍᓯᔪᓐᓇᕐᓂᖅ 

ᐱᖁᑎᓂᒃ ᒪᓕᒐᖅ.  

 

ᒥᓂᔅᑕ, ᑖᓐᓇ ᖃᓄᐃᓕᖓᓕᖅᐸ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᓚᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᐊᐱᕆᖕᒪᑦ. 

ᑕᒪᓐᓇ ᐃᒥᐊᓗᖕᓂᒃ ᓂᐅᕕᐊᒃᓴᖃᖃᑦᑕᖅᑐᐃᑦ 

ᑕᒪᐅᓇᑐᐃᓐᓇᖅ ᐱᒻᒪᕆᐅᔪᖅ. ᖁᔭᓐᓇᒦᒃ 

ᐊᐱᖅᑯᑎᒋᖕᒪᒍ.  

 

ᑖᒃᑯᐊ ᑎᒍᓯᔪᓐᓇᐅᑎᕗᑦ ᒪᓕᒐᖅ ᒫᓐᓇ 

ᑐᑭᒧᐊᒃᑎᑦᑎᔨᖃᓕᖅᑐᐃᑦ ᐊᒻᒪ 

ᐋᖅᑭᒃᓯᕙᓪᓕᐊᔪᐃᑦ ᑖᒃᑯᐊ ᑎᑎᕋᕐᕕᖓᑦ 

ᐊᐅᓪᓛᓕᑦᑎᐊᕈᓐᓇᖁᓪᓗᒍ. ᑐᑭᒧᐊᒃᑎᑦᓯᔨ 

ᐱᓕᕆᔨᖃᖅᑐᐃᑦ ᐳᑭᖅᑕᓕᒃᑯᓐᓂᒃ ᐊᒻᒪ 

ᐃᖅᑲᖅᑐᐃᕕᖕᒥ ᐸᓯᒃᓯᔨᐅᖃᑦᑕᖅᑐᐃᑦ 

ᐊᖏᕈᑎᒃᓴᖓᓂᒃ ᐋᖅᑭᒃᓱᐃᕙᓪᓕᐊᔪᐃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᑭᐅᒐᕕᖓ, ᒥᔅᑕ ᒥᒪᐃᓚᒃ. 

ᐅᖃᖅᑎ, ᐃᓱᒫᓘᑎᖃᖅᑐᖃᖃᑦᑕᖅᓯᒪᒻᒪᑦ ᑕᒪᒃᑯᐊ 

ᐃᒥᐊᓗᐃᑦ ᑎᑭᑎᑕᐅᖃᑦᑕᕐᖓᑕ ᒪᓕᒐᕐᓂᒃ 

ᓱᕋᐃᓪᓗᑎᒃ ᑎᑎᖅᑲᓂᐊᕐᕕᑦᑎᒍᑦ ᖃᖓᑕᓲᒃᑯᓪᓗ. 

ᐅᖃᖅᑏ, ᐃᓕᓴᖅᓯᓯᒪᔪᖓ 

ᑖᒃᑯᐊ ᑲᓇᑕᒥ ᑎᑎᖅᑲᓂᐊᕐᕖᑦ ᖃᖓᑕᓲᓕᕆᔩᓪᓗ 

ᒐᕙᒪᑐᖃᒃᑯᑦ ᒪᓕᒐᖓᑕ ᐊᑖᓃᒻᒪᑕ.  

 

ᒥᓂᔅᑕ ᖃᐅᔨᒪᒻᒪᑦ ᓄᓇᕗᑦ ᒐᕙᒪᖓ 

ᑐᑭᒧᐊᒍᑎᔅᓴᓂᒃ ᓴᖅᑭᖅᓯᓚᐅᖅᓯᒪᒻᒪᑕ 

ᐱᓕᕆᒋᐊᕐᓂᖅ ᐃᒥᐊᓗᒻᒧᑦ ᐋᓐᓂᖅᑕᐅᖃᑦᑕᖅᑐᐃᑦ 

ᐃᓚᙵᑎᖅᑕᐅᒐᓱᑦᑐᑎᒃ ᓄᓇᕗᒻᒥ 

2016ᖑᑎᓪᓗᒍ. ᑖᓐᓇ ᐸᕐᓇᐅᑎ 

ᓇᓗᓇᐃᖅᓯᒪᓚᐅᖅᓯᒪᔪᖅ ᒐᕙᒪᒃᑯᒡᒎᖅ 

ᐃᒪᐃᓐᓂᐊᕐᒪᑕ, ᐅᖃᓕᒫᕐᓗᒋᑦ 

ᑐᑭᓯᐅᒪᖃᑎᒌᓐᓂᕐᒥᒃ ᐱᐅᓯᕚᓪᓕᑎᒃᑎᒐᓱᓪᓗᑎᒃ 

ᒐᕙᒪᒃᑯᓐᓂᒃ ᐸᓖᓯᒃᑯᓐᓂᓪᓗ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᑎᒋ ᓄᓇᕗᑦ 

ᒐᕙᒪᖓ ᐱᓕᕆᖃᑎᖃᖅᐸᖔᑦ ᑲᓇᑕᒥ 

ᑎᑎᖅᑲᓂᐊᕐᕕᒃᑯᓐᓂᒃ ᐃᑲᔪᖅᓯᕋᓱᓪᓗᑎᒃ 

ᑎᑭᑎᑦᑎᑦᑕᐃᓕᒪᒐᓱᑦᑎᓪᓗᒋᑦ ᐃᒥᐊᓗᒻᒥᒃ 

ᓱᕐᕋᓇᖅᑐᓂᓪᓗ ᑎᑎᖅᑲᓂᐊᕐᕕᑦᑎᒍᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᑖᓐᓇ ᓄᕙᓐᓇᕐᔪᐊᖅ 19 

ᐊᑦᑐᐃᓯᒪᓚᐅᕐᖓᑦ ᐊᐅᓚᓂᖓᓂᒃ 

ᑎᑎᖅᑲᓂᐊᕐᕕᒻᒥ ᐅᖃᖃᑎᖃᕆᐊᖃᕋᓗᐊᖅᑎᓪᓗᑕ 

ᑕᐃᒪ ᒥᑭᓪᓕᒋᐊᕐᔫᒥᑎᑦᑎᖁᔨᖓᓗᐊᖅᑎᓪᓗᑕ 

ᐃᒥᐊᓗᓐᓂᒃ ᑎᑭᑎᑕᐅᖃᑦᑕᖅᑐᓂᒃ ᓄᓇᕗᒻᒧᑦ. 

ᑕᐃᒪ ᓄᕙᓐᓇᕐᔪᐊᒧᑦ ᓄᖅᑲᖓᔾᔪᑏᑦ 

ᐲᔭᖅᑕᐅᕙᓪᓕᐊᓂᐊᓕᕐᖓᑕ 

ᐃᖏᕐᕋᓯᒋᐊᒃᑲᓐᓂᕈᓐᓇᕐᓂᐊᓕᕐᒥᒐᑦᑕ ᑕᒪᒃᑯᓄᖓ. 

ᑕᐃᒃᑯᐊ ᑲᒪᖃᑕᐅᔪᑦ ᐱᓕᕆᖃᑎᒋᒐᓱᑦᑕᕋᓗᐊᕗᑦ 

ᐃᓛᒃ ᐅᕙᖓ ᖃᐅᔨᒪᔭᖓᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ, ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᑎᒋ 

ᓄᓇᕗᑦ ᒐᕙᒪᖓ ᐱᓕᕆᖃᑎᖃᖅᐸᒻᒪᖔᑦ 

ᒐᕙᒪᑐᖃᒃᑯᑦ ᐃᖏᕐᕋᔪᓕᕆᔨᖏᓐᓂᒃ, 

ᖃᖓᑕᓲᓕᕆᔨᓂᓪᓗ ᐃᒥᐊᓗᐃᑦ 

ᑎᑭᑎᑕᐅᖃᑦᑕᖅᑐᐃᑦ ᓱᕐᕋᓇᖅᑐᐃᓪᓗ ᒪᓕᒐᕐᓂᒃ 

ᓱᕋᐃᓪᓗᑎᒃ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, 

ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᒥᐊᕝᕕᒋᔪᒪᔭᕋ 

ᒪᓕᒐᓕᐅᖅᑎ ᑕᐃᒪᐃᑦᑐᓂᒃ ᑐᔅᓯᕌᖏᓐᓂᒃ ᒫᓐᓇ 

ᐱᓯᒪᙱᓐᓇᒪ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 091 - 6(2): ᖃᕋᓴᐅᔭᒃᑯᑦ 

ᓄᑭᓪᓚᐅᓯᕐᕖᑦ  (ᓴᕕᑲᑖᖅ) 

 

ᓴᕕᑲᑖᖅ: ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᑦ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᒥᓂᔅᑕᖓᓄᑦ ᐱᔾᔪᑎᖃᖅᑐᑎᒃ ᖃᕋᓴᐅᔭᓄᑦ 

ᓄᑭᓪᓚᐅᓯᖅᓯᕕᓂᕐᓂᒃ.  

 

ᒫᑦᓯ 25, 2022ᖑᑎᓪᓗᒍ ᓄᓇᕗᑦ ᒐᕙᒪᖓ 

ᐊᒻᒪᑦᑕᐅᖅ ᓄᓇᕗᑦ ᑐᙵᕕᒃ ᑎᒥᖁᑎᖓ 

ᐅᖃᓚᐅᖅᓯᒪᒻᒪᑕ ᑲᑐᔾᔨᖃᑎᒌᓐᓂᐊᕐᓂᕐᒥᓂᒃ 

ᐊᑎᓕᐅᖅᓯᒪᒐᒥᒡᒎᖅ.  

 

ᐅᓪᓗᑦ ᐱᖓᓱᑦ ᐊᓂᒍᕐᖓᑕ ᒫᑦᓯ 28−ᖑᑎᓪᓗᒍ 

ᑐᙵᕕᒃᑯᑦ ᑐᓴᖅᑕᐅᑎᑦᑎᓚᐅᖅᓯᒪᒻᒪᑕ 

ᑲᑐᒪᓚᐅᖅᑎᓪᓗᒋᑦ ᑲᑎᒪᔨᖏᑦ 

ᑐᓴᖅᑕᐅᑎᑦᑎᓪᓗᑎᒃ, ᐅᖃᓕᒫᕐᓗᒋᑦ.  

 

ᑲᑎᒪᔨᖏᑦ ᐃᑲᔪᖅᓰᔪᑦ ᓯᕗᓪᓕᖅᐹᖓᓂ 

ᐱᕙᓪᓕᐊᔭᐅᓂᖓᓂᒃ ᑲᓇᑕᒥ ᓴᑦᓇ 

ᓕᖕᒃᖑᒐᔭᖅᑐᒥᒃ ᐃᒪᐅᑉ ᐃᖅᑲᖓᒍᑦ 

ᓄᑭᓪᓚᐅᑎᐅᒐᔭᖅᑐᒥᒃ. ᓄᓇᕗᑦ ᒐᕙᒪᖏᑦ 

ᑐᔅᓯᕋᕐᕕᐅᕗᑦ ᐃᓱᒪᔅᓴᖅᓯᐅᒃᑲᓐᓂᖁᔭᐅᓪᓗᑎᒃ 

ᐃᖃᓗᓐᓄᑦ ᑲᓱᖅᓯᓂᕆᒐᔭᖅᑕᖓᓂᒃ 

ᑲᖏᖅᓯᓂᕐᒧᓪᓗ, ᓄᓇᕗᑦ ᑐᙵᕕᒃᑯᓐᓂᖔᖅ 

ᐱᓕᕆᖃᑎᖃᕐᓗᑎᒃ ᑐᕝᕕᓴᔅᓯᐅᕐᓗᑎᒃ 

ᓄᑭᓪᓚᐅᑎᓄᑦ. ᐱᐅᓂᖅᓴᒥᒃ 

ᓱᒃᑲᓕᔪᓂᒃ ᐃᓄᐃᑦ ᐃᓄᒋᐊᓐᓂᖅᓴᐃᑦ 

ᖃᕆᓴᐅᔭᖃᕈᓐᓇᕋᔭᕐᖓᑦ. 

 

ᓄᓇᕗᑦ ᒐᕙᒪᖓ ᐊᖏᖅᓯᒪᕙ ᑐᙵᕕᒃᑯᑦ 

ᑐᔅᓯᕌᖓᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᖁᔭᓕᔭᕋ 

ᐊᐱᕆᒻᒪᑦ ᑕᐃᒫᒃ. ᐅᖃᖅᑎ, ᓄᓇᕗᑦ ᒐᕙᒪᒃᑯᖏᑦ 

ᓄᑭᓪᓚᐅᓯᖅᓱᐃᓂᖓ ᑲᔪᓯᔪᖅ ᐸᕐᓇᑕᐅᓂᖓ 

ᒪᓕᑦᑐᒍ. ᒪᓕᒐᓕᐅᕐᕕᒃ ᑐᓴᖃᑦᑕᖅᓯᒪᒻᒪᑦ 

ᐊᕐᕌᒍᒐᓚᑲᓪᓚᓐᓂᒃ ᑕᒪᑐᒪ ᐱᓕᕆᐊᖑᓂᖓᓂᒃ 

ᓱᓕ ᑲᔪᓯᔪᖅ ᑕᐃᒫᒃ.  

 

ᐊᒻᒪᓗ ᐅᖃᖅᑎ, ᑲᑎᒪᔨᖏᑦ ᓄᓇᕗᑦ ᑐᙵᕕᒃ 

ᑎᒥᖁᑎᖓᑕ ᑐᔅᓯᕋᕐᕕᒋᓚᐅᖅᑕᕗᑦ 

ᐊᖏᖃᑎᒌᒍᑎᓕᐅᕈᒪᓪᓗᑕ ᑕᖅᑲᐅᖓ 

ᓴᖅᑭᖅᑕᐅᒋᐊᖃᙱᑦᑐᐃᑦ ᐱᓪᓗᒋᑦ. ᓄᓇᕗᑦ 

ᒐᕙᒪᖓᑕ ᐱᓕᕆᐊᕆᒐᓱᑦᑕᖓ ᓴᑦᓐ ᓕᖕᒃ 

ᕿᒥᕐᕈᐊᖅᑕᐅᖁᓪᓗᑎᒍᑦ. ᐊᖏᖃᑎᒌᒍᑎ 

ᐊᑎᓕᐅᓚᐅᙱᑕᕋᓗᐊᕗᑦ ᓱᓕ. 

ᐅᖃᖃᑎᒋᖃᑦᑕᖅᑕᕋᓗᐊᕗᑦ ᓄᓇᕗᑦ ᑐᙵᕕᐅᑉ 

ᑎᒥᖁᑎᖓ ᑕᒪᓐᓇ ᐱᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᓂᔅᑕ ᐊᐱᕆᔭᕋ 

ᐊᖏᖃᑎᒌᒍᑎᓕᐅᕋᓱᒻᒪᑕᒎᖅ 

ᓴᖅᑭᖅᓯᖅᑕᐃᓕᒪᔾᔪᑎᓂᒃ. ᐊᑎᓕᐅᕐᓂᖓᖅᑲ 

ᑖᔅᓱᒥᖓ ᓴᖅᑭᖅᓯᑦᑕᐃᓕᒪᔾᔪᑎᒥᒃ 

ᐊᖏᖃᑎᒌᒍᑎᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᕈᓐᓇᙱᑦᑐᖓ ᒫᓐᓇ 

ᑖᓐᓇ ᐊᖏᖃᑎᒌᒍᑎ ᐊᑎᓕᐅᖅᑕᐅᓂᐊᕐᒪᖔᑦ. 

ᐃᓱᒪᔅᓴᖅᓯᐅᕈᑎᐅᒻᒪᑦ ᓱᓕ. ᐄ, 

ᑭᐅᖃᑦᑕᐅᑎᖃᑦᑕᕐᖓᑕ ᓱᓕ ᓄᓇᕗᑦ ᒐᕙᖏᑦ 

ᑐᙵᕕᒃᑯᓪᓗ ᐅᑎᖅᑕᕋᐅᔭᖅᑐᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᓐᓇ ᓴᖅᑭᖅᓯᓂᐊᙱᓐᓂᕐᒧᑦ 

ᐊᖏᖃᑎᒌᒍᑎ ᐊᑎᓕᐅᖅᑕᐅᑉᐸᑦ 

ᖃᐅᔨᒃᑲᐃᖁᓇᖅᑑᒐᓗᐊᖅ ᑲᑎᒪᕐᔪᐊᕕᒻᒥ 

ᒪᓕᒐᓕᐅᖅᑎᓄᓪᓗ.  

 

ᐅᖃᖅᑎ, ᑲᔪᓯᓗᖓ ᐋᒐᔅ 2019−ᖑᑎᓪᓗᒍ 

ᒐᕙᒪᑐᖃᒃᑯᑦ ᐅᖃᓚᐅᖅᓯᒪᒻᒪᑕ 

$151,000,000−ᓂᒡᒎᖅ ᑮᓇᐅᔭᓂᒃ 

ᑐᓂᓯᓂᐊᕐᖓᑕ ᓄᓇᕗᑦ ᒐᕙᒪᖓᑕ 

ᓄᑭᓪᓚᐅᓯᖅᓱᐃᒍᑎᔅᓴᖏᓐᓂᒃ ᖃᕆᓴᐅᔭᓄᑦ. 

ᑕᐃᒪᓕ ᑭᓱᓕᒫᐸᓗᐃᑦ ᐊᑭᑐᔪᖅᑐᑐᓕᒫᑦ 

ᐊᑭᔅᓴᒥᓂᖏᓐᓄᑦ ᐅᖓᑖᓅᖃᑦᑕᕐᖓᑕ ᐃᓚᖏᓪᓗ 

ᖁᔭᓈᖅᑕᐅᑦᑎᐊᒻᒪᕆᑉᐸᑦᑐᑎᒃ. 

 

ᑕᐃᒪᓕ ᐊᑦᑐᐃᓂᐊᖅᑲᑦ ᑕᐃᒃᑯᐊ ᓂᐅᕕᕐᕖᑦ 

ᐊᑦᑐᖅᑕᐅᑲᒻᒪᓯᒪᓂᕈᓘᔭᖏᓐᓄᑦ ᑕᒪᓐᓇ 

ᐊᑦᑐᖅᑕᐅᓂᐊᖅᑲᑦ ᐱᓕᕆᐊᕆᔭᓯ? 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᑭᐅᔪᓐᓇᙱᑕᕋ 

ᒫᓐᓇ ᐊᐱᖅᑯᑎᖓ ᑭᖑᕙᕆᐊᖅᑕᐅᓂᐊᕐᒪᖔᑦ, 

ᑭᖑᕙᕆᐊᖅᑐᖃᕐᓂᐊᕐᒪᖔᕐᓘᓐᓃᑦ ᐅᕝᕙᓘᓐᓃᑦ 

ᐱᒋᐊᕐᕕᔅᓴᖓ ᐊᓯᔾᔨᖅᑕᐅᓂᐊᕐᒪᖔᑦ. 

ᐸᕐᓇᑕᐅᓯᒪᓂᖓ ᒪᓕᑦᑐᒍ ᐱᓕᕆᐊᕆᒐᑦᑎᒍ ᓱᓕ. 

ᐊᒥᓲᒻᒪᑕ ᑐᓴᕈᒪᔪᐃᑦ ᓄᑭᓪᓚᐅᑎᐅᑦ ᒥᔅᓵᓄᑦ 

ᓄᓇᕗᒻᒥ ᑲᓱᖅᑕᐅᓂᕆᒐᔭᖅᑕᖓᓄᑦ ᓯᓚᕐᔪᐊᕐᒧᑦ 

ᑲᓱᖅᑕᐅᓗᑕ ᐃᖃᓗᓐᓄᑐᐊᖅ ᓄᓇᓕᓐᓄᓗᑦᑕᐅᖅ 

ᐊᓯᖏᓐᓄᑦ ᐃᑲᔪᕐᓂᖃᕐᓂᐊᕐᖓᑦ. ᐅᖃᖅᑏ, 

ᐊᑦᑐᖅᑕᐅᔪᖃᕐᓂᐊᕐᓂᖅᑲᑦ ᐅᕗᖓ 

ᐅᖃᐅᓯᕆᔭᖅᑐᕋᔭᕐᒥᔭᒃᑲ ᒪᓕᒐᓕᐅᖅᑎᐅᖃᑎᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ ᑕᓯᓗᒃ ᒪᓕᒐᓕᐅᖅᑎᖓ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 092 - 6(2): ᐃᓄᖃᓐᖏᑦᑐᑦ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒐ ᑐᕌᖅᑎᒍᒪᔭᕋ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕᖓᓄᑦ.  

 

ᐅᖃᖅᑎ, ᑭᐅᔾᔪᑕᐅᓚᐅᖅᑐᓂᒃ ᒫᑦᓯᐅᑎᓪᓗᒍ 

ᐊᐱᖅᓱᖃᑦᑕᑎᓪᓗᖓ ᐅᖃᐅᔾᔭᐅᓯᒪᒐᒪ 

100ᖑᓗᐊᕐᖓᑕᒎᖅ ᐃᓄᖃᙱᑦᑐᐃᑦ ᐃᓪᓗᐃᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐃᓪᓗᖏᑦ 

ᐊᕝᕙᖏᓪᓗ ᓴᓇᒋᐊᖅᑕᐅᖅᑳᕆᐊᓕᕋᔭᖅᑐᑎᒃ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓ 

ᐊᐱᖅᓱᓚᐅᕋᒃᑯ ᖃᖓ 

ᒪᑐᐃᖅᑕᐅᒃᑲᓐᓂᕈᓐᓇᕋᔭᕐᒪᖔᑕ.  

 

ᑕᐃᒪᓕ ᑭᐅᔭᐅᖃᑦᑕᖅᑐᖓ ᐅᖃᐅᔾᔭᐅᓯᒪᒐᒪ 

49ᒡᒎᖅ ᐃᓯᕋᔅᓴᐅᓕᕐᖓᑕ. ᒫᓐᓇ ᒥᓂᔅᑕ 

ᓇᓗᓇᐃᖅᓯᖁᑦᑕᕋᓗᐊᖅᑲᕋ ᖃᑦᑎᑦ 

49−ᖏᓐᓃᖑᓚᐅᖅᑐᓂᑦ ᐃᓄᔅᓴᖃᓕᕐᒪᖔᑕ ᐊᒻᒪᓗ 

ᖃᑦᑏᑦ ᐃᓄᖃᕐᓂᐊᙱᒻᒪᖔᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. 

(ᑐᓵᔨᑎᒍᑦ); ᑎᑎᕋᖅᓯᒪᔪᑦ ᐱᓯᒪᔭᒃᑲ ᓱᓕ 

49ᖑᔪᐃᑦ, ᕕᕗᐊᕆᓕᓴᐅᒻᒪᑕ ᑭᓯᐊᓂ ᑖᒃᑯᐊ. 

ᓈᓴᐅᑏᑦ ᐊᑐᐃᓐᓇᐅᓂᕋᓚᐅᖅᑕᕗᑦ ᑕᐃᒃᑯᐊ 

49−ᖑᕗᑦ. 

ᑕᖅᑮᑦ ᐱᖓᓱᑦ ᐊᓂᒍᖅᑲᑕ 27 

ᓴᓇᒋᐊᖅᑕᐅᒋᐊᖃᕐᒥᔪᐃᑦ ᐊᒻᒪᑦᑕᐅᖅ 34 

ᓴᓇᒋᐊᖅᑕᐅᓪᓗᐊᑲᓪᓚᒋᐊᖃᕐᓂᕐᖓᑕ 

ᐃᖃᓗᓐᓂᑐᐊᖅ.  

 

ᑖᒃᑯᐊ ᓈᓴᐅᑏᑦ ᐱᒍᒪᔭᑎᑦ ᐱᓯᒪᙱᓇᒃᑭᑦ. 

ᐃᓚᖏᑦ ᐊᓯᔾᔨᖅᐸᓪᓕᐊᒻᒪᑕ ᓄᑖᓂᓗ 

ᐃᖅᑲᓇᐃᔭᖅᑎᓂᒃ ᐊᐅᓪᓛᖅᑐᖃᕐᓂᐊᖅᑐᔅᓴᐅᒻᒪᑦ 

ᑕᐃᒃᑯᓄᖓ ᐃᓚᖏᓐᓄᑦ. ᑕᐃᒫᒃ ᑕᕝᕙ 

ᐊᓯᔾᔨᖅᑕᖅᑐᐊᓘᒻᒪᑦ ᓈᓴᐅᒻᒥᒃ 

ᑐᓂᓯᒍᓐᓇᙱᑲᐃᓐᓇᖅᑐᖓ ᑭᓯᐊᓂ 49−ᖑᒐᓗᐊᑦ 

ᑖᒃᑯᐊ ᖃᐅᔨᒪᔭᕗᑦ ᕕᕗᐊᕆᒥᓂᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᒥᓂᔅᑕ ᑲᔪᖏᖅᓴᖅᑕᕋ ᐅᓪᓗᒥᓕᓴᐅᔾᔫᒥᔪᓂᒃ 

ᓈᓴᐅᑎᓂᒃ ᐱᓚᐅᕐᓗᓂ ᐅᕗᖓ 

ᖃᐅᔨᒃᑲᐃᖁᔭᕋᓗᐊᕋ ᑲᑎᒪᕐᔪᐊᕕᒻᒧᑦ.  

 

ᐅᖃᖅᑎ, ᑭᖑᓪᓕᖅ ᐊᐱᖅᑯᑎᒐ ᐊᔾᔨᑐᐃᓐᓇᖓ 

ᑕᐃᔅᓱᒪᓂ ᐊᐱᕆᔪᒐᒪ ᖃᑦᑎᑦ ᑕᐃᒪ 

ᐃᖅᑲᓇᐃᔭᖅᑎᓪᓚᕇᑦ ᐃᖅᑲᓇᐃᔮᓪᓚᕆᒻᒧᑦ 

ᐃᓕᔭᐅᓯᒪᕙᑦ ᐊᒻᒪᓗ ᖃᑦᑎᑦ 

ᐃᖅᑲᓇᐃᔭᑲᐃᓐᓇᕐᕕᓐᓄᑦ ᐃᓕᔭᐅᓯᒪᕙᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᕈᓐᓇᖅᑐᖓ 

802ᖑᓚᐅᖅᑐᐃᑦ ᑐᔅᓯᕋᐅᑏᑦ ᐃᓪᓗᑖᕈᒪᔪᓄᑦ 

ᒫᑦᓯᐅᑉ ᓄᙳᐊᓂ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐊᒻᒪᓗ ᑕᐃᒃᑯᐊ ᐃᓯᖅᑕᐅᒍᓐᓇᖅᓯᓚᐅᖅᑐᐃᑦ 165. 

ᐱᖃᑕᐅᓇᑎᒃ ᑕᐃᒃᑯᐊ ᐱᖓᓱᓂᒃ ᑕᖅᑭᓂᒃ 

ᓴᓇᔭᐅᓚᐅᕐᓗᑎᒃ ᐊᑐᐃᓐᓇᐅᒐᔭᖅᑐᑦ ᐊᒻᒪ 

ᓴᓇᒋᐊᖅᑕᐅᓪᓗᐊᕆᐊᖃᕋᔭᖅᑐᐃᑦ. ᑕᐃᒪ ᑕᕝᕙ 

ᑖᒃᑯᐊ ᑕᕝᕙ ᓈᓴᐅᑏᑦ ᐱᓯᒪᔭᒃᑲ. ᖃᑦᑎᑦ 

ᐃᖅᑲᓇᐃᔭᖅᑏᑦ 

ᐃᓪᓗᓂᒃ ᑐᔅᓯᕋᕐᓂᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑑᓇ 

ᐊᖓᒃᑰᓵᕈᑎᖃᖅᐸᓪᓚᐃᒻᒪᑦ ᖃᐅᔨᒪᔪᐊᓗᒃ. 

ᑭᖑᓪᓕᕐᒥ ᐊᐱᕆᓂᐊᓕᕋᑖᕐᒥᒐᒪ ᖃᑦᑎᑦ 

ᐃᖅᑲᓇᐃᔭᖅᑏᑦ ᐅᑕᖅᑭᒻᒪᖔᑕ ᐊᖏᕐᕋᔅᓴᒧᑦ, 

102−ᖑᕙᓗᑦᑑᔮᕋᑖᖅᑐᑦ.  

 

ᑭᖑᓪᓕᖅᐹᖅ ᐊᐱᖅᑯᑎᒋᕋᑖᖅᑕᕋ ᐅᑎᖅᕕᒋᓗᒍ, 

ᖃᑦᑎᐅᕙᑦ ᖃᑦᑎᑦ ᐃᖅᑲᓇᐃᔭᖅᑏᑦ ᖃᑦᑎᑦ 

ᐃᖅᑲᓇᐃᔭᖅᑖᖅᓯᒪᕙ394ᑦ ᐃᖅᑲᓇᐃᔮᓪᓚᕆᒻᒧᑦ 

ᑕᖅᑭᓂ ᐊᓂᒍᕋᑖᖅᓯᒪᔪᓂ ᐊᒻᒪ ᖃᑦᑎᑦ 

ᐃᓪᓗᑖᕆᐊᖃᖅᑲᑦ?  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᓈᓴᐅᑏᑦ ᐱᓯᒪᙱᑕᒃᑲ ᐅᓪᓗᒥ. 

ᓇᔅᓴᓚᐅᕐᓗᒋᑦ ᐱᑐᖃᕈᒃᑭᑦ ᐅᕗᖓ 

ᓇᔅᓴᓛᓕᖅᑲᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᕐᑎ ᑕᓯᐅᔭᕐᔪᐊᕐᒧᑦ ᒥᔅᑕ ᖃᕝᕕᒃ.  

 

ᐊᐱᖅᑯᑦ 093 - 6(2): ᖃᓄᐃᓕᖓᓂᖓ  

ᐃᓗᐃᑦᑐᒃᑯᑦ ᐃᓄᑐᖃᓕᕆᓂᕐᒧᑦ 

ᐅᐸᓗᖓᐃᔭᐅᑎ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᔭᕋ ᓯᕗᓕᖅᑎᒧᑦ, 

ᒥᓂᔅᑕᕆᔭᐅᔪᖅ ᒐᕙᒪᓕᕆᔨᒃᑯᓐᓄᑦ.  

 

ᐅᖃᖅᑏ, ᐃᑉᐸᔅᓴᖅ ᑲᑎᒪᕐᔪᐊᕐᓂᖃᖅᑎᓪᓗᑕ 

ᐅᖃᐅᓯᖃᓚᐅᕋᒪ ᐃᓐᓇᕈᑦᑎᐊᕋᓱᓐᓂᐅ ᒥᔅᓵᓄᑦ 

ᖃᓄᐃᙱᓪᓗᓃ. ᐊᐱᕆᓚᐅᕋᒪ 

ᐸᕐᓇᐅᑎᑕᖃᕐᒪᖔᖅ 

ᐃᓐᓇᑐᖃᕐ ᐃᓐᓇᑐᖃᐃᑦ ᐸᖅᑭᔭᐅᓂᖏᓐᓄᑦ 

ᓄᓇᓕᓐᓂ. ᒪᓕᒐᓕᐅᖅᐅᖃᒃᑲᓗ ᑕᐃᒫᔅᓴᐃᓐᓇ 

ᐊᐱᖅᑯᑎᖃᖃᑦᑕᖅᓯᒪᒋᓪᓗᑎᒃ.  

 

ᐋᓐᓂᐊᖅᑕᐃᓕᓕᕆᔨᒃᑯᑦ ᐅᖃᐃᓐᓇᖃᑦ 

ᐅᖃᐅᓯᖃᐃᓐᓇᖃᑦᑕᖅᓯᒪᒻᒪᑦ ᒐᕙᒪᓕᕆᔨᒃᑯᓐᓂᒃ 

ᓯᕗᓕᐅᖅᑎᐅᓂᕋᐃᓪᓗᓂ ᓴᓇᑎᓪᓗᒋᑦ ᓴᓇᔨᐅᓗᑎᒃ 

ᓄᓇᕗᒻᒥ ᐃᓐᓇᐃᑦ ᐸᖅᑭᔭᐅᑦᔪᑎᑦᓴᖏᓐᓂ. ᐅᓪᓗᒥ 

ᐊᐱᕆᕙᕋ ᐅᓪᓗᒥ ᓯᕗᓕᖅᑎ ᐊᐱᕆᒍᒪᕙᕋ 

ᒥᓂᔅᑕᕆᔭᐅᒻᒪᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. 

ᐅᓂᒃᑳᖃᑦᑎᐊᖁᓪᓗᒍ ᐃᓗᓕᖅᑐᔪᖅ ᐃᓐᓇᑐᖃᕐᓄᑦ 

ᐸᕐᓇᐅᑏᑦ ᐅᓂᒃᑳᕆᔭᐅᖁᓪᓗᒍ. ᐱᓕᕆᕕᖓ 

ᖃᓄᖅ ᓴᓇᒻᒪᖔᖅ ᖃᓄᐃᑦᑐᓂᓪᓗ ᓇᓖᕌᕋᑦᓴᓂᒃ 

ᐃᓐᓇᑐᖃᕐᓂᖅ ᑲᒪᔾᔪᑎᑦᓴᓂᒃ ᓄᓇᓕᓐᓂ 

ᓴᖅᑭᖅᓯᕙᓪᓕᐊᒐᓱᒻᒪᖔᑕ ᐃᓱᒪᑦᓴᖅᓯᐅᖅᑐᑎᒃ.  

 

ᐅᖃᖅᑎ (ᑐᓵᔨᑎᒍᑦ): ᒐᕙᒪᓕᕆᔨᒃᑯᑦ ᒥᓂᔅᑕᖓᑦ, 

ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪ ᐅᖃᔭᓐᓇᒦᖅᑕᕋᑦᑕᐅᖅ 

ᒪᓕᒐᓕᐅᖅᑎᐅᖃᑎᒐ. ᑐᑭᓯᓯᒪᔪᐃᓐᓈᓗᒐᑦᑕ 

ᐃᓐᓇᑐᖃᐃᑦ ᖁᑦᑎᓂᖅᐹᖑᑎᒐᓱᐊᓲᕆᒐᑦᑎᒍ 

ᑕᐃᒫᓪᓗ ᑲᑐᔾᔨᖃᑎᕗᑦ 

ᐱᓕᕆᖃᑎᒋᔪᒪᑦᑎᐊᕐᓂᐊᖅᑕᒃᑲ 

ᐅᖃᐅᓯᖃᖃᑦᑕᓚᐅᕋᑦᑕ ᑮᓇᐅᔭᓂᒃ 

ᐊᑐᕈᒫᕐᓂᐊᖅᑐᖁᑎᓂᒃ ᐱᖃᖅᑎᓪᓗᑕ. 

ᐱᒻᒪᕆᓪᓚᕆᐊᓘᓂᕋᖃᑦᑕᐃᓐᓇᕋᑦᑎᒍ ᑕᒪᓐᓇ 

ᑐᑭᒧᐊᒍᑎᒃᓴᖅ ᑖᓐᓇ ᐸᕐᓇᐅᑎ 

ᐱᔭᕇᖅᑕᐅᖁᓪᓗᒍ. ᑖᓐᓇᓗ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ ᐅᖃᐅᓯᖃᑦᑎᐊᖅᑐᐊᓘᓯᒻᒪᑦ ᑕᕝᕙᓂ 

ᑖᓐᓇ ᑮᓇᐅᔭᖅ ᑕᕝᕗᖓ ᐃᓕᐅᖅᑲᕐᓗᒋᑦ.  

 

ᐱᓕᕆᐊᖑᖁᓪᓚᕆᓐᓂᐊᕋᑦᑎᒍ. ᖃᐅᔨᒪᒐᑦᑕ 

ᐅᓂᒃᑳᑎᐊᖅᑐᖃᖅᑐᐊᓘᓚᐅᕐᖓᑦ ᐱᒻᒪᕆᐅᓂᖓᓂᒃ 

ᓈᓚᖃᑦᑕᕈᑦᑕ ᓄᓇᓕᓐᓃᙶᖅᑐᓂᒃ 

ᐱᓕᕆᒋᐊᖃᕐᓂᐊᖅᑐᓂᒃ ᖃᐅᔨᒋᐊᓕᕈᑦᑕ ᖃᓄᖅ 

ᐃᓱᒪᒋᔭᐅᒻᒪᖔᖅ ᑖᓐᓇ ᐃᓐᓇᑐᖃᐃᑦ 

ᑲᒪᒋᔭᐅᓂᖏᓐᓄᑦ ᐸᕐᓇᐅᑎᒃᓴᖅ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐋᓐᓂᐊᖅᑐᐃᓕᓕᕆᔨᒃᑯᑦ ᒥᓂᔅᑕᖓᑦ 

ᐅᖃᖅᓯᒪᒻᒪᑦ ᑎᓴᒪᐃᓐᓇᕐᓂᒃ ᐱᕕᑦᓴᖃᕋᑦᑕ 

ᓴᖅᑭᖅᓯᒐᓱᑦᑐᑕ ᐱᒻᒪᕆᐊᓗᓐᓂᒃ. ᓯᕗᓕᖅᑎ 

ᐅᖃᐅᔾᔨᒍᓐᓇᖅᑳ ᐅᕙᑦᑎᓐᓂᒃ ᖃᓄᖅ 

ᓂᕆᐅᒻᒪᖔᖅ ᑖᓐᓇ ᐃᓗᓕᖅᑐᔪᖅ ᐃᓐᓇᑐᖃᕐᓄᑦ 

ᐸᕐᓇᐅᑎ ᖃᖓ ᐱᔭᕇᖅᑕᐅᒐᔭᕐᒪᖔᖅ 

ᓴᖅᑭᖅᑕᐅᓗᓂᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒐᕙᒪᓕᕆᓂᕐᒧᑦ ᒥᓂᔅᑕ 

ᐸᐅᓗᓯ ᐊᕿᐊᕈᖅ.  

 

ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᐱᒻᒪᕆᒻᒥᒃ 

ᐊᐱᕆᑦᑎᐊᕐᒪᑦ. ᐅᖃᖅᑎᑦᓯᔩ, 

ᐅᖃᖃᑎᒌᑉᐸᓪᓕᐊᓯᒋᐊᖅᑎᓪᓗᑕ 

ᓂᕆᐅᓪᓚᕆᑉᐳᖓᓕ ᓯᕗᒧᑦᓯ ᑖᒃᑯᐊ 

ᐅᖃᖃᑎᒋᕙᓪᓕᐊᓛᕐᓗᒋᑦ ᐱᓕᕆᖃᑎᒋᔭᕗᑦ 

ᒪᕐᕉᓐᓂᒃ ᐃᖅᑲᓇᐃᔮᑦᓴᓂᒃ ᕿᓂᓚᖓᒐᑦᑕ 

ᑲᔪᓯᒋᐊᕈᑎᑦᒧᑦ ᑕᒪᒃᑯᐊᓗ ᐱᓕᕆᐊᑦᓴᐅᓂᐊᖅᑐᑦ 

ᖁᕕᐊᒋᓪᓚᕆᒃᓱᒋᑦ ᓯᕗᒧᐊᕈᑎᒋᓂᐊᕋᑦᑎᒍᑦ.  

ᓂᕆᐅᓪᓚᕆᑉᐳᖓᓗ ᑐᓴᖅᑎᑦᓯᖃᑦᑕᕐᓂᐊᕆᐊᒥᒃ 

ᒪᓕᒐᓕᐅᖅᑎᐅᖃᑎᓐᓂᒃ. ᓄᓇᓕᓐᓂᑑᙱᑦᑐᖅ 

ᐃᓄᐃᓪᓗ ᑎᒥᖁᑎᖏᓐᓂᑦᑕᐅᖅ 

ᓯᕗᓪᓕᖅᐹᖑᖃᑕᐅᓯᒪᒻᒪᑦ ᑲᑎᒪᓚᐅᖅᑎᓪᓗᑕ 

ᐃᖃᓗᒃᑑᑦᑎᐊᕐᒥ.  

 

ᓯᕗᓪᓕᖅᐹᒥ ᐃᖅᑲᓇᐃᔭᖅᑎᖃᕐᓗᑕ 

ᐱᓕᕆᒋᐊᖅᑐᑦᓴᐅᓂᐊᖅᑐᓂᒃ ᑕᒪᑐᒧᖓ 

ᐱᒋᐊᕈᑎᒋᓗᒍ ᓯᕗᒧᑦ 

ᐊᖅᑯᓯᐅᖅᐸᓪᓕᐊᒍᑎᒋᓂᐊᕋᑦᑎᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑎᓄᑦ ᒥᔅᑕ ᖃᕝᕕᒃ  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᐅᖅᑏᑦ ᑐᓴᕈᒪᑦᓯᐊᓚᖓᒻᒪᑕ ᖃᖓᒃᑯᑦ 

ᐃᖅᑲᓇᐃᔮᑦᓴᐅᔪᑦ ᒪᑐᐃᖅᑕᐅᒐᔭᕐᒪᖔᑕ.  

 

ᐋᓐᓂᐊᖅᑐᓕᕆᔩᑦ ᒥᓂᔅᑕᖓᑦ ᐅᖃᓚᐅᕐᒪᑦ 

ᒪᓕᒐᓕᐅᖅᑏᑦ ᑕᒫᓂ ᐃᒡᓗᒥ ᐊᐱᖅᓱᖃᑦᑕᕐᒪᑕ 

ᐊᖏᖁᔨᓪᓗᑎᒃ.  

 

ᖁᓚᙱᓚᖓ ᓯᕗᓕᖅᑎᕗᑦ ᐊᖓᔪᖅᑳᖑᓪᓗᓂ 

ᐊᖏᖅᓯᒪᓂᐊᕐᒪᑦ ᓯᕗᒧᕈᑎᒋᓂᐊᖅᑕᑎᓐᓄᑦ 

ᑲᑐᔾᔨᓗᑕ ᐱᓕᕆᐊᒃᓴᕆᔭᑉᑎᓐᓂᒃ ᓄᓇᕗᒻᒧᑦ.  

 

ᓯᕗᓕᖅᑎ ᐊᖏᕈᓐᓇᖅᐸ ᓄᓇᕗ ᒐᕙᒪᒃᑯᖏᑦ 

ᐊᑕᖏᖅᑐᒥᒃ ᐃᓐᓇᕐᓄᑦ ᐸᕐᓇᐅᑎᒋᓂᐊᖅᑕᖓ 

ᐱᕚᓪᓕᕈᑎᐅᓂᐊᕐᒪᑦ ᐸᕐᓇᐅᑎᓂᒃ ᐃᑲᔪᖅᑐᐃᒍᑎ 

ᐱᕚᓪᓕᕈᑎᓄᓪᓗ ᐃᓐᓇ ᐃᓐᓇᓕᕆᓂᐅᔪᒥᒃ 

ᓄᓇᓕᓕᒫᑦᑎᓐᓂ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒐᕙᒪᓕᕆᔨᒃᑯᑦ ᒥᓂᔅᑕᖓᑦ, 

ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᐱᒋᕙᕋ 

ᒪᓕᒐᓕᐅᖅᑎᐅᖃᑎᒐ ᓴᖅᑮᒻᒪᑦ ᐱᒻᒪᕆᒻᒥᒃ ᑕᒡᕗᖓ 

ᐃᒡᓗᒧᑦ. ᐊᖏᕈᓐᓇᖅᐳᖓ ᒐᕙᒪᓕᒫᑎᒍᑦ 

ᑲᑐᑎᒋᐅᕈᑎᒋᒋᐊᖃᕐᓂᐊᕋᑦᑎᒍ ᐃᒫ 

ᑕᑯᓐᓇᑦᓯᐊᕐᓂᐊᕈᑦᑎᒍ ᓇᐅᒃᑯᓗᒃᑖᖅ 

ᐃᓐᓇᓕᕆᓂᖅ ᐊᒻᒪᓗ ᓄᓇᓕᓐᓂ ᐃᓐᓇᐃᑦ 

ᑲᒪᒋᔭᐅᕙᓐᓂᖏᑦ ᑕᒪᒃᑯᐊ ᑐᓴᖅᓯᒪᓪᓚᕆᒃᑲᑦᑎᒍ 

ᑕᕝᕙᓂ ᐃᒡᓗᒥ. ᐄ, ᐊᖏᕈᓐᓇᖅᐳᖓ ᑕᒪᒃᑯᐊ 

ᑕᐅᑐᒃᑕᐅᒻᒪᕆᓐᓂᐊᖅᑐᑦ ᓄᓇᓖᓪᓗ 

ᐃᓱᒫᓘᑕᐅᓯᒪᔪᑦ ᐱᖃᓯᐅᑎᓗᒋᑦ. 

ᐅᖃᐅᑎᒍᓐᓇᖅᐸᕋ ᒪᓕᒐᓕᐅᖅᑏᑦ ᐅᖃᖅᓯᒪᔭᖏᑦ 

ᓄᓇᓖᓪᓗ ᑎᒍᔭᐅᒐᓱᓪᓚᕆᓚᖓᒻᒪᑕ. 

ᐅᖃᖃᑎᒌᑉᐸᓪᓕᐊᓂᕐᒥᒃ ᐱᕙᓪᓕᐊᑎᓪᓗᑕ 

ᐃᓐᓇᕐᓂᒃ ᖃᓄᖅᑑᕈᑎᖃᖅᐸᓪᓕᐊᒍᑎᒋᔭᑦᑎᓐᓄᑦ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊ ᓂᒋᐊᓄᑦ ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 094 - 6(2): 

ᐆᒻᒪᖅᑯᑎᑐᓗᐊᓐᖏᓐᓂᕐᒧᑦ 

ᓇᓗᓇᐃᒃᑯᑕᖅᑖᕐᓂᖅ (ᓴᕕᑲᑖᖅ) 

 

ᓴᕕᑲᑖᖅ: ᐅᖃᖅᑏ, (ᑐᓵᔨᑎᒍᑦ) 

ᐊᐱᕆᔪᒪᐃᑐᓐᓇᖅᖢᒍ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓄᑦ ᐅᖃᐅᓯᕆᓯᒪᔮᓄᑦ.  

 

ᐅᖃᐅᓯᒥᓐᓂᒃ ᑕᒪᒃᑯᐊ 

ᐃᑯᒻᒪᖅᑯᑎᓕᐅᕈᓐᓇᑦᓯᐊᕐᓂᕐᒧᑦ ᓄᑖᒥᒃ 

ᐃᑯᒻᒪᖅᑯᑎᖃᕐᕕᒻᒥᒃ ᑖᓐᓇ ᓄᑖᒥᒃ 

ᓴᖅᑭᑎᑦᓯᒍᑎᓂᐊᖅᑰᕐᒪᑦ ᓯᕗᓪᓕᖅᐹᒥ 

ᐅᑭᐅᖅᑕᖅᑐᒥ ᑕᐃᒫᒃ ᐱᒃᑯᓇᖅᑎᒋᓂᐊᖅᑐᒥᒃ.  

 

ᓇᓗᓇᐃᕈᑎᑖᖅᐸᑦ ᑖᓐᓇ ᐃᒡᓗᒻᒥ 

ᐃᑯᒻᒪᖅᑯᑎᖃᑦᓯᐊᓲᖑᓂᖓᓂᒃ ᓴᐳᔾᔨᒍᑎᐅᑉ 

ᐱᐅᖅᓱᐊᕈᑕᐅᕙᓐᓂᖓᓂᒃ ᑮᓇᐅᔭᓂᒃ.  

 

ᐱᓇᓱᐊᕈᓯᕆᓚᐅᖅᑕᑎᓐᓂ ᐊᐱᕆᓚᐅᕋᒃᑯ ᒥᓂᔅᑕ 

ᑎᓕᓯᓯᒪᓕᕐᒪᖔᑦ ᖁᓪᓕᒃᑯᓐᓂᒃ 

ᑲᒪᕙᓪᓕᐊᓕᖁᓪᓗᒋᑦ ᐃᒻᒥᒃᑰᖅᑐᓂᒃ 

ᐃᑯᒻᒪᖅᑯᑎᓕᐅᕈᑎᒧᑦ ᐊᖏᕈᒻᒥᒃ. ᐅᖃᖅᑏ, 

ᐊᕐᕕᐊᑦ ᐃᑯᒻᒪᖅᑯᑎᖃᑦᓯᐊ ᑲᒪᑦᓯᐊ 

ᐊᑐᑦᓯᐊᕈᓐᓇᓂᕐᒥᒃ ᐱᓕᕈᑎᒃ 

ᐱᐅᖅᓱᐊᖃᑦᑕᓚᖓᒻᒪᑕ ᐊᒻᒪ ᑮᓇᐅᔭᓂᓪᓗ 

ᐱᐅᖅᓱᐊᕐᓗᑎᒃ ᐊᕙᑎᑦᑎᓂᓪᓗ ᓴᐳᔾᔨᔾᔫᒥᓗᑎᒃ.  

 

ᐱᐅᖅᓱᐊᖃᕐᓂᖅ ᐃᑲᔪᕈᑎᐅᓂᐊᖅᑐᓪᓗ ᐊᕐᕕᐊᓂ 

ᖁᓪᓕᒃᑯᓪᓗ ᐊᑐᖅᑖᕋᑎᒃ. ᖁᓪᓕᒃᑯᑦ ᑎᓕᓯᕙ 

ᑎᓕᓯᒪᕙᐃᑦ? ᐱᐊᓂᑦᓯᖁᓪᓗᑎᒃ ᐃᒻᒥᒃᑰᖅᑐᒥᒃ 

ᐃᑯᒻᒪᖅᑯᑎᓕᐅᕈᓐᓇᕐᓂᐊᖅᑐᓂᒃ ᐊᕐᕕᐊᕐᒥᐅᓄᑦ 

ᐊᑎᓕᐅᖅᑕᐅᓂᐊᕐᒪᑦ ᑲᔪᓯᒋᐊᕈᓐᓇᕐᓂᐊᕐᒪᑦ 

ᑕᒪᓐᓇ ᐱᓕᕆᐊᖑᒍᒪᔪᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᒥᓂᔅᑕ, ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ 

ᐊᐱᖅᑯᑎᒋᔮᓄᑦ ᓇᓗᓇᐃᕆᐊᑐᐃᓐᓇᕐᓗᒍ 

ᐃᑯᒻᒪᖅᑯᑎᓕᕆᓂᕐᒧᑦ ᐃᓕᑕᕆᔭᐅᔾᔪᑎᓂᒃ 

ᖃᒪᓂᑦᑐᐊᕐᒧᑦ ᐱᓯᒪᔪᖅ ᐃᑯᒻᒪᖅᑯᑎᖃᕐᕕᐊᓄᑦ.  

 

ᑖᒃᑯᐊ ᐃᒻᒥᒃᑰᖅᑐᓂᒃ ᐃᑯᒻᒪᖅᑯᑎᓕᕆᔨᐅᔪᓄᑦ 

ᐱᓕᕆᐊᕆᕙᓪᓕᐊᕙᕗᑦ. ᐅᖃᖅᑰᔪᒐᒪ 

ᐱᓇᓱᐊᕈᓯᐅᔪᔪᒥ ᐃᖅᑲᐅᒪᑦᓯᐊᕈᒪ 

ᓂᕆᐅᒃᑲᓗᐊᖅᐳᒍᑦ ᐊᑐᐊᒐᐃᑦ ᓴᖅᑭᓛᕐᓂᑦᑎᓐᓂᒃ 

ᐅᑭᐅᑦᓵᖑᓕᖅᐸᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᓐᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ ᑖᓐᓇ ᐃᒻᒥᒃᑰᖅᑐᖅ 

ᐃᑯᒻᒪᖅᑯᑎᓕᕆᐅᒍᓐᓇᖅᑐᓄᑦ ᐱᓕᕆᐊᒃᓴᖅ ᐊᑯᓂ 

ᐱᓕᕆᐊᖑᓕᕐᒪᑦ. ᓱᒻᒪᑦ ᐊᑯᓂᓗᐊᕌᓗᒃ 

ᑲᒪᒋᔭᐅᓕᖅᐸᑦ ᐊᒻᒪᓗ ᐅᑭᐊᒃᓴᖅ 2022−ᒧᑦ 

ᑎᑭᑦᑐᒍ ᐊᑐᐃᓐᓇᐅᔾᔮᖏᒻᒪᖔᖅ ᓱᓕ.  

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᒥᓂᔅᑕ, ᒥᓂᔅᑕ ᓯᒪᐃᓚᒃ.  

 

ᐊᖓᔪᑳᖅ ᑯᕋᐃᒡ ᓯᒪᐃᓚᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᐱᖅᑯᑎᒋᔮᓄᑦ. 

ᐅᖃᐅᓯᕆᔪᓐᓇᖏᒃᑲᓗᐊᖅᑕᕋᓕ 

ᖃᓄᐃᖃᑦᑕᓚᐅᖅᑐᓂ ᓯᕗᓂᓐᓂ 

ᐃᓚᐅᔪᙱᓐᓇᒪᓕ ᑲᖐᓇᖅᑐᖅ ᐃᒻᒪᖃ 

ᓄᕙᓪᔪᐊᕐᓇᖅ 19 ᐊᑦᑐᐃᒍᑕᐅᓚᐅᕐᒪᑦ. ᑭᓯᐊᓂ 

ᐱᓕᕆᐊᕆᕙᓪᓕᐊᕙᔪᑦ ᒫᓐᓇ ᑖᓐᓇ 

ᐅᖃᕈᓐᓇᖅᑕᑐᐊᕋ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑎᓄᑦ ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖃᐅᒪᕝᓗᒍ ᑭᐅᔾᔨᒍᓐᓇᙱᑦᑑᒐᓗᐊᖅ 

ᒥᓂᔅᑕᐅᓚᐅᖅᑐᓂᒃ ᑭᓯᐊᓂ ᐱᓇᓱᐊᕈᓯᐅᔪᔪᒥ 

ᐊᐱᕆᔪᒐᒃᑯ ᒥᓂᔅᑕᐅᔪᖅ ᑎᓕᓯᓂᐊᖅᐸ 

ᖁᓪᓕᒃᑯᓐᓂᒃ ᑕᒪᓐᓇ ᐃᒻᒥᒃᑰᖅᑐᓄᑦ 

ᐃᑯᒻᒪᖅᑯᑎᓕᕆᓂᕐᒧᑦ ᐱᐊᓂᒃᑕᐅᖁᓪᓗᒍ 

ᕿᓚᒥᒃᑯᑦ. ᐅᑭᐅᑦᓵᖑᙱᑦᑐᖅ, ᑮᓇᐅᔭᐃᑦ 

ᐊᑐᐃᓐᓇᐅᔪᑦ ᐊᓯᐅᔨᑐᐃᓐᓇᕆᐊᖃᖅᑎᒍ. 

ᐱᔭᕇᖅᑕᐅᔪᓐᓇᖅᐸᑦ ᐅᑭᐅᒃᓵᖑᓚᐅᙱᓐᓂᖓᓂ. 

ᐅᒥᐊ ᐅᑭᐊᒃᓵ ᑎᑭᒃᑲᓗᐊᖅᐸᑦ 

ᐅᒥᐊᕐᔪᐊᖃᕐᓇᕐᓂᖓ ᐊᓐᓇᐃᔭᐅᓚᖓᒻᒪᑦ. 

ᕿᓚᒥᐅᔾᔫᒥᖁᔪᒥᓇᖅᑑᒐᓗᐊᖅ ᐅᐊᑦᑎᐊᕉᙱᑦᑐᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᒥᓂᔅᑕ, ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕆᐊᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᐊᖏᕈᓐᓇᖅᐳᖓ 

ᑐᐊᕕᕐᔫᒥᖁᕝᓗᒍ ᑭᓯᐊᓂ ᐃᒪᐃᓐᓂᐊᓚᑦᑕᕐᓂᖓ 

ᐅᖃᕈᓐᓇᖏᑦᑐᖓ ᑐᕌᒐᖃᕋᓱᒃᑲᓗᐊᖅᐳᒍᑦ 

ᐅᑭᐊᒃᓵᒧᑦ ᕿᓚᒥᐅᔾᔫᒥᒍᓐᓇᖅᐸᑦ 

ᕿᓚᒥᐅᔾᔫᒥᓛᖅᐳᖅ. ᖁᔭᓐᓇᒦᒃ, ᐅᖃᖅᑏ.  

 



ᕿᑎᖅᑰ, ᔫᓂ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐊᐱᖅᓱᕐᓇᖅ ᐃᓱᓕᒻᒪᑦ. ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᔪᒪᕗᖓ ᐊᐱᖅᓱᕐᓇᖅ 

ᐃᓚᒋᐊᖅᑕᐅᖁᓪᓗᒍ.  

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᔪᒪᒻᒪᑦ 

ᒪᓕᒐᓕᐅᖅ ᐊᐱᖅᓱᕐᓇᖅ ᑲᔪᓯᒃᑲᓐᓂᖁᓪᓗᒍ 

ᐋᒃᑳᖅᑐᖃᖅᐹ? ᐋᒃᑳᖅᑐᖃᕐᒪᑦ. 7-ᖓᓐᓄᑦ 

ᐅᖃᐅᓯᒃᑯᑦ ᐊᐱᖅᑯᑏᑦ. 8 ᐅᑎᕈᑏᑦ 

ᑎᑎᕋᖅᓯᒪᔪᓂᒃ ᐊᐱᖅᑯᑎᐅᓯᒪᔪᓂᒃ. 9 ᑭᐅᔾᔪᑏᑦ 

ᒪᑐᐃᕈᑎᐅᓯᒪᔪᒧᑦ. 10 ᑭᐅᔾᔪᑏᑦ 

ᑮᓇᐅᔭᖅᑑᑎᑦᓴᓂᒃ ᐅᖃᐅᓯᐅᓯᒪᔪᒧᑦ. 11 

ᐊᑎᓕᐅᖅᑕᐅᓯᒪᔪᑦ. 12 ᑭᐅᔾᔪᑏᑦ 

ᐊᑎᓕᐅᖅᑕᐅᓯᒪᔪᓂᒃ. 13 ᐅᓂᒃᑳᖏᑦ 

ᑲᑎᒪᔨᑐᐃᓐᓇᐃᑦ ᑲᑎᒪᔨᕋᓛᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ. ᐃᓕᑕᕆᓪᓗᒍ ᐊᕐᕕᐊ ᓂᒋᐊᓄᑦ, 

ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 13: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 002 - 6(2): ᒪᓕᒐᒃᓴᖅ 

5, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ 

ᐱᔾᔪᑎᖃᖅᑐᑦ ᑲᓇᑕᓕᒫᒥ ᐅᓪᓗᖓ 

ᓱᓕᓂᕐᒥᒃ ᐋᖅᑭᒃᓯᓇᓱᓐᓂᕐᒥᓪᓗ (ᓴᕕᑲᑖᖅ) 

 

ᑲᑎᒪᔨᕋᓛᑦ ᐅᓂᒃᑳᖓᑦ 003 - 6(2): ᒪᓕᒐᒃᓴᖅ 

6, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. 

ᐅᖃᖅᑏ, ᐅᓂᒃᑳᕈᒪᒧᑦ ᒪᓕᒐᑦᓴᖅ 5 ᒪᓕᒐᖅ 

ᐋᖅᑭᒋᐊᕈᑎᒃᓴᐅᓂᐊᖅᑐᖅ 

ᐅᓪᓗᖃᖅᑎᑕᐅᓂᑦᓴᖓᓂᒃ ᑭᓪᓕᓯᓂᐊᕐᓂᕐᒧᑦ 

ᒪᓕᒐᑦᓴᖅ 6 ᐋᖅᑭᒋᐊᕈᑎᑦᓴᐅᔪᖅ ᐃᖅᑲᖅᑐᐃᕖᑦ 

ᓅᑕᐅᓂᑦᓴᖏᓐᓄᑦ ᕿᒥᕐᕈᔭᐅᓯᒪᔪᖅ ᑲᑎᒪᔨᕋᓛᕗᑦ 

ᐊᒻᒪᓗ ᒪᓕᒐ ᒪᓕᒐᑦᓴᖅ 

ᐃᓱᒪᑦᓴᖅᓯᐅᕈᑕᐅᒍᓐᓇᓕᖅᑐᖅ ᑲᑎᒪᔨᑐᐃᓐᓇᕐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᒃᓴᖅ 5 

ᐊᒻᒪ 6 ᑲᑎᒪᔾᔪᑎᓄᑦ ᐃᓕᔭᐅᓂᐊᖅᑐᑦ ᓇᒡᒐᔾᔭᐅᒥ. 

ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. 15 ᑐᓴᕈᑏᑦ 

ᐱᒋᐊᖅᑎᑕᐅᔪᓂᒃ. ᐃᓕᑕᕆᓪᓗᒍ ᐃᖃᓗᐃᑦ 

ᓯᓈᓄᑦ ᒥᔅ ᐳᕉᔅᑐ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 006 - 6(2): 

ᐊᓂᑎᑕᐅᑲᐃᓐᓇᕐᓂᖓ ᒪᓕᒐᓕᐅᖅᑎ 

ᐊᒥᑦᑐᕐᒧᑦ - ᖃᐅᔨᒃᑲᐃᒍᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᖅᑎᑦᓯᕗᖓ ᓇᒡᒐᔾᔭᐅᒥ ᔫᓂ 6, 2022 

ᐱᒋᐊᖅᑎᑦᓯᓛᕋᒪ ᐆᒪᙵᑦ:  

 

ᒫᓐᓇ ᐃᒪᐃᓕᕐᓕ ᐱᒋᐊᖅᑎᑦᓯ ᐊᐃᑉᐱᖅ 

ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ ᓂᒋᐊᓄᑦ, ᑖᓐᓇ 

ᒥᔅᑕ ᔪᐃᓕ ᖃᐃᕐᓂᖅ ᒪᓕᒐᓕᐅᖅᑎᐅᔪᖅ 

ᐊᒥᑦᑐᕐᒧᑦ ᓄᖅᑲᖓᑎᑕᐅᑲᐃᓐᓇᖁᓪᓗᒍ 

ᐃᑦᓯᕙᖃᑕᐅᒍᓐᓇᖏᓪᓗᓂ ᐃᒡᓗᒥᒃ 

ᑲᑎᒪᓂᖏᓐᓂᓪᓗ ᑲᑎᒪᔨᕋᓛᑦ. 

ᓇᒡᒐᔾᔭᐅᖑᓚᐅᙱᓐᓂᖓᓂ ᔫᓂ 6, 2022.  

 

ᐅᖃᖅᑎᑦᓯᔩ, ᓈᒻᒪᓈᓕᖅᐸᑦ ᐊᖏᖅᑕᐅᔪᒪᓛᖅᑐᖓ 

ᑲᒪᒋᔭᐅᖁᓪᓗᒍ ᐅᓪᓗᒥ ᐱᒋᐊᖅᑎᑦᓱᒪᔭᕋ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): 17 ᑐᓴᕈᑏᑦ 

ᐱᒋᐊᖅᑎᐅᔪᓂᒃ. 16 ᑐᓴᖅᑎᑦᓯᒍᑏᑦ 

ᐱᒋᐊᖅᑎᑕᐅᔪᓂᒃ ᓯᕗᓪᓕᖅᐹᒥ 

ᐅᖃᓕᒫᖅᑕᐅᔪᒃᓴᓂ ᒪᓕᒐᒃᓴᓂᒃ. 17 

ᐱᒋᐊᖅᑎᑕᐅᔪᑦ. ᐃᓕᑕᕆᓗᒍ ᐃᖃᓗᐃᑦ ᓯᓈᓄᑦ. 

ᒥᔅ ᐳᕉᔅᑐ. 

 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. 

ᐊᖏᖅᑕᐅᔪᒪᕗᖓ ᑲᒪᒋᔭᐅᖁᓪᓗᒍ ᐱᒋᐊᖅᑎᑕᕋ 

ᐅᓪᓗᒥ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᒻᒪᑦ ᑲᒪᒋᔭᐅᖁᓪᓗᒍ ᐱᒋᐊᖅᑎᒍᒪᔭᖓ 

ᐅᓪᓗᒥ. ᐋᒡᒑᖅᑐᖃᖅᐸ? ᐱᑕᖃᙱᒻᒪᑦ ᑲᔪᓯᒋᑦ ᒥᔅ 

ᐳᕉᔅᑐ.  

ᐱᒋᐊᖅᑎᑕᖅ 006 - 6(2): 

ᐊᓂᑎᑕᐅᑲᐃᓐᓇᕐᓂᖓ ᒪᓕᒐᓕᐅᖅᑎ 

ᐊᒥᑦᑐᕐᒧᑦ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐃᒪᐃᒻᒪᑦ ᒪᓕᒐᓕᐅᕐᕕᒃ ᓄᓇᕗᒻᒥ 

ᐱᔪᓐᓇᕐᓂᖃᖅᑎᑕᐅᓕ ᑲᑎᒪᕕᔾᔪᐊᕐᒥ 

ᐃᓱᒪᖅᓲᑎᖃᑦᓯᐊᕐᒪᑕ ᐋᖅᑭᑦᓱᐃᔪᓐᓇᕐᓗᑎᒃ 

ᐱᐅᓯᕐᒥᓂᒃ ᐊᒻᒪᓗ ᖃᓄᐃᒍᑎᒥᓂᒃ ᐱᖃᓯᐅᑎᓪᓗᒍ 

ᐃᓂᖅᑎᕆᔪᓐᓇᕐᓂᖓᑦ ᒪᓕᒐᓕᐅᖅᑎᓂ;  

 

ᐊᒻᒪᓗ ᐃᒪᐃᒻᒪᑦ ᓈᓴᐅᑎᓂ 218−ᒥᓂ 

ᒪᓕᒐᓕᐅᕐᕕᒻᒥ ᐊᒻᒪᓗ ᓯᕗᓕᖅᑎᓄᑦ ᒪᓕᒐᖅ 

ᐱᔪᓐᓇᕐᓂᖃᖅᑎᑦᓯᒻᒪᑦ ᒪᓕᒐᓕᐅᕐᕕᒃ 

ᐃᓂᖅᑎᕈᔪᓐᓇᕐᓗᑎᒃ ᒪᓕᒐᓕᐅᖅᑎᓂᒃ. 

 

ᐊᒻᒪᓗ ᐃᒪᐃᒻᒪᑦ ᑕᒪᒃᑯᐊ ᓴᙱᓂᐅᔪᑦ 

ᐱᔪᓐᓇᕐᓂᖃᖅᑎᑕᐅᓪᓗᑎᒃ 

ᓄᖅᑲᖓᑎᑦᓯᑲᐃᓐᓇᕈᓐᓇᕐᓗᑎᒃ 

ᓄᖅᑲᑎᑦᓯᓗᑎᓪᓘᓐᓃᑦ ᒪᓕᒐᓕᐅᖅᑎᒥᒃ 

ᒪᓕᒐᓕᐅᕐᕕᒻᒥ;  

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᐅᔪᖅ ᐊᒥᑦᑐᕐᒧᑦ 

ᐱᓕᕆᓚᐅᕐᒪᑦ ᓈᒻᒪᙱᑦᑐᒥᒃ ᑕᕝᕗᖓ ᐃᒡᓗᒧᑦ. 

ᐱᖃᓯᐅᔅᓱᒍ ᐋᖓᔮᓚᐅᕐᓂᕆᔭᖓᓄᑦ ᑕᑯᑦᓴᒥᒃ.  

 

ᑕᐃᒪᐃᒻᒪᑦ ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ ᓂᒋᐊᓄᑦ. ᑖᓐᓇ 

ᒥᔅᑕ ᔪᐃᓕ ᖃᐃᕐᓂᖅ ᒪᓕᒐᓕᐅᖅᑎᐅᔪᖅ 

ᐊᒥᑦᑐᕐᒧᑦ ᓄᖅᑲᖓᑎᑕᐅᑲᐃᓐᓇᖁᓪᓗᒍ 

ᑕᕝᕙᑲᐅᑎᒋ ᐃᒃᓯᕙᖃᑕᐅᙱᓪᓗᓂ ᐃᒡᓗᒥ 

ᑲᑎᒪᔨᕋᓛᑦ ᑲᑎᒪᓂᐅᔪᓂ ᑲᑎᒪᔨᕋᓛᑦ 

ᓇᒡᒐᔾᔭᐅᕈᓚᐅᙱᓐᓂᖓᓂ ᔫᓂ 6, 2022.  

 

ᐊᒻᒪᓗ ᓱᓕ ᐱᒋᐊᖅᑎᑦᓯᕗᖓ ᒪᓕᒐᓕᐅᖅᑎᐅᔪᖅ 

ᐊᒥᑦᑐᕐᒧᑦ ᐃᓇᑦ ᐅᖃᐅᔾᔪᖅᑕᐅᖁᓪᓗᒍ 

ᐃᓱᒪᑦᓴᖅᓯᐅᓪᓚᕆᖁᓪᓗᒍ ᑲᒪᒋᒋᐊᒥᓂᒃ. 

ᓂᕈᐊᖅᑎᖁᑎᒋᔭᖏᑦ ᐱᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᖕᒪᑦ. 

ᐱᒋᐊᖅᑎᑕᐅᔪᒧᑦ. ᓈᒻᒪᓴᖅᑐᑦ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ 

ᓯᕗᓪᓕᖅᐹᒥ. ᑕᒪᓐᓇ ᐊᐃᓐᓈᖑᒐᓗᐊᖅ 

ᑕᐃᒪᐃᓚᐅᕋᒪ ᓵᑕᑦᓴᑑᕗᖓᓗ ᑕᒪᑐᒧᖓ 

ᐱᓂᐊᕐᓂᕆᓚᐅᖅᑕᓐᓄᑦ.  

 

ᒪᒥᐊᑉᐳᖓ ᒪᒥᐊᓪᓚᑦᑖᖅᐳᖓ 

ᒪᓕᒐᓕᐅᖅᑎᐅᖃᑎᓐᓄᑦ ᒪᓕᒐᓕᐅᕐᕕᒻᒧᑦ ᑕᕝᕙᓂ 

ᒪᓕᒐᓕᐅᕐᕕᒻᒥ ᐊᒻᒪᓗ ᐊᖏᕈᑎᒋᕙᒃᑲ 

ᖃᓄᐃᑕᐅᒍᑎᒋᓂᐊᖅᑕᒃᑲ 

ᐃᓂᖅᑎᖅᑕᐅᔾᔪᑎᒋᔭᐅᓂᕆᓂᐊᖅᑕᒃᑲᓗ ᑕᕝᕙᓂ 

ᒪᓕᒐᓕᐅᕐᕕᒻᒥ.  

 

ᑕᐃᒪᐃᒻᒪᑦ ᒪᓕᒐᓕᐅᖅ ᐅᖃᖅᑏ, ᒪᒥᐊᕝᕕᒋᕙᒃᑲ 

ᓂᕈᐊᖅᑕᐅᕕᒋᓯᒪᔭᒃᑲ ᐱᐅᓯᕆᓚᐅᖅᑕᓐᓄᑦ. ᐊᒻᒪᓗ 

ᓂᕆᐅᒐᓗᐊᖅᐳᖓ ᐱᔨᑦᓰᓐᓇᕐᓂᐊᕋᒃᑭᑦ 

ᓂᕈᐊᖅᑕᐅᓯᒪᔪᑎᖁᑎᒃᑲ ᓂᕈᐊᖅᑎᖁᑎᒃᑲ 

ᓯᕗᓂᔅᓴᓐᓂ.  

 

ᑲᔪᓰᓐᓇᖁᓪᓗᖓ ᐱᓕᕆᐊᒃᓴᓐᓄᑦ 

ᐃᑲᔪᖅᑕᐅᒐᓱᒃᐳᖓ. ᑕᐃᒪᓐᓇ 

ᐱᓇᓱᒋᐊᖅᓯᒪᓕᖅᐳᖓ ᐃᑲᔪᖅᑕᐅᒐᓱᓕᖅᖢᖓ. 

ᐊᔪᕈᑎᒋᔭᒻᓄᑦ.  

 

ᑕᐃᒪᐃᓐᓂᖓᓄᑦ ᐅᖃᒃᑲᓐᓂᕐᓗᖓ ᒪᓕᒐᓕᐅᖅᑏᑦ 

ᒪᓕᒐᓕᐅᖅᑎᐅᖃᑎᒃᑲ ᐃᖅᑲᓇᐃᔭᖅᑏᓪᓗ 

ᐅᖃᖅᑕᒃᑲ ᐅᑉᐱᕆᓯᐅᒃ. ᓱᓕᒐᓱᑉᐸᒃᑲᒪ 

ᐅᖃᐅᓯᕐᓄᑦ ᐃᑲᔪᖅᑕᐅᒐᓱᓪᓚᕆᓐᓂᐊᖅᐳᖓ 

ᐊᖏᕈᑎᒋᓯᐅᒃ ᒪᒥᐊᒍᑎᒋᔭᒃᑲ ᓇᒻᒥᓂᓐᓂ ᐱᔪᑦ 

ᐱᐅᓯᕆᓚᐅᖅᑕᓐᓂᒃ. ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕐᒧᑦ 

ᐊᖏᖅᑐᐃᓐᓇᐃᑦ ᐃᓵᒡᓕᑦ. ᐊᑭᕋᖅᑐᑦᑐᑦ. 

ᓂᕈᐊᙱᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᒥᔅᑕ 

ᖃᐃᕐᓂᖅ ᒫᓐᓇ ᓄᖅᑲᖓᑎᑕᐅᑲᐃᓐᓇᓕᕋᕕᑦ 

ᐊᓂᔪᓐᓇᖅᓯᔪᑎᑦ.  

 

ᑲᑎᒪᔾᔪᑎᔅᓴᖅ 18. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 19. 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᔅᓴᖅ 20. ᑲᑎᒪᑐᐃᓐᓇᕐᓂᖅ 

ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ. ᒪᓕᒐᒃᓴᖅ 1 ᐊᒻᒪᓗ 2. ᒥᔅᑕ 

ᓴᕕᑲᑖᖅ ᐃᒃᓯᕙᐅᑕᕆᔭᐅᓗᓂ.  

 

ᐱᒋᐊᓚᐅᙱᓂᑦᑎᓐᓂ ᑲᑎᒪᑐᐃᓐᓇᕐᓂᕐᒥ 20 

ᒥᓂᑦᓯᒥᒃ ᓄᖅᑲᖓᓚᐅᑲᓐᓂᐊᖅᑐᒍᑦ.  

 

ᐃᖅᓱᖅᑏ.  

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᑦ 15:55ᒥ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:23ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᓇᑯᕐᒦᒃ. 

ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᕋᒃᑯ ᐊᒻᒪᓗ 

ᑲᑎᒪᑐᐃᓐᓇᖅᑎᓪᓗᑕ ᐅᑯᐊ ᑲᒪᒋᓂᐊᖅᑕᕗᑦ 

ᒪᓕᒐᒃᓴᖅ 1 ᐊᒻᒪᓗ 2. ᖃᓄᐃᓕᖓᔪᒪᕕᓯ? ᒥᔅᑕ 

ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᒪᔪᒍᑦ 

ᕿᒥᕐᕈᓂᖃᕐᓗᑕ 2022-2023 ᐊᑭᑐᔫᑎᒃᓴᓄᑦ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐊᒻᒪ ᒪᓕᒃᓴᖅᑕᐅᓗᓂ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᐊᖏᖃᑎᒌᑉᐱᑖ 

ᒪᓕᒐᒃᓴᖅ 1 ᑲᒪᒋᔭᐅᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2022-2023 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᒥᓂᔅᑕᕆᔭᐅᔪᖅ 

ᐊᐱᕆᔪᒪᕙᕋ ᑕᑉᐹᓃᖃᑎᖃᕈᒪᒻᒪᖔᖅ?  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, 

ᐃᒃᓯᕙᐅᑖᖅ. ᐄ. ᒪ’ᓇ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᖏᖅᐱᑖ 

ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᑕᑉᐸᐅᖓᖅᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᑕᐅᓯᒪᓂᐊᕐᒪᑦ 

ᑭᓇᒃᑰᒻᒪᖔᑎ ᓇᓗᓇᐃᑲᐃᓐᓇᒃᑭᒃ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, 

ᐃᒃᓯᕙᐅᑖᖅ. ᑖᒃᑯᐊ ᑕᐃᓐᓇᓱᓕ ᐃᒃᐸᔅᓴᖅ 

ᑕᕝᕙᓃᓚᐅᖅᑐᑦ. ᒍᕆᐊᔅ ᐹᑉᓯᑖᒃ ᑮᓇᐅᔭᓕᕆᔨᒃᑯᑦ 

ᐊᖓᔪᖅᑳᖓ, ᐊᑐᐊᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ 

ᐊᖏᔪᖅᑳᕆᔭᐅᔪᖅ ᕆᓇᐃᑦ ᐃᓐᒍᕆᑦᓴᓐ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᐋᓐᓂᐊᖃᕐᓇᙱᑐᓕᕆᔨᒃᑯᓃᓯᒪᒐᑦᑕ ᒪᒃᐱᖅᑐᒐᖅ 

6 ᑕᕝᕙᓃᑦᑐᒍᑦ ᓱᓕ. ᐊᑎᖁᑎᓐᓂ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕆᕐᕕᒋᑲᐃᓐᓇᕈᒪᓪᓗᒋᑦ ᑕᐃᒃᑯᐊ 

ᐅᖃᐅᓯᕐᖓᐅᑎᒋᓚᐅᖅᑕᖏᑦ $1.6-ᒥᓕᐊᓐᓂᒃ 

ᐅᖃᐅᓯᖃᕐᒪᑦ ᐃᖅᑲᓇᐃᔭᖅᑎᒧᑦ ᐊᑐᖅᑐᔅᓴᑦ 

ᐊᒻᒪᓗ ᐊᐅᓚᔾᔪᑏᑦ ᑕᒪᒃᑯᐊ ᒪᓕᒐᖅᑎᒍᑦ 

ᐃᖅᑲᓇᐃᔮᕆᔭᐅᔭᕆᐊᓖᑦ 

ᐃᖅᑲᓇᐃᔮᕆᔭᐅᓂᐊᕐᒪᑕ. ᖃᓄᐃᑦᑐᓂᒃ 

ᐃᖅᑲᓇᐃᔮᔅᓴᓂᑦ ᐱᑕᖃᕐᓂᐊᖅᐸ ᑖᓐᓇ 

ᐊᑐᓕᖅᑎᑕᐅᖁᓪᓗᒍ ᒪᓕᒐᒃᓴᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑕᐃᓐᓇ ᒪᓕᒐᒃᓴᖅ ᓄᑖᖅ 

ᐊᑐᓕᖅᑎᑕᐅᓂᐊᖅᐸᑦ. ᐅᐊᑦᑎᐊᕈᐊᐃ, 

ᐃᒃᓯᕙᐅᑖᖅ. ᐃᓗᓕᑯᓘᔭᖏᑦ ᕿᓂᑲᐃᓐᓇᕐᓚᒃᑲ. 

ᒪᒥᐊᓇᖅ.  

 

ᑕᐃᒃᑯᐊ ᐊᐅᓚᔾᔪᑏᑦ ᒪᑭᒪᐅᑏᓪᓗ ᐃᓗᐊᓃᑦᑐᑦ 

ᑖᒃᑯᐊ $1-ᒥᓕᐊᓐ ᐃᓗᐊᓃᑦᑐᑦ ᓇᐅᑦᑎᖅᓲᑎᓂ 

ᐋᖅᑭᓱᐃᓗᑕ ᐃᓱᒪᓕᕆᓂᖅ ᐱᓪᓗᒍ ᐊᒻᒪᓗ 

ᐃᓅᓕᓴᖅᑕᐅᓂᖏᑦ ᐊᒻᒪᓗ ᐅᐃᕆᓯᒪᔪᓄᑦ 

ᑐᕌᖓᔪᑦ ᑐᑭᒧᐊᕈᑏᑦ ᐋᖅᑭᓱᕐᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᕈᒪᓪᓗᒍ ᑕᐃᒪᓐᓇ ᑭᐅᒻᒫᖓ. 

ᓂᕆᐅᑉᐳᖓ ᐃᓄᑦᑕᐅᓂᐊᕐᓂᖓᓂ ᑖᓐᓇ 

ᐃᖅᑲᓇᐃᔮᖅ.  

 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 144 

ᐅᖃᐅᓯᖃᕐᒪᑦ ᑭᒍᑎᓕᕆᓂᖅ ᐊᕐᕌᒍᖃᙱᑦᑐᓂᒃ 8-

ᓄ ᐊᕐᕌᒍᓕᓐᓄᑦ ᑎᑭᓪᓗᒍ. ᒪᑯᐊ 

ᖃᖓᑕᒋᐊᖃᓚᐅᙱᓐᓂᕗᑦ ᑕᒪᒃᑯᐊ ᐱᓪᓗᒋᑦ 

ᐊᑐᐃᓐᓇᖃᓚᐅᖅᓯᒪᙱᓇᑦᑕ ᑕᒪᒃᑯᓄᖓ 

ᑐᕌᖓᔪᓂᑦ ᐊᕐᕌᒎᓐᓄᑦ ᒪᕐᕉᓐᓄᒃ. ᐊᒻᒪᓗ ᑕᐃᕐᒃᑯᐊ 

ᐅᑕᖅᑭᔪᑦ ᑕᑯᔭᐅᔭᕆᐊᓖᑦ ᓱᕈᓯᑯᓗᐃᑦ ᑭᒍᑎᖏᑦ 

ᐊᒃᑐᐃᓂᖃᓪᓚᕆᒻᒪᑕ ᓂᕆᖃᑦᑕᕐᓂᖏᓐᓄᑦ.  

 

ᐅᓇ ᐊᐱᖅᑯᑎᒋᔪᒪᔭᕋ ᓯᕗᓪᓕᖅᐹᖅ, ᒫᓐᓇ 

ᖃᔅᓯᐅᕙᑦ ᑕᐃᒃᑯᐊ ᑭᒍᑎᓕᕆᔭᐅᔭᕆᐊᓖᑦ ᓱᕈᓰᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᑖᓐᓇ ᐊᐱᖅᑯᑎᒋᔭᓐᓂ. ᐄ, ᒪᒥᐊᓇᖅᑐᖅ ᑕᒪᒃᑯᐊ 

ᓱᕈᓯᕐᓄᑦ ᑭᒍᑎᓕᕆᓂᖅ ᐊᒃᑐᐃᓂᖃᓪᓚᕆᓚᐅᕐᒪᑦ 

ᑭᒍᑎᓕᕆᔭᐅᙱᑯᑖᓗᐊᒧᑦ ᒪᒥᓇᖅᖢᓂᓗ. ᒫᓐᓇ 

ᐅᓄᖅᓯᔪᑯᓗᐃᑦ ᑕᐃᒃᑯᐊ ᐅᑕᖅᑭᔪᑦ. 

ᓱᕈᓰᑦ ᑭᒍᑎᓕᕆᓯᒪᔭᕗᑦ 2021-ᒥ 

ᓯᓂᒃᑎᑕᐅᓪᓗᑎᑦ 713-ᖑᓚᐅᖅᑐᑦ. ᒫᓐᓇᓗ 

ᐊᐃᐳᕈᒧᑦ ᑎᑭᒃᖢᒍ 2022 ᑲᑎᓕᒫᖅᖢᒋᑦ 1,166 

ᓱᕈᓰᑦ ᐅᑕᖅᑭᔪᑯᓗᐃᑦ ᓯᓂᒃᑎᑕᐅᓗᑎᑦ 

ᑭᒍᑎᓕᕆᔭᐅᓂᐊᖅᑐᑦ ᓄᓇᕗᒻᒥ ᓇᒥᓕᒫᖅ. 

ᒫᓐᓇᐅᔪᖅ ᕿᒥᕐᕈᓇᒃᑲᓂᖅᑕᕗᑦ ᑖᒃᑯᐊ 

ᐊᑎᖁᑎᒋᔭᕗᑦ ᑲᒪᒋᔭᐅᑦᑎᐊᓂᐊᕐᒪᑦ ᑭᒍᑎᖏᑦ. 

ᐊᒻᒪᓗ ᑕᐃᒃᑯᐊ ᓯᕗᓪᓕᐅᔾᔭᐅᔭᕆᐊᓕᑦ 

ᓯᕗᓪᓕᐅᔾᔭᐅᓗᑎ ᓯᕗᓪᓕᐅᓗᑎ ᑕᑯᔭᐅᓂᐊᖅᑐᑦ.  

 

ᐃᓱᓕᑦᑕᕐᕕᓕᖅᓯᒪᙱᑕᕗᑦ ᖃᓄᖅ 

ᐊᑯᓂᐅᑎᒋᓂᐊᕐᒪᖔᖅ ᑖᒃᑯᐊ ᐅᑕᖅᑭᔪᑦ. ᑭᓯᐊᓂ 

ᐅᖃᕈᓐᓇᖅᑐᖓ ᑕᒪᓐᓇ ᐃᓱᒫᓘᑎᒋᔭᕋ 

ᒥᓂᔅᑕᐅᓪᓗᖓ. ᑐᓴᕈᓗᑐᐃᓐᓇᔾᔮᙱᑕᕋ ᑕᒪᓐᓇ. 

ᑐᓴᐅᒪᑎᑦᑏᓐᓇᖃᑦᑕᓂᐊᖅᐳᖓ ᐱᕙᓪᓕᐊᓂᕗᑦ 

ᒪᓕᓪᓗᒋᑦ ᑕᒪᒃᑯᐊ ᓱᕈᓰᑦ 

ᑭᒍᑎᓕᕆᔭᐅᔪᐃᓐᓇᕆᐊᖃᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᓈᓴᐅᑎᓂᒃ. 

ᖁᒃᓴᓪᓚᓇᒻᒪᕆᑦᑐᖅ ᐅᓄᖅᑐᑦ ᓱᕈᓯᑯᓗᐃᑦ 

ᑭᒍᑎᓕᕆᔭᐅᓯᒪᙱᑦᑐᑦ ᖃᐅᑕᒫᖅᓯᐅᑎᖏᓐᓄᑦ 

ᐊᒃᑐᖅᑕᐅᓯᒪᖃᑦᑕᕐᒪᑕ.  

 

ᖃᓄᒃᑰᕈᑎᒃᓴᖃᒃᑲᓐᓂᖅᐱᓯᖃᐃ ᓲᕐᓗᖃᐃ ᑕᐃᒃᑯᐊ 

ᑭᒍᑎᓕᕆᔩᑦ ᒪᐅᙵᖃᑦᑕᕐᓂᖏᑦ ᐅᓪᓗᖏᑦ 

ᐅᖓᕙᕆᐊᖃᓪᓗᒋᑦ ᑕᑯᔭᐅᔪᐃᓐᓇᐅᖁᒧᑦ? ᐊᒻᒪᓗ 

ᖃᐅᔨᒪᓪᓗᖓ ᑳᓐᑐᕌᑕᐅᓯᒪᔪᓂᒃ ᐱᔨᑦᑎᕈᑎᓂᑦ 

ᑭᒍᑎᓕᕆᔨᓂᑦ ᐊᑐᖃᑦᑕᕋᑦᑕ ᖃᐅᔨᒪᓪᓗᖓ 

ᑰᔾᔪᐊᕌᓗᒻᒥ ᓵᑕᔅᓯᖃᑦᑕᖅᑐᑦ ᖃᖓᑕᓲᒥᒃ ᑕᑕᖢᑎᑦ 

ᑕᐃᑯᖓ ᑭᒍᑎᓕᕆᔭᐅᔭᖅᑎᑦᑎᖃᑦᑕᕐᒪᑕ. 



ᕿᑎᖅᑰ, ᔫᓂ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

402 

ᐃᖅᑲᐅᒪᙱᒃᖢᒋᑦ ᑕᐃᒃᑯᐊ ᐃᓗᓕᑯᓘᔭᖏᑦ.  

 

ᑖᒃᑯᐊ ᐅᓄᖅᑐᑯᓘᒻᒪᑕ ᐊᓯᐊᒍᑦ 

ᐊᑐᖅᑕᐅᒐᔪᙱᑦᑐᓂᑦ ᐃᓱᒪᔅᓴᖅᓯᐅᕈᑎᖃᖅᓯᒪᕕᓰ 

ᑕᑯᔭᐅᓴᕋᐃᓐᓂᖅᓴᐅᖁᓪᓗᖏᑦ ᐅᕝᕙᓘᓐᓃᑦ 

ᑳᓐᑐᕌᖅᓯᖃᑦᑕᕐᓗᑎ ᑭᒍᑎᓕᕆᔭᐅᔪᓐᓇᖁᓪᓗᒋᑦ 

ᑖᒃᑯᐊᑯᓗᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎ ᖃᐅᔨᒪᓇᔭᕐᒪᑦ. 

ᓲᖃᐃᒻᒪ ᑕᐃᒪᓐᓇ ᐅᓄᖅᑎᒌᓐᓇᖁᓇᒋᑦ ᑕᒪᒃᑯᐊ 

ᓱᕈᓰᓂᒃᑯᐊ ᐃᓚᕙᓪᓕᐊᑐᐃᓐᓇᕐᒪᑕ 

ᐊᑎᖁᑎᒋᔭᕗᑦ. ᐄ, ᑕᐃᒃᑯᐊ ᐅᑕᖅᑭᔪᑯᓗᐃᑦ 

ᐅᓄᙱᓂᖅᓴᐅᖁᔭᕗᑦ ᓱᕈᓯᓂᑦ ᓘᒃᑖᑦ 

ᒫᓃᖃᑦᑕᖅᑐᑦ ᓱᕈᓯᕐᓄᑦ ᓘᒃᑖᕆᔭᐅᔪᑦ ᑕᓪᓕᒪᓄᑦ 

ᐱᓇᓱᐊᕈᓯᕐᓄᑦ ᒫᓃᑎᑕᐅᖃᑦᑕᓕᖅᑐᑦ.  

 

ᑰᔾᔪᐊᖅ ᑕᐃᓐᓇ ᐅᖃᐅᓯᕆᓪᓗᒍ 

ᐊᐳᖅᑕᐅᑎᖃᕐᒥᒐᑦᑕ ᖃᔅᓯᑦ ᐱᓇᓱᐊᕈᓯᓂᑦ 

ᐃᓂᒃᓴᖃᖅᑎᑕᐅᔪᓐᓇᕐᒪᖔᑦᑕ. ᒫᓂ 12-15 

ᐱᓇᓱᐊᕈᓯᕐᓄᑦ ᐋᖅᑭᓯᒪᖃᑦᑕᕐᒪᑕ ᓱᕈᓰᓪᓗ 

ᑕᐃᑯᖓ ᑭᒍᑎᓕᕆᔭᐅᔪᓐᓇᖅᑐᑦ ᓲᖃᐃᒻᒪ 

ᐅᓄᓗᐊᕈᓐᓇᕋᑎ. ᑕᐃᒃᑯᐊ ᓄᑕᕋᐅᓗᐊᖅᑐᑦ 

ᐃᓅᓕᓴᖅᑕᐅᔭᕆᐊᓕᓪᓘᓐᓃᑦ ᐃᐊᑦᒪᓐᑕᓐ 

ᐋᑐᕚᒥᓗ ᑲᒪᒋᔭᐅᖃᑦᑕᖅᑐᑦ. 

ᑕᐃᒪᐃᙱᓐᓇᒃᑲᓗᐊᖅᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᒃ ᑕᐃᒪᓐᓇ ᑭᐅᒐᕕᑦ. ᑕᐃᒃᑯᐊ 

ᐱᓇᓱᐊᕈᓰᑦ ᒫᓃᓐᓂᕆᖃᑦᑕᖅᑕᖏᑦ 

ᒪᕐᕈᐊᖅᑕᓪᓗᐊᖅ ᐅᖓᕙᕆᐊᖅᑎᑕᐅᓯᒪᒻᒪᑦ.  

 

ᓘᒃᑖᑲᓴᑦ ᑕᐃᒃᑯᐊ ᐋᓐᓂᐊᓯᐅᖅᑎ 

ᐃᒃᐸᔅᓴᐅᖅᑰᓚᐅᖅᑐᕐᖏᓐᓇ ᐅᖃᐅᓯᖃᓚᐅᕋᑦᑕ 

ᑕᓚᕖᓴᒃᑯᑦ ᑕᐃᒃᑯᐊ ᐃᓅᓕᓴᐃᔪᓐᓇᖅᐸᓕᕐᒪᑕ. 

17-18-ᖑᖅᑰᓚᐅᖅᑐᓂᒃᑯᐊ ᐋᓐᓂᐊᓯᐅᖅᑏᑦ 

ᐃᓂᒃᓴᖏᑦ ᐊᖏᖅᑕᐅᓚᐅᖅᓯᒪᔪᑦ ᓘᒃᑖᑲᓵᑦᑎᐊᑦ 

ᑭᐅᖃᑦᑕᖅᓯᒪᓪᓗᒋᑦ ᐊᐱᖅᑯᑎᒋᖃᑦᑕᖅᓯᒪᓪᓗᒋᓪᓗ. 

ᑕᒪᓐᓇ ᐱᔭᕐᓂᖏᑦᑑᖃᑦᑕᕐᒪᑦ.  

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᔅᓯᑦ 

ᓚᐃᓴᖃᖅᑐᑦ ᓘᒃᑖᑲᓴᐃᑦ ᐋᓐᓂᐊᓯᐅᖅᑏᑦ 

ᒫᓂᖃᑦᑕᕐᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᒋᔭᐃᑦ ᖁᔭᓐᓇᒦᕈᑎᒋᓪᓗᒍ. 

ᐃᓐᓄᐃᔪᓐᓇᐃᓕᐅᖅᑲᖃᑦᑕᖅᑐᒍᑦ ᓱᓕ ᑕᒫᓂ. 

ᒫᓐᓇ ᐱᖓᓱᑦ 16 ᐃᓂᒃᓴᖃᖅᑎᓪᓗᒋᑦ 

ᐃᖅᑲᓇᐃᔭᐃᓐᓇᖃᑦᑕᓂᐊᖅᑐᓂᒃ ᐊᒻᒪᓗ 

ᐃᖅᑲᓇᐃᔭᑲᐃᓐᓇᖅᑐᖁᑎᖃᐅᕐᒥᔪᒍᑦ 

ᐋᓐᓂᐊᓯᐅᖅᑎᓂᑦ ᓘᒃᑖᑲᓴᓐᓂᒃ ᐊᑕᐅᓯᕐᒥ 

ᓄᓇᓕᒻᒦᖏᒃᖢᑎ.  

ᐊᒻᒪᓗ, ᐱᔭᕐᓂᖏᔾᔪᑎᒋᔭᕗᑦ ᐃᓐᓄᐃᓇᓱᒃᖢᓂ 

ᑮᓇᐅᔾᔭᔅᓵᖏᑦ ᑕᐃᒃᑯᐊ ᐊᑭᑭᓐᓂᖅᓴᐅᒻᒪᑕ 

ᑲᓇᑕᓕᒫ ᑕᑯᓐᓇᕈᑦᑎᒃᑯ ᑮᓇᐅᔾᔭᔅᓴᕐᓂᕆᔭᐅᔪᑦ. 

ᑕᒪᓐᓇ ᖃᓄᖅᑑᕈᑎᒋᔭᕗᑦ 

ᐊᑭᓕᖅᓱᐃᑦᑎᐊᖃᑦᑕᕈᒪᒐᑦᑕ ᑕᒪᒃᑯᓄᖓ 

ᐃᓅᓕᓴᐃᔨᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ 

ᓇᑲᓲᑉ ᐊᖓᒃᑰᓯᑯᓗᐊᑕ ᐊᔾᔨᖓ ᐱᖅᑰᖅᑕᐅᕐᒪᒍ.  

 

ᒪᑯᐊ ᐱᑐᐃᓐᓇᐅᖏᑦᑐᑦ ᐃᖅᑲᓇᐃᔮᑦ 

ᐋᖅᑭᒋᐊᖅᑕᐅᖃᑦᑕᕐᒪᑕ ᑮᓇᐅᔾᔭᒃᓵᖏᑦ ᐊᒻᒪᓗ 

ᐃᓐᓄᐃᓇᓱᒃᖢᓂ ᐱᔭᕐᓂᖏᔾᔪᑎᒋᔭᐅᓕᖃᑦᑕᕐᒪᑦ 

ᑮᓇᐅᔾᔭᒃᓵᖏᑕ ᐅᓄᕐᓂᖏᑦ. ᓘᒃᑖᑲᓴᑦᑎᐊᓂᒃᑯᐊ 

ᐋᓐᓂᐊᓯᐅᖅᑏᑦ, ᓘᒃᑖᓪᓚᕆᐅᒃ 

ᐱᓕᕆᐊᕆᖃᑦᑕᖅᑕᖏᑦ 70% ᐱᓕᕆᕙᒃᑕᖏᑦ. 

ᑕᐃᒪᓐᓇ ᐅᓄᒃᑲᓐᓂᖅᐸᑕ ᐃᓐᓄᒃᑕᐅᓯᒪᑉᐸᑕ 

ᑕᐃᒪᐃᑦᑐᓄᑦ ᐋᓐᓂᐊᓯᐅᖅᑎᓄᑦ 

ᐊᐅᓪᓚᖅᑎᑕᐅᔭᕆᐊᓖᑦ ᐅᓄᖏᓐᓂᖅᓴᐅᓕᕋᔭᖅᑐᑦ. 

 

ᖃᓄᐃᑦᑐᓂᒃ ᖃᓄᖅ ᑕᒪᓐᓇ ᑐᐊᕕᕐᓇᖅᑑᑎᑕᐅᕙ 

ᐅᖃᓪᓚᖃᑎᒋᓗᒋᑦ ᐃᖅᑲᓇᐃᔭᖅᑐᓕᕆᔩᑦ ᐃᓂᖏᑦ 

ᑕᒪᒃᑯᐊ ᕿᒥᕐᕈᓇᒃᑕᐅᑦᑎᐊᕈᓐᓇᕐᓂᐊᒪᑕ ᐊᒻᒪ 

ᑮᓇᐅᔾᔭᒃᓴᑦᑎᐊᓂᖅᓴᐅᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᒫᓐᓇ ᐃᖅᑲᓇᐃᔭᖃᑎᖃᖅᑐᒋᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᐊᓂᒃ, 

ᕿᒥᕐᕈᓇᓗᐊᖑᐊᖢᑎᒃᑯᑦ ᑕᐃᒃᑯᐊ ᖄᒃᑲᓐᓂᐊᒍᑦ 

ᐊᑭᓕᖅᓱᖅᑕᐅᔭᕆᐊᖃᕐᓂᖏᑦ. ᐱᓕᕆᕕᐅᓪᓗᑕ 

ᐃᖅᑲᓇᐃᔭᖅᑎᑦᑎᔨᐅᓪᓗᑕ ᒪᑯᓂᖓ 

ᐱᓕᒻᒪᒃᓯᒪᔪᓂᒃ ᐃᖅᑲᓇᐃᔭᖅᑎᑖᕈᒪᖃᑦᑕᕋᑦ 

ᐊᒻᒪᓗ ᓘᒃᑖᑲᓴᓐᓂ ᐋᓐᓂᐊᓯᐅᖅᑎᓯᐅᖅᐳᒍᑦ 

ᓄᓇᕗᒻᒦᖁᓪᓗ ᑕᕝᕙᓃᖏᓐᓇᖁᓪᓗᒋᓪᓗ ᐊᑯᓂ 

ᒫᓃᒃᑐᒃᓴᒫᖑᓕᕐᓗᑎᒃ.  

 

ᑐᑭᓯᐅᒪᓂᕋ ᒪᓕᒃᖢᒍ ᑕᐃᒃᑯᐊ ᑲᑐᔾᔨᖃᑎᒌᖕᓂᕐᒧᑦ 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᓐᓂᕐᒧᑦ 

ᐊᖏᕈᑦ ᐊᖅᑯᑎᒋᓗᑎᒃᑯᑦ 

ᐊᑐᓕᖅᑎᑦᑎᕙᓪᓕᐊᑲᓐᓇᕈᓐᓇᕐᓂᐊᖅᑐᒍᑦ ᐅᑯᐊ 

ᐱᒋᐊᕈᑖ ᐱᒋᐊᖅᑎᑕᐅᓯᒪᔪᑦ ᓯᓚᑖᒎᖅᑐᓂᒃ. 

ᐱᓗᐊᕐᓗᒋᑦ ᑕᐃᒃᑯᐊ ᐋᓐᓂᐊᓯᐅᖅᑏᑦ 

ᑮᓇᐅᔾᔭᒃᓵᖏᑦ ᖁᕐᕙᕆᐊᕐᓗᒋᑦ. ᐊᒻᒪᓗ 

ᓯᓚᑦᑐᓴᕐᕕᔾᔪᐊᓂᒃ ᖃᓪᓗᓈᓂ 

ᐃᖅᑲᓇᐃᔭᖃᑎᖃᖅᑐᒍᑦ ᑕᐃᑲᙵᑦ 

ᐃᓱᓕᑦᑎᕙᓪᓕᐊᔪᑦ ᐱᕙᓪᓕᐊᔪᒪᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᑲᔪᖅᑐᑦᓯᐊᖅᐸᕋ ᒥᓂᔅᑕ.  

 

ᐃᓐᓇᕐᓄᐊᖏᓐᓂᓐᓂ, ᐊᑕᐅᓯᖅ ᓱᓕ, ᑖᒃᑯᐊ 

ᐃᑲᔫᓯᐊᖑᖃᑦᑕᖅᑐᐃᑦ ᐸᕐᓇᒍᑕᐅᑎᓪᓗᒍ ᒪᓕᒐᐃᑦ.  

 

ᐅᖃᖃᑎᒌᖃᑦᑕᖅᓯᒪᒐᓐᓄᒃ ᒥᓂᔅᑕᓗ 

ᐊᔪᕐᓇᕈᑕᐅᔪᓂᒃ ᐋᖅᑭᐅᒪᖏᓐᓂᖓ ᐱᔾᔪᑎᒋᓪᓗᒍ.  

ᑕᐃᑯᖓ ᐊᐅᓪᓚᕆᐊᖃᖅᑐᖃᕋᔭᕐᓂᖅᐸᑦ 

ᐅᖓᓯᒃᑐᒧᑦ ᖃᐅᑕᒫ ᐊᑭᓕᖅᑕᐅᒍᓐᓇᖅᑐᐃᑦ 

ᑭᒡᓕᖃᐅᕐᒪᑕ. ᑖᓐᓇ ᖃᓄᖅ ᐃᑲᔪᖅᑕᐅᓂᐊᕐᒪᖔᑦ 

ᐊᑭᓕᖅᑕᐅᓂᖏᓪᓗ ᐱᒌᕌᖓᒥᒃ 

ᐅᑎᕆᐊᖃᓕᖅᖢᑎᒃ ᐱᖃᑦᑕᕐᒪᑕ. ᑕᐃᒪᓐᓇ 

ᐅᓗᕆᐊᓇᖅᑐᒨᕈᔾᔭᐅᓕᖃᑦᑕᕐᒪᑦ.  

 

ᒫᓐᓇ ᐅᔭᐅᕈᒪᔭᕋ ᒥᓂᔅᑕ ᑖᒃᑯᐊ ᐅᖓᓯᒃᑐᒧᑦ 

ᑕᐅᓇᓃᒋᐊᓖᑦ ᑕᐃᒪᓐᓇ ᓴᖅᑭᖃᑦᑕᖅᑐᐃᑦ. ᑖᒃᑯᐊ 

ᑕᑯᒋᐊᕐᓗᒍ ᒪᓕᒐᖓ.  

 

ᐱᖃᑖ ᐊᐱᖅᑯᑦ 133, ᐅᖓᓯᒃᑐᒧᑦ 

ᓇᔪᖅᑕᐅᖃᑦᑕᕋᔭᖅᑐᐃᑦ ᑕᒪᓐᓇ ᐅᖃᐅᓯᐅᓯᒪᖕᒪᑦ. 

ᐊᐱᖅᑯᑎᒐ, ᖃᓄᐃᓕᐅᖅᓯᒪᕕᓯ ᒫᓐᓇᒧᑦ 

ᐃᓕᓐᓂᐊᖅᑎᑦᓯᓂᖅ ᐃᓕᑕᖅᓯᓂᖅ 

ᐃᖅᑲᓇᐃᔭᕈᒪᔪᐃᑦ ᐅᖓᓯᒃᑐᓂ ᐃᒡᓗᓂ 

ᓴᓇᔭᐅᔪᐃᑦ ᑖᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᑕᒪᓐᓇ 

ᐅᖃᐅᓯᕆᖅᑲᐅᔭᐃᑦ ᐅᖓᓯᒃᒧᑦ ᓇᒧᕆᐊᓖᑦ. 

ᑕᒪᓐᓇ ᐊᑐᐊᒐᖅ 2024 ᐊᒻᒪ ᒪᕐᕉᓐᓄᑦ ᐅᑭᐅᓄᑦ 

ᐃᓚᒃᑲᓐᓂᕐᓗᒍ.  

 

ᐃᓐᓇᐃᑦ ᐃᓕᓐᓂᐊᖅᑎᑕᐅᔪᐃᑦ ᑲᒪᒋᔭᐅᓂᖏᑦ, 

ᐃᓐᓇᐃᑦ ᓯᓚᑦᑐᓴᕐᕕᖕᒥ ᑲᖏᖅᖠᓂᕐᒥᒃ. 

ᓯᓚᑦᑐᓴᕐᕕᒃ ᑖᒃᑯᐊ ᐃᓕᓐᓂᐊᑎᑦᓯᓇᔭᖅᑐᐃᑦ 

ᑲᒪᔪᓐᓇᕋᔭᖅᑐᐃᑦ ᐃᓅᓯᓕᕆᓂᕐᒧᑦ, ᑕᐃᒃᑯᐊ 

ᐃᖅᑲᓇᐃᔭᕈᓐᓇᕋᔭᖅᑐᐃᑦ 24-ᓂ 

ᐃᒡᓕᖃᕐᓂᐊᖅᑐᖅ ᐃᓐᓇᒃᑯᕕᐅᓇᔭᖅᑐᖅ. 

ᐊᓯᖏᓐᓂᓪᓘᓐᓃᑦ ᓄᓇᓕᖕᓂ ᐃᓐᓇᕐᓂ 

ᐱᔨᑦᓯᕋᕐᓕᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᑭᐅᖕᒪᒍ. ᑖᒃᑯᐊ 

ᐃᖅᑲᓇᐃᔭᖅᑎᖃᐅᕐᖓᑕ ᓇᔪᒐᐅᔪᐃᑦ 

ᐃᖅᑲᓇᐃᔭᖅᑎᖃᕐᒪᑕ ᐅᐃᕆᓯᒪᔪᑦ ᐊᔪᕆᓯᒪᔪᐃᑦ 

ᐃᖃᓗᖕᓂ. ᑕᒪᒃᑯᐊ ᑲᒪᒋᔭᖃᖃᑦᑕᖅᑐᐃᑦ 

ᐃᓄᖕᓂᑦ, ᐱᑕᖃᖅᐹ ᒐᕙᒪᒃᑯᓐᓂᑦ ᑕᒪᓐᓇ 

ᐃᓕᓐᓂᐊᖅᑎᑕᐅᓂᖓ ᑕᐃᒪᓐᓇᐃᑦᑐᐃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᐄ, ᐱᒋᐊᓵᖅᑐᒥᒃ ᐱᒐᑦᑕ. 

ᓯᓚᑦᑐᓴᕐᕕᒃ ᐱᓕᕆᖃᑎᒋᔭᕗᑦ 

ᐃᓕᓐᓂᐊᖅᑎᑦᓯᓂᖅ ᐊᖏᕐᕋᖅᓯᒪᔪᓂ 

ᑲᒪᔪᓐᓇᖅᑐᓂᒃ. 

ᑖᒃᑯᐊ ᐅᖃᐅᓯᕆᔭᐃᑦ.  

 

ᑖᒃᑯᐊ ᐱᑕᖃᙱᒻᒪᑦ ᖃᓄᐃᓕᖓᖕᒪᖔᑦ 

ᓴᖅᑭᑕᐅᔪᓐᓇᖅᑐᐃᑦ ᑕᑯᓗᒋᑦ, 

ᓇᓗᓇᐃᖅᑕᐅᓯᒪᔪᖅ ᐱᒻᒪᕆᐅᒋᐊᒃᓴᖓᓂᒃ. 

ᓴᖅᑭᔮᕐᒪᑦ ᐅᖓᓯᑦᑐᒧᑐᐃᓐᓇᐅᖏᑦᑐᖅ, 

ᐊᓯᖏᑦᑕᐅᖅ ᓇᔪᒐᐃᑦ ᐃᖅᑲᓇᐃᔭᖅᑎᖏᓐᓂᑦ 

ᖃᐅᔨᒪᔪᓂ. ᑖᒃᑯᐊ ᐱᖓᓱᐃᑦ ᐃᓐᓇᒃᑯᕕᐅᔪᐃᑦ 

ᓄᓇᕗᒻᒥ 178-ᖑᖕᒪᑕ ᐃᖅᑲᓇᐃᔮᑦ. 

ᐅᖃᐅᓯᕆᔭᕌᖓᑦᑎᒍ ᑕᒪᓐᓇ ᖃᑉᓯᐅᒻᒪᖔᑖ 

ᑕᑯᓗᒋᑦ ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓱᒧᖓ ᓱᓕ, ᑭᖑᓪᓕᖅᐹ ᑐᒡᓕᐊᓂ. 

ᐃᑲᔪᖅᑕᐃᓗᓂ ᑖᒃᑯᐊ ᓇᔪᒐᐅᔪᐃᑦ ᖃᓄᖅ ᒥᓂᔅᑕ 

ᐅᖃᐅᓯᖃᕐᒪᖔᑦ ᑖᒃᑯᓂᖓ ᐃᑲᔪᖅᑐᑦ 

ᐃᓅᓯᖏᓐᓂᒃ ᐃᓐᓇᐃᑦ ᑲᒪᒋᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᖃᓗᐊᖏᑦᑐᖓ ᒫᓐᓇ ᑖᒃᓱᒧᖓ, 

ᐃᓛᒃ, ᖃᓄᖅ ᐃᓐᓇᐃᑦ ᑕᐃᒃᑯᐊ ᓇᔪᒐᕐᓃᑦᑐᐃᑦ 

ᑎᒍᒥᐊᖅᑕᐅᔪᓪᓘᓐᓃᑦ ᑕᐃᒪᓐᓇ. 

ᓄᓇᕗᒻᒦᒃᑯᑎ ᐅᕝᕙᓘᓐᓃᑦ ᓯᓚᑖᓂ ᓄᓇᕗᑦ, 

ᑖᒃᑯᐊ ᐊᑐᐃᓐᓇᐅᒐᓗᐊᕐᒪᖔᑖ ᓈᓚᐅᑏᑦ, 

ᑕᕐᕆᔭᐅᑏᑦ ᐃᓄᒃᑎᑑᖅᑐᐃᑦ. ᑖᒃᑯᐊᓗ 

ᐃᓚᐅᔪᓐᓇᖃᑕᐅᓗᑎᒃ ᐱᙳᐊᕈᓘᔭᖅᑐᐃᑦ 

ᑲᑎᑦᑎᓪᓗᒋᑦ. ᐊᒻᒪ ᐋᓐᓂᐊᕐᓂᑐᐃᓐᓇᐅᑉ 

ᐃᓱᒪᓕᕆᓂᖓᑦᑕᐅᖅ ᐃᓚᒋᔭᖏᓪᓗ.  

 

ᐱᔾᔪᑎᒋᔭᖏᑦ ᐱᔭᕆᐊᖃᕈᑎᒋᔭᖏᑦ ᓄᕙᖕᓇᕐᔪᐊᖅ 

ᐊᔪᕐᓇᖅᓂᖅᓴᒃᑰᕈᑎᖃᓕᐅᖅᑐᑦ ᓄᕙᖕᓇᕐᔪᐊᖅ 

ᓇᓪᓕᖅᓯᒪᑎᓪᓗᒍ. ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᐅᖓᑖᓄᓪᓚᕆᒃ ᐱᓕᕆᐊᖏᑦᑕ 

ᐱᓇᓱᖃᑦᑕᓚᐅᖅᑐᐃᑦ ᑕᒪᓐᓇ 

ᐃᓄᑑᔭᕆᖃᖅᓯᓕᖅᒪᓚᐅᕆᐊᖃᖅᑎᓪᓗᒋᑦ. ᑕᒪᓐᓇ 

ᒫᓐᓇ ᖁᔭᓐᓇᒦᕈᒪᕙᒃᑲ ᑕᐃᒃᑯᐊ ᐃᖅᑲᓇᐃᔭᖅᑏᑦ, 

ᑖᓐᓇ ᑭᐅᑦᓯᐊᒃᑲᓐᓂᕈᒪᒐᓗᐊᖅᑕᕋ ᓯᕗᓂᑉᑎᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑭᐅᔪᓐᓇᕐᒪᑦ. ᐃᒻᒪᖄ, ᐃᖅᑲᓇᐃᔭᖅᑏᑦ ᑖᒃᑯᐊ 

ᓇᔪᖅᑎᖏᑦ ᐃᖅᑲᓇᐃᔭᖅᑐᐃᑦ.  

 

ᐅᖅᓱᖅᑑᕐᒥ ᐳᓛᓚᐅᖅᓯᒪᒐᑉᑕ. ᑕᐃᒃᑯᐊ 

ᕕᙴᕌᖓᑕ ᐊᓯᖏᑦ ᐃᓐᓇᐃᑦ ᐃᓚᐅᖃᑕᐅᓪᓗᑎᒃ 

ᑕᑯᐊ ᑲᑎᖃᑕᐅᓪᓗᑎᒃ ᑕᐃᑲᓃᖏᑦᑑᒐᓗᐃᑦ 

ᐃᓐᓇᐅᖃᑎᒥᖕᓂ ᑕᐃᒪᓐᓇ 

ᑲᑎᖃᑎᖃᕈᓘᔭᖃᑦᑕᓚᐅᕐᒪᑕ. 



ᕿᑎᖅᑰ, ᔫᓂ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᓄᓇᓖᑦ ᐃᓐᓇᕐᓄᑦ ᑐᕌᖓᔪᓂᒃ ᐃᒻᒥᒍᑦ 

ᐃᓅᔪᓐᓇᕐᓗᑎᒃ. ᖃᓄᖑᓇ ᓴᖅᑭᑕᐅᓂᐊᖅᑐᖅ 

ᑲᑎᒪᔨᐅᖃᐅᕐᒪᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᑐᑭᒧᐊᒃᓯᑦᓯᔩᑦ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ 

ᑕᐃᒪᓐᓇ ᖃᓄᖅ ᓄᓇᓕᖕᓂ ᐱᔨᑦᓯᕋᕐᓂᕐᒥᒃ 

ᐃᓐᓇᐃᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ. ᑕᒪᓐᓇ 

ᐃᓕᖅᑯᓯᓕᕆᔨᒃᑯᑦ ᐱᓕᕆᖃᑎᒋᔭᕗᑦ ᑐᓯᓇᓱᒃᖢᑕ 

ᖃᓄᖅ ᓄᓇᓖᑦ ᐃᑲᔪᕈᓐᓇᕐᒪᖔᑦᑎᒍ ᑕᒪᑐᒪ 

ᒥᒃᓵᓄᑦ.  

 

ᖃᐅᔨᒪᔪᒍᑦ ᑖᒃᑯᐊ ᐱᙳᐊᕐᓂᖅ ᑕᐅᑐᒃᖢᒍ, 

ᖁᕕᐊᓱᓐᓂᖅ ᑕᒪᒃᑯᐊ ᓄᓇᕗᒻᒥ ᒪᒃᑯᒃᑐᓂ 

ᕼᐋᑭᖅᑐᐃᑦ ᖃᓄᑐᐃᓐᓇᖅ, ᑕᐃᒪᓐᓇ ᑭᓯᐊᓂ 

ᑕᒪᓐᓇ ᐃᓐᓇᐃᑦ ᐱᐅᔪᒡᓚᕆᖕᒥᑦ 

ᐱᕚᓪᓕᖃᑦᑕᖅᑐᐃᑦ ᐱᙳᐊᕐᓂᕐᒧᑦ ᐃᓱᒪᖏᑦ, 

ᑎᒥᖏᑦ ᖃᓄᐃᙱᓐᓂᖅᓴᐅᓕᖃᑦᑕᖅᑐᐃᑦ. ᑕᒡᕙ 

ᐆᒃᑐᕋᓱᒃᑐᒍᑦ.  

 

ᐃᓕᖅᑯᓯᓕᕆᔨᓪᓗ ᑕᒪᓐᓇ ᓄᑖᖑᓗᐊᕐᒪᑦ ᓱᓕ 

ᐅᓂᒃᑳᕐᓂᖅ ᓱᓕ ᐊᔪᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐱᖃᑖᓄᑦ, 

ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑖᒃᑯᐊ 

ᒪᓕᒐᓕᐅᖅᑎᐅᖃᒪ ᐊᐱᖅᓲᑎᒋᔭᖏᑦ 

ᐸᕐᓇᒍᑎᒋᓯᒪᖃᓯᐅᑎᑦᑎᐊᕋᒃᑭᓚᐅᕐᒥᒐᒃᑭᑦ 

ᑖᔅᓱᒧᖓ ᐃᓕᓐᓄᑦ ᐊᐱᖅᓱᖅᑎᐊᕈᒪᓪᓗᖓᑦᑕᐅᖅ 

ᐊᒻᒪᓗ ᐃᓱᒪᒋᔭᓐᓂ ᐃᓱᒫᓗᒋᔭᓐᓂᓪᓗ 

ᑐᑭᓯᔪᒪᔭᓐᓂᓪᓗ. ᑕᕝᕗᖓ ᑖᓐᓇ 

ᓂᓪᓕᐊᔾᔪᑎᒋᕋᑖᖅᑐᖅ ᑐᑭᓯᔭᒃᑯᑦ ᑕᒪᒃᑯᓄᖓ 

ᐃᓐᓇᒃᑯᕕᓐᓄᑦ ᖃᓪᓗᓈᓃᑦᑐᓄᓪᓗ 

ᐃᖃᓗᓐᓃᑦᑐᓄᓪᓗ ᐊᓯᖏᓪᓗ ᓄᓇᓖᑦ 

ᐱᑕᐅᓛᖅᑰᕋᓗᐊᖅᑐᑎᒃ. 

ᑕᕝᕗᖓ ᑐᕌᖓᕙᓪᓗᓗᐊᓂᖏᓐᓂᓪᓕ ᑐᑭᓯᒐᒪ, 

ᑭᓯᐊᓂᓕ ᐅᕗᖓ ᑐᕌᖓᔪᒥᒃ ᓂᓪᓕᕈᑎᖃᕐᓗᖓ 

ᐊᐱᖅᑯᑎᒋᔪᒪᒐᔭᒃᑯ. ᓄᓇᓕᓐᓂ 

ᓄᓇᓕᓐᓂᒥᐅᑕᐅᓪᓗᑕ ᓄᓇᓕᕋᓛᓂ 

ᐃᓄᒋᐊᙱᓐᓂᖅᓴᓃᑦᑐᑕ ᑐᑭᓯᐊᔪᐊᓘᓪᓗᑕ 

ᑕᑯᖃᑦᑕᕋᑦᑕ ᐃᑲᔪᖅᑕᐅᔭᕆᐊᓕᓐᓂ 

ᐃᑲᔪᕆᐊᖃᖅᑕᑎᓐᓂ ᑕᑯᖃᑦᑕᕋᑦᑕ. 

 

ᐅᐸᒍᑎᖃᑦᑕᑐᐊᑎᓪᓗᑕᓗ 

ᐅᖃᖃᑎᒋᖃᑦᑕᖅᑐᑎᒍᓪᓗ ᐃᓐᓇᐃᑦ ᑕᒪᒃᑯᐊ 

ᐸᖅᑭᔭᐅᒋᐊᖃᕐᓂᖏᑦ. 

ᐃᓐᓇᓕᕆᓯᒪᓪᓚᕆᑦᑐᐊᓘᒐᑦᑕ ᑕᐃᒪᙵᑦ 

ᐱᒋᐊᔪᒐᑦᑕ ᐅᑭᐅᖅ. ᑕᐃᒪᓕ ᑕᒪᓐᓇ 

ᐃᓕᓐᓂᐊᑎᑦᑎᓂᖅ ᐃᒫᒃ, ᐸᖅᑭᔨᐅᓂᐊᖅᑐᓄᑦ 

ᐊᖏᕐᕋᖏᓐᓂ. ᐱᒡᒐᓗᐊᓕᖅᑐᓄᑦ ᐅᕝᕙᓗ 

ᐅᑎᖅᑎᑕᐅᓯᒪᓕᖅᑐᓄᑦ ᐸᖅᑭᔨᐅᓚᐅᖅᑑᒐᓗᐊᓄᑦ 

ᓲᕐᓗ ᐃᓅᒍᓐᓃᖅᓯᐊᖑᕙᓪᓕᐊᓯᑎᓪᓗᒋᑦ, 

ᐃᓪᓕᕐᒥᐅᑕᐅᓕᖅᑎᓪᓗᒋᑦ ᐱᓗᐊᖅᑐᖅ. ᐃᒫᒃ, 

ᐃᑲᕐᕋᓂ 24-ᓂ ᑲᒪᒋᔭᕆᐊᖃᓕᓯᐅᖑᒻᒪᑕ, ᑕᒪᓐᓇ 

ᐊᑐᖃᑦᑕᖅᓯᒪᒻᒥᒐᒃᑯ ᐸᖅᑭᓂᖅ. 

 

ᓄᓇᓕᓐᓂ ᑕᒪᓐᓇ 

ᑕᑯᓐᓇᖃᑎᒌᒍᑕᐅᓯᒪᕙᓪᓕᐊᓂᐊᕋᓗᐊᕐᒪᖔᖅ 

ᐊᐱᖅᑯᑎᒐ, ᐸᕐᓇᒍᑎᓃᓪᓗ ᐊᔩᖃᑎᖃᕐᓂᖅ 

ᓯᓚᑦᑐᓴᕐᕕᒻᒥ ᐃᓕᓐᓂᐊᑎᑦᑎᓂᕐᒥᒃ ᑐᙵᕕᐅᔪᓂᒃ 

ᐸᖅᑭᓂᕐᒥᒃ ᐅᖃᐅᓯᖃᖅᑐᖓ. 

ᐋᓐᓂᐊᓯᐅᖅᑎᑦᓴᐅᓂᕐᒨᒋᑦᑐᖅ ᑭᓯᐊᓂᓕ ᐸᖅᑭᔩᑦ 

ᖃᓂᒪᔪᒧᑦ ᐊᒻᒪ ᐱᔪᓐᓇᐃᓪᓕᔪᒧᑦ 

ᐃᑲᔪᖅᑕᐅᒋᐊᓕᒻᒧᑦ ᑖᓐᓇ ᑮᓇᐅᔭᖃᕈᑕᐅᔾᔪᑎᑦ 

ᑕᑯᓯᒪᔭᓐᓂᒃ ᐃᓕᒪᖃᓯᐅᑎᕙᓪᓕᐊᒋᐊᖃᕐᓂᐊᕐᓂᖓ 

ᐊᐱᖅᑯᑎᒐᖃᐃ, ᓄᑖᖑᓗᐊᒧᑦ ᓇᓗᓕᔭᖃᑦᑕᕋᒪ 

ᒪᒥᐊᓇᐅᒐᓗᐊᖅ ᑭᓯᐊᓂ ᑐᑭᓯᓇᖅᐳᖓᖃᐃ? 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᐱᕆᖅᑰᕋᕕᑦ ᑖᒃᑯᐊ 24 

ᐃᑲᕐᕋᑦ ᒥᒃᓵᓂ ᓇᔭᙳᐊᖑᓂᕐᒥᒃ ᐃᓕᓐᓂᐊᙱᑦᑐᑦ, 

ᑖᒃᑯᐊ ᒥᐊᓂᖅᓯᓂᐊᑦ ᐃᓅᔪᓐᓃᕐᓂᐊᖅᑑᖅᑐᒥᒃ? 

ᑕᐃᒪᓐᓇ ᐊᐱᕆᕕᑦ? ᒥᔅ ᕿᓕᖅᑎ ᑖᓐᓇ 

ᑐᑭᓯᔭᐅᓂᐊᕐᒪᑦ. 

 

ᕿᓕᖅᑎ: ᐄ, ᖄᓪᓗᓈᑎᑑᕐᓗᒍᖃᐃ, ᐃᓅᓯᑦᑕᐅᖅ 

ᐅᓇ ᐅᖃᐅᓯᖓ ᔭᒐᑦᑎᐊᖅᑰᓕᖅᑐᖅ.  

 

(ᑐᓵᔨᑎᒍᑦ) ᑭᓯᐊᓂ ᐃᒃᓯᕙᐅᑕᖅ ᑖᒃᑯᐊ 

ᖃᐅᔨᒋᐊᕈᒪᔪᖓ ᐅᖃᐅᓯᐅᓯᒪᔪᐃᑦ ᓄᓇᓕᖕᓂ 

ᐃᓐᓇᕐᓂᒃ ᑲᒪᒋᔭᖃᕐᓂᖅ. ᑕᒪᓐᓇ ᖃᐅᔨᒪᒐᑦᑎᒍᑦ 

ᐃᓐᓇᕐᓂᒃ ᐋᖅᑭᒃᓯᔾᔮᙱᒻᒪᑕ ᓄᓇᓕᖕᓂ.  

 

ᑕᒪᒃᑯᐊ ᐊᔪᕐᓇᖅᑐᒃᑰᖅᑐᓄᑦ ᑕᒪᓐᓇ 

ᐱᒻᒪᕆᙳᖅᐸᓪᓕᐊᖕᒪᑕ ᓄᓇᓕᖕᓂ ᑲᒪᒋᔭᖃᕐᓂᖅ. 

ᓄᓇᓖᑦ ᐃᑲᔪᖅᑎᐅᔪᐃᑦ ᐃᑲᕐᕋᓂᒃ ᐱᖃᑦᑕᖅᑐᐃᑦ 

ᐃᒡᓗᓕᕆᓂᕐᒧᑦ, ᐱᓕᕆᐊᒃᓴᖃᓗᐊᙱᖦᖢᑎᒃ 

ᑲᒪᑦᓯᐊᕐᓂᕐᒧᑦ.  

 

ᑖᒃᑯᐊ ᐃᑲᔪᖃᑦᑕᖅᑐᐃᑦ ᐃᓐᓇᐃᑦ ᐊᖏᕐᕋᖓᓂ 

ᐃᑲᕐᕋᖅ ᒪᕐᕉᒡᓘᓐᓃᑦ ᑐᐊᕕᖃᑦᑕᖅᑐᐃᑦ ᓇᑎᒥᒡᓗ 

ᐅᐊᓴᕐᓗᑎᒃ, ᐃᒡᓕᓕᐅᕐᓗᑎᒃ, ᐃᒡᓕᐅᕐᓗᑎᒃ 

ᑕᐃᒪᓐᓇ ᑕᒡᕙ ᐱᔾᔪᑎᒋᔭᕋ. 

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᐊᓯᔾᔩᔪᒪᑉᒪᑕ ᐸᕐᓇᒃᑕᐅᕙᓪᓕᐊᓂᖏᑦ ᑖᒃᑯᐊ 

ᐱᔨᑦᓯᕋᖃᑦᑕᖅᑐᐃᑦ ᐃᓐᓇᕐᓂᒃ ᓄᓇᓕᖕᓂ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐅᖃᖅᑎ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ ᐊᒻᒪ 

ᐊᐱᖅᑯᑎᒋᔫᓪᓗᐊᓚᐅᕋᖕᓂ ᑕᒪᓐᓇ ᒪ’ᓇ. 

ᐊᕐᕌᒍᑕᒫᑦ ᐃᑲᔪᖅᑕᐅᓱᖅᑐᑦ ᐊᖏᕐᕋ 

ᐱᓕᕆᔨᐅᑦᑕᔪᔪᓄᑦ ᐸᖅᑭᔨᐅᔪᓄᑦ, ᐄᑲᓘᒐᓗᐊᖅ 

ᐃᓄᒃᑐᑦ ᖃᐅᔨᒫᓂᙱᓐᓇᒃᑯ ᖃᓄᖅ 

ᑕᐃᒍᖅᑕᐅᓱᕐᒪᖔᑦ.  

 

ᐊᕐᕌᒍᑕᒫᑦ ᐊᒥᓱᙳᖅᐸᓪᓕᐊᖕᒪᑕ ᐃᓐᓇᐅᔭᖅᑐᑦ, 

ᐃᑲᔪᖅᑕᒃᑲᖅᐳᑦ ᓄᓇᕗᒻᒥᐅᑦ. ᓈᓴᐅᑦ 

ᐱᓯᒪᙱᒃᑲᓗᐊᖅᖢᒍ ᑕᒫᓂᖃᐃ 1,300 

ᖃᓂᒋᔮᓃᓕᓚᐅᕐᒪᑦ ᐃᖅᑲᐅᒪᑦᓯᐊᕐᓂᕈᒪ. 

ᑖᓐᓇ ᐊᐱᖅᑯᑎᒋᔭᐅᔪᖅ ᑐᑭᓯᐊᑦᓯᐊᕐᓂᕈᒃᑯ 

ᐃᑲᕐᕈᓄᑦ ᐊᒥᓲᓂᖅᓴᓄᑦ ᐅᕝᕙᓘᓐᓃᑦ ᖃᓄᖅ 

ᐃᓚᒋᐊᒃᑲᓐᓂᖅᑑᓪᓗᐊᕐᒪᖔᑉᑎᒍᑦ 

ᐱᓕᕆᐊᖑᑦᑕᔪᔪᑦ.  

 

ᑕᒪᓐᓇ ᒫᓐᓇ ᐋᖅᑭᒃᓱᐃᓯᒪᙱᑦᑐᓄᑦ ᓄᑖᓂᒃ 

ᓴᖅᑮᓂᐊᖅᖢᑕ ᑭᓯᐊᓂ ᑖᓐᓇ 

ᐅᖃᐅᓯᕆᑦᑕᐅᔭᐃᓐᓇᒐᖅᐳᑦ ᐸᕐᓇᐅᒐᓕᐅᕐᓂᖅ, 

ᒐᕙᒪᓕᕆᔨᒃᑯᑦ ᑕᒪᑦᓱᒥᖓ ᐱᓕᕆᐊᖃᕐᓂᐊᕐᒪᑕ 

ᐋᓐᓂᐊᖅᑕᐃᓕᑎᑦᓯᔨᒃᑰᑉᓗᑕ 

ᐱᓕᕆᖃᑎᒋᓂᐊᒃᑲᖅᐳᑦ. ᑐᓴᕈᐊᖅᐳᒍ ᑕᕝᕘᓇ 

ᓱᓇᓂᒃ ᐃᑲᔫᑕᐅᓇᔭᖅᑐᓂᒃ ᓴᖅᑮᔫᓪᓗᐊᖅᐱᑕ? 

ᐃᓄᑐᖃᐅᓯᕝᕕᖕᒧᑦ ᐃᑎᕌᖓᑕ ᐃᓄᑐᖃᐃᑦ 

ᐅᖅᓱᖅᑑᕐᒥ, ᐃᒡᓗᓕᖕᒥ ᐃᓄᑐᖃᐅᓯᕝᕕᒋᔭᕗᑦ 

ᐆᒃᑑᑎᒋᓗᒋᑦ $25,000 ᑕᖅᑭᖅ ᐊᑕᐅᓯᖅ ᑕᐃᓐᓇ 

ᐃᒡᓕᖅ ᐊᑭᖃᓱᕐᒪᑦ ᐊᐅᓚᓂᖓᓄᑦ. 
 

ᖃᓄᐃᒋᙱᑕᕋᐅᒐᓗᐊᖅ ᑕᒪᓐᓇ ᑮᓇᐅᔭᖅᑐᕐᓂᖓ, 

ᖃᓄᐃᒋᓇᒍ ᑭᓯᐊᓂ ᑖᓐᓇ $25,000 

ᑕᑯᓇᔭᕈᑉᑎᒍᑦ ᖃᓄᖅ ᑕᐃᒪ ᐊᖏᕐᕋᖓᓂᓯᐅᖅᑐᖅ 

ᓱᓕ ᐃᑲᔪᖅᑕᐅᔫᓪᓗᐊᕋᔭᖅᐸ ᑮᓇᐅᔭᒥᒃ ᖃᓄᑎᒋ 

ᐊᖏᔪᒥᒃ ᐃᑲᔪᖅᑑᓪᓗᐊᕋᔭᖅᐱᑎᒍ ᐱᓕᕆᔩᑦ 

ᐃᑲᔪᖅᑎᖃᖅᑎᓪᓗᒍ, ᐱᖁᑎᓂᓪᓘᕝᕙ 

ᐱᑕᖃᕆᐊᒃᑲᓐᓂᖅᑎᓪᓗᒍ. ᑕᒪᒃᑯᐊ 

ᐅᖃᐅᓯᐅᒍᒫᕐᓂᖏᑦ ᓂᕆᐅᒋᔭᒃᑲ 

ᐸᕐᓇᐅᒐᓕᐊᕐᓂᖅ ᐱᓕᕆᐊᖑᓕᖅᐸᑦ ᓄᓇᕗᑦ 

ᐃᓗᐊᓂ ᐱᕚᓪᓕᕈᑕᐅᓂᐊᖅᑐᓂᒡᓗ 

ᑐᓴᖅᑎᑕᐅᓂᐊᕋᑉᑕ ᓂᕆᐅᒃᖢᖓ. ᑖᓐᓇ 

ᐊᐱᖅᑯᑎᒋᔭᑦ ᑭᐅᑦᓯᐊᙱᑕᕋᓗᐊᕋ ᑭᓯᐊᓂ 

ᐃᑲᔫᑕᐅᓂᐊᖅᑐᓂᒃ ᕿᓂᕆᐊᖃᖅᑐᒍᑦ 

ᐊᖏᕐᕋᒥᖕᓂ ᓱᓕ ᐃᑐᐃᓐᓇᕌᖓᑕ ᐃᓄᑐᖃᑦ 

ᖃᐅᔨᒪᒐᑉᑕ ᑕᒪᓐᓇ ᓈᒻᒪᖕᓂᖅᓴᐅᓱᕐᒪᑦ ᐊᒥᓱᓄᑦ. 

ᐃᓄᑐᖃᐅᓯᕝᕕᖕᒧᐊᙱᒃᑲᓗᐊᖅᐸᑕ 

ᐊᖏᕐᕋᕐᒥᓂᓯᐅᒃᑲᓐᓂᖅᑑᓪᓗᐊᕐᓂᖅᐸᑕ ᐅᑭᐅᓄᑦ 

ᖃᑉᐱᒃᑲᓐᓂᕐᓄᑦ ᑕᒪᓐᓇ ᐃᑲᔪᖅᑐᕈᐊᕐᓇᕋᓗᐊᕐᒪᑦ. 

ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ 

ᑖᓐᓇ ᑐᑭᓯᕙᓪᓕᐊᓂᐊᕋᑦᑎᒍᐃᓛᒃ 

ᑐᑭᓯᖃᑎᒌᑉᐸᓪᓕᐊᖏᓐᓇᕐᓂᐊᕋᑦᑕ 

ᓂᕆᐅᓇᑦᑎᐊᖅᑐᖅ ᒫᓐᓇ.  

 

(ᑐᓵᔨᑎᒍᑦ) ᒫᓐᓇ ᐱᒋᐊᖅᐸᓪᓕᐊᓕᑕᐃᓐᓇᕋᑦᑕ 

ᐃᖏᕐᕋᓯᑎᑦᑎᕙᓪᓕᐊᓕᑕᐃᓐᓇᕋᑦᑕ ᐱᒋᐊᕋᓱᓪᓗᑕ, 

ᐱᓕᕆᒋᐊᕋᓱᓪᓗᑕ. (ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ 

ᐱᔾᔪᑎᒋᓪᓗᒍ. ᐄ, ᓄᓇᓕᓐᓂ ᐃᓱᒪᓇᖃᑦᑕᖅᑐᖅ 

ᐃᒫᒃ ᐃᓪᓗᓕᒫᕌᓗᐃᑦ ᐃᑲᔪᖅᑎᖃᕋᔭᕐᓗᑎᒃ 

ᑕᐃᒫᖑᕙᙱᒻᒪᑦ. ᐃᒻᒪᖄ ᑕᓪᓕᒪᐅᕙᑦᑐᑦ, 

ᑕᔭᐅᕙᑦᑐᑦ ᓄᓇᓕᓐᓂ ᐃᓄᒋᐊᓐᓂᖅᓴᓂ, 

ᓄᓇᓕᓐᓂ ᕿᑭᖅᑕᕐᔪᐊᒥᓪᓕ 

ᐱᖓᓱᑐᐃᓐᓇᐅᖅᑰᖅᑐᐃᑦ ᐃᓪᓗᐃᑦ.  

 

ᐃᒫᒃ ᐃᖅᑲᓇᐃᔮᕆᔭᐅᔪᓐᓇᓕᕐᓗᓂ 

ᐃᓕᓴᕆᔭᐅᓯᒪᓕᕐᓗᑎᒃ ᓯᓚᑦᑐᓴᕐᕕᒃᑯᑎᒍᑦ 

ᐃᓱᒪᓇᖃᑦᑕᓕᖅᑐᖅ ᐅᓪᓗᒥ ᐱᒋᐊᖅᑎᓪᓗᒍ 

ᑕᒪᓐᓇ ᑕᐃᒪᓐᓇ ᐅᖃᖅᑲᐅᒐᕕᑦ $25,000 ᐃᓪᓕᖅ 

ᐊᑕᐅᓯᖅ. 

ᑕᐃᒪ ᐃᒻᒪᖄ ᐸᖅᑭᔨᖃᓕᕐᓗᑎᒃ ᐃᑲᕐᕋᑦ 24 

ᐃᖅᑲᓇᐃᔭᓕᕐᓗᑎᒃ ᑖᓐᓇ 

ᐊᔪᙱᑕᐅᔪᓐᓇᓪᓚᕆᓐᓂᖓᓂᒃ ᐃᑲᔪᖅᓯᖅᑕᐅᓯᒪᓗᓂ 

ᐸᕐᓇᒍᑎᒋᑦᑎᐊᕐᓗᒍ ᑖᓐᓇ ᑮᓇᐅᔭᖅ ᑮᓇᐅᔭᒧᑦ 

ᑭᓯᐊᓂᐅᒐᔭᕐᒥᔫᒐᓗᐊᑦ ᑭᓱᓕᒫᑦ ᑮᓇᐅᔭᒨᓕᕐᒪᑕ 

ᑕᐃᒪᐃᓐᓂᑯᖓᓄᑦ ᐊᑐᖅᑕᐅᔪᓐᓇᓪᓚᕆᓐᓂᖓᓂᒃ 

ᓇᓗᓇᕈᓐᓃᕐᖓᑦ ᐅᓪᓗᒥ. ᐸᖅᑭᑦᑎᔨᐅᒐᔭᖅᑐᒥᒃ ᐃᒫᒃ 

ᐃᓱᒪᓲᖑᓕᕋᒪᓕ.  

 

ᓲᕐᓗ ᐊᖏᔪᖅᑳᕋ. ᐊᓈᓇᒐ 

ᐋᓐᓂᐊᕕᓕᐊᓗᐊᕆᔭᐅᓕᕐᒪᑦ ᐃᓐᓇᒃᑯᕕᒻᒦᓕᖅᑐᖅ. 

ᐃᒫᒃ ᐸᖅᑭᔪᓐᓇᖅᑕᕋᓗᐊᕗᑦ ᑭᓯᐊᓂᑦᑕᐅᖅ 

ᑭᓯᐊᓂᑕᖃᕐᓂᑯᖓᓄᑦ ᐃᒫᒃ ᐱᔭᔅᓴᖃᕐᓂᑯᑦᑕᐅᖅ 

ᐃᑲᔪᖅᑕᐅᑐᐊᖅᑲᑕ ᐃᓚᒌᑦ ᐸᖅᑭᑦᑎᔪᓐᓇᖅᑐᓂᒃ.  

 

ᓇᓗᓇᙱᑦᑎᐊᕋᓗᐊᕐᒪᑦ ᐃᖅᑲᓇᐃᔭᖅᑎᑕᖃᕈᓐᓇᖅᑲᑦ 

ᐃᓕᓐᓂᐊᖅᓯᒪᓗᑎᒃ ᐱᔭᔅᓴᕆᔭᕆᐊᖃᕐᓂᐊᖅᑕᒥᓂᒃ 

ᓯᓚᑦᑐᓴᕐᕕᒻᒥ ᑕᑯᓐᓇᙳᐊᕐᓇᖃᑦᑕᕐᒪᑦ 

ᐋᔩᕈᑎᒋᖃᑦᑕᖅᑕᕗᑦ ᓄᓇᓕᑦᑎᓐᓂ ᐱᓗᐊᖅᑐᖅ 

ᐊᕐᓇᐅᓪᓗᑕ ᐸᐸᑦᑎᔨᓪᓚᕆᐊᓘᒐᑦᑕ, 

ᐅᑉᐱᕆᔭᔅᓴᓪᓚᕆᐅᔪᒍᑦ ᑕᒪᔅᓱᒥᖓ 

ᓇᓗᓇᐃᔭᐃᑎᓪᓗᑕ, ᐅᑉᐱᕆᔭᔅᓴᓪᓚᑦᑖᖑᔪᒍᑦ 

ᓱᓕᑦᑎᐊᖅᑐᒥᒃ ᐅᖃᓪᓚᑦᑐᖓ ᐅᑉᐱᕆᔭᓐᓂᓪᓗ. ᑖᓐᓇ 

ᐆᒻᒪᕆᐊᕐᓗᓂ ᐃᖏᕐᕋᓯᒍᒥᓇᓪᓚᕆᓕᖅᑐᖅ 

ᐃᖅᑲᓇᐃᔭᕈᒪᔪᐃᑦ ᒪᑯᓄᖓ ᐱᓗᐊᙳᐊᖅᑐᑦ ᐃᓛᒃ 

ᑮᓇᐅᔭᖅᑎᒎᕐᖓᑕ ᑕᒪᓐᓇ 

ᓴᖑᑎᑕᐅᕙᓪᓕᐊᒍᓐᓇᖃᑦᑕ, ᐆᑦᑐᕋᖅᑕᐅᕙᓪᓕᐊᓗᓂ 

ᓄᓇᓕᓐᓂ ᑭᓱᑦ ᐆᑦᑐᑐᐊᕋᐃᒐᑦᑎᒍᑦ ᐱᐅᒐᐃᒻᒪᑦ 

ᐃᑲᔪᖅᓯᕆᐊᓪᓚᖅᓯᒪᓕᖃᑦᑕᕋᑦᑎᒍᑦ. ᐆᑦᑐᖅᓯᒪᓇᑎᒍᑦ 

ᑐᓴᑐᐃᓐᓇᖃᑦᑕᑎᓪᓗᑎᒍᑦ 

ᐃᖏᕐᕋᓯᓚᐅᖅᓯᒪᙱᓐᓇᑦᑕ. 

ᐃᖏᕐᕋᓯᓚᐅᖅᓯᒪᙱᑦᑎᐊᖅᑐᒍᑦ 

ᑐᓴᑐᐃᓐᓇᖃᑦᑕᖅᑐᓪᓗᑕ. ᑕᐃᒪᓕ ᑖᓐᓇ 

ᑐᓴᒃᑲᓐᓂᕐᓂᕆᔪᒪᕋᑖᖅᑕᐃᑦ ᒪᓕᑦᑐᒍ ᐅᖃᐅᓯᕆᔭᕋ. 

ᐃᒫᓪᓚᕆᒃ ᑕᐃᒪᐃᒋᐊᑐᐊᖅᑲᖅ ᓄᓇᓖᑦ ᑕᐃᒪᓐᓇ 

ᐱᔪᓐᓇᓪᓚᕆᑦᑐᖅ, ᐊᑐᖅᑕᐅᔪᓐᓇᓪᓚᕆᑦᑐᖅ 

ᐃᖅᑲᓇᐃᔮᕆᔭᐅᑦᑎᐊᒻᒪᕆᓕᕐᓗᓂ ᐃᒫᒃ 

ᑖᕗᖓᓕᒫᕌᓘᖅᑐᖃᖃᑦᑲᙱᑦᑐᖅ ᓄᓇᓕᓐᓂ. 

ᐃᓅᒍᓐᓃᕐᒪᑦ, ᑕᐃᒪᓕ ᐊᖏᕐᕋᒧᑦ ᑕᕝᕗᖓ 

ᐱᔨᑦᑎᕋᕐᓂᖓ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐃᓱᓕᑉᐳᖅ. ᐃᓐᓇᖅᑕᖃᒃᑲᓐᓂᓚᐅᙱᓐᓂᖓᓂᒃ 

ᐃᒪᐃᓕᖓᖃᑦᑕᕐᖓᑦ ᐃᓱᓕᖃᑦᑕᕐᖓᑕ ᑕᒪᒃᑯᐊ 

ᐃᓅᒍᓐᓃᑐᐊᖅᑐᖃᕋᐃᒻᒪᑦ ᐃᑲᔪᖅᑕᐅᖃᑦᑕᖅᑐᒥᒃ. 

ᑕᐃᒪ ᑖᓐᓇᓕ ᓂᓪᓕᐅᑎᒋᑐᐃᓐᓇᖅᑕᕋ. 

ᑭᐅᔾᔪᑎᒋᔭᕆᐊᑐᙱᑦᑐᖅ ᑐᓴᕈᒪᓂᕆᕋᑖᖅᑕᐃᑦ 

ᒪᓕᑦᑐᒍ ᐃᒪᓐᓈᕐᔪᑯᓗᒃ ᐅᖃᓪᓚᑦᑐᑦ.  

 

ᑕᐃᒪᓕ ᐆᒥᖓ ᐅᖃᕆᐊᕈᒪᓪᓗᖓ (ᑐᓵᔨᑎᒍᑦ) 

ᐃᔅᓯᕙᐅᑕᖅ, ᒥᓂᔅᑕ ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓ ᐅᖃᖅᑲᐅᒻᒪᑎ ᐱᓕᕆᕕᓯᒎᖅ ᖃᐅᔨᓴᕐᖓᑕ 

ᖃᓄᖅ ᐱᕙᓪᓕᐊᑎᑦᑎᒃᑲᓐᓂᕆᐊᔅᓴᖅ 

ᓴᖅᑭᔮᖅᑎᑦᑎᒃᑲᓐᓂᕆᐊᔅᓴᕐᓗ. ᐊᒻᒪᑦᑕᐅᖅ 

ᐃᖅᑲᓇᐃᔭᖅᑎᒻᒪᕆᐊᓗᒋᔭᔅᓯ ᓄᖅᑲᖅᑕᐃᓕᒪᑎᓪᓗᒋᑦ 

ᓴᖅᑭᔮᕆᐊᖅᑎᑕᐅᓗᑎᒃ 

ᐃᓕᑉᐸᓪᓕᐊᖏᓐᓇᕆᐊᖃᕐᓂᖅ 

ᐋᓐᓂᐊᖅᑕᐅᓕᓕᕆᔨᒃᑯᑦ ᓯᕗᓪᓕᐅᑎᑦᑎᓯᒪᒻᒪᑕᒎᖅ 

ᐃᖅᑲᓇᐃᔭᕐᕕᒻᒥ ᐃᓕᓴᑎᑦᑎᓂᕐᒥᒃ 

ᐊᔪᕈᓐᓃᖅᓴᐃᓂᕐᒥᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

ᓯᕗᓂᑐᖃᑦᑎᓐᓄᑦ. ᑕᐃᒪᐃᓕᓪᓗᖓ 

ᖃᐅᔨᒪᔪᐃᓐᓈᓘᒐᑦᑕ ᓄᓇᓕᓐᓂ ᐋᓐᓂᐊᕖᑦ 

ᐊᒥᓲᓂᖅᓴᒻᒪᕆᐊᓗᓐᓂᒃ 

ᐋᓐᓂᐊᕕᓕᐊᕐᕕᐅᖃᑦᑕᓕᕐᖓᑕ ᓄᓇᖃᖅᑕᐃᓪᓗ 

ᐃᓄᒋᐊᔅᓯᕙᓪᓕᐊᓪᓗᑎᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ $5,600,000 

ᑐᔅᓯᕌᖏᓐᓂ 2022-2023 ᐊᑐᕈᒫᕐᓂᐊᖅᑐᖁᑎᖏᑦ 

ᐊᑐᖅᑕᐅᓂᐊᕐᓂᕋᕐᓗᒋᑦ ᓴᖅᑭᖅᓯᓗᑎᒃ ᓄᓇᓕᓐᓂ 

ᑐᙵᕕᖃᖅᑐᓂᒃ ᐃᖅᑲᓇᐃᔮᓂᒃ ᐊᒻᒪᓗ ᖃᓄᖅ 

ᐃᓱᒪᔅᓴᖅᓯᐅᕈᑎᒋᔭᐅᓯᒪᕙᑦ ᐊᒥᓱᕈᕆᐊᖅᓯᓂᕐᒥᒃ 

ᓄᓇᓕᓐᓂ ᐸᖅᑭᑦᑎᔨᐅᖃᑦᑕᖅᑐᐃᑦ 

ᐃᖅᑲᓇᐃᔮᖏᓐᓂ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᐅᖃᐅᓯᒃᓴᒋᓚᐅᒐᐃᑦ 

ᒪᓕᒐᓕᐅᖅᑎᐅᑉ ᑐᑭᓯᓐᓇᑦᓯᐊᕐᒪᑕ, ᒪ’ᓇ. ᐄᓪᓛᒃ 

ᑕᒪᑦᑐᒪ ᐃᓄᑐᖃᑦ ᒥᒃᓵᓄᑦ 

ᐅᖃᐅᓯᖃᒃᑲᓐᓂᕆᐊᖃᖅᑐᒍᑦ.  

 

ᐊᒻᒪ ᐅᕙᑦᓯᐊᖅ ᐋᖅᑭᒋᐊᕈᐊᖅᖢᒍ ᓈᓴᐅᑦ 1,300 

ᑕᒻᒫᔭᓚᐅᕋᒪ, ᐄᑯᓗᒃ, ᐅᒡᒍᐊᖅᐳᖓ. 1,402 

ᐃᑲᔪᖅᑕᐅᓚᐅᖅᑐᑦ ᐅᑭᐅᖓᓂ 2019−2020 

ᓄᓇᕗᑦ ᐃᓗᐊᓂ ᐊᖏᕐᕋᒥ ᐸᖅᑭᔭᐅᔪᑦ 

ᓈᓴᖅᑕᐅᓯᒪᓂᖏᑦ. 

 

(ᑐᓵᔨᑎᒍᑦ) ᑖᓐᓇᓕ ᐊᐱᖅᑯᑎᕆᕋᑖᖅᑕᐃᑦ ᐱᓪᓗᒍ 

ᐸᖅᑭᑦᑎᔩᑦ ᐃᖅᑲᓇᐃᔮᖏᑦ ᐸᕐᓇᙱᑦᑐᒍᑦ. ᐅᑯᐊ 

ᑮᓇᐅᔭᑦ ᐊᑐᕐᓗᒋᑦ ᑐᔅᓯᕌᕗᑦ 

ᐊᒥᓱᕈᕆᐊᖅᑎᑦᑎᒐᓱᐊᙱᑦᑐᒍᑦ ᐸᖅᑭᑦᑎᔨᓂᒃ. 

ᐊᖏᕐᕋᒥ ᐃᑲᔪᖅᓲᑦ ᐱᓪᓗᒋᓪᓕ ᐱᒍᓐᓇᕐᓂᖃᖅᑐᒍᑦ 

ᐃᖅᑲᓇᐃᔭᖅᑎᓂᒃ ᐃᓚᒋᐊᕈᓐᓇᖅᑕᕗᑦ ᓄᓇᓕᒻᒥ 

ᐱᔭᔅᓴᖏᑦ ᐊᒥᓲᓗᐊᓕᖅᐸᑕ. 

 

ᑖᒃᑯᐊ ᐊᖏᕐᕋᒥ ᐃᑲᔪᖅᑏᑦ ᑲᑐᔾᔨᔩᑦ 

ᐊᓯᔾᔨᖅᑕᖃᑦᑕᕈᓐᔪᓇᕐᒥᒻᒪᑕ 

ᖃᑦᑎᐅᓂᖏᑦ ᐃᑲᔪᖅᑕᐅᔭᕆᐊᓖᑦ ᒪᓕᓪᓗᒋᑦ. 

ᖃᑦᑎᐅᓂᖏᑦ ᐱᔨᑦᑎᕋᖅᑕᐅᒋᐊᓖᑦ. ᑕᒪᐅᓇ 

ᐱᑕᖃᕆᐊᖃᕐᓂᖏᑦ ᓈᒻᒪᑦᑎᒐᓱᑉᐸᑦᑕᕗᑦ 

ᐃᑲᔪᖅᑎᖃᕆᐊᖃᕐᓂᖏᑦ 

ᐃᖅᑲᓇᐃᔭᑲᐃᓐᓇᑎᑦᑎᖃᑦᑕᓲᖑᒻᒥᔪᒍᑦᑕᐅᖅ 

ᑕᐃᒪᐃᒋᐊᖃᕋᐃᒐᑦᑕ ᐊᓪᓚᕕᑦᑕ ᐃᓗᐊᓂ 

ᐱᓕᕆᔾᔪᑎᕗᑦ ᐊᑐᖅᑐᑎᒍᑦ. 

ᑭᐅᑦᑎᐊᕋᓗᐊᖅᑲᒋᖅᑲᐃ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᑖᓐᓇ ᐊᑎᖅ, 

ᐱᖃᑖᓄᑦ ᓅᓐᓂᐊᓕᕋᒪ ᑖᓐᓇ ᕿᓕᖅᑎ 

ᐱᒃᑲᓐᓂᕈᐊᕈᕕᑦ ᑖᓐᓇ ᖃᐅᔨᓴᐅᑦ ᐃᓱᓕᓚᐅᕐᒪᑦ 

ᐊᑏ, ᐃᓕᒃᑲᓐᓂᖅᑑᓪᓗᐊᕈᒫᕋᓗᐊᖅᑕᕋ, ᑭᓯᐊᓂ 

ᐊᒡᒋᖅᑐᖅ ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᒥᓂᔅᑕᐃᑦ, 

ᐱᓕᕆᔨᑎᑦ ᑐᙵᓱᒡᓕ.  

 

ᑖᓐᓇ ᓯᕗᓪᓕᖅᐹᖑᓗᒍ ᐊᐱᖅᑯᑎᒋᔪᒪᔭᕋ 

ᕿᒥᕐᕈᔭᐅᓂᖓ ᐄᔭᒐᖅᑖᕐᕖᑦ ᒪᓕᒐᖅ, ᑖᓐᓇ 

ᖃᓄᖅ ᕿᒥᕐᕈᓂᖃᕐᓂᐊᖅᐱᓯ? ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᐄᔭᒐᖅᑖᕐᕕᒃ 

ᒪᓕᒐᖓᓐᓂ ᐊᐱᖅᑯᑎᖃᖅᑐᖅ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᒃᑰᖏᑦᑐᖅ) ᑐᑭᓯᐊᒐᓗᐊᖅᖢᒍ ᖃᓄᖅ 

ᐱᓕᕆᐊᖑᓂᐊᕐᒪᖔᖅ ᖃᐅᔨᒪᔪᕐᔪᐊᖑᖃᑎᒋᒐᑉᑯ 

ᒥᔅ ᐃᓐᖏᐳᕆᒃᓴᓐ ᑕᒪᒧᖓ ᒥᒃᓵᓄᑦ 

ᑭᐅᑎᑦᑐᐊᖅᑐᒍ ᐃᒃᓯᕙᐅᑕᖅ ᖃᓄᐃᒃᓴᖏᓐᓂᕈᕕᑦ. 

ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇ ᒥᔅ ᐃᓐᖏᐳᕆᒃᓴᓐ.  

 

ᐃᓐᖏᐳᕆᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᖁᔭᓐᓇᒦᑦᑕᐅ ᒪᓕᒐᓕᐅᖅᑎ 

ᐊᐱᕆᒻᒪᑦ ᑕᐃᒫᒃ. ᕿᒥᕐᕈᓂᐊᕋᑦᑎᒍ ᐃᓗᓕᒫᖏᑦ 

ᐱᓯᒪᓐᖏᑦᑕᕗᑦ ᒫᓐᓇ. ᕿᒥᕐᕈᐊᕈᒪᔪᒍᑦ 

ᐊᖏᓪᓕᒋᐊᕆᓂᕐᒥᑦ ᐱᓕᕆᐊᕆᔭᑦᑕᖏᓐᓂ 

ᐄᔭᒐᖅᑖᕐᕖᑦ ᓄᓇᕗᒻᒥ. 

ᐊᒥᓱᑦ ᑲᓇᑕᒥ ᐄᔭᒐᖅᑖᕐᕖᑦ ᓄᕙᓐᓇᕐᔪᐊᒧᑦ 

ᑲᐴᑎᓂᒃ ᐸᔪᖃᑦᑕᕈᓐᓇᔪᒻᒪᑕᓖ ᒫᓐᓂᓕ ᓄᓇᕗᑦ 

ᑕᐃᒪᐃᒍᓐᓇᓚᐅᓐᖏᒻᒪᑕ ᒪᓕᒐᖏᑦ ᐱᔾᔪᑎᒋᓪᓗᒋᑦ 

ᒫᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᓇᓗᓇᐃᕋᔅᓯ ᑖᔅᓱᒥᖓ. 

ᑕᕝᕙᓂᓱᓕ Priority 2020-2023 bullet 4. 

(ᑐᓵᔨᑎᒍᑦ) ᐱᒋᐊᕐᓗᑎᑦ ᐃᓕᓴᕆᔭᐅᔾᔪᑎᖏᓐᓂ 

ᖃᐅᔨᓴᕈᑏᑦ ᐱᔨᑦᑎᕋᐅᑎᖏᑦ ᑭᕙᓪᓕᖅ 

ᐋᓐᓂᐊᑯᖓᓂ.  

 

(ᑐᓵᔨᐅᖏᑦᑐᒃᑯᑦ) ᐊᐅᖏᔭᐃᓐᓂᕐᒥᑦ 

ᑕᒪᒃᑯᓂᖓᐃᓐᓇᖅ ᐃᓗᓕᖃᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ 

(ᑐᓵᔨᑎᒍᑦ): ᒫᓐᓇ ᐃᓕᓴᕆᔭᐅᓯᒪᔪᑐᐊᖅ ᐋᓐᓂᐊᑯᒃ 

ᓄᓇᕘᒥ ᕿᑭᖅᑕᓂ ᐋᓐᓂᐊᕕᖓ ᐃᖃᓗᓐᓂ. ᑖᓐᓇ 

ᐊᖏᓪᓕᒋᐊᖁᔭᕋᓗᐊᕗᑦ 

ᐃᓕᓴᕆᔭᐅᔾᔪᑎᑖᕐᓗᑎᑦᑕᐅ ᑎᒥᐅᑉ ᐃᓗᐊᓂ 

ᕿᒥᕐᕈᐊᕈᑎᖏᑦ, ᖃᐅᔨᓴᕈᑎᖏᓪᓗ ᐋᓐᓂᐊᕕᐅᑉ. 

ᖃᐅᔨᓴᕆᐊᖅᑐᓂ ᑎᑭᖁᔨᓛᖅᑐᒍᑦ ᐅᐱᕐᖔᖓᓂ 

2023 ᑕᒪᒧᖓ ᒥᔅᓵᓄᑦ.  

 

ᐊᒻᒪ ᒪᓕᒐᓕᐅᖅᑎ ᐊᐱᖅᑯᑎᒋᕋᑖᖅᑕᖓ, ᑕᐃᒃᑯᐊ 

ᖃᐅᔨᓴᕈᑏᑦ ᑎᒥᐅᑉ ᐃᓗᐊᓂ ᕿᒥᕐᕈᐊᕈᑏᑦ, 

ᐊᔾᔨᒌᓐᖏᑦᑐᕈᓘᔮᓗᓐᓄᑦ ᐊᑐᖅᑕᐅᖃᑦᑕᖅᑐᑦ 

ᐋᓐᓂᐊᓄᑦ, ᐋᓐᓂᐊᖃᕐᒪᖔᑕᓗ ᖃᐅᔨᓴᕈᑎᐅᓗᑎᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 



ᕿᑎᖅᑰ, ᔫᓂ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

410 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᐄ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᒥᓂᔅᑕ 

ᑖᓐᓇ ᓇᓗᓇᐃᕐᒥᒐᓐᓂ. ᑕᕝᕙᓂ ᓱᓕ (ᑐᓵᔨᑎᒍᑦ) 

ᑖᓐᓇ ᐱᖓᓲᔪᖅᑐᖓ ᑐᓐᓂᓐᖑᐊᖅ. 

ᐃᖅᑲᓇᐃᔭᖅᑏᑦ ᐸᖅᑭᑦᑎᕕᓐᓂᑦ 

ᐃᓕᓐᓂᐊᖅᑎᑕᐅᓗᑎᒃ ᐃᓕᖅᑯᓯᕐᒥᑦ 

ᐃᓕᖅᑯᓯᕆᔭᐅᔪᓂᒃ ᑕᒫᓂ. (ᑐᓵᔨᐅᓐᖏᑦᑐᒃᑯᑦ) 

ᐃᓐᓇᐃᑦ ᑲᒪᒋᔭᐅᖃᑦᑕᖅᑐᐃᑦ ᖃᓄᒃᑲᓐᓂᖅ ᑖᓐᓇ 

ᑐᑭᓯᓇᖅᓯᖏᓪᓗᒍ ᐊᐱᕆᓇᔭᕐᒪᖔᕐᒪ. Cultural 

relivent−ᖑᕚ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ 

(ᑐᓵᔨᑎᒍᑦ) ᐃᓐᓇᑐᖃᒃᑯᕕᓐᓂ ᕿᒥᕐᕈᐊᕆᐊᕋᐃᒐᑦᑕ 

ᑖᓐᓇᐃᓛᖅ ᐊᐱᖅᑯᑎᒋᕋᑖᖅᑕᐃᑦ ᐱᓪᓗᒍ. ᐃᓪᓗᒥᑦ 

ᕿᒥᕐᕈᐊᓲᖑᔪᒍᑦ, ᐃᖅᑲᓇᐃᔭᖅᑎᖏᓐᓂ, 

ᐱᔨᑦᑎᕋᖅᑎᓂᑦ ᕿᒥᕐᕈᐊᓲᖑᔪᒍᑦ ᐊᒻᒪ 

ᖃᐅᔨᒍᓐᓇᖅᑐᒍᑦ ᑕᒪᒃᑯᐊ ᒪᓕᑦᑕᐅᔭᕆᐊᓕᕈᓘᔭᐃᑦ 

ᐊᑐᐊᒐᕈᓘᔭᖏᓪᓗ ᐋᖅᑭᑦᑕᐅᓯᒪᔫᖑᒻᒪᑕ ᖃᓪᓗᓈᑦ 

ᖃᐅᔨᒪᓂᖏᓐᓃᖔᖅᑐᑎᑦ. 

ᑕᐃᒫᔅᓴᐃᓐᓇᖅᑕᐅᖏᓛᖅ ᑕᑯᒐᔭᕈᕕᑦ ᖃᓪᓗᓈᓂᑦ 

ᐃᓪᓗᒥᒃ ᐋᓐᓂᐊᕕᒻᒥᒃ ᑖᓐᓇ ᓯᕗᓪᓕᐅᖁᓯᒪᔭᕗᑦ 

ᐊᑐᕐᓗᒍ ᐃᒻᒥᓂᒃ ᐊᔭᐅᖅᑐᒍ. ᑭᐅᑎᒐᓱᐊᖅᑐᑕ 

ᖃᓄᖅᑕᐃᒪ ᐱᓯᒪᑦᑎᖃᑦᑕᕈᓐᓇᕐᓂᐊᖅᑭᑕ 

ᐃᓕᖅᑯᓯᖏᓐᓂ ᐃᑉᐱᒍᓱᑦᑎᐊᕐᓗᑕ ᐃᓄᓐᓂᑦ 

ᐃᓐᓇᑐᖃᕐᓂᑦ? ᖃᓄᖅᑕᐃᒪ ᐃᖅᑲᓇᐃᔭᖅᑎᕗᑦ 

ᐊᔪᕈᓐᓃᖅᑎᒍᓐᓇᖅᑲᕗᑦ ᐃᓕᓴᖅᓯᒍᓐᓇᕐᓗᑎᑦ 

ᖃᓪᓗᓈᓂᑦ ᐃᖅᑲᓇᐃᔭᓐᖏᒻᒪᑕ ᑲᓇᑕᒥ.  

 

ᑕᕝᕗᖓ ᑐᕌᖓᓪᓚᕆᑦᑐᓂᑦ ᐅᖃᐅᓯᔅᓴᖃᓐᖏᑦᑐᖓ 

ᖃᓄᖅ ᐋᖅᑭᒋᐊᕆᓂᐊᕐᒪᖔᑦᑕ ᑭᓯᐊᓂ 

ᓇᓗᓇᐃᖅᓯᓯᒪᔪᒍᑦ ᐱᓕᕆᐊᖑᔭᕆᐊᖃᕐᖓᑦ. 

ᐱᓕᒻᒪᔅᓴᐃᖃᑦᑕᕐᒥᔪᒍᑦ 

ᐃᓕᑉᐸᓪᓕᑎᑦᑎᑲᓐᓂᕋᓱᖃᑦᑕᖅᑐᒍᑦ 

ᐃᖅᑲᓇᐃᔭᖅᑎᑦᑎᓐᓂ. ᐊᒻᒪᑦᑕᐅᖅ 

ᐋᓐᓂᐊᕕᓕᐊᖅᑐᖅᓯᐅᑏᑦ ᐅᖃᐅᓯᖏᓐᓂᑦᑕᐅᖅ 

ᐃᓕᓴᑎᑦᑎᖃᑦᑕᕐᒥᔪᒍᑦ ᐃᖅᑲᓇᐃᔭᖅᑎᑦᑎᓐᓂ. 

ᑕᒪᒃᑯᐊ ᐅᖃᐅᓯᒃᑯᑦ ᐃᑲᔪᖅᑕᐅᒋᐊᖃᕐᓂᖏᑦ 

ᐱᓪᓗᒋᑦ, ᖃᓄᖅ ᐊᔾᔨᖃᓐᖏᒻᒪᕆᑦᑐᖅ ᐃᓄᑦᑎᑐᑦ 

ᐅᖃᓲᓪᓚᕆᑦᑕᖃᖅᑲᑦ ᐃᖅᑲᓇᐃᔭᖅᑐᒥᑦ, 

ᐱᕆᕕᑦᑎᓐᓂ. 

ᑖᒃᑯᐊᖏᓛᒃ ᐋᓐᓂᐊᕖᑦ ᐃᖅᑲᓇᐃᔭᖅᑎᖏᑦᑕᐅ 

ᐃᓱᒪᖅᓴᖅᓯᐅᕈᑎᕐᔪᐊᖑᖃᑦᑕᕆᐊᖃᕐᒥᒻᒪᑕ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᒥᓂᔅᑕ. ᑖᓐᓇ ᐋᓐᓂᐊᕕᒻᒥ 

services−ᖑᖃᑕᐅᖃᑦᑕᖅᑐᖅ ᐃᓚᖓ 

ᐃᔨᓕᕆᓂᖅ, ᑐᐊᕕᓗᐊᓐᖏᑦᑐᓂᖅᑲᐃ 

ᐃᔨᓕᕆᔨᓂᒃ ᑎᑭᓯᒪᔪᖃᖃᑦᑕᕈᓐᓇᖅᐸ 

ᓄᓇᓕᓐᓂᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᖠᕙᐅᑕᖅ. 

ᐱᓕᕆᓂᕐᒧᑦ ᐱᓕᕆᔨᐅᕈᓱᑦᑐᑦ ᒪᕐᕈᐃᓕᖓᒻᒪᑕ 

(ᑐᓵᔨᑎᒍᑦ) ᒪᕈᐃᓕᖓᒻᒪᑕ ᑲᓐᑐᓛᑦᑕᐅᕙᑦᑐᓄᑦ 

ᓇᓪᓕᐅᒃᑯᒫᖅᓯᐅᑎᖃᓐᖏᑦᑐᑦ ᐊᒻᒪ 

ᐃᔨᓕᕆᔨᓕᕌᖓᑕ ᓄᓇᓕᓐᓂᑦ ᐋᖅᑭᑦᑕᐅᕙᑦᑐᑦ 

ᐃᓄᓕᕆᔨᒃᑯᓐᓄᑦ ᑕᒪᒃᑯᐊ 

ᓇᓪᓕᐅᒃᑯᒫᖅᓱᖅᓯᒪᓐᖏᑦᑐᓄᑦ ᑖᒃᑯᐊ ᐅᓪᓗᖏᑦ 

ᓄᓇᓕᐅᑉ ᐊᖏᓂᖓ ᑕᐅᑐᑦᑕᐅᓪᓗᓂ ᐱᖃᑦᑕᖅᑐᑦ.  

 

ᐅᒡᒍᓐᓇᑐᐃᓐᓇᖅᑐᖅ ᓄᕙᔾᔪᐊᕐᓇᖅ 

ᐱᔾᔪᑕᐅᓚᐅᕐᒪᑦ ᑭᖑᕙᖅᓯᒪᒻᒪᕆᑦᑐᑦ 

ᑲᒪᒋᔭᕆᐊᖃᖅᓯᒪᔭᖏᑦ. ᑕᒪᒃᑯᐊ 

ᐅᖃᐅᓯᕆᖃᑦᑕᖅᓯᒪᔭᕗᑦ ᐱᔨᑦᓯᖅᐸᑦᑐᓂᒃ. ᐊᒻᒪᓗ 

ᑲᒪᒋᒐᓱᑉᐸᓪᓕᐊᒐᑦᑎᒍ ᑭᖑᕙᖅᓯᒪᓂᕗᑦ 

ᐊᖑᒻᒪᔅᓯᒪᓐᖏᓐᓂᕗᑦ ᐊᒻᒪᓗ ᓈᒻᒪᑦᑐᓂᑦ 

ᐃᒡᒐᑦᑖᑦᓯᐊᖁᑉᓗᒋᑦ ᐃᔨᓕᕆᔭᐅᑦᓯᐊᖁᑉᓗᒋᓪᓗ 

ᐃᓅᓯᕐᒧᑦ ᐊᑦᑐᐊᓪᓚᕆᒻᒪᑦ ᐊᒻᒪᓗ ᐊᐃᑉᐹᓂ 

ᐃᔨᓕᕆᔪᑦᓴᓂᒃ ᕿᓂᖅᐸᓪᓕᐊᓕᕐᒥᔪᒍᑦ 

ᑲᒪᒋᕙᓪᓕᐊᓇᓱᑦᑐᑎᒍ ᑕᒪᒃᑯᐊ 

ᐊᖑᒻᒪᓯᒪᓐᖏᑦᑕᕗᑦ. ᒥᔅᑕ ᐹᑉᓯᑖᒃ ᑖᑦᓱᒧᖓ 

ᐃᑦᓯᕙᐅᑖᖅ ᐃᓕᓚᒋᐊᑦᓯᑲᓐᓂᕈᓐᓇᖅᐳᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏᒎᖅ ᒥᔅᑕ ᐹᑉᓯᑖᒃ. 

ᐹᑉᓯᑖᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᐊᐱᖅᑯᑎᓐᓄᑦ. 

ᓄᕙᔾᔪᐊᓐᓇᖃᓚᐅᖅᑎᓪᓗᒍ 

ᐅᔾᔨᖅᑐᖅᓯᒪᓪᓚᕆᑦᑕᕗᑦ ᑕᒪᒃᑯᐊ ᑭᖑᕙᖅᓯᒪᓂᖏᑦ 

ᐃᔨᓕᕆᔭᐅᒋᐊᖃᖅᑐᓪᓗ 

ᐅᓄᖅᓯᒋᐊᖅᓯᒪᓪᓚᕆᓚᕿᓯᒪᔪᑦ 

ᓄᓇᕗᒻᒨᖅᑐᖃᕈᓐᓇᓚᐅᓐᖏᓐᓂᖓ ᓯᕗᓂᐊᓂ 

ᐊᒻᒪ ᓄᓇᓖᑦ ᐃᓚᖏᓐᓄᓪᓗ ᓄᓇᕗᒻᒥ.  

 

ᑕᐃᒪ ᐃᓕᓴᕆᑲᐅᑎᒋᓚᐅᖅᑕᕗᑦ 

ᐃᓚᒋᐊᖅᑎᑦᓯᒐᓱᐊᓚᕿᕗᒍᑦ ᐃᔨᓕᕆᔪᓂᑦ 

Stanton ᐋᓐᓂᐊᕕᒻᒥ ᐃᔨᓕᕆᔨᓂᑦ ᐱᓇᓱᒃᖢᑕ.  

 

ᐊᒻᒪᑦᑕᐅ ᐃᖅᑲᓇᐃᔭᖅᑎᑦᓯᒐᓱᒃᖢᑕ ᐊᑐᓂ 

ᐊᕕᑦᑐᖅᓯᒪᔪᓂᒃ ᑲᒪᖃᑦᑕᕐᓂᐊᖅᑐᓂᒃ 

ᑐᓴᐅᒪᑎᑦᓯᖃᑦᑕᖅᑐᑦᓴᓂᒃ ᖃᐅᔨᒪᖃᑦᑕᓂᐊᕐᒪᖔᑕ 

ᓇᒥ ᐃᔨᓕᕆᔪᖃᕐᓂᐊᕐᒪᖔᑕ ᓇᒥᓗ.  

 

ᓄᓇᖃᖅᑳᖅᑐᓕᕆᔨᒃᑯᑦ, ᓄᓇᕗᑦ ᑐᓐᖓᕕᒃᑯᓪᓗ 

ᐃᓚᒋᓗᒋᑦ ᑖᒃᑯᐊᓗ ᓇᓪᓕᐅᒃᑯᒫᖅᓱᓕᕆᔨᕗᑦ 

ᐱᓕᕆᑦᓯᐊᖁᓪᓗᒋᑦ ᑕᒪᒃᑯᐊ ᑭᖑᕙᖅᓯᒪᑯᓪᓗᒋᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐊᒻᒪ ᖁᔭᓐᓇᒦᒃ ᒥᓂᔅᑕᒧᑦ 

ᐊᒻᒪᓗ ᓴᓂᓕ ᑭᐅᔪᓐᓇᕋᔅᓯᐅ ᑖᓐᓇ. ᑖᓐᓇ 

appointment−ᓕᐅᕐᓂᖅ ᐊᔪᕐᓇᑦᑎᐊᕐᒪᑦ 

ᓇᔭᓐᖑᐊᒧᑦ ᑕᑯᔭᐅᓚᐅᓐᖏᓪᓗᓂ. 

ᑐᐊᕕᓗᐊᓐᖏᑦᑐᓂᑦ ᑳᓐᑐᓛᑦᑐᖃᑦᑕᕈᓐᓇᕐᓂᖅ 

ᑖᓐᓇ ᐱᐅᓇᔭᕋᓗᐊᖅᑐᓂ. ᑖᓐᓇ 

ᐃᓚᒋᐊᕈᑎᒋᓪᓗᒍ. ᐊᒻᒪ ᐊᓯᐊᓄᑦ ᑖᓐᓇ 

ᑭᐅᖅᑳᕈᒪᕙᐅᖅᑲᐃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᑖᓐᓇ 

ᐅᖃᐅᓯᔅᓴᑐᐃᓐᓇᓚᐅᖅᑑᒐᓗᐊᖅ ᑭᓯᐊᓂ ᒥᓂᔅᑕ 

ᑖᓐᓇ ᐅᖃᐅᓯᒃᓴᖅ if you want it? ᒥᔅᑕ ᐹᑉᓯᑖᒃ. 

 

ᐹᑉᓯᑖᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑭᖑᕙᑲᐃᓐᓇᕋᒪ. ᑖᒃᑯᐊ ᐃᔨᓕᕆᔩᑦ ᐱᓪᓗᒋᑦ 

ᑐᓴᕋᒃᓴᖃᖅᑐᒍᑦ ᑭᒃᑯᑦ ᐃᔨᓕᕆᔭᐅᓯᒪᓐᖏᑦᑐᓂᑦ 

ᑕᒪᓐᓇ ᐃᔨᕆᔭᐅᓂᖅ ᓇᒻᒥᓂᖅ ᑭᓯᐊᓂ 

ᐅᕐᓂᕈᑎᓗᓂ ᖃᐅᔨᒍᑎᓪᓗ ᐅᐸᒍᑎᓕᕐᓗᑎᑦ 

ᑕᑯᔭᐅᕕᑦᓴᒥᓄᑦ ᐋᖅᑭᑦᑕᐅᖁᓪᓗᒋᑦ.  

 

ᐄ, ᑕᒪᒃᑯᐊ ᑭᖑᕙᖅᓯᒪᔪᐃᓛᒃ ᐃᓛᒃ 

ᐊᖑᒪᓐᖏᑕᕗᑦ ᐅᓄᖅᓯᕙᓪᓕᐊᓪᓚᕆᑦᓯᒪᒻᒪᑕ 

ᓄᓇᓕᓐᓂᑦ. ᑭᓯᐊᓂ 

ᖃᐅᔨᒪᑦᓯᐊᖃᑦᑕᖁᓪᓗᒋᑦᑕᐅᖅ ᐃᔨᓕᕆᔩᑦ 

ᑎᑭᓐᓂᐊᕐᓂᖏᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᑕᒪᒃᑯᐊ ᐊᔪᕈᑎᖃᖅᑐᑦ ᑭᑐᓄᑦ 

ᐃᑲᔪᕈᑎᐅᒍᓐᓇᖅᑐᑦ ᑭᑐᑦ ᐊᑐᐃᓐᓇᐅᕙᑦ 

ᓄᓇᕗᒻᒥᐅᓄᑦ, ᓄᓇᕗᑦ ᐃᓗᐊᓂ ᓯᓚᑖᓂᓪᓘᓐᓃᑦ, 

ᐱᔨᑦᓯᕋᐅᑎᐅᕙᓪᓕᐊᖁᓪᓗᒋᑦ 

ᐃᓱᒪᒋᔭᐅᕙᓪᓕᐊᓯᒪᕙᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙ ᓯᓚᑖᓂ ᓄᓇᕗᑦ ᐱᓕᕆᐊᔅᓴᕆᔭᐅᕙᑦᑐᑦ 

ᐊᔾᔨᒌᓐᖏᕈᓘᔭᖅᑐᑦ ᐃᑲᔪᖅᑐᐃᒍᓐᓇᓲᖑᔪᑦ 

ᓇᕐᕚᖅᓯᒪᔭᕗᑦ ᐊᔾᔨᐅᓐᖏᑦᑐᓂᑦ ᐱᔨᑦᓯᖃᐅᑎᓖᑦ. 

ᐆᑦᑑᑎᒋᓗᒍ ᐊᕐᓇᓄᑐᐊᖅ ᐊᔪᕈᑎᖃᖅᑐᓄᑦ 

ᒪᒥᓴᕐᕖᑦ, ᐊᓯᖏᓪᓗ ᐃᑲᔪᖅᑐᐃᒍᑎᒋᖃᖅᐸᒻᒥᔪᑦ 

ᐃᓅᓱᑦᑐᓄᑦ ᑐᕌᖓᓪᓗᐊᑕᖅᑐᓄᑦ, ᐊᓯᖏᓪᓗ 

ᐃᓚᒌᓐᓄᑦ ᒪᒥᓴᐅᑎᐅᒍᓐᓇᖅᑐᓂᑦ ᐃᓚᒌᓗᑦᑖᓄᑦ 

ᑐᕌᖓᓲᖑᓪᓗᑎᑦ. 

ᐊᕐᕌᒍᑕᒫᑦ ᖃᑦᓯᑦ ᐊᐅᓚᑦᑎᖃᑦᑕᖅᑕᕗᑦ ᓄᓇᕗᑦ 

ᓯᓚᑖᓄᑦ ᐃᓱᒪᓕᕆᓂᕐᒧᑦ ᐊᔪᕈᑎᖃᕐᓂᕐᒧᑦ 

ᐅᓄᖅᓯᕙᓪᓕᐊᖏᓐᓇᖅᑐᑦ ᑮᓇᐅᔭᖅᑐᕈᑎᑦᓴᐃᓪᓗ 

ᐅᓄᖅᓯᕙᓪᓕᐊᖏᓐᓇᖅᓱᑎᒃ. ᓈᒻᒪᒃᖢᓂᓗ.  

 

ᓄᓇᕗᓪᓕ ᐃᓗᐊᓂ ᐃᑲᔪᕈᑏᒃ ᒪᕐᕉᔫᒃ 

ᐅᐸᑦᑕᐅᓲᖑᔪᑦ ᐊᐱᖅᑯᑎᖃᓪᓚᕆᖅᑰᒻᒪᑦ 

ᒪᓕᒐᓕᐅᖅᑎ ᐊᖏᕐᕋᒥ ᐃᑲᔪᖅᑕᐅᕙᑦᑐᑦ. ᐊᒻᒪᑦᑕᐅ 

ᓄᓇᓕᐊᖃᑦᑕᓲᓂᑦᑕᐅ ᐱᓕᕆᐊᔅᓴᖃᕐᒥᔪᑦ 

ᐊᕕᑦᑐᖅᓯᒪᔪᓂᒃ ᓄᓇᕗᒻᒥ ᐊᔾᔨᒌᓐᖏᒃᓱᑎᓪᓗ 

ᐋᖅᑭᓱᖅᑕᐅᕙᓪᓕᐊᓂᖏᑦ. ᐊᒻᒪᓗ ᖃᓄᖅ 

ᐃᑲᔪᖅᑐᐃᖃᑦᑕᖁᑎᖏᑦ ᐊᔾᔨᒌᓐᖏᒃᓱᑎᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᖁᔭᓐᓇᒦᒃ ᒥᓂᔅᑕ 

(ᑐᓵᔨᑎᒍᑦ): ᑮᓇᐅᔭᖅᑐᕈᑎᒃᓴᐃᑦ 

ᐊᐅᓪᓚᖅᑎᑕᐅᕙᑦᑐᓕᕆᔨᒃᑯᑦ ᑕᐃᒪᓐᖓᓂ 

ᐊᖏᓂᖅᐹᖑᖃᑕᐅᒻᒪᑦ ᑮᓇᐅᔭᖅᑐᕈᑕᐅᔪᓂᒃ.  

 

ᐊᕐᕌᒍᒋᔭᑦᑎᓐᓂ ᑮᓇᐅᔭᓕᕆᔨ ᐅᖃᓚᐅᕐᒪᑦ $58 

ᒥᓕᐊᓐᑲᓂᕐᓂᒡᒎ ᒐᕙᒪᑐᖃᒃᑯᓐᓂ ᑐᓂᔭᐅᓯᒪᓕᕐᒪᑕ 

ᐊᑭᓖᓐᖏᔾᔫᒥᖁᓪᓗᒍ ᓄᓇᕗᑦ 

ᐊᐅᓪᓚᕈᔾᔭᐅᒋᐊᖃᖃᑦᑕᖅᑐᓄᑦ 

ᐋᓐᓂᐊᕕᓕᐊᖅᑎᑦᓯᔪᓄᓪᓘᓐᓃᑦ ᓯᕗᓂᒃᓴᑎᓐᓄᑦ 

ᖃᓄᑎᒋᓂᐊᖅᐸ ᐊᑕᐅᓯᐊᑐᐃᓐᓇᕐᓘᓐᓃᑦ 

ᑐᓂᔭᐅᑐᐃᓐᓇᑲᐃᓐᓇᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑏᑐ ᓄᕝᕚᕋᓱᑦᑐᒍ ᐊᑯᓂᒃᑰᖅᑐᒥᑦ 

ᑮᓇᐅᔭᖅᑖᕈᑎᑦᓴᐅᒍᓐᓇᕐᓂᐊᖅᑐᒥᑦ 

ᒐᕙᒪᑐᖃᒃᑯᓐᓂ 

ᖁᔭᓇᓪᓚᕆᑦᑐᓂᓗ ᐃᑲᔪᖅᑐᐃᓯᒪᒻᒪᑕ.  

 

ᑕᒪᓐᓇ ᐃᑲᔪᕈᑏᑦ ᓇᓗᓇᓐᖏᑦᓯᐊᖅᑐᖅ 

ᐊᑐᓕᕈᒪᔭᑦᑎᓐᓂ ᑮᓇᐅᔭᖅᑐᕈᑎᒃᓴᓄᑦ 

ᐊᑦᓯᕚᓪᓕᖅᑐᓱᔪᓂᒃ ᑮᓇᐅᔭᖅᑐᕈᑎᑦᓴ 

ᐋᓐᓂᐊᖅᑐᓕᕆᓂᕐᒧᑦ 

ᑐᕌᖓᑎᕙᓪᓕᐊᑲᓐᓂᕋᓱᑦᑐᒋᑦ ᑲᑐᔾᔨᖃᑎᒋᔭᕗᑦ 

ᓲᕐᓗ ᓄᓇᖃᖅᑳᖅᑐᓕᕆᔨᒃᑯᑦ ᑲᓇᑕᒥ 

ᐃᑲᔪᖅᑐᐃᓯᒪᓂᖏᑦ ᖁᔭᒋᓪᓗᒋᑦ ᐊᑯᓂᓪᓗ 

ᐊᖏᕈᑎᓕᐅᖅᓯᒪᓪᓗᑕ 2023-2024-ᒧᑦ ᑎᑭᑦᑐᒍ 

ᐱᔪᒥᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᑮᓇᐅᔭᖅᑑᑎᑦᓴᐃᑦ ᐊᐅᓪᓚᕈᔾᔭᐅᕙᑦᑐᓄᑦ ᑲᒪᕙᑦᑐᑦ 

ᐊᑦᓯᕚᓪᓕᖅᓯᒪᒻᒪᑦ ᖄᒃᑲᓐᓂᐊᒍᑦ ᒐᕙᒪᑐᖃᒃᑯᑦ 

ᑐᓂᔭᐅᓚᐅᕐᓂᖏᓐᓂ 

ᐋᓐᓂᐊᕕᓕᐊᕈᑎᐅᕙᓐᓂᐊᖅᑐᓄᑦ. ᑖᒃᑯᐊ 

ᐊᑐᐊᒐᕆᔭᐅᕙᑦᑐᑦ ᑕᒪᒃᑯᐊ ᐊᐅᓪᓚᕈᔾᔨᕙᑦᑐᑦ, 

ᐋᓐᓂᐊᕕᓕᐊᕈᔾᔨᔪᑦ ᐱᓗᐊᖅᑐᒥᒃ ᐃᓐᓇᕐᓄᑦ 

ᐊᓯᔾᔨᖅᑕᐅᓂᐊᕐᒪᖔᑦ ᓄᑖ ᑮᓇᐅᔭᐃᑦ 

ᐊᖏᕈᑕᐅᓯᒪᓕᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐊᑐᐊᒐᕆᔭᕗᑦ 

ᐊᐅᓪᓚᕈᔾᔨᕙᒃᑯᑐᓄᑦ ᑕᒪᓐᓇ 

ᐃᖅᑲᓇᐃᔮᕆᕙᓪᓕᐊᔭᕗᑦ. ᒫᓐᓇᓗ 

ᐱᒋᐊᕐᖓᐅᑎᖏᓐᓂᒃ ᐋᖅᑭᒃᓱᐃᕙᓪᓕᐊᓪᓗᑕ 

ᑭᑐᓪᓚᒃᑖᒧᓪᓗ ᐃᓐᓇᕐᓅᖓᑉᐸᑦ ᐊᐅᓪᓚᕈᔾᔨᕙᑦᑐᑦ 

ᑭᓯᓱᑦ ᓴᖅᑭᓂᐊᕐᒪᖔ ᕿᒥᕐᕈᓂᖃᓚᐅᖅᑎᓪᓗᒍ 

ᑭᐅᒍᓐᓇᖏᒃᑲᓗᐊᖅᑕᕋ.  

 

ᖃᐅᔨᒪᒐᓗᐊᖅᐳᖓ ᐊᐅᓪᓚᕈᔾᔨᒋᐊᖃᖅᐸᑦᑐᑦ 

ᐅᖃᐅᓯᒡᒍᔪᒻᒪᑦ ᒪᓕᒐᓕᐅᖅᑎᓂᑦ ᐊᒻᒪᑦᑕᐅᖅ 

ᑐᓴᖅᑎᑦᑎᓯᒪᓪᓗᖓᑦᑕᐅᖅ ᐅᑭᐅᖅᑕᖅᑐᓂ 

ᒐᕙᒪᐅᔪᓂ 

ᓄᓇᑦᓯᐊᕐᒥ ᔫᑳᓐᒥᓗ ᐅᖃᐅᓯᕙᖕᒥᒻᒪᑦ. ᐊᒡᓛᑦ, 

ᐃᒃᓯᕙᐅᑖᖅ, ᓵᖓᓃᔪᒻᒥᒐᒪ ᑲᑎᒪᔨᕋᓛᖏᑕ 

ᒐᕙᒪᑐᖃᒃᑯᑦ ᐅᖃᐅᓯᖃᖅᓱᖓ ᑕᒪᒃᑯᐊ 

ᓇᓪᓕᐅᒃᑯᒫᖅᓯᐅᑎᖃᙱᑦᑐᑦ ᐱᓕᕆᐊᒃᓴᒥᑦ, 

ᓴᖅᑭᔪᒻᒪᑦ ᑕᒪᓐᓇ.  

 

ᐅᖃᕈᓐᓇᑐᐃᓐᓇᖅᐳᖓ ᑕᒪᒻᓇ ᐅᖃᐅᓯᐅᔪᖅ 

ᓈᓚᒍᑎᒋᕙᓪᓕᐊᓪᓚᕆᑦᑕᕗᑦ 

ᐅᖃᐅᓯᕆᕙᓪᓕᐊᓪᓚᕆᑦᑐᑎᒍᓪᓗᒍ. ᑭᓯᐊᓂ 

ᑭᓱᓪᓚᒃᑖᑯᓗᓐᓂ ᐊᓯᔾᔨᖅᑐᖃᕐᓂᐊᕐᒪᖔᖅ 

ᑭᐅᒍᓐᓇᙱᑐᐃᓐᓇᖅᐳᖓ. ᐅᖃᖅᑎᑦᓯᔩ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᐊᐅᓪᓚᕈᑎᕙᒃᑐᑦ ᐊᐱᕆᔪᒪᓪᓗᖓ ᒥᓂᔅᑕᒧᑦ. 

ᖃᐅᔨᒪᒍᓂ ᐊᓯᔾᔨᖅᑐᖃᕐᓂᐊᕐᓂᖓᓂᒃ ᐃᓄᓐᓂᒃ 

ᑭᒡᒐᖅᑐᐃᒐᓱᓪᓚᒃᑖᕐᓂᐊᕐᒪᖔᖅ 

ᑕᐃᒪᐃᓕᖅᑰᔨᖕᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑐᑭᓯᒐᓚᑦᑐᒃᓴᐅᒐᓗᐊᖅᐳᖓ 

ᐊᐱᖅᑯᒻᒥᒃ ᖃᓄᑭᐊᖅ, ᒪᓕᒋᐊᓖᑦ 

ᓇᓪᓕᐅᒃᑯᓯᐅᖅᓯᒪᖏᑦᑐᓄᑦ ᐊᑐᐊᒐᖃᖅᑑᒐᓗᐊᑦ 

ᑕᒪᒃᑯᐊ ᐊᐅᓪᓚᕈᔾᔨᕙᑦᑐᑦ ᐱᓪᓗᒋᑦ. 

ᐊᒥᓱᐃᖅᓱᖅᑐᑕ ᐊᑭᖓᑦ ᑕᑯᑎᑦᓯᒍᑎᒋᓪᓗᑎᒍ 

ᐊᐅᓪᓚᕈᔾᔨᕙᑦᑐᑦ ᐊᔾᔨᒌᙱᑦᑐᑦ ᑕᐅᑐᒃᑕᐅᓲᖑᔪᑦ 

ᒪᓕᒋᐊᓖ. ᑖᒻᓇ ᐊᐅᓪᓚᖅᑎᑕᐅᓂᐊᖅᑐᖅ 

ᒪᓕᑦᑎᖃᕆᐊᖃᕐᒪᖔᓪᓘᓐᓃᑦ.  

 

ᓲᕐᓗ ᓄᑕᖅᑲᑦ ᓯᕗᓪᓕᐅᔾᔭᐅᔭᕆᐊᖃᕐᓂᖓᓄᓪᓗ 

ᐱᓇᓱᒃᑕᐅᓯᒪᔪᖅ ᐃᑲᔪᕈᑎᐅᒃᑲᓐᓂᒍᓐᓇᓲᖑᔪᑦ 

ᐊᐅᓪᓚᕈᔾᔨᔪᓄᑦ. ᐊᒻᒪ ᑕᒪᒃᑯᐊᓗ ᒐᕙᒪᑐᖃᒃᑯᓐᓄᑦ 

ᐅᖃᐅᖅᓯᒪᓪᓗᑎᒍ ᒪᕐᕈᐃᓕᖅᑲᖓᔪᒥᒃ 

ᐱᓕᕆᐊᒃᓴᖃᕐᓂᑎᓐᓂ, ᓇᓗᓇᐃᖅᓯᓗᑕᓗ 

ᖃᓄᖅ ᐊᔪᕐᓇᖏᓐᓂᖅᓴᐅᔪᓐᓇᕐᒪᖔᖅ 

ᓇᕝᕚᕋᓱᒃᑯᓂᔾᔪᒃ ᐃᓄᐃᑦ ᑕᒪᒃᑯᐊ.  

 

ᐅᖃᐅᓯᖃᕌᖓᑦᑕᓗ ᑕᐃᒪᐃᑦᑐᓂᒃ ᑖᒃᑯᐊ 

ᐱᓕᕆᖃᑎᒋᔭᕗᑦ ᓄᓇᕗᑦ ᑐᙵᕕᒃᑯᑦ 

ᑐᓴᐅᒪᑎᑦᓯᑦᓯᐊᕋᓱᑉᐸᑦᑕᕗᑦ. ᑖᒃᑯᐊ 

ᓇᓗᓇᐃᖅᓯᔪᓐᓇᖅᓯᐊᓂᖅᓴᐅᓲᖑᒻᒥᒪᑕ 

ᒐᕙᒪᑐᖃᒃᑯᑦ ᑲᒪᓪᓗᐊᑕᖅᑐᓂᒃ 

ᑲᑐᔾᔨᖃᑎᒌᕕᒋᖃᑦᑕᖅᑕᒻᒥ. ᐅᖃᑐᐃᓐᓇᖅᐳᖓ 

ᐅᖃᐅᓯᐅᔪᖅ ᑐᓴᖅᑕᐅᒐᓱᒻᒪᕆᒃᐸᑦᑐᑦ.  

 

ᐋᖅᑭᒋᐊᖅᑕᐅᒋᐊᖃᕐᓂᖓ ᑕᕝᕙ ᓄᑕᖅᓂ 

ᓯᕗᓪᓕᐅᔾᔨᒋᐊᖃᕐᓂᖅ 

ᐱᒋᐊᙵᐅᑎᐅᓪᓚᕆᒃᓯᒪᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, 

ᒥᓂᔅᑕ. ᑖᒃᑯᐊ ᐋᓐᓂᐊᕐᕕᓕᐊᖅᑕᖅᑐᐃᓂᓛᒃ 

ᒪᓕᑦᑎᖃᐃᓐᓇᖃᑦᑕᖁᓇᖅ ᑖᓐᓇ ᐊᔪᓐᓇᖏᒃᑯᓂ 

ᐱᓯᒪᔭᐅᖏᓐᓇᖁᓪᓗᒍ.  

 

ᐅᕗᖓ ᐅᑎᕐᒥᓗᖓ (ᑐᓵᔨᑎᒎᓕᖅᑐᖅ) 2022-

2026 ᐸᕐᓇᐅᑎ ᐅᖃᖅᓯᒪᒻᒪᑕ ᐊᑐᓕᖁᔭᐅᔪᖅ 

$10-ᒥᓕᐊᓐ ᑮᓇᐅᔭᓂᒃ 

ᑮᓇᐅᔭᖃᖅᑎᑦᓯᒃᑲᓐᓂᕐᓗᑎᒃ ᓄᓇᓖᑦ 

ᐋᓐᓂᐊᕐᕕᖏᓐᓂ. 2022-2023 ᑭᓱᒃᑲᓂᕐᓂᒃ 

ᐃᓱᐊᖅᓴᐅᑎᓂᒃ ᐃᑲᔫᑎᓂᒃ ᐱᑕᖃᒃᑲᓐᓂᕐᓂᐊᕐᒪᑦ 

ᓄᓇᓕᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑕᒪᓐᓇᓕ ᑮᓇᐅᔭᖅᑑᑎᒃᓴᖅ 

ᐅᓄᖅᓯᒋᐊᖅᑕᐅᓂᖓ ᓄᓇᓕᓐᓂ ᐋᓐᓂᐊᕐᕕᐅᔪᓂ 

ᐃᖅᑲᓇᐃᔮᒃᓴᑦ ᐃᓚᒋᔭᐅᒋᐊᒃᑲᓂᖅᑐᖅ. 

ᐊᑎᓕᐅᖅᑏᑦ ᓴᓗᒻᒪᖅᓴᐃᔩᑦ ᐊᒻᒪ ᓴᐳᓐᓂᐊᖅᑏᑦ 

ᐱᔭᕆᐊᖃᕌᖓᑦ ᑕᐅᑐᓪᓗᐊᑕᖅᑕᑎᓐᓂᒃ 

ᐅᓄᖅᓯᒋᐊᖅᓯᒪᖁᔭᑦᑎᓐᓂ.  

 

ᐊᒻᒪᑦᑕᐅᖅ ᐋᓐᓂᐊᓲᖅᑎᓂᒃ ᑐᕌᖓᓂᐊᖅᑐᓂᒃ 

ᑐᐊᕖᕐᓇᖅᑐᓕᕆᔨᐅᓂᐊᖅᑐᓂᓪᓗ ᐅᑭᐅᖅ 

ᐊᐃᑉᐹᓄᑦ ᑕᒪᒃᑯᐊ ᐃᓱᐊᖅᓴᐃᔨᐅᓯᓐᓇᖅᑐᑦ 

ᑐᐊᕕᕐᓇᖅᑐᓕᕆᔩᑦ ᐱᓕᕆᖁᑎᒋᒐᔭᖅᑕᕗᑦ 

ᐃᓚᒋᔭᐅᓯᒪᔪᖅ, ᐃᓚᒋᔭᐅᓯᒪᔪᖅ 

ᐃᖅᑲᓇᐃᔭᖅᑎᑖᐸᓪᓕᐊᓂᕆᓯᒪᔭᑦᑎᓐᓄ ᐊᕐᕌᒍᓂ 

ᐊᓂᒍᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, 

ᒥᓂᔅᑕ. ᐅᓇ ᓯᕗᓪᓕᐅᔾᔭᐅᔪᖅ 2022-2023, 

ᑎᑦᑕᖓ 3, ᓴᖅᑭᖅᑕᐅᓂᐊᕐᓂᖓ ᓄᑖᖅ 

ᐋᓐᓂᐊᓲᖅᑎᑦ ᒪᓕᒐᖓ, ᑖᓐᓇ ᖃᑯᒍᑦ 

ᐱᔭᕇᕐᓂᐊᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᒫᓐᓇᐅᔪᖅ ᑖᒃᑯᐊ 

ᑎᑎᕋᖅᑕᐅᖔᖅᐸᓪᓕᐊᓕᖅᑐᑦ 

ᐱᔭᕇᖅᑕᕐᕕᒃᓴᖏᓐᓄᑦ ᐃᓱᓕᑦᑕᕐᕕᒃᓴᖏᓐᓂᒃ 

ᓇᓗᓇᐃᖅᓯᓯᒪᖏᑦᑐᒍ ᐅᓪᓗᓕᖅᓯᓯᒪᖏᖦᖢᑕᓗ 

ᐱᔭᕇᕐᕕᒃᓴᖓ. ᒪᓕᒐᕐᔪᐊᖅ ᑖᓐᓇ 

ᐋᖅᑭᒋᐊᒃᑲᓐᓂᕈᒪᓂᐊᖅᑕᕗᑦ, 

ᐃᓄᓕᒫᖅᑎᑦᑎᖃᑦᑕᓯᒪᓕᕋᑦᑕ ᒫᔅᓯ 13-ᒥ ᐄᐳᓗ 

14-ᒧᑦ ᑎᒃᖢᒍ ᑕᒪᑐᒪᓂ ᐊᕐᕌᒍᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

2022-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐅᖃᖅᓯᒪᖕᒪᑕ ᓄᓇᕗᑦ ᓯᓚᑖᓂ 

ᐋᓐᓂᐊᕕᓕᐊᕈᔾᔭᐅᖃᑦᑕᖅᑐᑦ ᐊᒻᒪᓗ ᓘᒃᑖᓄᑦ 

ᐊᑭᓕᒃᓴᙳᖅᑎᑕᐅᖃᑦᑕᖅᑐᐃᑦ 

ᓱᕐᕋᔾᔮᖏᑦᑐᒎᑦ 2022-2023-ᒥ. 

ᐋᓐᓂᐊᓕᖅᑐᖃᑲᓪᓚᑉᐸᑦ ᐅᓄᖅᑐᑲᓪᓚᒃᑐᓂᒃ 

ᐅᕝᕙᓘᓐᓃᑦ ᓄᕙᒡᔪᐊᕐᓇᖅ-19-ᒥᒃ 

ᓴᖅᑭᒃᑐᖃᒃᑲᓐᓂᖅᐸᑦ ᐊᓯᖏᓐᓂᒡᓘᓐᓃᑦ 

ᐊᐃᒃᑐᕐᓘᑎᒋᔭᐅᔪᓐᓇᖅᑐᓂᒃ. ᖃᓄᖅ ᑕᒪᓐᓇ 

ᐊᒃᑐᐃᓂᖃᕋᔭᖅᐸ ᓄᓇᕗᑦ ᓯᓚᑖᓄᑦ 

ᐊᐅᓪᓚᖅᑎᑦᑎᖃᑦᑕᕐᓂᐅᑉ ᑮᓇᐅᔭᖅᑐᖁᑎᖏᓐᓂᒃ. 

ᖁᔭᓐᓇᒦᒃ, ᐃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᐅᖃᖅᑲᐅᔪᖅ ᒥᔅᑕ ᐹᑉᓯᑖᒃ. ᒥᔅᑕ ᐹᑉᓯᑖᒃ. 

 

ᐹᑉᓯᑖᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᐊᕆᖃᑦᑕᖅᑕᑦᑕ ᐃᓗᐊᓂ ᑕᖅᑭᑕᒫᖅᓯᐅᑏᑦ 

ᑕᒪᒃᑯᐊ ᐊᔾᔨᒌᙱᓐᓂᖏᑦ ᕿᒥᕐᕈᓇᖃᑦᑕᕋᑦᑎᒃᑯ 

ᓱᑯᑦᑎᐊᓃᓕᕐᒪᖔᑦᑕᓗ ᑕᖅᑭᑕᒫᖅ. ᑕᐃᒃᑯᐊ 

ᑮᓇᐅᔭᑦ ᐊᑐᕋᒫᕐᓂᐊᖅᑐᑦ ᓄᓇᕗᑦ ᓯᓚᑖᓄᑦ 

ᐱᓪᓗᒋᑦ. ᖃᓄᐃᒃᑐᖃᒃᑲᓪᓚᓐᓂᖅᐸᑦ ᐅᕝᕙᓘᓐᓂᑦ 

ᐅᖓᑕᐅᑎᓐᓂᐊᕈᑦᑕ ᖃᓄᖅᑑᕈᑎᒋᓕᕋᔭᖅᑕᕗᑦ 

ᐊᓯᖏᓐᓂᑦ ᑮᓇᐅᔭᖅᑐᕈᑎᓂ ᐊᒥᐊᒃᑯᐃᑦ ᑕᕝᕗᖓ 

ᓅᓪᓗᒋᑦ ᐅᕝᕙᓘᓐᓃᑦ ᐋᖅᑭᒋᐊᕐᓗᒍ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᓕᑦᑎᓪᓗᒍ.  

 

ᑕᒪᒃᑯᐊ ᐱᔨᑦᑎᕈᑏᑦ ᓯᕗᓪᓕᐅᑏᓐᓇᐅᔭᖅᑕᕗᑦ 

ᑮᓇᐅᔭᖃᖅᑏᓐᓇᐅᔭᖅᖢᑎᒃᑯᓪᓗ 

ᑲᑦᑑᒥᔪᖃᕐᓂᐊᖏᒻᒪᑦ ᑮᓇᐅᔭᖃᙱᓐᓂᖅ ᐱᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑐᓴᕈᒥᓇᖅ 

ᐊᒥᐊᒃᑯᖃᕐᓂᐊᕐᕙᓗᑐᐃᑦ ᐃᓚᖏᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, 

ᓇᓗᓇᐃᕈᓐᓇᕋᕕᐅᒃ. (ᑐᓵᔨᑎᒎᓕᖅᑐᖅ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 2022-2026 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᐅᖃᖅᓯᒪᔪᑦ, ᓯᕗᓪᓕᐅᔾᔭᐅᓯᒪᔪᑦ 2022-2023-ᒥ 

ᑕᐃᒃᑯᐊ ᑕᕐᕋᖅᑑᑏᑦ ᐊᐅᖏᖅᓯᔾᔪᑏᓪᓗ ᑭᕙᓪᓕᕐᒥ 

ᖃᐅᔨᓴᐃᔾᔪᓯᖏᓐᓂᒃ ᐋᖅᑭᒃᓯᓂᐊᖅᖢᑎᒃ. 

ᖃᓄᐃᒃᑐᓂ ᒪᓕᖕᓂᐊᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑕᐃᒃᑯᐊ 

ᓇᓗᓇᐃᒃᑯᑎᖅᑕᐅᖃᑦᑕᕐᓂᖏᑦ ᐱᓪᓗᒋᑦ 

ᐅᑭᐅᖅᑕᖅᑐᒥ ᐱᐅᓂᖅᐹᓂᒃ 

ᓴᖅᑭᔮᖅᑎᑦᑎᓇᓱᖕᓂᕐᒧᑦ ᑐᕌᖓᖕᒪᑦ, 

ᑕᐃᒃᑯᑎᒎᓈᖅᖢᓂᓗ. ᐊᒻᒪᓗ 

ᓇᓗᓇᐃᒃᑯᑦᑎᖅᑕᐅᓂᐊᖅᖢᓂ ᑕᐃᒃᑯᓂᖓ 

ᒪᓕᒐᓂᒃ ᐋᖅᑭᒃᑕᐅᓯᒪᔪᑦ ᑲᓇᑕᓕᒫᒧᑦ 

ᐊᑐᖅᑕᐅᔪᒃᓴᖅ ᑕᐃᒃᑯᐊ ᐊᑐᖃᑦᑕᕋᑦᑎᒃᑯᑦ. 

ᐃᓚᓕᐅᓪᓗᒋᑦ ᑕᐃᒃᑯᐊ ᒪᓕᒐᓕᐃᑦ ᒪᓕᒃᑎᐊᕐᓗᒋᑦ 

ᐊᒻᒪᓗ ᒐᕙᒪᐃᑦ ᓯᓚᑖᓃᑦᑐᑦ ᑖᒃᑯᓂᖓ ᒪᓕᒐᕐᓂᑦ 

ᒪᓕᒃᑲᓗᐊᕐᒪᖔᖏᑦ. ᐱᐅᓂᖅᐸᖑᑎᓪᓗᒋᑦ 

ᐱᔨᑦᑎᕈᑏᑦ ᓴᖅᑭᔮᖅᑎᑕᐅᔪᑦ, ᑕᐃᒪᐃᑦᑑᓂᖓ 

ᐱᓪᓗᒍ ᓇᓗᓇᐃᒃᑯᑦᑎᖅᑕᐅᑎᑦᑎᓇᓱᒃᑐᒍᑦ 

ᑕᒪᒃᑯᓂᖓ ᑭᕙᓪᓕᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᑕᕝᕙᖓᑦ 144-ᒥ ᒪᑉᐱᖅᑐᒐ ᐅᑎᕐᒥᓗᖓ 

ᐸᕐᓇᐅᒻᒧᑦ. ᑎᑦᑕᖓ 5, (ᑐᓵᔨᑎᒎᓕᖅᑐᖅ) 

ᐊᑐᓕᖅᑎᑦᑎᕙᓪᓕᐊᓗᓂ ᐋᓐᓂᐊᓯᐅᓂᕐᒧᑦ 

ᓴᙱᑎᑦᑎᕙᓪᓕᐊᓂᕐᒥ ᐋᓐᓂᐊᓲᖅᑏᑦ 

ᐃᖅᑲᓇᐃᔮᖏᓐᓂ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᓇᓗᓇᐃᔭᒃᑲᓐᓂᕈᓐᓇᖅᐱᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᐋᓐᓂᐊᓯᐅᖅᑏᑦ ᑕᒪᒃᑯᐊ 

ᑐᓴᕈᒥᓇᖅᑐᕐᔪᐊᒻᒪᕆᐊᓗᐃᑦ. ᑖᓐᓇ ᓄᑖᖑᓪᓗᓂ 

ᐋᓐᓂᐊᓯᐅᖅᑏᑦ ᐃᓂᖏᑦ 

ᐃᓐᓄᒃᑕᐅᓯᒪᓂᖅᓴᐅᖁᓪᓗᒋᑦ ᓄᓇᕗᑦ ᐃᓗᐊᓂ. 

ᑐᑭᓯᐅᒪᓂᕋ ᒪᓕᒃᖢᒍ 

ᐅᖃᓪᓚᖃᑎᖃᖃᑦᑕᖅᓯᒪᔪᒍᑦ ᐋᓐᓂᐊᓯᐅᖅᑎᓂᒃ 

ᓄᓇᕗᒻᒥ ᐃᖅᑲᓇᐃᔭᖅᑐᓂᒃ, ᑕᓪᓕᒪᓂᒃ 

ᐃᓗᓕᖃᐅᓪᓗᐊᑕᖅᑐᑦ. ᑭᓯᐊᓂ ᓵᓐᓃᖏᖕᒪᑕ 

ᒫᓐᓇᐅᔪᖅ ᑭᓯᐊᓂ ᑖᒃᑯᑎᒎᓇ ᑕᓪᓕᒪᐅᖕᒪᑕ 

ᑕᐃᒃᑯᐊ ᑐᙵᕕᒋᔭᕗᑦ ᓵᙵᓪᓗᐊᑕᖅᑕᕗᑦ. 

ᐱᐅᓯᒃᑲᓐᓂᖁᓪᓗᒋᑦ ᒪᑯᐊ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᐃᖅᑲᓇᕐᕕᐅᑉ 

ᐃᓗᐊᓂ ᖃᓄᐃᓕᖓᒻᒪᖔᑦ.  

 

ᑐᑭᓯᐅᒪᓂᕋ ᒪᓕᒃᖢᒍ ᑖᓐᓇ ᐊᑐᖅᖢᑎᒃᑯᑦ 

ᐃᓕᓴᕆᔪᒪᔭᕗᑦ ᐋᓐᓂᐊᓯᐅᖅᑏᑦ ᑭᙴᒪᔭᖏᑦ, 

ᐃᓗᒃᑲᖓ ᑕᑯᓐᓇᕐᓗᒍ. ᓲᕐᓗ 

ᑕᖃᓗᐊᓕᙱᒃᑲᓗᐊᕐᒪᖔᑦ ᓂᑭᑦᑖᖃᑦᑕᕐᓂᖏᓪᓗ 

ᑕᒪᒃᑯᐊ ᐋᖅᑭᒃᓱᐃᑦᑎᐊᖅᓯᒪᓗᑎᒃ, 

ᑕᖃᐃᖅᓯᑦᑎᐊᖃᑦᑕᕐᓗᑎᒃ ᐊᒻᒪ ᐱᔪᒥᒃᓲᓂᒃ 

ᐃᓕᐅᖅᑲᐃᓗᑕ ᓄᓇᕗᒻᒦᖏᓐᓇᖁᓗᒋᑦ 

ᐊᑯᓂᐊᓂᖅᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᓴᕈᒥᓇᖅᑐᒻᒪᕆᐊᓗᒃ. ᓇᔭᙳᐊᑦ ᐃᑲᔪᖅᑎᒋᒐᑦᑎᒍ 

ᓇᐅᔮᓂᑦ ᐊᒻᒪ ᐊᒥᒐᐃᓐᓇᐅᔭᖅᖢᑎᒃ 

ᐱᕚᓪᓕᕈᑎᒃᓴᖏᓐᓂ ᐸᕐᓇᒃᑲᔅᓯ ᐊᓕᐊᓇᐃᑦ.  

 

ᐊᒻᒪ ᐅᓇ ᐊᐱᖅᑯᑎᐅᓕᕐᒥᔪᖅ (ᑐᓵᔨᑎᒎᓕᖅᑐᖅ) 

ᐃᓱᒪᓕᕆᓂᕐᒧᑦ ᒪᓕᒐᕐᔪᐊᖅ, (ᑐᓵᔨᑎᒎᕈᓐᓃᖅᑐᖅ) 

ᓈᒦᓕᖅᐸ ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. ᑖᓐᓇ 

ᐃᓱᒪᓕᕆᓂᕐᒧᑦ ᐊᐅᕆᓯᒪᔪᓕᕆᓂᕐᒧᓪᓗ 

ᒪᓕᒐᕐᔪᐊᖅ ᐊᖏᖅᑕᐅᕌᓂᒃᓯᒪᔫᒐᓗᐊᖅ ᑭᓯᐊᓂ 

ᑖᒃᑯᐊ ᐃᕐᕋᕕᖏᑦ ᐃᓗᓕᑯᓗᖏᓪᓘᕙ 

ᒪᓕᒃᑕᐅᔭᕆᐊᓖᑦ. ᐱᓕᕆᐊᖑᔭᕆᐊᖃᕐᒪᑕ 

ᑎᑎᕋᖅᑕᐅᔭᕆᐊᖃᖅᖢᑎᒡᓗ. ᑎᑎᕋᖅᑕᐅᓯᒫᓂᒃᐸ 

ᐋᖅᑭᒃᑕᐅᕌᓂᒃᐸᑕ ᐊᑐᓕᖅᑎᑕᐅᓗᐊᖅᑑᒋᐊᕈᒫᕐᒪᑕ 

ᑕᐃᓐᓇ ᒪᓕᒐᕐᔪᐊᖅ. ᒫᓐᓇᒧᑦ ᓱᓕ 

ᐊᑐᓕᖅᑎᑕᐅᓯᒪᖏᑦᑐᖅ ᑕᒪᒃᑯᐊ ᐱᔾᔪᑎᒋᑉᓗᒋᑦ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᖑᓪᓕᖅᐹᕆᓕᕐᒥᓗᒍ ᐊᐱᖅᑯᑎᒋᓂᐊᓕᕐᒥᔭᕋ. 

(ᑐᓵᔨᑎᒎᓕᖅᑐᖅ) ᐸᖅᑭᔭᐅᑯᑖᒋᐊᓖᑦ ᑕᒃᑯᐊ 

ᑮᓇᐅᔭᖃᖅᑎᑕᐅᓂᖏᑦ ᑖᒃᑯᑎᒎᓇᖅ 

ᐊᑭᑦᑐᕆᐊᒐᓛᓐᓂᐊᕋᓱᒋᔭᐅᔪᑦ 2022-2023-ᒥᑦ. 

ᒫᓐᓇᐅᔪᑦ ᖃᔅᓯᑦ ᐸᖅᑭᔭᐅᑯᑖᒋᐊᖃᕐᓂᐊᖅᐸᑦ 

ᓄᓇᕗᒻᒥ, ᖃᔅᓯᐅᕙᑦ ᓄᓇᕗᑦ ᓯᓚᑖᓃᑦᑐᑦ ᐊᒻᒪ 

ᖃᔅᓯᑦ ᐅᑕᖅᑭᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᒫᓐᓇ ᓄᓇᕗᑦ ᐃᓗᐊᓂ 39-

ᖑᔪᑦ ᐸᖅᑭᔭᐅᔪᑦ ᐊᒻᒪ ᓄᓇᕗᑦ ᓯᓚᑖᓃᑦᑐᑦ 

ᑲᑎᓕᒫᖅᖢᒋᑦ 40-ᖑᔪᑦ ᐸᖅᑭᔭᐅᔪᑦ ᐊᒻᒪᓗ 12-

ᖑᓪᓗᑎ ᐅᑕᖅᑭᔪᑦ ᒫᓐᓇᒧ ᑎᑭᖦᖢᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ, ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᒐᓛᒍᒪᓪᓗᖓ.  

 

ᑭᖑᓂᑦᑎᓐᓂ ᐅᖃᐅᓯᖃᖃᑦᑕᖅᓯᒪᔪᒍᑦ ᓄᓇᕗᒻᒥᐅᑦ 

ᑕᐃᒃᑯᐊ ᐊᐅᒥᒍᑦ ᐃᕐᕈᖅᑐᖅᑕᐅᖃᑦᑕᕆᐊᖃᖅᑐᑦ 

ᐊᑯᓂᐊᓗᒃ ᐊᐅᓪᓚᖅᓯᒪᖃᑦᑕᕐᒪᑕ. ᒥᓂᔅᑕᓗ 

ᐅᖃᖅᑲᐅᓪᓗᓂ ᐃᕐᕈᖅᑑᒻᒥᒎᖅ ᓂᐅᕕᓛᕈᒪᒻᒪᑦ. 

ᖃᓄᐃᓕᖓᓕᕐᒪᖔᖅ ᑕᒪᓐᓇ 

ᓇᓗᓇᐃᖅᓯᕕᐅᔪᒪᔪᖓ ᒥᓂᔅᑕᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᒫᓐᓇ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᖃᑦᓯᕌᕋᔭᕐᒪᖔᖅ ᕿᒥᕐᕈᓇᖅᑐᑦ ᐊᒻᒪᓗ ᑕᒪᓐᓇ 

ᑭᖑᕙᕆᐊᖅᑕᐅᓚᐅᖅᖢᓂ ᓄᕙᔾᔪᐊᕐᓇᖅ ᐱᓪᓗᒍ. 

ᐱᔭᕇᕐᕕᔅᓴᖃᖅᑐᖅ ᔪᓚᐃ 2022-ᒥ.  

 

ᓇᓪᓕᐅᒃᑯᒫᖅᑕᐅᓯᒪᙱᑦᑐᖅ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕈᑏᑦ ᑕᒪᒃᑯᐊ 

ᕿᒥᕐᕈᓇᐃᓐᓇᖅᐳᑦ ᐊᑭᓕᖅᓱᐃᔪᓐᓇᓂᐊᕐᒪᖔ 

ᒪᑯᐊᓗ ᓱᓇᒃᑯᑖᑦ ᐃᕐᕈᖅᑑᒧᑦ 

ᐊᑐᖅᑕᐅᖃᑦᑕᕆᐊᓖᑦ ᐊᖏᕐᕋᒥᓗ ᐃᕐᕈᖅᑐᕈᑏᑦ 

ᒫᓐᓇ. ᑕᐃᒃᑯᓂᖓ ᑮᓇᐅᔭᓂᒃ ᓱᓕ 

ᐱᔪᓐᓇᖅᓯᓚᐅᙱᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒥᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᑭᐅᒻᒪᑦ. ᐊᐱᖅᑯᑎᒋᔪᒪᒻᒥᔭᕋᐅᓇ, ᐅᓪᓗᒥ 

ᒪᓕᒐᓕᐅᖅᑎᐅᖃᑕᐅᔪᖅ 

ᓂᓪᓕᐅᑎᖃᖅᑲᐅᒻᒪᑦ ᒐᕙᒪᒃᑯᑦ ᐱᓕᕆᕝᕕᖏᑦ 

ᐱᔭᕐᓂᖏᑦᑐᒃᑰᕈᑎᖃᖃᑦᑕᕐᒪᑕ ᐱᖁᑎᕐᔪᐊᑦ 

ᑕᒪᒃᑯᐊ ᐱᔾᔪᑎᒋᓪᓗᒋᑦ. ᒪᑯᐊ ᐋᓐᓂᐊᕖᑦ 

ᓄᑕᐅᔪᓐᓃᖅᐸᓪᓕᐊᓂᖏᑦ ᖃᓄᖅ ᐊᒃᑐᐃᓂᖃᖅᐸᑦ 

ᐱᔨᑦᑎᕈᑏᑦ ᓴᖅᑭᑕᐅᕙᓪᓕᐊᓂᖏᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒐᓐᓂ. ᐊᒃᑐᐃᓂᖃᖅᑐᓪᓚᕆᐊᓗᒃ. 

ᐊᒃᓱᕉᑎᒋᑦᑎᐊᖅᑕᕗᑦ ᑕᒪᒃᑯᐊ ᐱᔨᑦᑎᕈᑏᑦ 

ᓄᓇᕘᓕᒫᒥ ᓴᖅᑭᔮᖅᑐᐃᓐᓇᐅᓇᓱᒃᖢᑎᒃᑯᑦ. 

ᐃᖅᑲᓇᐃᔭᖅᑎᒃᓴᖅᓯᐅᖢᑕ ᒪᑯᐊᓗ 

ᐃᓅᓕᓴᖅᑕᐅᔭᕆᐊᓖᑦ ᑲᒪᒋᑦᑎᐊᕋᓱᒃᖢᑎᒃᑯᑦ. 

ᐃᓛᓐᓂᑯᓪᓗ ᒪᒥᐊᓇᖅᑐᖅ. ᑕᒪᒃᑯᐊ ᐱᖁᑎᕐᔪᐊᑦ 

ᒪᑯᐊ ᐃᒡᓗᕐᔪᐊᓪᓗ ᓈᒻᒪᖃᑦᑕᙱᒻᒪᑕ. 

ᓄᑕᐅᓂᖅᐹᑦ ᓲᕐᓗ ᑭᙵᕐᓃᑦᑐᖅ ᐅᕝᕙᓘᓐᓃᑦ 

ᓴᓂᑭᓗᐊᕐᒥ ᐃᓱᒪᓕᕆᓂᕐᒧᑦ ᑕᒪᓐᓇ 

ᐅᖃᐅᓯᕆᓗᑎᒃᑯ ᑐᐊᕕᕐᓇᖅᑐᒃᑯᑦ 

ᑲᒪᒋᔭᐅᔭᕆᐊᓖᑦ ᐳᕙᓪᓗᓐᓂᖅ. ᑕᒪᒃᑯᐊᓕᒫᖅ 

ᐅᓐᓄᐊᒃᑯᑦ ᐅᓐᓄᐊᓕᒫᖅ ᐅᓪᓗᓕᒫᖅ 

ᕿᑭᖅᑕᕐᔪᐊᖅ, ᖃᒪᓂᑦᑐᐊᖅ.  

 

ᐊᒃᓱᐊᓗᒃ ᐊᒃᑐᐃᓂᓕᒃ ᑕᐃᒃᑯᐊ ᐋᓐᓂᐊᕖᑦ 

ᓄᑕᐅᔪᓐᓃᖅᐸᓪᓕᐊᑎᓪᓗᒋᑦ 

ᐊᒃᑐᐃᓂᖃᖃᑦᑕᖅᖢᓂ ᐃᖅᑲᓇᐃᔭᖅᑎᓂᑦ 

ᓄᓇᕗᒻᒥᐅᓂᓪᓗ. ᑕᒪᓐᓇ ᐱᔾᔪᑎᒋᓪᓗᒍᖂᖅᑐᖅ 

ᐱᓕᕆᕕᑉᐳᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᑐᕌᖓᔪᓂᑦ ᐋᓐᓂᐊᕕᑐᐃᓐᓇᐅᙱᑦᑐᓄᑦ. 

ᐃᓐᓇᐃᓪᓗ ᐃᓐᓇᒃᑯᕖᓪᓗ, ᐃᓱᒪᓕᕆᓂᕐᒧᓪᓗ 

ᑐᕌᖓᔪᑦ, ᐃᖅᑲᓇᐃᔭᖅᑏᓪᓗ ᐃᒡᓗᖏᑦ ᑕᒪᒃᑯᐊ 

ᓵᖓᔭᕆᐊᖃᕐᓂᐊᖅᑕᕗᑦ. ᑕᒪᒃᑯᐊ ᑭᙴᒪᔭᐅᔪᑦ 

ᓂᕆᐅᒋᔭᐅᔪᓪᓗ ᓴᖅᑭᔮᖅᑎᑕᐅᖁᓪᓗᒋᑦ. 

ᐱᔨᑦᑎᕈᑏᑦ ᓂᕆᐅᒋᔭᐅᕙᒃᑐᑦ ᑕᒪᒃᑯᐊᓕᒫᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᒻᒪᑦ. ᑖᓐᓇ 

ᒥᓂᔅᑕᕆᔭᐅᔪᖅ ᐅᖃᐅᓯᕆᖅᑲᐅᒻᒥᔭᖓ ᒪᑯᐊ 

ᐱᖁᑎᕐᔪᐊᑦ ᐋᓐᓂᐊᕖᑦ ᐊᒻᒪᓗ ᐃᓐᓇᕐᓄᑦ 

ᐸᖅᑭᕖᑦ ᐃᖅᑲᓇᐃᔭᖅᑏᓪᓗ ᐃᒡᓗᖏᑦ.  

 

ᑕᒪᑐᒪᓂ ᐱᓇᓱᐊᕈᓯᕐᒥ ᐅᖃᐅᓯᖃᓚᐅᖅᑐᒍᑦ 

ᐊᖅᑯᓵᑐᐃᓐᓇᖅᑐᑦ ᑕᒪᒃᑯᐊ ᐃᒡᓗᔅᓴᖃᕐᓗᑎ 

ᐃᓅᓕᓴᐃᔩᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐸᕐᓇᐅᓯᐅᖅᓯᒪᕚᑦ ᐅᕝᕙᓘᓐᓃᑦ ᑕᒃᑯᔪᒪᓂᐊᖅᐸᑦ 

ᐃᖅᑲᓇᐃᔭᖅᑎᓄᑦ ᐃᒡᓗᔅᓴᓂᑦ ᓴᓇᒃᑲᓂᕐᓗᑎᑦ 

ᐊᐅᓚᔾᔪᑎᓄᑦ ᑕᐃᒃᑯᐊ ᑮᓇᐅᔭᖅᑐᕈᑏᑦ 

ᐅᓄᙱᓂᖅᓴᐅᓕᖁᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᐅᒪᓂᕋ ᒪᓕᒃᖢᒍ 

ᐃᒡᓗᓕᐅᕈᓐᓇᙱᑦᑐᒍᑦ 

ᐋᓐᓂᐊᖃᕐᓇᙱᑦᑐᓕᕆᔨᐅᓪᓗᑕ 

ᐱᔪᓐᓇᓂᖅᑖᖅᑎᑕᐅᓯᒪᙱᓇᑦᑕ 

ᐃᒡᓗᓕᕆᔨᕐᔪᐊᒃᑯᑎᒎᔭᕆᐊᖃᕋᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. ᒪᒥᐊᓇᖅ. ᐊᑎᖁᑎᖃᕈᓐᓃᕋᒪ. 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕈᑏᑦ 

ᒪᒃᐱᖅᑐᒐᖅ H-6. $354,841,000. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ H-3. 

ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᑦ. $446,117,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᓐᓇ 

ᐱᔭᕇᕋᑦᑎᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᔾᔪᑎᓂᒃ ᓇᐃᓪᓗᒍ. 

ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, 

ᐃᒃᓯᕙᐅᑖᖅ. 10 ᒥᓂᑦᓯᒥᒃ ᐅᖃᕐᓂᐊᖅᑯᖓ 20 

ᒥᓂᑦᓯᒥᐅᙱᑦᑐᖅ?  

 

>>ᐃᒡᓚᖅᑐᑦ 

 

ᑕᐃᒪᓐᓇ ᓇᐃᓈᕋᔭᖅᑲᕋ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᒪ’ᓈᕈᐊᖅᑐᖓ 

ᐱᓕᕆᔨᖏᓐᓄᑦ ᐊᒃᓱᕈᖅᖢᑎᑦ ᐱᓕᕆᕙᒻᒪᑕ 

ᑕᕝᕙᓂ ᐃᒃᓯᕚᖅᑐᑦ ᐊᒻᒪᓗ ᑕᕝᕙᓂ ᐃᒃᓯᕚᙱᑦᑐᑦ 

ᐊᔪᙱᑐᑦᓯᐊᒪᖑᒻᒪᑕ ᐋᓐᓂᐊᖅᑕᐃᓕᑎᑦᑎᔨᒃᑯᑦ 

ᐱᓕᕆᔨᖏᑦ ᓄᓇᕗᑦ ᐃᓗᐊᓂ.  

 

ᐊᒻᒪᓗ, ᒪᓕᒐᓕᐅᖅᑎᑐᐃᓐᓇᑦ ᒪ’ᓈᕈᐊᖅᖢᒋᑦ, 

ᐃᒃᓯᕙᐅᑖᖅ ᐃᓱᒪᔅᓴᖅᓯᐅᕈᑎᓂᒃ ᑐᓂᓯᑦᑕᕋᑉᓯ. 

ᒪᓕᒐᓕᐅᖅᑎᑐᐃᓐᓇᐅᓚᐅᖅᓯᒪᒐᒪᑦᑕᐅᖅ 

ᐃᓛᓐᓂᒃᑯᑦ ᑐᓴᖅᑕᐅᔫᔭᕐᓇᖏᒻᒪᑦ 

ᐃᑉᐱᑦᑕᖅᓯᒪᒐᒃᑯ ᑕᒪᓐᓇ. ᖃᐅᔨᒪᓂᐊᖅᐳᓯ 

ᑐᓵᔪᒍᑦ ᐅᖃᒐᓗᒃᑖᔅᓯ ᑎᑎᕋᒐᐅᑦᑕᖅᑐᑦ. 

ᐃᓱᒪᔅᓴᖅᓯᐅᖁᔨᕌᖓᑉᓯ ᑕᑯᔅᓴᐅᙱᑦᑑᒐᓗᐊᒃᑯᑦ 

ᐱᓕᕆᒋᐊᑉᑕᕋᑦᑕ ᖃᐅᔨᒪᓂᐊᖅᑯᓯ. ᑕᒪᓐᓇ 

ᐱᓕᕆᖃᑎᒌᓐᓂᕆᔭᕗᑦ ᑕᐃᒪᑐ 

ᑲᔪᓯᑦᑎᐊᓂᐊᖅᐳᖅ ᑕᖅᑭᓂ ᐊᒡᒋᖅᑐᓂ. 

ᒪ’ᓇᑦᓯᐊᒥᐊᖅ ᑕᒪᓐᓇ ᐊᖏᖅᑑᓪᓗᐊᕋᑉᓯᐅᒃ. 

ᐅᑉᓗᖃᑦᓯᐊᓂᐊᖅᐳᓯ, ᐃᒃᓯᕙᐅᑖᖅ. ᒪ’ᓇ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᖅᓱᒃᑏ, 

ᑖᒃᑯᐊ ᐊᓐᓂᑎᔪᓐᓇᕈᓐᓂ. ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ: ᐅᓂᒃᑳᕈᒪᓕᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᓅᑕᐅᔪᖃᕐᒪᑦ ᐅᓂᒃᑳᖁᔨᓕᖅᑐᓂ 

ᐱᕙᓪᓕᐊᓂᑦᑎᓐᓂ ᐊᒻᒪᓗ ᐊᐃᕙᔾᔪᑕᐅᓂᖅ 

ᐊᔪᖅᑐᖅ. ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᐃᑦ? 

ᑲᔪᓯᕗᖅ.  

 

>>ᐃᒡᓚᖅᑐᑦ 

 

ᒫᓐᓇ ᐅᓂᒃᑳᕐᓂᐊᓕᖅᐳᒍᑦ ᐱᕙᓪᓕᐊᓂᑦᑎᓐᓂ. 

ᐃᖅᓱᒃᑏ, ᐊᓱ ᐊᓂᑎᒌᖅᑕᑎᑦ. ᓂᑯᕕᓐᓂᐊᓕᖅᐳᖓ 

ᐅᓂᒃᑳᕐᓂᐊᓕᕋᒪ ᐅᖃᖅᑎᑦᑎᔨᒧᑦ.  

 

ᐅᖃᖅᑎ: ᐃᖏᓪᓗᓯ. (ᑐᓵᔨᑎᒎᓕᖅᑐᖅ) 

ᑲᑎᒪᔾᔪᑎᔅᓴᖅ 21. ᐅᓂᒃᑳᖏᑦ ᑲᑎᒪᑐᐃᓐᓇᐅᑉ. 

ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᒃᓴᖅ 1 ᐱᓕᕆᐊᕆᖅᑲᐅᔭᕗᑦ. 

ᐱᒋᐊᖅᑎᑦᑎᕗᖓ ᑲᑎᒪᓂᑐᐃᓐᓇᐅᑉ ᐅᓂᒃᑳᖓ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 



ᕿᑎᖅᑰ, ᔫᓂ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

419 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᒧᑦ. 

ᑐᒡᓕᖅᑕᐅᕙ? ᒥᔅᑕ ᓯᒪᐃᓚᒃ. ᐱᒋᐊᖅᑎᑕᐅᔪᒧᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓂᕈᐊᒪᒻᒪᑕ. ᓈᒻᒪᓴᖅᑐᐃᑦ? 

ᐊᑭᕋᖅᑐᖅᑐᐃᑦ? ᐱᒋᐊᖅᑎᑕᐅᔪᖅ ᑲᔪᓯᕗᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᔅᓴᖅ 23. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᔅᓴᐃᑦ ᔫᓂ 3-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᓂᕗᑦ 

ᓄᖅᑲᓚᐅᑲᓐᓂᐊᖅᐳᖅ ᐅᓪᓗᑐᐃᓐᓇᕈᕋᓱᓐᓂᖓᓂ, 

ᔫᓂ 3, 9-ᒨᖅᑲᑦ ᐅᓪᓛᒃᑯᑦ.  

 

ᐃᖅᓱᒃᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:47ᒧᐊᖅᑎᓪᓗᒍ



 

 

 


